
خوێنەری رووداو  زۆرتر دەزانێتژمارە )299(       دووشەممە 2014/2/24     5ی رەشەمێ 2713      )750( دینار

پۆستێكی سەربازی نوێ
بۆ یەكێتی دروستدەكرێ

چیدی ناگەڕێمەوە 
بەغدا 

 ژنە بەریتانییەك فڕێدەدرێتە 
سەر شەقام

رووداو – هەولێر
ژنێكــی بەریتانــی بــە رەچەڵــەك هینــدی كە لە 
بەریتانیــا شــووی بــە گەنجێكــی خەڵكــی هەولێر 
كــردووە، دەڵێت هاوســەرەكەی فێڵــی لێكردووە و 
تەنیا بە مەبەستی وەرگرتنی وڵاتینامەی بەریتانیا 
هاوسەرگیری لەگەڵ كردووە "منی هێنایە هەولێر 
و لای مــەلا مارەی كردم، چەندین وێنەی لەگەڵ 

گرتم و پاشان لەسەر شەقام فڕێیدام".
ئــەو ژنە نــاوی نەجمــە رەزایــە و خەڵكی 
بەریتانیایــە، چیرۆكــی خــۆی بــۆ )رووداو( 
دەگێرێتــەوە و دەڵێــت 10 ســاڵ لەمەوبەر 

كوڕێكی كوردی لە بەریتانیا ناسیوە و دواتر پەیوەندی خۆشەویستی لە نێوانیان دروستبووە " 
ئەو كوڕە سوێندی خوارد منی خۆشدەوێت و بۆ مەبەستی ئیقامە و رەگەزنامە بەكارم ناهێنێت. 
منــی هێنایــە هەولێر و لــە 2013/4/6 لای مەلا مارەی كردم". بەڵام دەڵێت "هاوســەرگیری 
ئــەو پیاوە لەگــەڵ من بۆ تەڵەكەبازی بوو، تەنیا لە پێناوی ئەوە بوو رەگەزنامەی بەریتانیا 

وەربگرێت".

بریكاری وەزارەتی دارایی عێراق:لە بەرامبەر وەرنەگرتنی ناوخۆ و پێشمەرگە

"مووچەی یەك ساڵ لە هەرێمی                     
كورستان 12 ملیار دۆلارە"

بەرهەم ساڵح كاتی كۆنگرە دیاری دەكات و 
داوای سەركردایەتی كاتی دەكات

لە هەولێر



ژمارە )299(           دووشەممە          2014/2/24

2
رووداو - سەنگەسەر

بەهۆی شــەڕێك لەســەر كێشــەی زەوی و زار لە ناحیەی سەنگەســەری سەر بە قەزای پشدەر 5 
كەس برینداربوون و 7 كەسیش دەستگیركران. پەیامنێری تۆڕی میدیایی رووداو رایگەیاند، بە هۆی 
شەڕی هاووڵاتیان و كۆمپانیایەكی ئاوەڕۆ لەسەر كێشەی زەوی و زار، 5 هاووڵاتی بریندار بوون. هەر 

بەپێی زانیارییەكان، پۆلیسی ناوچەكە 7 كەسی لە هەردوولا دەستگیركردووە.

بەهۆی كێشەی زەوی و زار 5 كەس برینداردەبن راپۆرتە هەواڵ

سۆران بەهائەددین
رووداو - هەولێر

ژنێكی بەریتانی بە رەچەڵەك هیندی كە لە 
بەریتانیا شــووی بە گەنجێكی خەڵكی هەولێر 
كردووە، دەڵێت هاوســەرەكەی فێڵی لێكردووە 
و تەنیــا بە مەبەســتی وەرگرتنــی وڵاتینامەی 
بەریتانیا هاوســەرگیری لەگەڵ كــردووە "منی 
هێنایە هەولێر و لای مەلا مارەی كردم، چەندین 
وێنەی لەگەڵ گرتم و پاشــان لەســەر شــەقام 

فڕێیدام".
ئــەو ژنە نــاوی نەجمــە رەزایــە و خەڵكی 
بەریتانیایە، بە رەچەڵەك هیندییە و موسڵمانە، 
ئــەو دەڵێــت دەمێكە ئاشــنایەتی لەگەڵ كورد 
پەیــدا كردووە و لە بەریتانیا لەگەڵ كورد كاری 
كردووە، بۆیە دەتوانێ بە زمانی كوردیش قسە 
بكات، ئەو بەســەرهاتی خۆی بــۆ زیاتر لە 10 
ســاڵ لەمەوبەر گەڕاندەوە، كاتێك لە بەریتانیا 
كوڕێكی كوردی ناســیوە بەنــاوی )هـ.ع(، 34 
ســاڵ، بەڵام ئێســتا )هـ( لە زیندانی محەتەی 

هەولێرە.
پەیوەنــدی نەجمە لەگەڵ ئــەو كوردە، وەك 
خــۆی دەڵێت گۆڕاوە بۆ خۆشەویســتی ")هـ( 
كارمەندی ئاسایشی هەولێرە، بەردەوام دەیگوت 
خۆشمدەوێی، داوام لێكرد وازم لێ بێنێت، بەڵام 
ئــەو ســوێندی بە قورئــان و بە خــوای گەورە 
خوارد كە راست دەكات و منی خۆشدەوێت و بۆ 
مەبەستی ئیقامە و رەگەزنامە بەكارم ناهێنێت، 

بۆیــە منی هێنایە هەولێر و لــە 2013/4/6 بە 
فەرمی منی لای مەلا مارەكرد".

"پارەم بۆ خانوو ناردووەتەوە"

نەجمــە دەگەڕێتەوە بەریتانیا، دواتر دێتەوە 
هەولێــر. ئــەوە نزیكــەی 3 مانــگ و 20 رۆژە 
هاتووەتەوە هەولێر. ئەو دەڵێت "لە بەریتانیاوە 
پارەم بۆ )هـ( رەوانە دەكرد، دەیگوت خانووی 
پێ دروســتدەكەم بــۆ خۆم و خــۆت و دایكم، 
تەنانەت پــارەی ئەو تەلەفۆنانەم دەدا كە بۆی 
دەكــردم، تەنیــا پــارەی تەلەفۆنەكــە مانگانە 
نزیكــەی 100 دۆلار بــوو، بەڵام هاوســەرگیری 
ئەو پیــاوە لەگەڵ من بۆ تەڵەكەبازی بوو، ئەو 
ســووكایەتی بــە شــكۆ و كەرامەتی مــن كرد، 
تەنیا لە پێنــاوی ئەوەی رەگەزنامەی بەریتانیا 
وەربگرێت، منــی دەبردە هۆتێلەكانی هەولێر و 
وێنــەی لەگەڵ دەگرتم، تاوەكو وەك بەڵگەیەك 

بەكاری بهێنێت بۆ وەرگرتنی وڵاتینامەكە".

هاوســەرگیری  "بەڵگەنامــەی 
تەزویر كرد"

ئەو ژنە بەریتانییە باس لەوە دەكات كە )هـ( 
نووسراوی دادگای تەزویر كردووە "بەڵگەنامەی 
هاوسەرگیری تەزویر كرد. كە زانیم درۆ دەكات 
سكاڵام لە دژی تۆمار كرد، )هـ( لە هۆتێلەكان 

بەڵگەنامە تەزویرەكەی پێشاندەدا، ئەو ئامادە 
نەبوو من بباتە ناو ماڵی خۆی و دواجار لەسەر 
شەقام فڕێیدام، دایك و براكەی 2013/11/13 
زانییــان هاوســەرگیری لەگەڵ كــردووم، ئەوان 
هەڕەشەیان لێكردم و بە منیان گوت لەشفرۆش".
نەجمــە وێنەیەكی زۆری لەگــەڵ )هـ( هەیە 
")هـ( بە دایك و براكەی گوت ئەو 200 وێنەیەی 

پێكەوە هەمانە هەمووی فۆتۆشۆپە، بەڵام دواتر 
بۆ هەموویان دەركەوت راســتییە، )هـ( بە منی 
گوت تۆ هیچ مافێكت لای من نییە، چونكە تەنیا 
لای مــەلا مارە كراوی و لــە دادگا نەبووە، ئەو 

نووسراوەی هەیە تەزویرە".
نەجمــە پێیوایە ئەو كوڕە زوڵمێكی گەورەی 
لێكردووە لە كاتێكــدا ئەو زۆر قوربانی بۆ داوە 

"ئــەوەی )هـــ( بەرامبەر بە من كــردی بە پارە 
قەرەبوو ناكرێتەوە، من مرۆڤم و لەبەر ئەو وازم 
لــە بنەماڵەكەم هێنــا، ئــەوان دەریانكردم، بۆ 
جەژن و بۆ رەمەزان بانگیان نەكردم، باوكم ناوی 
منی لە وەســیتنامەكەی دەرهێنــا، بەڵام )هـ( 
ئامــادە نەبوو بە كەسوكارەكەیشــی بڵێت ئەو 
ژنە دێنم، )هـ( بە منی گوت لە هاوســەرەكەی 

جیابووەتەوە".
نەجمــە لە ئاســایش و پۆلیس دەپرســێت 
"چ پیاوێــك دەتوانێــت ئافرەتێك مارە بكات و 
لەگەڵــی بخەوێت، بانگەشــەی ئــەوە بكات كە 
خۆشــیدەوێت، كەچی درۆ لەگەڵ هەموو لایەك 
بكات؟ )هـ( وەڵامەكەی ئەوەیە كە ژیانی پڕ بووە 
لە دەردەســەری، بەڵام ئەو دەردەسەرییە خۆی 
بۆ خۆی دروستكردووە، چۆن خۆشەویستەكەی 
دەكاتە گاڵتەجاڕ؟ ئەو 5 ســاڵە یاری بە ژیانی 
من دەكات، ئیتر هیچ لێبووردنێك نییە، ناتوانم 

لە تاوانی وا خۆشبم".
ئــەو ژنــە كە قســەی بــۆ )رووداو( دەكرد، 
بــەردەوام دەگریــا و دەلــەرزی و فرمێســك لە 
چاوانــی دەهاتنە خوارەوە تــا دواجار لە هۆش 
خۆی چوو. لە درێژەی گێڕانەوەی ئەو چیرۆكەدا 
گوتی "دەزانم دادگای خودا لە هەموو دادگایەك 
گەورەتــرە، بــەڵام لــەم وڵاتە ســكاڵا دەكەم، 
ئــەو كوردســتانەی زۆرم خۆشــدەوێت، بــەڵام 
نەتەوەكــەی لە رێگەی )هـ(ەوە ئــازاری دام و 
ژیانی منی كوشت، هاوڕێیەكی )هـ( زۆر خراپ 

لە منی دا، ئێســتا دەترســێم لە گەڕانەوەم بۆ 
بەریتانیا، چونكە خانەوادەكەم قبوڵم ناكەنەوە، 
كەلتــووری ئێمەی هیندی وەكو كورد وایە. ئەو 

شەرمەزارییە قبوڵ ناكەن".

مێردەكەی دەستگیركراوە

نەجمە پێشتر هاوسەرگیری كردووە و دایكی 
كچێكە، بەڵام لە مێردەكەی جیابووەتەوە، ئەو 
دەڵێت "لایەنە فەرمییەكان لە كونســوڵخانەی 
بەریتانیــا لە هەولێــر و ئاســایش و پۆلیس و 
دادگای هەولێر ئاگاداری كێشەی منن، دەمەوێت 
لە رێگەی )رووداو(ەوە هەموو كەسێك كێشەی 
من بزانن، )هـ( 6 رۆژە دەستگیر كراوە، دادوەر 
بەڵێنــی بــە من داوە كــە )هـ( ناچــار دەكات 
بمباتەوە ماڵی خۆی، حەز دەكەم )هـ( ببێتەوە 

بە مرۆڤێكی باش".
بەڕێوەبــەری  عەبدولقــادر  ژیلەمــۆ  رائیــد 
بەرەنگاربوونەوەی توندوتیژی دژ بە ئافرەتان بە 
)رووداو(ی راگەیاند، بەدواداچوونیان بۆ كێشەی 
ئەو ژنە كردووە، هاوسەرەكەی دەستگیركراوەو 
ئێستا لە زیندانە "ئەو ژنە بەریتانییە ماوەیەك 
لە خانەی داڵدەدانی ئێمە مایەوە، پاشان ئێرەی 

بەجێهێشت".
 رائیــد ژیلەمۆ هەروەها دەڵێت "زۆر حاڵەت 
هەبووە كــە پیاوانی كورد بۆ وەرگرتنی ئیقامە 
هاوسەرگیرییان لەگەڵ ئەوروپییەكان كردووە".

ژنە بەریتانییەك لە هەولێر لەسەر شەقام فڕێدەدرێت

پیتەر گالبرێت: هەر جارێك 
دەچیتە هەولێر نایناسیتەوە

باسی كورد بۆ بەتەمەنەكانی ئەمریكا دەكات

مۆتلو جیڤیرئۆغلو
رووداو – واشنتن دی سی

لە ســیمینارێكدا لەژێر ناونیشانی "كورد 
و كوردســتان" دیبلۆماتكارێكی پێشــووی 
ئەمریــكا كــە بــۆ ماوەیــەك راوێــژكاری 
بــوو،  كوردســتان  هەرێمــی  حكومەتــی 
پێداچوونەوەیەكی خێرای كرد بە بارودۆخی 
كورد لە عێراق، توركیا، سووریا و ئێران.

پیتــەر گالبرێــت، باڵیــۆزی پێشــووی 
ئەمریكا لە كرواتیا كە ئامۆژگاری پێشكەشی 
كورد كردووە لەكاتی گفتوگۆكانی داڕشتنی 
دەســتوور لەگــەڵ بەغــدا پــاش رووخانی 
رژێمی سەدام لە ساڵی 2003دا، ئەو رۆژە 
ســەختانەی وەبیرە كاتێــك كوردی عێراق 
بوونــە حوكمڕانــی خۆیــان لەدوای ســاڵی 

.1991
"عێــراق لەژێر گەمــارۆی ئابووریدا بوو. 
پــارە نەبــوو بــۆ دابینكردنــی مووچــەی 
فەرمانبــەران. كارەبا زۆر كــەم بوو. تەنیا 
ســەرچاوەی كورد بەقاچــاخ هێنانی نەوت 
بوو" گاڵبرێت، ئەو قسانەی لە سەمینارێكدا 
كــرد كــە هەفتەی رابردوو لە واشــنتن دی 
ئامادەبووانــی  زۆربــەی  و  ســازكرا  ســی 

سەمینارەكەش كەسانی بەتەمەن بوون. 
بــە تیشــك خســتنە ســەر بارودۆخــی 
ئێســتای كوردســتان و جیاوازیــی لەگەڵ 
ناوچەكانی دیكــەی عێراق، گاڵبرێت گوتی 
كــە بۆ چوونە ناو كوردســتان هاووڵاتیانی 
ئەمریكی پێویســتیان بە ڤیــزا نییە، بەڵام 
بەپێچەوانەوەیە لــە بەغدا. هەروەها گوتی 
كە زۆر لە هێڵە ئاسمانییە نێودەوڵەتییەكان 
گەشت بۆ كوردستان دەكەن لە بری بەغدا.
ســەبارەت بە ســەردانێكی ئەم دواییەی 
بۆ كوردســتان، گاڵبرێت گوتی "هەركاتێك 
دەچێتە هەولێر شارەكە ناناسیتەوە بەهۆی 
ئەو پێشكەوتنە خێرایەی هەولێر بەخۆوەی 

دەبینێ". 
باكــووری  بارودۆخــی  لەبــارەی 
كوردســتانیش گوتــی كە زیاتــر لە نیوەی 
كوردی جیهان لە توركیا دەژین "سیاسەتی 
توركیا گۆڕانكاری زۆری بەســەردا هاتووە. 
ئێســتا ناســنامەی كــورد لەو وڵاتــە دانی 
پێدادەنــرێ و میدیــای كــوردی هەیــە و 
پــەروەردە و فێربــوون بە زمانــی كوردی 

هەیە".
گاڵبرێــت لە درێژەی قســەكانیدا گوتی 
بارودۆخی ئێســتا تەواو پێچەوانەی ســاڵی 
2003یە، كاتێك ئەنقەرە دژی فراوانبوونی 

پێگەی كورد بوو "ئێســتا سەرۆك بارزانی 
توركیــا  لــە  دەوڵەتێــك  ســەرۆكی  وەك 
پێشــوازی لێدەكرێــت. هەروەهــا وەزیــری 
دەرەوەی توركیا ســەردانی هەولێر دەكات 
بەبێ ئاگاداركردنەوەی حكومەتی عێراق لە 

سەردانەكانی".
ســەبارەت بە پەیوەندی نێــوان توركیا 
و هەرێمــی كوردســتان، گالبرێت جەختی 
لەســەر گرنگیی ئەو بۆرییە نەوتە كردەوە 
كە بەم دواییە لەلایەن توركیاوە بنیاتنراوە 
و كوردســتان دەبەســتێتەوە بــە بەندەری 

جیهان لە دەریای ناوەڕاست. 
ئــەو دیبلۆماتكارە ئەمریكییە باســی لە 
مامەڵەی توركیا لەگــەڵ كوردی وڵاتەكەی 
كــرد و روونیكــردەوە كــە پرۆســەی بــە 
دیموكراسیكردن لە توركیا دەستیپێكردووە 

لە رێگەی یەكێتی ئەوروپاوە. 
گوتیشــی "ئەنقەرە كوردی عێراق وەك 
هاوپەیمانێكــی گرنــگ تەماشــا دەكات لە 
دژی دەسەڵاتی ئێرانی شیعی لە عێراقدا".

ئەو زۆر بە كورتی تیشــكی خستە سەر 
كــوردی رۆژهەڵاتی كوردســتان لە ئێران و 
گوتی "هەمیشــە دانپێدانان بە ناســنامەی 
كــورد لــە ئێــران هەبــووە و پارێزگایــەك 
بــە ناوی كوردســتان لە ئێــران هەیە". بۆ 
مێــژووش گوتــی "لەڕاســتیدا، یەكەمیــن 
دەربڕینــی هەســتی نەتەوایەتــی كورد لە 
ســەدەی بیســتەمدا لە ئێران بــوو كاتێك 

كۆماری مەهاباد راگەیەنرا".
ئەو كۆنــە دیپلۆماتــكارە ئەمریكییە بە 
كورتی باســی لە كوردی ســووریاش كرد. 
بیــری ئامادەبووانــی هێنایــەوە كــە ناوی 
ســووریا "كۆمــاری عەرەبــی ســووریایە". 
گوتیشــی كە "كــوردی ئەو وڵاتــە بێبەش 
ســەرەتاییەكانیان،  مافــە  لــە  كرابــوون 
تەنانەت رەگەزنامەی ئەو وڵاتەیان نەبوو".

گالبرێــت بۆ ئامادەبووانــی روونكردەوە 
كە توركیا مەترســی هەیە لەو بارودۆخەی 
ئێســتای كورد لە سووریا، ئەوەش بەهۆی 
باڵادەســتیی پارتــی یەكێتــی دیموكراتــی 
PYD كــە بەشــێكە لــە پارتــی كرێكارانی 
كوردســتان. گوتیشــی "هەرچەندە كوردی 
دیمەشــقەوە  رژێمــی  لەلایــەن  ســووریا 
ســەركوت دەكــران، بــەڵام پەیوەندییــان 
بــە ئۆپۆزیســیۆنی ئــەو وڵاتــەوە نەكرد، 
لەبەرئــەوەی متمانەیــان بە ئۆپۆزیســیۆن 
نەبوو لەوەی مافەكانیان لە سووریای نوێدا 

بسەلمێنێ".

هارڤەی مۆریس
رووداو - لەندەن

وا بڕیارە پەرلەمانی بەریتانیا دانیشتنێكی 
خۆی تایبەت بكات بە باسكردنی سیاسەتی 
هەرێمــی  بــە  بەرامبــەر  حكومەتەكــەی 
كوردســتان، لێژنــەی كاروبــاری دەرەوەی 
پەرلەمانەكەش داوا دەكات پێشــنیازیان بۆ 

بنێرن.
All-( دەرەوەی  كاروبــاری  لیژنــەی 

Party( لــە پەرلەمانــی بەریتانیــا، رۆژی 
سێشــەممەی رابــردوو رایگەیانــد كــە لــە 
سیاســەتی  لــە  لێكۆڵینــەوە  داهاتــوودا 
حكومەتــی بەریتانیــا بەرامبــەر هەرێمــی 

كوردستان دەكات. 
بڕیارەكــە زیاتربوونی گرنگیــی هەرێمی 
كوردســتان و گرنگیــی پێگــەی بازرگانیی 
هەرێمــی كوردســتان پێشــان دەدات كــە 
پەیوەندییەكــی پتــەوی لەگــەڵ بەریتانیــا 
هەیــە. حكومەتی بەریتانیا كونســوڵخانەی 
لــە هەرێمــی كوردســتاندا هەیــە و چەنــد 
هەرێمــی  لــە  بەریتانیــش  كۆمپانیایەكــی 

كوردستان كار دەكەن.
لیژنەكە دەیەوێت لێكۆڵینەوە لەو بابەتانە 
بــكات و هەروەها دەیەوێت لە ئەنجامەكانی 
سیاسەتی بەریتانیا لەسەر پەیوەندی لەگەڵ 
هەرێمــی كوردســتان و بەشــەكانی دیكەی 

عێراق و وڵاتانی دراوسێ بكۆڵێتەوە. 
هەروەها لە رۆڵی دروستكردنی پەیوەندی 
لەگــەڵ حكومەتــی هەرێمی كوردســتان و 
بەشــەكانی دیكەی عێــراق دەكۆڵێتەوە بۆ 
ئــەوەی هــەوڵ بدرێت توانــا ئابوورییەكانی 

هەردوولا بەهێز بكرێت. 
لیژنــە پەرلەمانییەكــە كــە ئەندامانــی 
هاوپەیمانی دەسەڵاتدار، هاوپەیمانی لیبراڵ-
كۆنزێرڤەتیــڤ و ئەندامانــی پارتــی كاری 
ئۆپۆزیسیۆنیش لەخۆدەگرێت، كاری ئەوەی 
لــە ئەســتۆیە كە چــاو بە سیاســەتەكانی 
حكومەتــدا لــە چەندین بواری سیاســەتی 

دەرەوەدا بخشێنێتەوە. 
وەكو بەشــێك لەو راگەیاندنەی كە رۆژی 
سێشــەممەی رابردوو بڵاوكرایەوە، لیژنەكە 
تاوەكــو  دەكات  لایەنــەكان  بانگهێشــتی 

پێشــنیازی خۆیــان بــە داتاوە پێشــكەش 
بكەن و لە راپۆرتی كۆتاییدا بدرێتە دەستی 
پەرلەمان )ئەنجوومەنی گشــتی(. دوا وادە 
بۆ پێشكەشكردنی پێشنیازەكان كە دەكرێت 
www. لەسەر ئینتەرنێتیش لە وێبسایتی
parliament.uk پێشــكەش بكرێــت، 

رۆژی 28ی مانگی داهاتووە.
لیژنەكــە هەروەهــا لە هاوكارییــە دارایی 
و هاوكارییەكانی دیكــەی وەزارەتی دەرەوە 
و رێكخــراوە بەریتانییەكان دەكۆڵێتەوە كە 
لە كوردســتان پێشكەشــی دەكەن تاوەكو 
ئەزموونی پەرلەمانی و حوكمڕانی و دەزگای 
دیموكراتــی و میدیــای ئــازاد، رێكخــراوە 
مەدەنییــەكان و مافەكانی گرووپە ئیتنی و 

ئاینییەكان گەشە پێبدەن. 
لێكۆڵینەوەكە هەروەها پرسیار دەربارەی 
ئەوە دەكات كە ئایا چۆن ئۆفیسی دەرەوەی 
بەریتانیــا ســەرچاوەكانی خــۆی و وجودی 
خۆی لە عێراق رێكدەخات، لە ژێر رۆشنایی 
پەرەپێدانی پەیوەندییەكانی نێوان هەرێمی 

كوردستان و بەشەكانی دیكەی وڵاتەكە.

پەرلەمان سیاسەتی بەریتانیا بەرامبەر 
هەرێمی كوردستان گەنگەشە دەكات

نەجمە و مێردەكەی

رووداو - هەولێر

محەممەد حەكیم، ئەندام و گوتەبێژی مەكتەبی سیاســیی كۆمەڵی ئیســامیی كوردســتان، لە پەیجی تایبەتی خۆی لە فەیسبووك 
پەیامێكی بە ناونیشانی "پێكهینانی كابینەی حكومەت و بز‌ووتنەوەی ئیسلامی" بڵاوكردووەتەوەو نووسیویەتی "ئەگەر پۆستی وەزارەت 
درا بە لیستیك كە خاوەنی یەك كورسی بێت و كورسییەكەشی بە سیستەمی )باقی الاقوی( وەرگرتبێت و بز‌ووتنەوەش بێبەشكرا، ئەوا 
بە راستی زوڵمە و نادادگەرییە". هەروەها دەڵێت "لە حاڵەتێكی وەهادا حەق وایە لایەنە ئیسلامییەكان قسەی لەسەر بكەن بەدەر لە 

هەڵوێستەكانی پێشووی بزو‌وتنەوە".

كۆمەڵ: زوڵم لە بزووتنەوە مەكەن

نەوزاد مەحموود
رووداو - سلێمانی

ئــەو پڕۆژەیــەی جێگری دووەمی ســكرتێری 
گشــتی یەكێتی بە هەماهەنگــی لەگەڵ جێگری 
یەكەمــی ســكرتێری یەكێتــی ئامــادەی كرد و 
حیزبەكــەی  سیاســی  مەكتەبــی  پێشكەشــی 
كــرد، تاوەكــو ئێســتا پەســەند نەكــراوە. هەر 
بەو هۆیەشــەوە بەرهەم ســاڵح بەشداری دوایین 
كۆبوونەوەی مەكتەبی سیاســی رۆژی شەممەی 
رابردووی حیزبەكەی نەكرد. ئەندامێكی مەكتەبی 
سیاســی یەكێتیش دەڵــێ لەو دۆخــەدا "ناكرێ 
كۆبوونەوەكانــی مەكتەبی سیاســی رابوەســتێ 

بەهۆی هەندێك كێشەوە".
لە كۆتایی مانگی كانوونــی دووەمی رابردوو، 
بەرهەم ئەحمەد ســاڵح، دەستبەرداربوونی خۆی 
لە پۆســتی جێگری دووەمی ســكرتێری گشتی 
یەكێتــی راگەیانــد و رۆژی پاشــتر كۆســرەت 
رەســوڵ، جێگری یەكەمی تاڵەبانی چووە پاڵی 
و راگەیێندراوێكی هاوبەشیان بڵاوكردەوە، بەوەش 
جارێكی دیكە بەردی ناكۆكییەكی دیكە گۆمەكەی 
یەكێتی شــڵەقاندەوە. لەوكاتــەوە هەوڵەكان بۆ 
دەســتبەكاربوونەوەی ئەو دوو ســەركردەیە بێ 

ئەنجام ماونەتەوە.

پڕۆژە 12 خاڵییەكە

ئەندامێكــی ســەركردایەتی یەكێتــی دەڵێت 
ئیبراهیــم،  )هیــرۆ  ســەركردەكە  "هەرســێ 
كۆســرەت رەسوڵ و بەرهەم ســاڵح( نەیانتوانی 
بــە نێوانگیرییەكەی تــاران و ئەو نێوانگیرییەش 
رازی ببن كە مەســعود بارزانی سەرۆكی هەرێمی 
كوردســتان كــردی لــە نێوانیــان". هێمــای بۆ 
ئــەوەش كرد كە ئەنجوومەنی 

لــە 2014/2/3 كاتێــك  ناوەنــدی یەكێتیــش 
ســەردانی هەرسێ ســەركردەكەیان كرد، داوایان 
لێكردبوون "كێشــەكانیان نەگەیێننە دۆخێك كە 
چارەسەركردنی دژوارتر ببێ تاوەكو چارەسەرێك 
دەدۆزرێتــەوە، بــەڵام دیارە ئــەو هەوڵانەش بێ 

ئەنجام بوون".
ئەو پڕۆژەیەی د.بەرهەم ســاڵح، پێشكەشــی 
مەكتەبی سیاســی یەكێتی كــردووە، بەپێی ئەو 

زانیارییانــەی دەســت )رووداو( كەوتوون، لە 12 
خاڵ پێكدێت و زۆربەی خاڵەكان كاتی بەپەلەیان 
بۆ دەستنیشانكراوە تاوەكو جێبەجێ بكرێن جگە 

لە بەستنی كۆنگرە.
بەرپرســێكی یەكێتــی لەبــارەی پرۆژەكــەی 
بەرهەم ســاڵحەوە دەڵێ، داوای كــردووە "رۆژی 
6/1 كۆنگرە ببەسترێ، سەركردایەتییەكی كاتی 
لەلایــەن ئەنجوومەنی ناوەند و ســەركردایەتی و 

دەســتەی دامەزرێنەرانی یەكێتی دیاری بكرێ و 
ئەو ســەركردایەتییە تاوەكو 6/1 یەكێتی بەڕێوە 
ببــەن، هەروەها بەرپرســی مەكتەبی هەڵبژاردن 
و رێكخســتن و راگەیانــدن بگۆڕدرێــن و لەنێــو 

مەكتەبەكانی یەكێتیشدا گۆڕانكاری بكرێ".
بــەڵام لەلایــەن زۆربەی ئەندامانــی مەكتەبی 
سیاســیی یەكێتییەوە پێشــوازی لــەو پرۆژەیە 
ناكرێ و وەك ســەرچاوەكان ئاماژەی پێدەدەن، 

هەر لەبەر ئەوەیە كە بەرهەم ساڵح بەشداریكردنی 
لــە كۆبوونــەوەی مەكتەبــی سیاســی یەكێتــی 

رەتكردووەتەوە.

"سەركردایەتی كێشەی تێدا نییە"

ئەندامێكــی ســەركردایەتی یەكێتــی پێیوایە 
ئاســاییبوونەوە لــە نێــو یەكێتی بــەدی نایەت 
تاوەكو هەرســێ سەركردەكە كێشــەكانی نێوان 
خۆیان چارەســەر نەكەن. مســتەفا چــاوڕەش، 
ئەندامی ســەركردایەتی یەكێتــی دەڵێ "ئێمە لە 
ســەركردایەتی كێشــەمان نییە، كێشەكە تەنیا 
ئەوەیــە ئەو ســێ ســەركردەیە نیگەرانییەكانی 
خۆیــان وەلا بنێــن و لەبــەر خاتــری 18 هەزار 

شەهید، خەمی یەكێتی بخۆن".
بەبڕوای مســتەفا چاوڕەش، چارەســەر ئەوە 
نییە ســەركردایەتی كاتی دابنــرێ، چونكە وەك 
ئەو دەڵێت "ئەو سەركردایەتییەی ئێستا كێشەی 
لەنێــودا نییــە و دەتوانێ تاوەكــو كاتی كۆنگرە 
كارەكانــی خــۆی بــكات، ئــەوەی گرنگە خەمی 
ئــەو دوو هەڵبژاردنە بخۆین كــە لەبەردەممانە و 
دواتر لــە كۆنگرە هەركەس دەرچــوو پیرۆزبایی 
لێدەكەیــن". گوتیشــی ئەگــەر ئــەوان پێكهاتن 
لەسەر ئەوەی كێشــەكان چارەسەر بكەن "ئێمە 
هەموومــان بەیەكــەوە كاردەكەین و پشــتیوانی 

هەرسێ سەركردەكە دەبین".
ئێــوارەی 2014/2/21 هەریەكــە لــە باڤێڵ 
و قوبــاد تاڵەبانــی، كوڕانــی تاڵەبانی و شــاڵاو 
كۆســرەت رەسوڵ ، لەگەڵ كۆســرەت رەسوڵ و 
بەرهەم ســاڵح لە هەولێــر كۆبوونەتەوە و بەپێی 
زانیارییــەكان لــەو كۆبوونەوەیــەدا هەوڵی ئەوە 
دراوە جێگرانــی ســكرتێری گشــتی بەشــداری 
كۆبوونەوەكانــی مەكتەبــی سیاســی بكــەن لە 

سلێمانی، بەڵام ئەوەش ئاكامێكی نەبووە.

"بەرپرسیارێتی ئەوان پارێزراوە"

عەدنــان موفتی، ئەندامی مەكتەبی سیاســی 
یەكێتــی بــە )رووداو(ی راگەیاند كە یەكێتی لە 
كۆبوونەوەكانی خۆی بەردەوامە و ناشكرێ بەهۆی 
كێشەكانەوە لەوە زیاتر كۆبوونەوەكان رابوەستن 
و كاروبــارەكان وا بمێننــەوە "ژیان ناوەســتێ و 
ئەو هەوڵانەش بۆ باشــتركردنی حاڵی یەكێتی و 
گوزەرانی خەڵك بەگشتی و پرۆسەی سیاسییە و 

مانای وانییە هەموو شتێك كۆتایی هاتبێ".
ئــەو ئەندامــەی مەكتەبی سیاســی یەكێتی، 
لەبــارەی مامەڵــەی دوور بــە دووری كۆســرەت 
رەســوڵ و بەرهەم ســاڵح لەگەڵ یەكێتی گوتی، 
ئەوان رێز لە داواكاریی و داخوازییەكانیان دەگرن، 
گوتیشی "شوێن و بەرپرسیارێتییان پارێزراو دەبێ 
لەنــاو یەكێتیدا و لەهەمــووی گرنگتر بۆ ئێمە و 
ئەوانیش لەم كاتەدا هەڵبژاردنی پەرلەمانی عێراق 
و ئەنجوومەنی پارێزگاكانی هەرێمی كوردستانە". 
ئــەو  رووبــەڕووی  دۆخێكــدا  لــە  یەكێتــی 
قەیرانــە نێوخۆییە بووەتــەوە كە هاوكات لە نێو 
كێشــەی پێكهێنانی حكومەت و ئامادەكاریی بۆ 
هەڵبژاردنەكانی داهاتوو و گۆڕانكارییە بەپەلەكانی 
ناوچەكــەدا، بڕیــاری بەپەلــە و یەكلاكــەرەوەی 

پێویستە. 
هەرێــم كەمــال ئاغا، ئەندامی ســەركردایەتی 
یەكێتی پێیوایە میدیاكان لە هەرێمی كوردستان 
زێدەڕۆیــی دەكەن لە خســتنەڕووی كێشــەكانی 
یەكێتیــدا و هــاوكات دەڵــێ "راســتە یەكێتــی 
قەیرانێكــی نێوخۆیی هەیە، بــەڵام بەدڵنیاییەوە 
كاتی پێویستە بۆ ئەوەی چارەسەری كێشەكانی 

بكات".

بەرهەم ساڵح كاتی كۆنگرە دیاری دەكات و داوای 
سەركردایەتییەكی كاتیش دەكات

عەدنان موفتی: شوێن و بەرپرسیارێتی ئەوان پارێزراو دەبێ

هیڤیدار ئەحمەد
رووداو - هەولێر

بڕینی بەشە بودجەی هەرێمی كوردستان 
و گوشــارەكانی حكومەتی ناوەندی بۆ سەر 
هەولێر، حكومەتی هەرێمی كوردستانی ناچار 
كرد دەست بە دەســتگرتنەوە )تەقەشوف( 
بكات و داهاتی هەندێ وەزارەت راســتەوخۆ 

بۆ مووچەی فەرمانبەران تەرخان بكات.
هــەر لەوبارەوە بەرپرســێكی باڵای كورد 
لــە بەغــدا رایگەیانــد كــە وەك ناڕەزاییەك 
بەرامبــەر ئەو سیاســەتەی حكومەتی عێراق 

چیدی ناگەڕێتەوە بەغدا.
بەبڕیــاری نێچیرڤــان بارزانــی ســەرۆكی 
حكومەتــی هەرێمــی كوردســتان، خەرجــی 
10 بابــەت كە هەندێكیــان لە نیوە زیاتریان 
كەمدەكرێتەوە و هەندێكیان 100% راگیراون 

بۆ مووچەی فەرمانبەران تەرخان دەكرێ.
ســەرۆكی  جێگــری  ئەحمــەد،  عیمــاد 
حكومەتی هەرێمی كوردســتان بە )رووداو(
ی راگەیاند "لێژنەیەكــی تایبەت پێكهێنراوە 
بــۆ چارەســەركردنی كێشــە داراییــەكان و 
چەند پێشــنیازێك كراون بۆ چارەسەركردنی 
ئــەو كێشــانە، لەوانــەش لێژنەكــە بڕیــاری 

تەقەشوفی داوە لە خەرجییەكان".
عیمــاد ئەحمــەد گوتیشــی "مەبەســتی 
حكومــەت لــەو هەنــگاوە ئــەوە بــووە كــە 
مووچەی فەرمانبەرانی هەرێمی كوردســتان 

بدات".
حكومەتی عێراق وەك گوشــارێك لەسەر 
حكومەتــی هەرێمی كوردســتان بــۆ ئەوەی 
مــل بــە داخوازییەكانی بدات لە مەســەلەی 
مافی هەناردەكردنی نەوت و دەســەڵاتەكانی 
تایبــەت بــەو بــوارە، بڕیــاری داوە ناردنی 

بودجــە و مووچــەی فەرمانبەرانــی هەرێمی 
كوردستان رابگرێ. 

پــارەوە  بە  دەســت  حكومەت 
دەگرێت

بەپێی زانیارییەكانی )رووداو(، حكومەتی 
هەرێمی كوردســتان بڕیاری داوە تەقەشــوف 
لە خەرجییەكانــی 10 بڕگە بكات كە بریتین 
لــە: قەرەبــوو، شــمەك و خزمەتگــوزاری، 
ســوودە  بەخشــین،  چاككردنــەوە، 
كۆمەڵایەتییەكان، خەرجی دیكە و شتومەكی 

نادارایی و هەندێ بواری دیكە.
بڕیارەكەی ئەنجوومەنــی وەزیران لەبارەی 
كەمكردنەوەی ئەو خەرجیانە بەو شــێوەیەن 
)پاداشت و هاوكاری 100% راگیراون، شمەك 
و خزمەتگوزاری و چاككردنەوە 70%. خەرجی 

دیكە 50% كەمكراوەتەوە".
هەرێمی كوردســتان نزیكــەی 650 هەزار 
فەرمانبەری حكومــی هەن، هەروەها نزیكەی 
800 هەزار مووچەخۆری دیكەشــی هەن، كە 

مانگانە مووچە لە حكومەت وەردەگرن.

بەغــدا مووچــەی فەرمانبەرانی 
كوردستان بە كەمی دەنێرێت

عیماد ئەحمــەد گوتــی "حكومەتی عێراق 
كوردســتانیش  مووچــەی  مانگانــە  ئەگــەر 
بنێرێــت ئەوا تەنیا 566 ملیــار دینار دەنێرێ 
كەچــی هەرێمی كوردســتان مانگانە تەنیا بۆ 
دابینكردنــی مووچــەی خەڵك پێویســتی بە 

نزیكەی 850 ملیار دینار هەیە".
)رووداو( ئەوەشــی زانیــوە كــە جگــە لە 

كەمكردنــەوەی ئــەو خەرجیانــە، حكومــەت 
بڕیــاری داوە داهاتــی هەریەك لــە وەزارەتی 
كارەبــا، تەندروســتی، داهاتــی هاتوچــۆ كە 
پێشتر داهاتی ئەو دوو وەزارەتە و هاتوچۆ بۆ 
خۆیان دەبوو، ئێســتا دەبێ بیدەنە وەزارەتی 
دارایی بۆ ئــەوەی مووچەی فەرمانبەرانی پێ 

دابین بكرێ".

حكومەت یەك ملیار دۆلاری 
قەرز كردووە

ســەبارەت بــەو دەنگۆیانــەی كــە دەڵێن 
حكومەتی هەرێمی كوردســتان بۆ دابینكردنی 
مووچــەی فەرمانبەرانــی قــەرزی لــە چەنــد 
بانكێكی دەرەوە وەرگرتووە، جێگری سەرۆكی 
حكومەت هەموو ئەو دەنگۆیانە رەتدەكاتەوە و 
دەڵێت "هیچ قەرزێكمان لە دەرەوە نەكردووە، 
بەڵام سوپاسی ئەوانە دەكەین كە لە نێوخۆی 
هەرێمی كوردستان قەرزیان داوە بە حكومەت 
و هاوكاریــی حكومەتیــان كــردووە بۆ ئەوەی 
مووچــەی فەرمانبەرانــی كوردســتان دابیــن 

بكەین".
بەرپرســێكی بــاڵای حكومەتــی هەرێمــی 
كوردستانیش بە )رووداو(ی گوت ئەو قەرزەی 
حكومەتــی هەرێمی كوردســتان لــە نێوخۆی 
هەرێمی كوردســتان وەریگرتووە نزیكەی یەك 

ملیار دۆلار دەبێ.

"وەڵامی توندمان دەبێت"

بەرپرســانی هەرێمی كوردستان دەڵێن لە 
بەرامبەر گوشارەكانی بەغدا كە قووتی خەڵكی 
بە سیاســی كردووە، تاسەر بێدەنگ دانانیشن 
و ئەگەر ئەو دۆخە بەردەوام بێت، هەڵوێستی 

توندیان دەبێت.
عیماد ئەحمەد گوتی ئەگەر بەغدا سووربوو 
لەسەر ئەو سیاسەتە، ئەوا بێ هەڵوێست نابن. 
دەربارەی هەڵوێســتی هەرێمی كوردستان كە 
چی دەبێ بەرامبەر بەغدا، جێگری ســەرۆكی 
حكومــەت گوتــی "بەقــەد ئەو سیاســەتەی 
بەغــدا پەیــڕەوی دەكات بەرامبەر بە هەرێمی 
كوردستان ئێمەش وەڵامێكی توندمان دەبێ".

سیاســەتە داراییەكــەی حكومەتــی عێراق 
بە ســەرۆكایەتی نووری مالیكــی بەرامبەر بە 
هەرێمــی كوردســتان وایكردووە بەرپرســانی 
كورد لەبەغدا هەڕەشەی دەست لەكاركێشانەوە 

بكەن.

فازڵ نەبی: ناگەڕێمەوە بەغدا

فازڵ نەبی، بریكاری وەزارەتی دارایی عێراق 
هەفتــەی رابردوو لــە هەڤپەیڤینێكــدا لەگەڵ 
كەناڵی )رووداو( گوتی "ئەگەر تا كۆتایی ئەم 
هەفتەیە )هەفتەی رابــردوو( بەغدا مووچەی 
فەرمانبەرانی هەرێمی كوردستان نەنێرێ، ئەوا 

چیدی لە حكومەتی عێراقدا كار ناكات".
هەفتەكــە كۆتایی هات و فازڵ نەبی دەڵێ 
"سوورم لەسەر بەڵێنەكەی خۆم، من لە بەغدا 

تەواو، چیدی ناگەڕێمەوە". 
فازڵ نەبی دەســت لەكاركێشانەوەی خۆی 
رادەســتی رۆژ نــووری شــاوەیس، جێگــری 
ســەرۆك وەزیرانــی عێــراق كــردووە و دەڵێ 
"دەست لەكاركێشــانەوەكەم قبوڵ بكەن یان 
نــا من لای خۆمــەوە تەواو، چونكــە تاوەكو 
ئێســتا بەغدا هیچ نەرمییەكــی نەنواندووە بۆ 

پێدانــی مووچەی هەرێمی كوردســتان و هیچ 
هەنگاوێكیش نەهاتووەتە پێش".

هەرچەنــدە چــاوەڕوان دەكــرا هەفتــەی 
رابــردوو كۆتایی بەكێشــەكە بهێنــرێ، بەڵام 
شاندەكەی حكومەتی عێراق بە سەرۆكایەتی 
حوســێن شەهرســتانی، جێگــری ســەرۆك 
وەزیرانی عێراق بۆ كاروباری وزە، بە شــاندی 
هەرێمی كوردســتانی گوتبوو "پێدانی مووچە 
و بودجەی كوردســتان لە دەسەڵاتی سەرۆك 

وەزیراندایە".
تەنیــا بریكارەكەی وەزارەتی دارایی عێراق 
نییــە كــە هەڕەشــەی وازهێنانی كــردووە لە 
حكومەتــی عێــراق، بەڵكــو چەنــد رۆژێــك 
لەمەوبــەر د.رۆژ نــووری شــاوێس، جێگــری 
ســەرۆكی حكومەتــی عێراقیــش لەرێگــەی 
)رووداو(ەوە هەڕەشــەی كشــانەوەی وەزیرە 
كوردەكانــی كرد لە حكومەتــی عێراق ئەگەر 
مالیكــی مووچە و بەشــە بودجــەی هەرێمی 

كوردستان رەوانە نەكات.

حكومەتی هەرێمی كوردستان دەست بە تەقەشوف دەكات
عیماد ئەحمەد، جێگری سەرۆكی حكومەتی هەرێمی كوردستان:

ئەگەر بەغدا مووچەی فەرمانبەران نەنێرێ هەڵوێستی توندمان دەبێ

بۆ دابینكردنی مووچەی فەرمانبەران

بریكاری وەزارەتی دارایی عێراق:

چیدی ناگەڕێمەوە 

بەغدا 

)فۆتۆ: سەرتیپ عوسمان(

رووداو - هەولێر

وەزارەتی ناوخۆی هەرێمی كوردستان رەتیدەكاتەوە رێگا لەهاتنی هاووڵاتیانی رۆژهەڵاتی كوردستان بۆ باشوور گیرابێت.
پێشتر بەشی رۆژهەڵاتی كوردستان لە تەلەفزیۆنی )رووداو( بڵاوی كردبووەوە چەند خێزانێكی كوردی رۆژهەڵات كرد، كە لەسەر سنووری 
نێوان عێراق و ئوردن نیشتەجێن. داوایان كردووە بێنە سنووری هەرێمی كوردستان، بەڵام رێگەیان پێنەدراوە. وەزارەتی ناوخۆ لەبارەی ئەو 
خێزانانە دەڵێت "ئەو خانەوادانەی نەهاتوونەتە هەرێمی كوردستان چاوەڕێی وەڵامی رێكخراوەی UNHCR دەكەن رەوانەی وڵاتی سێیەمیان 

بكات وەك پەناهەندە".

وەزارەتی ناوخۆ: رێگریمان لە رۆژهەڵاتییەكان نەكردووە

ئەركان عەلی
رووداو - سلێمانی

پەرلەمانــی  هەڵبژاردنــی  وادەی  تــادێ 
عێــراق و ئەنجوومەنــی پارێزگاكانی هەرێمی 
كوردســتان نزیــك دەبێتــەوە كــە هەمــوو 
لایەنە سیاســییەكانی هەرێمی كوردستان بە 
چارەنووسساز و یەكلاكەرەوە ناوی دەبەن و 
چەند مانگێكیشــە خۆیان بۆ ئامادەكردووە، 
پێشــوودا  هەڵبژاردنەكــەی  لــە  چونكــە 
سندووقەكانی دەنگدان زەنگێكی ترسناكیان 

بۆ هەندێك حیزب لێدا.
سلێمانی، بەراورد بە پارێزگاكانی دیكەی 
هەرێمی كوردستان لە هەموو هەڵبژاردنەكاندا 
گەرموگوڕییەكــی زۆر بەخۆیــەوە دەبینێت و 
بەدرێژایــی وادەی بانگەشــە پڕدەبێــت لــە 
بــۆ  لایەنــەكان.  لایەنگرانــی  هاتوهــاواری 
ئەمســاڵ  نیســانی  30ی  هەڵبژاردنەكانــی 
یەكێتــی و گــۆڕان هەڵپەی بەدەســتهێنانی 
پلــەی یەكەمیانــە و پارتــی و یەكگرتــووش 

سێیەمی سلێمانی یەكلایی دەكەنەوە.
عوســمان كاروانی، ئەندامــی ئەنجوومەنی 
فراكســیۆنی  لــە  ســلێمانی  پارێــزگای 
یەكگرتــووی ئیســامی بــە )رووداو(ی گوت 
"لە ســاڵی 2010ەوە دەنگەكانمانی ئێمە بە 
ژمارەیەكــی زۆر لــە پێــش پارتییەوەیە، لە 
هەڵبژاردنی پەرلەمانی كوردستانیش لە 21ی 
ئەیلولی رابــردوو هەر لەپێشــیانەوە بووین، 
بەڵام بەهۆی هەندێــك هەڵەوە دەنگەكانمان 

بەكەمتر بۆ هەژمار كرا".
بەڵام بەرپرســی مەكتەبی هەڵبژاردنەكانی 
پارتی لەســلێمانی ئەو قسانە رەتدەكاتەوە و 
پێیوایە حیزبەكەی ئەو لەپێشتر بووە. رزگار 
ئــەژی گــۆران بــە)رووداو(ی گوت "راســتە 
لەســاڵی 2010 یەكگرتــوو بە چەنــد هەزار 
دەنگێكی كەم لەپێــش ئێمە بوون، بەڵام لە 
هەڵبژاردنەكــەی رابردوو ئێمــە دەنگەكانمان 

زۆر زیاتر بوو لە یەكگرتوو".
هەڵبژاردنەكــەی 21ی ئەیلولــی رابــردوو 
ریزبەنــدی لایەنــە سیاســییەكانی هەرێمــی 
كوردســتانی گــۆڕی، یەكێتــی نیشــتیمانی 
كوردســتان كــە تاوەكــو رۆژێــك پێش ئەو 
هەڵبژاردنــە حیزبی دووەم و ركابەری پارتی 

بــوو، بــووە حیزبــی ســێیەم و بزووتنەوەی 
گــۆڕان كــە تەمەنێكــی كەمی هەیــە، بووە 

دووەم حیزبی كوردستان.
كۆتاییهاتنــی  دوای  خولەكێــك  چەنــد 
ئــەو هەڵبژاردنــە، راگەیاندنەكانی ســەر بە 
بزووتنــەوەی گۆڕان هەواڵی بەدەســتهێنانی 
پلــەی یەكەمــی پارێــزگای ســلێمانییان بۆ 
بزووتنەوەكەیــان راگەیانــد، دواتر رێكخەری 
پیرۆزبایــی  وتەیەكــدا  لــە  گــۆڕان  گشــتی 
سەركەوتنی هەڵبژاردنەكان و بەدەستهێنانی 

پلەی یەكەمی كرد.
دواتــر یەكێتی نیشــتیمانی پیرۆزبایی لە 
لایەنــە براوەكان كرد و دانیشــی بــەوەدا نا 
كــە خەڵك لــەو قۆناغەدا لە ئــەدای یەكێتی 
رازی نەبــوون، لــە نیوە شەویشــدا هەواڵی 
ســندووقەكانی  دەســتكاریكردنی  هەوڵــی 
دەنگدان لە ناوەندی جیاكردنەوەی دەنگەكان 

)ئەلبیسەكەی سلێمانی( بڵاوبووەوە.
پارێــزگای  ئەنجوومەنــی  ئەندامەكــەی 
ســلێمانی لە فراكســیۆنی یەكگرتــوو دەڵێ 
"بەڵگەمــان لایــە كــە ئــەو شــەوە یەكێتی 
دەســتكاری دەنگەكانی كردووە و نزیكەی 7 
هــەزار دەنگی یەكگرتوو كەمی كردووە" بۆیە 
دەڵێــت "دەنگەكانی یەكگرتوو لەكۆتاییدا بە 
بــەراورد بەو رێژەیەی كــە بریكارەكانمان لە 
نێو بنكەكانەوە پێیانداین لەچاو پارتی كەمی 
كرد". بەڵام رزگار ئەژی دەڵێت "دەســتكاری 
دەنگی هەموو حیزبــەكان كراوە، نەك تەنیا 
یەكگرتــوو، بۆیــە كەمكردنەكــە ئەوانیشــی 

گرتووەتەوە".
بڕیارە لە 30ی نیســانی داهاتوو، هەردوو 
پارێزگاكانــی  ئەنجوومەنــی  هەڵبژاردنــی 
هەرێمی كوردستان و ئەنجوومەنی نوێنەرانی 
عێراق لە یــەك كاتدا بەڕێوەبچن. 34 پارتی 
سیاســی و یــەك هاوپەیمانێتیــش كێبڕكــێ 
بــۆ بەدەســتهێنانی زۆرتریــن دەنگی خەڵك 

دەكەن.
كــە  كوردســتان  نیشــتیمانی  یەكێتــی 
بــەم دواییــە بەهــۆی دواخســتنی كۆنگرەی 
چوارەمییەوە تووشی شــڵەژانێكی نێوخۆیی 
هــات، بۆ ئــەو هەڵبژاردنە لەبــەردەم چەند 
تەحەدایەكی گەورەدایــە، گرنگترینیان تۆڵە 
ســەندنەوەی هەڵبژاردنەكــەی رابــردووە لە 

بزووتنــەوە نیللییەكە و هاوكات كۆكردنەوەی 
نێوماڵی خۆی.

پارتی دیموكراتی كوردســتان كە لە دوای 
یەكگرتنــەوەی هەردوو ئیدارەی ســلێمانی و 
هەولێــر لەســاڵی 2004، بــە قورســاییەكی 
زۆرەوە گەڕاوەتــەوە بۆ ســلێمانی و جگە لە 
ســەركردایەتی،  ئەنجوومەنێكی  دامەزراندنی 
چەند داو و دەزگایەكی دیكەشی پێكهێناوە، 
ئــەو پارتە كە هەندێــك كەس بە دەوڵەمەند 

و دەســتكراوە لەگەڵ دۆســت و ئەندامەكانی 
نێوی دەبــەن، ســەرقاڵی زنجیرەیەك پلانی 
نوێیە بــۆ ئەوەی لە هەڵبژاردنــی ئەمجارەدا 
پلەی ســێیەم لە سلێمانی بۆ خۆی مسۆگەر 

بكات.
بەرپرســی مەكتەبی هەڵبژاردنی پارتی لە 
ســلێمانی دەڵێت "بەپێی ئەو خۆئامادەكردن 
و رێوشــوێنە نوێیانەمــان و بەپێــی ئــەوەی 
دەنگدەرانی ئێمە زیاتر هۆشــیار بوونەتەوە، 

چاوەڕێیــن بــۆ 30ی نیســان پارێــزگاری لە 
پلەكــەی خۆمــان بكەین بەدەنگ و ئاســتی 

بەرزترەوە".
بــەڵام یەكگرتووش دەڵــێ "ئێمە لەپارتی 
دەڵــێ  كاروانــی  عوســمان  دەبەینــەوە". 
یەكگرتوو وەك چۆن لە رابردوودا بەشــێوەی 
جیــاواز لەوانی دیكــە بانگەشــە و كاری بۆ 
هەڵبژاردنــەكان كــردووە، بــۆ ئەمجــارەش 
بەهەمانشــێوەی رابــردوو دەبن "دڵنیاین ئەو 

راســتییە بۆ برایانی پارتی دەســەلمێنین كە 
ئێمە سێیەمی سلێمانین نەك ئەوان".

هــەر چۆنێــك بێــت رۆژانــی هەڵبــژاردن 
وردە وردە نزیــك دەبنــەوە و هەمــوو ئــەو 
حیزبانــەی كە هەڵبژاردنەكــەی یەكەم رۆژی 
پایــزی 2013 گەڵای بەختی هەڵوەراندن، بۆ 
بەهــاری ئەمجارە دەیانەوێــت چەپكە گوڵی 
سیاســەتیان بە گەشی پێشانی هەوادارانیان 

بدەن.

پارتی و یەكگرتوو سێیەمی سلێمانی یەكلایی دەكەنەوە
جیاوازیی نێوانیان دوو هەزار دەنگە

نەوزاد مەحموود
رووداو - سلێمانی

زیاتر لە ســاڵێك بەسەر دووركەوتنەوەی 
گۆڕانــدا  بزووتنــەوەی  ســەركردەكانی 
تێپەڕیــوە و تاوەكــو ئێســتاش ئامادەنیــن 
بگەڕێنــەوە ســەركاری خۆیــان، هەرچەندە 
یەكەمــی  كۆنگــرەی  بەشــداریی  پێشــتر 
بزووتنەوەكەشــیان كرد لە شــاری هەولێر. 
یەكێك لەو ســەركردانە دەڵێ "ئەوەی كاتی 
خــۆی تێبینیمان لەســەری هەبووە، تاوەكو 

ئێستاش وەك خۆی ماوەتەوە".
نیشــتمانی  جڤاتــی  دامەزراندنــی  دوای 
بزووتنــەوەی گــۆڕان، هەریەكــە لــە قادری 
حاجی عەلی، عوســمانی حاجی مەحموود، 
و  بانیمارانــی  عوســمان  عەزیــز،  ســالار 
ســەڵاح رەشید كە لە ســەركردە دیارەكانی 
بزووتنەوەی گۆڕان دادەنرێن، چوونە ماڵەوە. 
سەڵاح رەشید، بەرپرسی پێشووی ژووری 
پەیجــوری بزووتنەوەی گۆڕان بە )رووداو(ی 
گوت "راستە ئێمە بەشداری كۆنگرەمان كرد و 
پێشتریش بەشداریی بانگەشەی هەڵبژارنمان 
كرد، بەڵام هێشتا نەگەڕاوینەتەوە سەركاری 
خۆمان". گوتیشــی "كەس پەیوەندی پێوە 
نەكردووین و من وەك خۆم كەس لەوبارەیەوە 

گفتوگۆی لەگەڵ نەكردووم".
لــە چەنــد ســەرچاوەیەكی نزیــك لــەو 
سەركردانەی بزووتنەوەی گۆڕانەوە، زانیاری 
دەســت )رووداو( كەوتووە كە نەوشــیروان 
مستەفا، رێكخەری گشتی بزووتنەوەكە چەند 
جارێك هەوڵی لەگەڵ قادری حاجی عەلی و 
عوســمانی حاجی مەحموود و ســالار عەزیز 
داوە بۆ ئەوەی بگەڕێنەوە سەر كاری خۆیان، 
بەڵام ئەوان، بەتایبەتی قادری حاجی عەلی 
و ســالار عەزیز، تێبینییان لەســەر شێوازی 

كاركردنی خودی رێكخەری گشتی هەیە.
ســەرچاوەكە گوتیشــی "قــادری حاجی 
عەلی، نایەوێ رێكخەری گشتی بزووتنەوەی 
گــۆڕان بەشــێوەی تاكڕەوانە بڕیــار بدات و 
هەر لە سەرەتاشــەوە رەخنەی لە شــێوازی 

پێكهێنانی جڤاتی نیشتمانی هەبوو".
رۆژی 2013/1/12 بڕیــار بــوو جڤاتــی 
ئــەو  و  كۆببێتــەوە  گــۆڕان  نیشــتمانی 
بــەڵام  بكــەن،  بەشــداریی  ســەركردانەش 
بەشدارییان نەكرد، هەرچەندە كۆبوونەوەكە 

دواخــرا بــۆ كاتێكــی دیكــە، بــەڵام هــەر 
نەگەڕانەوە. عوسمان بانیمارانی دەڵێ "ئێمە 
هەر گۆڕانین و گۆڕانخوازین، بەڵام لە ماڵەوە 
دانیشــتووین و نامەوێ لەوە زیاتر قسە لەو 

بارەیەوە بكەم".

هەریەكــە لە قادر حاجی عەلی، ســەڵاح 
و  مەحمــوود  حاجــی  عوســمان  رەشــید، 
عوســمان بانیمارانی، بەشــداریی كۆنگرەی 
یەكەمیان كرد و لەســەر داوای نەوشــیروان 
مســتەفا چوونــە نێو كۆنگرە، بەڵام ســالار 

هەرچەنــدە  و  نەكــرد  بەشــداریی  عەزیــز 
ئــەوكات گوتی دواتر هۆی بەشــدارینەكردنم 
رووندەكەمــەوە، بەڵام هێشــتا دەڵێ "جارێ 
نامــەوێ لەو بارەیەوە قســە بكــەم تاوەكو 
كاتێكی دیكە، من هێشتا لەماڵی خۆمم و بۆ 

خۆم دانیشتووم". 
هــەر بەپێــی زانیارییەكان پێشــتر چەند 
جارێــك نەوشــیروان مســتەفا، بەتەلەفۆن 
قسەی لەگەڵ قادری حاجی عەلی و عوسمانی 
حاجــی مەحموود كردووە و كەســی نزیكی 
هەردوولاشــی ناردووەتە لایــان، بەڵام ئەوان 
ســوورن لەسەر هەڵوێستی خۆیان و تاوەكو 
ئێســتا لــە ماڵــەوەن، هەرچەنــدە جارجار 
یەكدیش دەبینن لەگەڵ نەوشیروان مستەفا، 
بەڵام هەردوولا دەڵێن ئەو یەكدی بینینانە لە 

چوارچێوەی پەیوەندی كۆمەڵایەتییە. 
ســەفین مــەلا قــەرە، ئەندامــی جڤاتــی 
نیشتمانی بزووتنەوەی گۆڕان رەتیدەكاتەوە 
ئــەوان زوویر بووبن و دەڵــێ "كاری خۆیان 
دەكەن و هێشتا سەركردەی نێو بزووتنەوەی 
گۆڕانــن و گەڕاونەتەوە ســەركاری خۆیان". 
بەڵام هەریەك لەو ســەركردانە كە )رووداو( 
قســەی لەگــەڵ كــردوون، جەختیــان لەوە 
كردەوە كە نەگەڕاونەتەوە سەركاری خۆیان.
لــە  یەكێــك  بازیانــی،  رۆســتەم  مــام 
بــە  گــۆڕان  بزووتنــەوەی  ســەركردەكانی 
)رووداو(ی گــوت "هەوڵ هەیــە بۆ ئەوەی 
بگەڕێنــەوە بــۆ كارەكانی خۆیــان و ئەوان 
هێشــتا هــەر گۆڕانــن وەك مــن". بازیانی 
هەروەهــا دەڵــێ "گەڕانەوە ســەركار بەوە 
نییــە كە كارێكــت بەدەســتەوەبێ، ئەوەتا 
مــن دەوامیــش دەكەم و گۆڕانیشــم و هیچ 
كارێكیشــم نییــە". ناوبــراو گوتیشــی "لە 
داهاتوویەكــی نزیكــدا لەوانەیــە هەوڵیــان 
لەگەڵ بدرێ بگەڕێنەوە سەر كارەكانیان".

كۆنگرەش نەیتوانی سەركردەكان بگێڕێتەوە ناو گۆڕان

									     )فۆتۆ: سه‌رتیپ عوسمان(        بانگەشەی هەڵبژاردن لەبەردەم لقی 4ی پارتی لە سلێمانی

										     )فۆتۆ: سه‌رتیپ عوسمان(         سەركردە ناڕازییەكانی گۆڕان هێشتا لە ماڵەوەن

5 كوردستانی
رووداو - مەریوان

كەمپینی داكۆكی لە مافی گیراوانی سیاســی و مەدەنی رایدەگەیەنێت رۆژنامەنووســی بەندكراو عەدنان حەســەنپوور، رۆژی دووشەممەی 
رابردوو بۆ گرتووخانەی زابۆل لە سیستان و بلووچستان دوورخراوەتەوە. دوورخستنەوەی ئەو رۆژنامەنووسە لە كاتێكدایە ناوبراو لە چەند 
ساڵی ڕابردوودا ئیزنی پێنەدراوە كەسوكارەكەی ببینێت. عەدنان حەسەنپوور، لە ساڵی 2007 لە لایەن ئیتلاعاتی كۆماری ئیسلامیی ئێرانەوە 

دەستگیر كراو سزای لە سێدارەدانی بەسەردا سەپێندرا. دوای سزای لە سێدارەدانەكەی هەڵوەشێندرایەوە و كرا بە 16 ساڵ زیندانی.

عەدنان حەسەنپوور بۆ سیستان و بلووچستان دوورخرایەوە

لوڕی بەختیاری پەخشی درامایەك لە ئێران رادەگرن
ئومێد بەرین

رووداو - هەولێر 
 پەخشی درامای مێژوویی "سرزمین كهن" واتە 
نیشــتمانی كۆن كە لە دەرهێنانی سینەماكاری 
ناوداری ئێران كەمال تەبریزییە و لە تەلەڤزیۆنی 
فەرمیــی ئێــران پەخــش دەكرێــت، ناڕەزایی و 
خۆپێشــاندانی لوڕی بەختیاری بــەدوای خۆیدا 
هێنا كە لە بەشی باشووری رۆژهەڵاتی كوردستان 

نیشتەجێن.
بەرگــری  چیرۆكــی  گێڕانــەوەی  دراماكــە 
نەتەوەكانی ئێرانە لە بەرامبەر هێزی داگیركەری 
بەریتانیــا، لەگرتەیەكــی دراماكــەدا فڕۆكەكانی 
بەریتانیا هێرش دەكەنە سەر خەڵك و مەلا رەزای 
بەختیاری، كەسایەتی ناوداری هۆزی بەختیاری 
لــە ســەردەمی مەشــروتەخوازیدا )حكومەتــی 
پاشــایەتی مەرجــدار( دەكوژرێ، بــەڵام ئەوەی 
زۆرتر ئەوانی تووڕە كردووە بەكارهێنانی هەندێك 
دیالۆگــە كە لــە روانگەی هــۆزی بەختیارییەوە 

بێڕێزییە بە ئەوان.
هەر لە ســەرەتای پەخشــی دراماكەدا هۆزی 
ســەرەتا  كــرد،  خۆپێشــاندانیان  بەختیــاری 
دەرهێنەری ئەو درامایە داوای لە هۆزی بەختیاری 
كــرد كــە ئــارام بگــرن و چاوەڕێــی ئەڵقەكانی 
داهاتووی دراماكە بن و داوای لێبووردنیشــی لە 
هۆزی بەختیاری كرد ئەگەر پێیانوابێت بێڕێزییان 
بەرامبەر كــراوە، بەڵام خۆپێشــاندانی ناڕەزایی 
بــە خێرایی گــەورە بــوون و هەموو باشــووری 

رۆژهەڵاتی كوردستانی گرتەوە.
رۆژی 15ی شــوبات 60 نوێنەری پەرلەمانی 
ئێران لە نامەیەكدا بۆ ســەرۆكی رێكخراوی رادیۆ 
و تەلەڤزیۆنی حكومیی ئێران داوایان لێكرد رێگە 
لە ســووكایەتیكردن بە هۆزی بەختیاری بگرێت 
و پەخشی درامای نیشتمانی كۆن رابگرێ و ئەو 

كەسانەی دەستیان هەبووە لە بەرهەمهێنانی ئەو 
درامایە سزا بدرێن.

ئیســماعیل جەلیلــی، نوێنــەری شــارەكانی 
مەســجد ســولەیمان، لالی و ئەندیــكای ناوچە 
كوردســتانییەكانی پارێــزگای خوزســتان لــە 
پەرلەمانــی ئێــران، رایگەیانــد كە لــەو فیلمەدا 

بــە  بێڕێــزی  و  شــێوێندراون  راســتییەكان 
بەختیارییەكان كراوە. 

هەروەهــا رۆژی 16ی مانــگ لــە شــارەكانی 
دێزفول، ئەندیمێشك، ئیزە، مەسجد سولەیمان، 
شــاری كــورد، ئالــی گــودەرز و خــورەم ئاوا و 
چەند گەورە شــارێكی ئێران لەوانە ئیسفەهان و 

ئەهواز كــە رێژەیەكی زۆری كــوردی لوڕیان لێ 
نیشتەجێن، خۆپیشــاندان لە دژی پەخشكردنی 

دراماكە بەڕێوەچوو.
خۆپێشاندەران دروشــمیان دەدا كە "بێڕێزی 
بە بەختیاری، بێڕێزییە بە ئاریایی" و "بێڕێزی بە 
بەختیاری بكرێ، لە ئێران قیامەت هەڵدەستێ". 
هەروەهــا داوای راوەســتانی پەخشــی درامــای 

نیشتمانی كۆنیان كرد.
بەختیاری تیرەیەكن لە لوڕ كە لە باشــووری 
رۆژهەڵاتــی كوردســتان نیشــتەجێن و ژمارەی 
دانیشــتووانیان زیاتــرە لە 7 ملیــۆن كەس. لوڕ 
بەگشــتی لە ناوچەكانی لوڕستان، كەهگیلویە و 
بۆیەر ئەحمەد، چوارمحال، بەختیاری، خوزستان، 
ئیســفەهان، بوشــێهر و فارس نیشتەجێن، واتە 

ناوچەكانی باشووری زنجیرە چیای زاگرۆس.
بەپێی ئامارە فەرمییەكانی حكومەتی ئێران، 
هــۆزی بەختیاری بە ژمــارە زیاتر لە ملیۆنێك و 

500 هەزار كەسە.
چالاكڤانانــی رۆژهەڵاتــی كوردســتان دەڵێن 
بەختیارییەكان بەهۆی بەڕێوەبردنی سیاســەتی 
تواندنەوە لەســەردەمی پاشــایەتی قاجارەوە تا 
ئێستا و شێواندنی مێژوو لەلایەن نووسەرانی سەر 
بە دەسەڵات و هەروەها پشتگوێخستنیان لەلایەن 
دەستەبژێری سیاسیی كوردەوە، لە بزووتنەوەی 

كوردی دابڕاون.
ئەوە یەكەمجار نییە كە دەزگاكانی راگەیاندن 
لــە ئێران تۆمەتــی بێڕێزیكردن بــە هۆزێك یان 

نەتەوەیەكیــان دەخرێتــە پــاڵ، بێڕێزیكردن بە 
یارســانەكان لە پارێزگای كرماشانی رۆژهەڵاتی 
كوردســتانیش لە كۆتایی ســاڵی رابردوودا بووە 
هــۆكاری ئــەوەی 3 كەس لــە باوەڕمەندانی ئەو 
ئاینە ئاگر لە جەستەی خۆیان بەربدەن، هەروەها 
لــە رۆژنامەیەكــی حكومیــدا بێڕێــزی بەرامبەر 
بــە ئازەرییــەكان كرابوو، بەڵام كاربەدەســتانی 
حكومی ئەمجارە بەشــێوەیەكی چاوەڕواننەكراو 

هەڵسوكەوتیان لەگەڵ هۆزی بەختیاری كرد.
عەبدولڕەزا رەحمانی فەزلی، وەزیری ناوخۆی 
كۆماری ئیســامی ئێران پاش خۆپێشاندانەكان 
"لــە  رایگەیانــد  كۆنفرانســێكدا  پرێــس  لــە 
خۆپێشــاندانەكاندا هیــچ تێكهەڵچوونێــك لــە 
نێــوان خەڵــك و هێزە ئەمنییــەكان رووینەداوە 
و خۆپێشــاندانەكان هێمنانــە بــوون". لەبارەی 
پەخشــی دراماكەش گوتی "ئــەو درامایە دەبێ 
پێداچوونــەوە و لێكۆڵینــەوەی لەســەر بكرێت 

تەنانەت ئەگەر پەخشیشی رابوەستێ".
عیزەتوڵڵا زەرغامی، سەرۆكی رێكخراوی رادیۆ 
و تەلەفزیۆنی ئێران لە كاردانەوەیەكدا رایگەیاند 
"لە شەرمەزاربوونمان بەرامبەر هۆزی بەختیاری 

دەبێ پەنا بۆ خودا بەرین" .
ســەرئەنجام رۆژی 17ی مانگ لە دانیشــتنی 
نوێنەرانــی لــوڕی پەرلەمانی ئێران و ســەرۆكی 
رێكخــراوی رادیۆ و تەلەفزیۆنی ئێــران بڕیار درا 
پەخشــی ئەو درامایە رابوەستێ و لێكۆڵینەوەی 

لەسەر بكرێت.

رووداو - ئامەد
چارەنووســی "جەردەوان" یان "پاسەوانانی 
گونــد" لــە روانگــەی دەوڵەتــی توركیــاوە و 
"جاش" و "ناپاك" لە روانگەی لایەنگرانی پارتە 
كوردییەكانەوە لە باكوور بووە بابەتی راپۆرتێكی 
ماڵپــەڕی بەناوبانگی ئیندیپێندێنتی بەریتانی. 
راپۆرتەكە تایبەتە بە رەوشی كورد لە باكووری 
كوردستان و چارەنووسی جەردەوانەكان ئەگەر 

پرۆسەی ئاشتی لەو وڵاتە سەریگرت.
راپۆرتەكــە دەڵێــت كە لە كۆتایی ســاڵانی 
هەشــتاكان و ســەرەتای نەوەدەكانــدا كاتێك 
شــەڕی نێــوان PKK و دەوڵەت بــەرەو توندی 
دەچــوو، دەوڵــەت پێویســتی بــە هاریــكاری 
هەبــوو، بۆ ئەمــەش پارچە چەكێك و هەندێك 
مووچەی دەدایە دانیشتووانی ناوچە گوندنشینە 
كوردییــەكان تاوەكو لــەدژی PKK بجەنگێن. 
هەندێــك لەو كوردانــە بە خواســتی خۆیان و 
ژمارەیەكی زۆرتریشیان لەژێر فشاری دەوڵەتدا 

ئەو چەك و مووچەیەیان قبوڵ دەكرد.
وەك ئیندیپێندێنت ئاماژەی پێدەكات، ئێستا 
80 هەزار كەس لە ریزەكانی ئەو چەكدارانەدان 
و تێكــڕای مووچەی مانگانــەی هەر یەكێكیان 

نزیكەی 390 دۆلار دەبێت.
یەكێك لــەو چەكدارانە بە ناوی ســەیموس 
ئاكبوڵوت كە لە تەنیشــت وێنەیەكی ئەتاتورك 
و ئــاڵای توركیاوە وەســتابوو، دەیگوت "ئێمە 
ئەتاتوركمان خۆشدەوێت، دەوڵەت هەرچییەكی 

لە ئێمە بوێت، بۆی دەكەین".
ئاكبوڵوت كە لە كۆتایی پەنجاكانی تەمەنیدایە 

و ئێســتا سەردەســتەی چەنــد چەكدارێكــە، 
دەشــڵێت "پێشــتر لە كەرتی گەشتیاریدا كارم 
دەكرد و لە هەفتەیەكدا ئەوەندە دەســتكەوتی 
ماددیم هەبوو كە ئێســتا بە مانگێكیش پەیدای 
ناكەم. بەڵام بەخواستی خۆم ئەم كارەی ئێستام 
هەڵبژاردووە تاوەكو بەرگری لە خاكەكەم بكەم، 
تەنیا دەوڵەت مافی ئــەوەی هەیە خاكەكەمان 

كۆنترۆڵ بكات".
وەك ماڵپــەڕە بەریتانییەكــە دەڵێت، دوای 
هاتنەئارای پرۆســەی ئاشتی، ئیدی سیستمی 
"پاسەوانی گوندەكان" روو لە كۆتاییە، بەتایبەت 
دوای ئەوەی ساڵی پار عەبدوڵڵا ئۆجەلان بڕیاری 
كێشانەوەی چەكدارانی PKKی لەناو توركیا داو 
گوتی "گەیشتووینەتە خاڵێك كە ئیدی دەبێت 

چەكەكان بێدەنگ بكرێن".
زانســتە  پســپۆڕی  ئوجــالار،  نەســرین 
سیاســییەكان لە زانكۆی بلگە كە لە سیستمی 
چەكداركردنی جاشەكانی كۆڵیوەتەوە، هێما بۆ 
ئەوە دەكات كە ئەم سیستمە لە دیموكراسییەتدا 

جێگایەكی نییە.
بەڵام نەسرین نایشارێتەوە كە ئەو سیستمە 
بــە ناخی كۆمەڵگــەدا رۆچووە و ئاســان نییە 
هەڵبوەشێنرێتەوە. ئەو دەڵێت پێشتر چەندین 
لایەنی سیاســی بەڵێنی هەڵوەشاندنەوەی ئەو 

سیستمەیان داوە، بەڵام نەیانتوانیوە.
بەبــێ دۆزینــەوەی كار بــۆ ئــەو چەكدارانە 
لــەدوای چەككردنیان، گرفتی بێكاری لە ناوچە 
كوردییەكاندا ئەوەندەی دیكە قووڵ دەبێتەوە و 

قەیران دروستدەكات.

نەســرین دەڵێــت "هەڵوەشــاندنەوەی ئــەم 
سیســتمە، پلانێكــی تۆكمــەی دەوێت، كەچی 
تاوەكو ئێستاش دەوڵەت نەك هەنگاوی نەناوە 
بەئاراستەی هەڵوەشــاندنەوەی ئەو سیستمە، 

بگرە ژمارەیەكی زۆرتریشی چەكدار كردوون".
ســەیموس ئاكبوڵوت لە شــاری میدیاتەوە 
جەختدەكاتەوە لەوەی هەروا بە ئاســانی چەك 
دانانێن، تاوەكو ئاشــتی بە تەواوەتی بەرقەرار 

نەبێت.
گرفتێكی دیكــەی ئەو چەكدارانە ئەوەیە كە 
دەترســێن لــەوەی دوای چەكدانان PKK هەلی 
بێچەكیی ئەوان بقۆزێتەوە و تۆڵەیان لێبكاتەوە.
بــاس  لــە چەكــدارەكان  یەكێكــی دیكــە 
لەوەدەكات كە ئەوان ئاشــتییان دەوێت، بەڵام 
ســەلامەتیی خۆشــیان مەبەســتە "كێ دەڵێت 
كاتێك چەك دادەنێین ناكەوینە بەر هەڕەشەی 
تۆڵەكردنــەوە؟ ئێمە دەبێت بۆ بەرگریكردن لە 

خۆمان، چەكەكانمان پێ بمێنێ".
نەسرین ئوجالار هەرچەندە لەگەڵ ئەوەیە ئەو 
ترسەی چەكدارەكان بەهەند وەربگیرێت، لەگەڵ 
ئەمەشدا پێیوانییە ترســێكی ئەوتۆیان لەسەر 
مابێت "راســتە لە رابردوودا PKK زۆر توندبوو 
لەگەڵ ئەو چەكدارانە، بەڵام ئیدی ئەو ترسە روو 

لە كۆتاییە، چونكە PKK ئێستا واقیعیترن".
كوردانــەی  ئــەو  دەڵێــت  ئیندیپێندێنــت 
ئامــادە نەبــوون بچنــە ریزەكانی "پاســەوانی 
گوندەكان"ەوە، بە ســووتاندنی گوندەكانیان و 
بەزۆر راگواســتنیان بەرەو شارەكان باجەكەیان 

دەدا.

جاشەكان.. گرفتی چارەسەرنەكراوی 
باكووری كوردستان

رووداو - ڤییەنا
كۆمەڵناســی ناســراوی تورك ئیســماعیل 
بێشكچی لە هەڤپەیڤینێكی رۆژنامەڤانیدا دەڵێت 
كورد دەبێ داوای ئەوە بكات كە تاوەكو ئێستا 
نەیبووە، مەبەستی بێشكچی سەربەخۆییە كە 
وەك ئەو دەڵێت كورد گەورەترین میللەتی سەر 

رووی زەوین تاوەكو ئێستا دەوڵەتیان نییە.
 Die" رۆژنامــەی  شــوبات  17ی  رۆژی 
Presse"ی نەمســایی هەڤپەیڤینێكــی لەگەڵ 
ئیســماعیل بێشــكچی، كۆمەڵناســی ناوداری 
تورك بڵاوكردەوە. بێشكچی لەو هەڤپەیڤینەدا 
ئاماژە بە دەســەڵاتی باشــووری كوردســتان 
دەدات و دەڵێــت، دەكــرێ ببێتــە نموونە بۆ 
باكووری كوردستانیش. ئەو گوتی "چارەسەری 
كێشــەی كورد لــە باكــووری كوردســتان لە 
سیســتمێكی فیدراڵیدایە. دەوڵەتیش مافێكی 

رەوای كوردە."
و  زانســتكار  بێشــكچی،  ئیســماعیل 
كۆمەڵناسی نێوداری تورك بەهۆی دەربڕینی 
بۆچوونی لەمجۆرە لەبارەی كێشــەی كورد و 
پشتیوانیكردنی لە ســەربەخۆیی كوردستان، 
مــاوەی 17 ســاڵی تەمەنی لــە زیندانەكانی 

توركیادا بەسەربردووە.
بێشــكچی لە وەڵامی پرسیاری ئەوەی كە 
"ئایا كورد لەســەر رێگەی پێشــڤەچوونە؟"، 
دەڵــێ "كوردســتانی گەورە لە ســاڵی 1920 

دابەشــكرا. وەكــو هەیكەلــی مرۆڤێك پارچە 
پارچــە كــرا. هەڵبەت نزیكــەی 40 دەوڵەتی 
دونیا هەن كە ژمارەی دانیشتووانیان لە یەك 
ملیۆن كەمترە. ئەوە لە كاتێكدایە كە ژمارەی 
كورد نزیكەی 40 ملیۆنە و هێشتا دەوڵەتیان 

نییە".
بێشــكچی درێژە بــە قســەكانی دەدات و 
دەڵێت "لەسەر ئاستی كۆمەڵگەی نێودەوڵەتی 
دیارە هیچ گۆڕانكارییەك بەســەر هەڵوێستی 
ئەنتی- كورددا نەهاتووە. دەوڵەتە زلهێزەكانی 
ناوچەكە نێوانی لایەنە كوردییەكانیان تێكداوە، 
بــۆ مەبەســتی  و  دابەشــكردووە  كوردیــان 
خــراپ بەكاریاندەهێنــن. ئامانجــی ئێــران، 
توركیا، ســووریا و عێراقی سەردەمی سەدام 
نەســەلماندنی مافــی كورد بــووە. نوێنەرانی 
كورد دەبێ ئەمەیان لەبیربێت بۆ بەهێزكردنی 

یەكێتی نێوخۆییان."
بێشكچی هەروەها دەڵێت "ئەگەر بەشێكی 
كوردســتان رێككەوتنێك لەگــەڵ دەوڵەتێك 
بــكات، دەبێ كاربەدەســتانی كــورد ئاگایان 
لــەوە هەبێت كە ئــەو رێككەوتنــە زیانی بۆ 
بەشەكانی دیكە نەبێت، یانیش كەمترین زیانی 
هەبێت. كــورد دەبێ هەوڵــی گۆڕینی دۆخی 
خۆیان بدەن، داوای قەوارەیەكی وەكو ئەوەی 
باشووری كوردســتان بكەن كە حكومەتێكی 
ئۆتۆنۆمــی هەیــە. هەروەها وەكــو رۆژئاوای 

كوردستان كە ئەویش لەسەر رێچكەی باشوور 
دەڕوات. مــن لە توركیا داوای فیدراســیۆنێك 
دەكەم بۆ كوردســتانێكی فیدراڵ. كوردستان 
وڵاتێكی زۆر گەورەیە، بۆچی ئەمڕۆ دەوڵەتیان 

نەبێت."
بێشــكچی لە وەڵامی ئەوەی كــە "توركیا 
هەرگیــز قبــووڵ نــاكات خاكەكــەی دابەش 
بكرێت، ئایا لەســەر ئــەرزی واقیع ئەوە چۆن 
دێتــەدی؟" دەڵێــت "كورد دەبــێ داوای ئەوە 

بكات كە تاوەكو ئێستا نەیبووە". 
بێشكچی پێشتر لە هەڤپەیڤینێكدا لەگەڵ 
)رووداو( گوتبــووی "ســەدەی 21 ســەدەی 
كوردە". بێشــكچی پێیوایــە زۆر گرنگە كورد 
یەكێتــی نێوخۆییــان بەهێز بكەن و لەســەر 
ئاستی نێودەوڵەتیش ئەو پرسیارە بورووژێنن 
كــە: "بۆچــی لوكســمبۆرگ، بــە ژمــارەی 
دانیشــتووانی كەمتر لە یەك ملیۆن كەسەوە 
خاوەنــی دەوڵەتــە، بــەڵام 40 ملیــۆن كورد 
ناتوانن ببنە خاوەنی دەوڵەت؟". د. ئیسماعیل 
بێشكچی، لەبارەی ئەوەی كە ئایا ئەم سەدەیە 
دەبێتە ســەدەی كورد؟ دەڵێ "بەڵێ، من وای 
دەبینم كە ئەم ســەدەیە ســەدەی كــوردە"، 
بەڵام لە هەمانكاتیشــدا دەڵێ ئێستا چانسی 
دروســتكردنی دەوڵەتــی كــوردی نییە و ئەو 
دەرفەتە لە ســەدەی رابردوودا لەدەست كورد 

چوو.

كورد دەبێ داوای ئەوە بكات كە 
تاوەكو ئێستا نەیبووە

ەن(ئیسماعیل بێشكچی
ەس

ن ح
رزی

 فە

رووداو - بەغدا

رۆژی 2014/2/23 نوری مالیكی، ســەرۆك وەزیرانی عێراق ســەردانی بنكەی وەرگرتنەوەی كارتی ئەلیكترۆنیی دەنگدانی كرد و 
كارتی خۆی وەرگرتەوە. هەریەك لە كاتع زەوبەعی، جێگری ســەرۆكی ئەنجومەنی كۆمســیارانی كۆمسیۆنی باڵای هەڵبژاردنەكان و 
میقداد شەریفی، سەرۆكی بازنەكانی هەڵبژاردن لە پێشوازی مالیكیدا بوون. مالیكی داوای لە سەرجەم لایەنە سیاسییەكان كرد، لایەنگر 

و هاوڵاتیان هان بدەن كارتەكانیان وەربگرنەوە و بەشداری لە پرۆسەی هەڵبژاردندا بكەن.

نوری مالیكی كارتی دەنگدانی وەرگرت كاروباری سیاسی

پۆستێكی سەربازی نوێ بۆ یەكێتی دروستدەكرێ

تەنیا لیژنەی پەیڕەو و پرۆگرام كاری خۆی 
تەواو نەكردووە

سوپاسی هەڵوێستی دۆستانەی 
مالیكی دەكەین

لە نێوان وەزارەتی 
ناوخۆ یان پێشمەرگە 
وەزارەتێكیان بە مافی 
خۆمان دەزانین

سەرجەم پۆستە وەزارییەكان گفتوگۆیان 
لەسەر دەكرێت و هیچ پۆستێك یەكلایی 

نەبووەتەوە

ئەم مانگە پێكهێنانی 
حكومەت یەكلایی دەبێتەوە

حاكم قادر حەمەجان، ئەندامی مەكتەبی سیاسی یەكێتی:

لە بەرامبەر وەرنەگرتنی ناوخۆ و پێشمەرگە

لە كاتێكدا هەندێك بەرپرسی نێو لایەنە براوەكانی 
هەڵبژاردن باسی یەكلابوونەوەی پۆستە سیادییەكانی 
حكومەتی نوێ دەكەن، ئەندامێكی مەكتەبی سیاسی 

یەكێتی كە هاوكات ئەندامی شاندی گفتوگۆكاری یەكێتییە 
بۆ پێكهێنانی كابینەی نوێ دەڵێت "جارێكی دیكە دانیشتن و 

گفتوگۆ دەكەینەوە، قسەكردن لە بەرنامەی سیاسی و پۆستە 
سیادییەكان نزیكی ساغبوونەوەن". حاكم قادر حەمەجان، 

ئەندامی مەكتەبی سیاسی یەكێتی كە لەرێگەی ئیمەیلەوە 
وەڵامی پرسیارەكانی )رووداو(ی داوەتەوە، لەبارەی پۆستی 

جێگری سەرۆكی حكومەت كە دەگوترێ داوا كراوە كەسێكی 
خەڵكی سلێمانی وەریبگرێ، گوتی "ئێستا چەند پۆستی گرنگ 

هەن بەدەستی خەڵكی سلێمانییەوە نین".

هەڤپەیڤین: نەوزاد مەحموود

نەوزاد مەحموود
رووداو - سلێمانی

ئــەو حكومەتە بنكەفراوان و نیشــتمانییەی 
لــە گەڕی یەكەمی دانوســتاندنەكاندا لایەنەكان 
قسەیان لەبارەوە دەكرد، زیاتر لە 5 مانگە جێی 
مشتومڕە و هەندێجاریش لە ناوەڕاستی پرۆسەی 
دانوســتاندنەكاندا، خەریــك بــوو گفتوگــۆكان 
بگەڕێنەوە بۆ خاڵی سەرەتا، بەهۆی پێداگیریی 
بزووتنــەوەی گۆڕان و یەكێتی لەســەر جێگری 
ســەرۆكی حكومەت. بەڵام ئەندامێكی مەكتەبی 
سیاســی پارتی دەڵێت "پۆســتە ســیادییەكان 
یەكلایــی بوونەتــەوە و نزیكین لــە رێككەوتنی 

كۆتایی".
ئەو رێككەوتنە كۆتاییەی بەرپرسەكەی پارتی 
باســیدەكات لە كاتێكدایە كە وەك خۆی دەڵێ 
رێگایــەك دۆزراوەتــەوە بــۆ رازیكردنی یەكێتی 
تاوەكو پۆســتێكی بەرزی سەربازی پێبدرێ لە 

بەرامبــەر رازیبــوون بەوەی پۆســتی وەزارەتی 
ناوخۆ بدرێتە گۆڕان و وەزارەتی پێشــمەرگەش 

بۆ پارتی بێت. 
ئــەو ئەندامەی مەكتەبی سیاســی پارتی كە 
نەیویســت ناوی بڵاوبكرێتــەوە، زانیاری زیاتری 
دایــە )رووداو( و گوتــی "ئەمــڕۆ دووشــەممە 
بەمەبەســتی  پارتــی  سیاســی  مەكتەبــی 
یەكلاكردنەوەی وەزارەتەكان و وەڵامدانەوەی ئەو 
لایەنانەی دیكەش كە نــاوی وەزارەتیان دابووە 

پارتی، كۆدەبێتەوە.
هەروەهــا پۆســتە ســەربازییە نوێیەكــەی 
یەكێتیشــی ئاشكرا كرد "پۆســتی یاریدەدەری 
ســەرۆكی هەرێمــی كوردســتان بــۆ كاروباری 
پێشمەرگە دەدرێتە یەكێتی لە بەرامبەر ئەوەی 
وەزارەتی پێشمەرگە بدرێتە پارتی". كە ئێستا 

وەزیرەكەی یەكێتییە.
قادر حەمەجان، ئەندامی مەكتەبی سیاســی 

یەكێتی باســی ئەنجامی كۆبوونەوەی مەكتەبی 
سیاســی حیزبەكــەی دەكات لە رۆژی شــەممە 
2014/2/22 لە سلێمانی و دەڵێ "لە وەزارەتی 
ناوخۆ و پێشمەرگە داوای یەكێكیانمان كردووە". 
لەبــارەی وەڵامــی یەكێتــی بۆ ئەو پۆســتە 
نوێیەی پارتی باسیدەكات بدرێتە یەكێتی، قادر 
حەمەجــان گوتی "لەوبارەیەوە هیچ شــتێك بە 
رەسمی بە ئێمە نەگوتراوە و گفتوگۆمان لەگەڵ 

نەكراوە".
هــەر بەپێــی زانیارییەكان، پارتــی دەیەوێ 
جگــە لــە وەزارەتــی پێشــمەرگە، هەریــەك 
لەوەزارەتەكانی پەروەردە، شارەوانی، ئەوقاف، 
ســامانە سروشــتییەكان و وەزارەتێكی دیكەی 
خزمەتگوزاری وەربگرێت. بزووتنەوەی گۆڕانیش 
وەزارەتی ناوخۆ، ئاوەدانكردنەوە، تەندروســتی 
و وەزارەتێكــی دیكــەی خزمەتگــوزاری. ئــەو 
وەزارەتانــەی دەدرێنە یەكێتی، تاوەكو ئێســتا 

دارایی و شەهیدان روونن. هەرچی داواكارییەكانی 
بــۆ  ماونەتــەوە  یەكگرتووشــە،  و  كۆمــەڵ 
كۆبوونەوەی ئەمڕۆی مەكتەبی سیاسی پارتی. 

ئەبوبەكــر هەڵەدنــی، ئەندامــی مەكتەبــی 
سیاســی یەكگرتووی ئیســامی، باســی ئەوە 
دەكات كــە ناوی 6 وەزارەتیــان داوەتە پارتی 
"بــەڵام تاوەكــو ئەمــڕۆ )2014/2/23( كــە 
لــە مەكتەبــی سیاســی بــووم پارتــی وەڵامی 
داواكارییەكانی ئێمەی نەداوەتەوە". یەكگرتووی 
ئیســامی داوای كــردووە لــە وەزارەتەكانــی 
پلاندانــان، ئاوەدانكردنــەوە، خوێندنــی بــاڵا، 
و  كۆمەڵایەتــی  كاروكاروبــاری  كشــتوكاڵ، 

شارەوانی، 3 وەزارەتیان پێبدرێ.
ناوبراو گوتیشی "جگە لەو وەزارەتانە، ئێمە 
داوای پۆستێكی سیادی پەرلەمانیشمان كردووە 
كە جێگری ســەرۆكی پەرلەمان یان سكرتێری 
پەرلەمانــە، ئەگــەر ئەو پۆســتەمان پێنەدرێ 

هەڵوێستی خۆمان رادەگەیەنین".
لەكۆبوونەوەی دوێنێ لەگەڵ نوێنەرانی كورد 
لــە پەرلەمــان و حكومەتی عێــراق، نێچیرڤان 
بارزانــی رایگەیانــدووە كــە لەم چەنــد رۆژەی 
داهاتوودا هەموو شتێك كۆتایی دێت و یەكلایی 

دەبێتەوە.
 مــەروان گەڵاڵــی، ســەرۆكی فراكســیۆنی 
كۆمەڵی ئیسلامی لە پەرلەمانی كوردستان كە 
ئامادەی دانیشــتنەكە بــووە، دەڵێ نێچیرڤان 
بارزانی گوتی "هەموو لایەنەكان خۆیان بەبراوە 
دەزانن و هەمووشــیان دەیانەوێ ئەو پۆستانە 
وەربگرن كە داوایــان كردووە، بۆیە پێكهێنانی 

حكومەت بەو شێوەیە دواكەوت".
ئەندامێكــی جڤاتی نیشــتمانی بزووتنەوەی 
گۆڕان دەڵێ زۆربەی ئەو پۆستانەی ناكۆكییان 
لەسەر بوو "دەتوانین بڵێین یەكلایی بوونەتەوە، 
گۆڕان ســەرۆكی پەرلەمــان وەردەگرێ و ئەوان 

رازی بوون وەزارەتی ناوخۆ بدرێتە گۆڕان لەگەڵ 
وەزارەتی تەندروســتی و ئاوەدانكردنەوە، بەڵام 

گۆڕان داوای كشتوكاڵیشی كردووە".
ئەو ئەندامەی جڤاتی نیشتمانی بزووتنەوەی 
گۆڕان كە داوایكرد ناوی بڵاونەكرێتەوە، پێیوایە 
مادام ناكۆكییەكان لەسەر پۆستەكانی سەرۆكی 
پەرلەمــان و جێگــری ســەرۆكی حكومــەت و 
وەزارەتــی ناوخۆ لە كۆتاییدایە "پۆســتەكانی 
دیكــەی وەك جێگــری ســەرۆكی پەرلەمان و 
سكرتێری ئەنجوومەنی وەزیران و ئەو پۆستانەی 
دیكــە دەكەونە قۆناغی داهاتــوو، بەڵام هەموو 
ئەو پۆســتانە بە هەفتەیەك یەكلایی دەبنەوە، 

چونكە ناكۆكییان لەسەر نییە".
لەبــارەی پۆســتە ســەربازییە نوێیەكــەی 
یەكێتییەوە گوتی "دەكرێ یەكێتی بەڕێوەبەری 
گشــتی دیوانی وەزارەتی پێشمەرگە وەربگرێ، 

گرنگ ئەوەیە بەرنامەی ئەو حكومەتە چییە".

رووداو: گفتوگۆكانــی پێكهێنانــی حكومەت 
گەیشتوونەتە كوێ؟

حاكم قادر: پرۆسەی گفتوگۆكانی پێكهێنانی 
حكومــەت بەردەوامە، لە چەنــد رۆژی داهاتوودا 
دیكــە  جارێكــی  دانوســتاندن  لیژنــەی  وەك 
دانیشــتن و گفتوگۆ دەكەینەوە، قســەكردن لە 
بەرنامەی سیاسی و پۆستە سیادییەكان نزیكی 
ساغبوونەوەن و دابەشكردنی پشكی وەزارەتەكان 
و ئالیەتــی كاری داهاتوویــان گفتوگۆی دیكەی 
دەوێت و گەشــبینین بــەوەی بەمزووانــە تەواو 

بكرێن.
رووداو: دوای گفتوگۆتــان لەگــەڵ مەســعود 
بارزانی، ســەرۆكی هەرێمی كوردســتان گوتتان 
كە زۆر ئیجابی بوو، بۆچی هێشتا گفتوگۆكانتان 

یەكلایی نەبوونەتەوە؟
حاكــم قــادر: گفتوگۆكانمــان لەگــەڵ بەڕێز 
مەســعود بارزانی گرنگ و پێویست و دڵسۆزانە 
بــوون، لەســەر زۆر لــە بابەتەكانــی تایبەت بە 
بارودۆخــی عێراق و ناوچە ناكۆكی لەســەرەكان 
و پرۆســەی سیاســی و حكومــەت لــە هەرێمی 
كوردســتان گفتوگۆمــان كــردووە، دیدی خۆی 
و پارتــی هەروەها دیدی ئێمــە و یەكێتی كرایە 
تەوەری كۆبوونەوە و ســەرنجەكانمان بەیەكدی 
راگەیاند بەمەبەستی هاوهەڵوێستی و پاراستنی 
و  نەتەوەییــەكان  و  نیشــتمانی  دەســتكەوتە 
گەشــەپێدانیان. لە گفتوگۆكاندا بەڕێز مەسعود 
بارزانی ســەبارەت بە دۆخی ئێستای )ی.ن.ك( 

پشتیوانی خۆی دووپات كردەوە.
رووداو: پارتــی نەخشــەیەكی نوێی داناوە بۆ 
دابەشكردنی پۆستەكان، سەرۆكی پەرلەمان و 3 
وەزارەتــی دیكــە بەر ئێوە دەكــەون، ئێوە بەوە 

رازی دەبن؟
حاكــم قــادر: دانانی نەخشــە لەلایەن پارتی 
یــان هەر لایەنێكی دیكە بــۆ گفتوگۆیە، چونكە 
هیــچ لایەنێــك بەتەنیــا ناتوانێت بڕیــار بدات، 
مەسەلەی سەرۆكی پەرلەمان، سەرۆكایەتییەكی 
گرنگە وەك سەرۆكایەتییەكانی دیكە، هەر یەك 
لــە ســەرۆكایەتییەكانی دیكــەش گرنگن، ئێمە 

داوای جێگری ســەرۆكی ئەنجومەنی وەزیرانمان 
كــردووە، لەگــەڵ دوو وەزارەتی گرنــگ، لەگەڵ 
چەند وەزارەتێكی دیكە، ئەمانە هەمووی گفتوگۆ 
و دانوستاندنیان لەسەر دەكرێت، تاوەكو ئێستا 
پۆســتەكان بەتەواوی یەكلانەكراونەتەوە، گرنگ 
ئەوەیە ئیرادەی دانوستاندن لەسەر بنەما گرنگە 
نیشــتمانییەكان حەقیقی بێت بۆ زووتر و باشتر 

پێكهێنانی حكومەت. 
رووداو: پارتی ئەو نەخشــەیەی نەناردووە بۆ 

ئێوە؟
حاكــم قادر: هیچ نەخشــەیەكی دیاریكراو بۆ 

ئێمە نەهاتووە.
رووداو: داواتــان كــردووە وەزارەتی ناوخۆ بۆ 
یەكێتی بێت، ئێوە سوورن لەسەر وەرگرتنی ئەو 

وەزارەتە؟
حاكــم قادر: ئێمە لە نێــوان وەزارەتی ناوخۆ 
یان پێشــمەرگە، وەزارەتێكیان بە مافی خۆمان 

دەزانین و داواشمان كردووە.
رووداو: دوای جێگــری ســەرۆكی حكومەت و 
سەرۆكی پەرلەمان، ئێستا بۆچی وەزارەتی ناوخۆ 
بووەتە كێشەی نێوان لایەنەكان؟ ئایا وەزارەتی 

ناوخۆ ئەوەندە گرنگە؟
حاكم قادر: بۆ پۆستەكان، سەرۆكی پەرلەمان، 
جێگری ســەرۆكی حكومەت، وەزارەتی ناوخۆ و 
هەموو وەزارەتێك گرنگە، گرنگیشیان بەستراوە 
بە بەرنامە و خزمەتكردنی ئەو وەزارەتەوە بەپێی 
تایبەتمەندی وەزارەتەكــەش، واتە ئەو وەزارەتە 
بەپێــی بەرنامەكــەی چــی بۆ خەڵــك دەكات، 
لە بــواری خزمەتگوزاری و پاراســتنی ئارامی و 

ئاسایشدا. 
رووداو: ئێســتا كام پۆســت لەناو حكومەت 

یەكلایی بووەتەوە؟
حاكم قادر: ســەرجەم پۆســتە وەزارییەكان 
گفتوگۆیــان لەســەر دەكرێــت و تاوەكــو ئەمڕۆ 
2014/2/22 كــە مــن وەڵامــی پرســیارەكانی 
ئێوە دەدەمەوە، هیچ پۆســتێك بەتەواوی یەكلا 

نەكراوەتەوە.
رووداو: لــەو بڕوایــەدان تاوەكــو كۆتایی ئەو 

مانگە حكومەت پێكبێت؟
حاكــم قــادر: بەڵــێ، پێموایــە ئــەم مانگە 

پێكهێنانی حكومەت یەكلایی دەبێتەوە.
رووداو: هەوڵــەكان بۆ دەســتبەكاربوونەوەی 

جێگرانی سەرۆك تاڵەبانی بەكوێ گەیشت؟
و  بەردەوامــن  هەوڵــەكان  قــادر:  حاكــم 
بەردەوامیش دەبن بە مەبەستی چارەسەركردنی 

كێشەكانمان.
رۆژی  دیاریكردنــی  داوای  ئــەوان  رووداو: 
بەســتنی كۆنگرەیــان كــردووە بە زوویــی، ئەو 

داواكارییە هێندە قورسە جێبەجێ نەكرێ؟
حاكــم قــادر: بەســتنی كۆنگــرە، بڕیــاری 

چوارەمیــن كۆنگــرەی یەكێتیــی نیشــتمانیی 
كوردســتانە، دواخستنیشــی بە پلــەی یەكەم 
بەهــۆی هەڵبژاردنەكانەوەیــە، كۆنگــرەش لــە 
چەند مانگی داهاتوودا دەبەســتین، دیاریكردنی 
رۆژی كۆنگــرەش هێنــدە قورس نییــە، گرنگ 
بەســتنیەتی بۆ ئێســتا و ئاینــدەی یەكێتی و 
نوێبوونــەوەی كە بتوانێت وەزیفەی ئەم قۆناغە 
بۆ داهاتوو بەســەركەوتوویی بەجێ بگەیەنێت. 
واتــا ئێمە كۆنگرەمان ناوێت تەنیا بۆ ناوەكەی، 
و  دەرئەنجامەكانــی  و  ناوەڕۆكەكــەی  بەڵكــو 
نەخشەڕێگاكەی بە گرنگتر و پێویستتر دەزانین.
رووداو: دوای هەوڵەكانی كۆماری ئیســامی 
ئێــران و مەســعود بارزانی، ســەرۆكی هەرێمی 
كوردســتان، تەنانــەت نوری مالیكی، ســەرۆك 
وەزیرانــی عێراقیش ئامادەیی خۆی نیشــانداوە 
كــە هاوكاری یەكێتی بــكات، مالیكی خۆی ئەو 

دەستپێشخەرییەی كردووە؟
حاكــم قــادر: بەگشــتی سوپاســی هەمــوو 

هەوڵێكــی دۆســتانە دەكەیــن بۆ هەڵوێســت و 
دڵسۆزییان.

ئەوەنــدە  مالیكــی  تــۆ  بەبــڕوای  رووداو: 
كاریگەریــی هەیە كە بتوانێ هــاوكاری یەكێتی 

بكات بۆ چارەسەركردنی كێشەكانی؟
حاكم قادر: هەڵوێستێكی دۆستانەیە، جەخت 
دەكەینــەوە كــە سوپاســی هەمــوو هەوڵێكی 

دۆستانە دەكەین.
رووداو: دەگوترێ تۆ پێداگیری دەكەی لەسەر 
ئەوەی جێگری ســەرۆكی حكومەت ئەمجارە بۆ 

كەسێكی خەڵكی سلێمانی بێ؟
حاكــم قــادر: جێگــری ســەرۆكی حكومەت 

و هەر پۆســتێكی دیكە بێــت، گرنگ لای ئێمە 
ئەوەیە بەكاربهێنرێت بۆ خزمەتكردنی هاووڵاتیان 
و هەرێمــی كوردســتان، یەكێتــی حیزبێكــی 
كوردســتانییە، هەر كەس ئەو توانایەی هەبێت 
كە ئەركێك یان پۆستێك بەباشی بەڕێوەببات، 
ئەمە گرنگ و پێویســتە، ئەگەر پۆســت بەپێی 
ناوچــە و ژمــارەی خەڵكــی ناوچەكــە بێــت، 
سروشــتییە بــە كەســێكی یەكێتــی بدرێت، با 
خەڵكی سلێمانیش بێت. ئێستا چەندین پۆستی 
گرنگ هەن بەدەستی خەڵكی سلێمانییەوە نین، 
چونكە یەكێتی حیزبێكی كوردستانییە، من خۆم 
بــە نوێنــەری هەموو ئەندام و كادر و دۆســت و 
هەوادارێكی یەكێتــی دەزانم لە ریزی یەكێتیدا. 
ئاگابــوون لە خەڵكی ســلێمانی بەتایبەتی لەم 
دۆخەدا بە باش و پێوست دەزانم. لە ژیانمدا و لە 
كاری سیاسیدا هیچ كاتێك بڕوام بە ناوچەگەری 
و شــارچێتی نەبووە و لە هەمانكاتیشدا هەرگیز 
لەگەڵ پەراوێزخستنی هیچ ناوچەیەكیشدا نەبووم 

و نیم. حیزبی سەركەوتوو دەبێت سەرجەم شار 
و ناوچــەكان وەك یەك لەبەرچاوبگرێت و مافی 
هیچ ناوچەیەكیش نەداتە ناوچەیەكی دیكە. بەم 
تێڕوانینەش نەتەوە لەسەر بنەمای نیشتمانێك 

بۆ هەمووان پێكدێت. 
رووداو: تاوەكــو چەنــد گەشــبینی بــەوەی 
حكومەتێــك پێكبێــت كــە هــەر 5 لایەنەكەی 

تێدابێ؟
حاكــم قــادر: گەشــبینم بــە پێكهێنانــی 
حكومەت. لای من، بینینی نوێ لەسەر بنەمای 
واقیع سەركەوتوو دەبێت، هەر بۆیە ئەو بینینە 
ســەركەوتووە بۆ داهاتووی نیشتمان كە زۆرینە 
ئەركــی حوكمڕانــی بگرنــە ئەســتۆ لــە پێناو 
پاراستنی تەواوی دەستكەوتەكانی گەلەكەمان و 
پێشخستنیان بۆ بەدەســتهێنانی مافی زیاتر و 

خزمەتی زیاتر.
لیژنەكانــی  سەرپەرشــتی  تــۆ  رووداو: 
ئامادەكاریــی كۆنگــرەت دەكرد، ئایــا لیژنەكان 
لــە كاری خۆیــان بەردەوامــن یان وەســتان لە 

كاركردن؟
حاكم قادر: لە مێژووی یەكێتیی نیشــتمانیی 
كوردســتاندا بۆ بەستنی كۆنگرە و پلینۆمەكانی 
كۆمیسیۆنی وا دروست نەبووە كە پێش كۆنگرە 
بەچەند مانگێك و پاشان چەندین لیژنە پێكبێت، 
لیژنــەكان كار و ئەركــی زۆریان كــردووە و زۆر 
ماندووبوون، ئەرك و كارەكانیان بەرز دەنرخێنین، 

زۆرینەیان پڕۆژەكانیان بۆ كۆنگرە ئامادە كردووە، 
تەنیا لیژنەی )پەیڕەو و پرۆگرام( نەبێت، ئەویش 
كاری زۆرباشــی كــردووە، بــەڵام ئــەم لیژنەیە 

پێویستی بە گفتوگۆ و بەشداربوونی زیاترە.
ئــەم لیژنانــە بەوپەڕی راشــكاوییەوە كاریان 
كــردووە، تەنیــا بۆ ئەنــدام و كادر و دۆســت و 
لایەنگرانی یەكێتیی نەبوون، بەڵكو هەموو كەسێك 
بۆی هەبووە بەشــدارییان تێــدا بكات و بەدید و 
تێڕوانیــن و بۆچوونی بــاش پڕۆژەكە دەوڵەمەند 
بكات، لەبەر ئەوە وەك ئەوە وایە هەموو ئەندامان 
لە كۆنگرەدا بن و بەشــداری راستەوخۆ بكەن لە 
گفتوگۆكانــدا بــۆ دەوڵەمەندكردنی پــڕۆژەكان، 
پێشتر ئەم لیژنانە لەناو كۆنگرەدا هەڵدەبژێردران 
و دادەنران، بەڵام ئێســتا پێش كۆنگرە دانراون. 
تەواوی لیژنەكان لە كەسانی شارەزا و دڵسۆز و 

كارا پێكهاتبوون.
رووداو: هەواڵی خۆشــتان لایە بۆ لایەنگرانی 
یەكێتی؟ دەگوترێ چەند لیژنەیەكتان پێكهێناوە 
بۆ چارەســەركردنی كێشــە نێوخۆییەكان، ئەو 

لیژنانە دەستبەكار بوون؟ 
حاكــم قادر: بەڵێ هەواڵی خۆشــمان دەبێت 
و لیژنەمان هەیە و دانیشتن و گفتوگۆكانیشمان 
بەردەوامــە، ئێمە لەپێناو پاراســتنی یەكێتی و 
یەكڕیزیی یەكێتیدا گەشــبینین و لەو پێناوەشدا 
كار دەكەین، بە ئەرك و كارە لە پێشینەكانیشی 

دەزانین.

كەركووك و ناوچە دابڕاوەكان

نەوزاد مەحموود
رووداو - سلێمانی

لــە بەرزاییەكانی حەمرینــەوە، چەكدارانی 
دەوڵەتی ئیسلامی لە عێراق و شام )داعش(، 
ســەرەكی  رێــگا  بۆمبڕێژكردنــی  ســەرقاڵی 
و لاوەكییەكانــن و خۆیــان ئامــادە دەكــەن 
بــۆ ئەوەی بەشــێك لەو شــەڕ و پێكدادانەی 
پارێزگای ئەنبــار بگوازنەوە كەركووك، بەڵام 
بەرپرسانی ئەمنی لە كەركووك دەڵێن پلانی 
تۆكمە و وردیان هەیە بۆ رووبەڕووبوونەوەیان.
بەڕێوەبــەری پۆلیســی قــەزاو ناحیەكانی 
كەركــووك، دەڵێ بەردەوامن لە كۆكردنەوەی 
زانیــاری ورد لەســەر جموجــوڵ و چالاكییە 
مەبەســتی  بــە  داعــش  چەكدارییەكانــی 
بەرەنگاربوونەوەیان و پاراستنی ناوچەكانیان.
عەمید ســەرحەد قادر، بە ئاماژەكردن بەو 
زانیارییانەی بەردەســتی كەوتــوون، پێیوایە 
"داعش لە ئامادەكاریدایە بۆ ئەوەی پەلاماری 
هەندێك ناوچەی دەوروبەری كەركووك بدەن، 

ئێمەش لە ئامادەباشیداین".
نزیكــەی 2 مانگــە، هەمــوو ســەرنجەكان 
لەســەر پارێــزگای سوننەنشــینی ئەنبــارن. 
ئــەو پارێزگایەی بووەتە گۆڕەپانی ســەرەكی 
خۆپیشاندانی سوننەكان دژ بە حكومەتەكەی 
مالیكــی و دواتــر بــە دەرفــەت وەرگرتن لەو 
شــەڕەی لە نێوان ســوپای عێــراق و خەڵكی 
چەكهەڵگرتــووی ناوچەكە، چەكدارانی داعش 

لەوێ جێگای خۆیان كردەوە.
چەنــد رۆژی رابــردوو، ئــەو چەكدارانــە 
هەڕەشــەنامەیان نــاردە دادگای كەركووك و 
كۆمپانیــای نەوتــی باكوور، ئــەوان بەڕوونی 
و  دەكــەن  دەستوەشــاندن  هەڕەشــەی 
بەرپرســێكی ئەمنی پارێــزگای كەركووكیش 
وای دەبینــێ كــە ئــەو ئارامییــەی 20 رۆژی 
رابردوو لە سایەی پلانە ئەمنییە نوێیەكانەوە 
بــەدی هاتــوون، چەكدارانی داعشــی تووڕە 
جێگــری  جــەلال،  ئــازاد  عەمیــد  كردبــێ. 
بەڕێوەبەری ئاسایشــی پارتــی لە كەركووك، 
دەڵێ "پلانە ئەمنییەكە بە هاوبەشی لە نێوان 
ئاسایش و پۆلیس دانراوە". گوتیشی "دانانی 
بازگەی كاتی و دەرچوونە كتوپڕەكان و چڕتر 
كردنەوەی چاودێری 80%ی توندوتیژییەكانی 
كەمكردەوە، بەڵام ئەم پلانە تەنیا ناوشــاری 

كەركووكی گرتووەتەوە".
عەمید ئــازاد جەلال، باســی كۆبوونەوەی 
رۆژی  لــە  دەكات  ئەمنییــەكان  هێــزە 
نوێیەكەیــان  پلانــە  كاتێــك   2014/2/21
هەڵســەنگاندووە "زۆر بە سەركەوتوو وەسف 

كرا و بڕیاردرا بەردەوام بێ".
تونــدڕەوە  گرووپــە  لیســتی  لەنێــو 
ئیســامییەكانی ناوچەكەدا، داعــش ناوێكی 
نوێیــە، بــەڵام لــە ئامانــج و بیركردنــەوە و 

ئایدۆلۆژیــادا درێژكــراوەی قاعیدەیە. ئێســتا 
قورســایی شــەڕەكانیان لە ناحیەی سلێمان 
بەگ، ســەر بە پارێزگای سەلاحەدین پێشانی 

سوپای عێراق دەدەن.
رێبــوار تەها، بەرپرســی بەشــی تیرۆر لە 
ئاسایشــی یەكێتــی لــە كەركــووك، جەخت 
شــاری  نــاو  بارودۆخــی  ئارامیــی  لەســەر 
كەركــووك دەكاتەوە و دەڵێت "ئەگەر داعش 
لە پارێزگای ئەنبار شكســت بێنێ، لە هەموو 

ناوچەكانــی عێــراق شكســت دێنــێ، چونكە 
هەموو هێز و قورســاییەكیان لەو ناوچەیەیە، 
بەڵام لەو ناوچەیە بەتەواوی سوپای عێراقیان 
ماندوو كردووە". گوتیشی "هەرچەندە سوپای 
عێراق سلێمان بەگ كۆنترۆڵ بكات، كە دونیا 

تاریك بوو ئەوان دەكەونەوە جموجوڵ".
بەڵام سەرچاوەیەكی ئاسایش لە پارێزگای 
كەركــووك پێیوایــە بێدەنگبوونــی ئەو هێزە 
چەكدارانــە لــە كەركــووك بــە مانــای ئەوە 

نایەت، كەركووكیــان فەرامۆش كردبێ "ئەوە 
بێدەنگییەكی كاتییە، ئەوان هەوڵدەدەن بێنە 
ناو كەركووكیشەوە، بەڵام هێشتا سەركەوتوو 
نەبــوون لــەوە، هەرچەنــدە ئــەوان ناتوانــن 
وەك ئەنبــار شــەڕ بێننە نــاو كەركووكەوە و 
هەوڵــدەدەن بــە تەقینــەوە و حاڵەتی وەك 
بــازاڕی جەواهیــر مــۆڵ، شــەڕ بهێننــە ناو 

كەركووكەوە". 
ئاسایشــی  ســەرچاوەكەی  بەبــڕوای 

كەركووك، هەر ســاڵێك شــەپۆلی ئاوارەكان 
لــە  جگــە  كردبــێ،  كەركــووك  لــە  رووی 
پڕۆســەی  فراوانتركردنــی  سەرئێشــەی 
بەعەرەبكردن، گیروگرفتــی ئەمنیش بەدوای 
خۆیاندا دێنن "شــەڕ روو لە هەر پارێزگایەك 
بــكات و ئــاوارەی كەركــووك ببــن، لەنێــو 
ئاوارەكاندا تۆڕی بچووك بچووكی خۆكوژی و 
تیرۆریستی دێنە ناوەوە و ئاسانتر دەپەڕنەوە، 
بۆیــە بێگومان ئێمە چــاوەڕێ دەبین بەهۆی 
ئاوارەكانــی ئەنبــارەوە، باجی ئەوەش بدەین 

كە لە كەركووك جێگەیان كراوەتەوە".
چەكدارانی داعش، دراوی تایبەت بە خۆیان 
لە رێگای تــۆڕی ئینتەرنێتــەوە بڵاوكردەوە، 
ئــەوان بانگەشــەی دامەزراندنــی دەوڵەتێكی 
ئیســامی دەكەن و پێش ماوەیەك هەر لەناو 
خاكــی ســووریاوە ویلایەتــی كوردســتانیان 
راگەیاند كە لە چەند مانگی رابردووش تەرمی 
هەندێــك لەوانەی لە نێو داعشــدا كوژرابوون 
كوردســتان،  هەرێمــی  بــۆ  گەڕێنرانــەوە  و 
دەریخست هەندێك لە چەكدارەكانیان كوردن.
لە ســنووری پارێزگای دیالــە، چەكدارانی 
داعش ئاســانتر توانیویانــە بجوڵێن. یەكێك 
لەو ئاسایشانەی لە بازگەكانی نێوان خانەقین 
و ســەعدیەیە، بــە )تۆڕی میدیایــی رووداو(
ی راگەیانــد "خەریكــە هیــچ كوردێــك لەناو 
ســەعدیە نەمێنێ، هەمووی لە ترســی داعش 
بــەرەو خانەقیــن و دەوروبــەری هەڵاتوون و 
زیاتر لە 200 خێزان ئەوێیان جێهێشتووە". 

بەڕێوەبــەری  قــادر،  ســەرحەد  عەمیــد 
كەركــووك  ناحیەكانــی  و  قــەزا  پۆلیســی 
دەڵێــت زانیــاری تەواومــان لانییــە لەبارەی 
ژمارەی هێزەكانی داعــش "بەڵام هێزەكانیان 
لە ســنووری حەمرین دابەشــبوون، ژمارەیان 
بەپێــی هێزەكان دەگۆڕێ، هەیە 50 كەســن 
و هێزیش هەیە زیاتر لە 100 كەســن، چەك 
و كەرەستە ســەربازییەكانیان چەكی نوێن و 
لە bkc و دۆشــكە و هاوەن و RBG پێكدێ 
و دیــارە دەوڵەتێــك لە پشــتیانە". هەروەها 
زیاتر گوتــی "هەموو رێگا ســەرەكییەكانیان 
بۆمبڕێــژ كردووە، ئــەو بۆمبانــەی دایدەنێن 
، ئۆتۆمبیلــی گوللــە نەبــڕ تێكدەشــكێنێ و 
هەمان ئەو بۆمبانەیە بۆ ئۆتۆمبیلی هێزەكانی 

ئەمریكایان دادەنا".

كەركووك بە پلانێكی نوێی ئەمنی 
رووبەڕووی داعش دەبێتەوە

سیروان عەباس
رووداو - مووسڵ

دوای تێپەڕبوونــی زیاتــر لــە 10 ســاڵ 
بەســەر رووخاندنی رژێمی بەعس لە عێراق، 
هێشــتا توندوتیــژی بەرامبــەر بــە كوردی 
شــەبەك و ئێــزدی لــە پارێزگای مووســڵ 
كۆتایــی نەهاتووە كە ئەوان یەكێك بوون لە 

قوربانیانی دەستی ئەو رژێمە.
لــە  زۆربەیــان  كــە  شــەبەك  كــوردی 
ســنووری پارێزگای مووســڵ نیشــتەجێن، 
دەڵێن ناســنامەی نەتەوەییان بووەتە هۆی 
ئەوەی كــە لەلایەن گرووپە توندڕەوەكانەوە 
رووبــەڕووی هەڕەشــە و كوشــتن ببنــەوە، 
هەرچــی ئێزدییەكانــن دەڵێــن كــە ئــەوان 
هــەم بەهــۆی كوردبوونیانــەوە و هەمیــش 
لەلایــەن  ئاینیانــەوە،  جیــاوازی  بەهــۆی 
گرووپــە توندڕەوەكانــەوە پەلامار دەدرێن و 

دەڕفێنرێن.
كــوردی شــەبەك  زۆربــەی  هەرچەنــدە 
و ئێــزدی كــە بــە زۆری لە ناوچــە ناكۆكی 
لەســەرەكانی ســنووری پارێزگای مووسڵن 
زێدی خۆیان جێهێشتووە و روویان لە شار و 
شــارۆچكەكانی هەرێمی كوردستان كردووە، 
بــەڵام ئــەوە دووری نەخســتوونەتەوە لــە 
مەترسی، هێشــتا بەردەوام هەڕەشە لەسەر 
ئەو كرێــكار و خوێندكارە كوردانە هەیە كە 
روو لە مووســڵ و ناوەڕاستی عێراق دەكەن 

بۆ كار و خوێندن.
ســەرۆكی ئەنجوومەنی پارێزگای مووسڵ 
بــە )تۆڕی میدیایی رووداو(ی گوت "خێزانە 
مەســیحییەكان و كوردی شــەبەك دیارترین 
ئامانجــی توندڕەوەكان بوون، بەڵام ئێســتا 

زیاتــر لە هەمــووان برایانی كــوردی ئێزدی 
بوونەتــە ئامانج، لەبەر چەنــد هۆكارێك كە 
سەرەكیترینیان جیاوازیی بیروباوەڕی ئاینی 

و كوردبوونیانە".
بەشــار كیكی گوتیشــی "بەهۆی ئەوەی 
برایانــی ئێــزدی ئامانجی ســەرەكی گرووپە 

توندڕەوەكانــن، ئێســتا كەمتریــن ژمــارەی 
قوتابیانــی ئێزدی لە زانكۆ و خوێندنگاكانی 
مووسڵ دەخوێنن، بە هەوڵی ئێمە و هاوكاری 
حكومەتی هەرێمی كوردستان ئاسانكاری بۆ 
ســەرجەم قوتابیان كراوە تاوەكو بتوانن لە 
زانكــۆ و پەیمانگاكانــی ســنووری هەرێمی 

كوردستان درێژە بە خوێندن بدەن". 
زۆر لە شــەبەك و ئێزدییەكانی مووســڵ 
دەمێكە ئاوارەی هەرێمی كوردســتان بوون، 
بــەڵام هەندێكیــان ئێســتاش ناچــارن بــە 
مەبەســتی كاركردن بچنەوە شاری مووسڵ، 
ئــەوەش زۆرجار مەترســی لەســەر ژیانیان 

دروســت دەكات، ئەگــەر دەســتی گرووپــە 
یــان  دەكوژرێــن  بگاتــێ  توندڕەوەكانیــان 

دەڕفێنرێن.
بەپێــی قســەی ســەرۆكی ئەنجوومەنــی 
پارێزگای مووســڵ سنووری كوردی شەبەك 
و- ئێزدی بە تایبەتی - ئێســتا ســنوورێكی 
پارێــزراوە "بــەڵام گرووپە چەكــدارەكان بە 
دانانــی بۆســە لە دەرەوەی ســنوورەكانیان 
جارجارە ئەوان دەڕفێنن یاخود دەیانكوژن".
بەشێكی زۆر لە كوردی شەبەك و ئێزدی 
بــە تایبەتی لە ناوچە ناكۆكی لەســەرەكان 
هەرێمــی  حكومەتــی  میلاكــی  لەســەر 
كوردســتان وەكــو پێشــمەرگە، پۆلیــس و 
مامۆســتا دامەزراون. بەپێی قســەی بەشار 
كیكــی، كــورد بــە زەحمــەت لە ســنووری 
ئیدارەی مووسڵ دادەمەزرێن "چونكە دەبێت 
بچنە نێو مووســڵ دەوام بكەن و ئەوكاتیش 

ژیانیان دەكەوێتە مەترسییەوە".
چالاكوانێكــی مەدەنی كورد لە مووســڵ 
دەڵێت: دۆخی كوردی ســنووری مووسڵ لە 
دوای پرۆسەی ئازادییەوە ئارامی بەخۆیەوە 
نەبینیوە، زۆر گەڕەك هەن لە شاری مووسڵ 
كە كوردنشینن وەكو گەڕەكەكانی عەتشانە، 
نەینــەوای شــیمالی، كەرامــە و.. چەندیــن 
گەڕەكــی دیكە، بەڵام ئێســتا بــە دەگمەن 

ماڵێكی كورد لەو گەڕەكە دەدۆزیتەوە.
عەلی ســلێمان باجەلان، كوردی شەبەك 
و  رۆشــنبیری  ســەنتەری  بەڕێوەبــەری  و 
كۆمەڵایەتــی ماچۆ بــە )رووداو(ی گوت "لە 
دوای پرۆســەی ئازادیــی عێراقــەوە تاوەكو 
ئێســتا 1311 كــوردی شــەبەك لەلایــەن 
گرووپــە توندڕەوەكانەوە كوژران و زیاتر لە 
6 هەزار خێزانی كوردی شــەبەكیش روویان 

لــە هەرێمی كوردســتان یاخــود ناوچەكانی 
دەرەوەی سەنتەری شاری مووسڵ كردووە".
ناوبراو هەروەهــا دەڵێت "بە عەرەبكردن 
لــە ناوچــە كوردییــەكان تاوەكو ئێســتاش 
بەردەوامــە، چونكــە جگــە لــە كــردەوەی 
توندوتیژی حكومەت هیچ خزمەتگوزارییەكی 
كوردنشــینەكان  ناوچــە  بــە  پێشــكەش 
نەكردووە و حكومەتی عێراق وەكو بیانییەك 

مامەڵەمان لەگەڵ دەكات".
ئەندامێكــی ئەنجوومەنی قــەزای تلكێف 
دەڵێــت تاوەكــو ئێســتا ئامارێكــی تەواوی 
قوربانیانــی كــوردی ئێــزدی لەبەردەســتدا 
نییە، بەڵام بەپێــی ئامارە نافەرمییەكان لە 
دوای پرۆســەی ئازادیــی عێراقــەوە، 1400 
كوردی ئێزدی لە سنووری پارێزگای مووسڵ 

بە دەستی گروپە توندڕەوەكان كوژراون.
ئەندامــی  ســەعدون،  بیبــۆ  نەزیــر 
ئەنجوومەنــی قەزای تلكێــف بە )رووداو(ی 
گوت: كردنە ئامانجی كوردی ئێزدی لەلایەن 
گرووپە توندڕەوەكانەوە دەگەڕێتەوە بۆ دوو 
هــۆكاری ســەرەكی، یەكەمیــان ئەوەیە كە 
كوردیــن و دووەمیان ئێزدیــن، لەبەرئەوەی 
زۆربــەی گرووپە چەكــدارەكان تەكفیرین و 
بڕوایــان بە جیاوازیــی ئاینی نییە و خوێنی 

ئێزدییەكان بە حەڵاڵ دەزانن".
نەزیــر بیبــۆ، كــوردی ئێــزدی، دەڵێــت 
"ئێمە وەكو ئێزدی هیــچ گرفتێكمان لەگەڵ 
هاووڵاتیانی عــەرەب نییە و ئەوان وەكو برا 
لەگــەڵ ئێمە دەژیــن و رێز لــە بیروباوەڕی 
یەكــدی دەگریــن. بــەڵام تاوەكو ئێســتاش 
كوشــتنی كرێكارە ئێزدییــەكان بەردەوامە، 
بــە تایبەت ئەوانەی بــۆ پەیداكردنی بژێوی 
روودەكەنە بەغدا و لە باڕەكاندا كاردەكەن".

چوونە ناو مووسڵ بۆ كوردی ئێزدی و شەبەك مەترسیدارە

پۆلیس ئامادەكاری كردووە

)AFP :فۆتۆ(

كۆمپانیایەكی كوردی گرێبەســتی پڕۆژەی پاڵاوگەی نەینەوای بردەوە، كە بڕیارە رۆژانە 90 هەزار بەرمیل نەوت بپاڵێوێت. رۆژنامەی مەشــرق 
لەسەر زاری ئەسیل نوجەیفی، پارێزگاری موسڵ گواستو‌ویەتییەوە، پرۆژەی پاڵاوگەی نەینەوا دراوە بە كۆمپانیای كارگرووپ و بەمزووانە گرێبەست 
لەگەڵ ئەو كۆمپانیایە دەبەسترێت بۆ دەسپێكردنی پرۆژەكە. پارێزگاری موسڵ رایگەیاندووە، ئەگەر ئەو پرۆژەیە بە تەواوەتی جێبەجێ بكرێت، 

رۆژانە یەك ملیۆن و 150 هەزار دۆلار دەگەڕێتەوە بۆ پارێزگای نەینەوا، كە لە پرۆژەكانی وەبەرهێنان خەرجدەكرێت.

كۆمپانیایەكی كوردی گرێبەستی پاڵاوگەی نەینەوای بردەوە ئابووری

نەوزاد مەحموود 
رووداو - سلێمانی

هەرێمــی  نێــوان  كێشــەكانی  ئاڵۆزبوونــی 
كوردستان و بەغدا، خەریكە سروشتی پەیوەندی 
نێوان حكومەتی هەرێــم و وەبەرهێن و بازرگانان 
پێچەوانە دەكاتەوە. ئەو ســەرمایەدارانەی چەند 
ســاڵە لــە دەرگای حكومەت دەدەن بــۆ ئەوەی 
پــڕۆژەی لێوەربگــرن، ئێســتا لــە گیرفانێكــی 

پاشەكەوتی پارە دەچن.
هەر لەئێســتاوە پرســیاری گەورە لە بەردەم 
كاربەدەســتانی حكومەت بەگشتی و بەرپرسانی 
ئیداریی پارێزگای سلێمانی ئەوەیە چۆن مووچەی 
مانگی شــوبات دابین بكرێ؟ ئایا دەبێ جارێكی 
دیكــە داوا لــە وەبەرهێــن و ســەرمایەدارەكان 
بكــرێ پارەی بەقەرز بدەنێ بۆ ئەوەی شــەپۆلی 
ناڕەزایی داواكردنی مووچە لە نێو فەرمانگەكانەوە 
دەســتپێنەكاتەوە؟ هەندێــك لــە وەبەرهێنەران 
وەڵامی ئەو پرســیارە دەدەنــەوە و دەڵێن "كاتی 
ئەوەیە سەرمایەدارەكان دابینكردنی مووچە بگرنە 

ئەستۆی خۆیان".

"قەرزەكەی حكومەت نادەنەوە"

دوو هەفتــە لەمەوبەر ژمارەیــەك وەبەرهێنی 
سلێمانی كە لە پەنجەكانی دەست تێنەدەپەڕین، 
سەردانی یەكێك لە بانكەكانی سلێمانییان كرد و 
بڕی 100 ملیار دیناریان وەك قەرز دایە حكومەت 
تاوەكو بیكاتە مووچەی ئــەو فەرمانبەرای چەند 
ســەد مەترێك لەولای بانكەكەوە هاتبوونە ســەر 

شەقام و داوای مووچەیان دەكرد.
گوتەبێژی یەكێتی وەبەرهێنەرانی كوردســتان 
دەڵــێ هەڵمەتــی دووەمیان دەســتپێكردووە بۆ 
ئەوەی سەرمایەدار و وەبەرهێنەران بەشێوەیەكی 
فراوانتر بەشــداریی تێدا بكــەن و ئەوجارە زیاتر 
پــارە بخەنــە كیســە خاڵییەكــەی حكومەتەوە 
"ئەگەر وەبەرهێنەران بێنە پێشەوە و داخڵی ئەو 
پڕۆژەیە ببن، پێمان باشە ئەمجارە حكومەت خۆی 

سەرپەرشتی بكات".
یاسین مەحموود رەشید، گلەیی لە وەبەرهێن 
و ســەرمایەداران دەكات و پێیوایە لە رۆژی رەش 
و تەنگانــەی حكومەتدا كــە خەڵكیش باجەكەی 
دەدەن پێشــوازی لــەو هەڵمەتانــە ناكەن كە بۆ 

كۆكردنــەوەی كۆمــەك و هــاوكاری بۆ حكومەت 
پێكهێنــراون "لە كاتێكدا ژمارەی وەبەرهێنەران و 

سەرمایەداران زۆر زۆرە".
ناســراوترین ســەرمایەدار و وەبەرهێــن لــە 
ســلێمانی فارووقی مەلا مستەفایە كە لە قۆناغی 
یەكەمــی هاوكارییەكاندا بڕی 15 ملیار دیناری بە 
قــەرز داوەتە حكومەت و دەڵێ ئامادەیە لەســەر 
ئــەوە بەردەوام بێ تاوەكــو ئەوكاتەی قەیرانەكە 

چارەسەر دەبێ.
فارووقــی مــەلا مســتەفا، خاوەنــی گرووپی 
كۆمپانیاكانــی فــارووق، رەخنە لە ســەرمایەدار 
و وەبەرهێنەكان دەگرێ و دەپرســێ: لە ســاڵی 
1991 چەند وەبەرهێن و سەرمایەدار لە سلێمانی 
هەبــوون؟ ئــەو دەڵێت ئەو حكومەتــەی ئەمن و 
ئاسایشــی لەم وڵاتەدا دابینكــردووە بۆیان، هەر 
ئــەو حكومەتە بۆخــۆی زەوی پێــداون و پارەی 
پێــداون و كارگەی بۆ دروســتكردوون و ئەوانیش 
وەبەرهێنانیان كردووە و لەسەر گیرفانی حكومەت 
گەورەبــوون و دەوڵەمەنــد بوون، ئــەوان خۆیان 

قەرزی حكومەتیــان لایە و دەبێ بیدەنەوە، نەك 
ناوی بنێن هاوكاری".

6 ملیار دۆلار لە دەرەوەی بانكەكانە

بەپێــی ئــەو بەدواداچوونە نوێیــەی یەكێتی 
وەبەرهێنەرانــی كوردســتان كردوویەتــی، تەنیا 
پارێــزگای ســلێمانی و گەرمیــان پێویســتی بە 
350 ملیــار دینار هەیە بۆ مووچەی یەك مانگ و 
هەرســێ پارێزگاكەی هەرێمی كوردستانیش 844 
ملیار دیناریان پێویستە لە مانگێكدا. فەرمانبەرانی 
كەرتــی تایبەتیش هەر مانگێــك بڕی 256 ملیار 

دیناریان پێویستە بۆ مووچە.
هــەر بەپێــی ئــەو وردەكارییــەی یەكێتــی 
وەبەرهێنەران داویەتییە )رووداو(، لەماوەی یەك 
مانگدا، كــۆی مووچــەی فەرمانبەرانی حكومەت 
و كەرتــی تایبــەت دەكاتــە یــەك ملیــار دۆلار 
كــە بۆ ســاڵێك 12 ملیار دۆلار دەكات. یاســین 
مەحموود دەڵێت "بەپێی ستانداردە جیهانییەكانی 

ئابووری، ساڵانە لەو 12 ملیار دۆلارەی بۆ مووچە 
وەردەگیــرێ تەنیا 6 ملیار دۆلاری خەرج دەكرێ، 
كەواتــە 6 ملیــار دۆلار بەدەســت خەڵكەوەیــە 
و نایخەنــە بانكەكانــەوە، ئــەوەش یەكێكــە لەو 

هۆكارانەی بانكەكان پارەیان كەم تێدایە".
بەڵام فارووقی مەلا مستەفا دەڵێ بە نێچیرڤان 
بارزانی گوتووە، لیژنەیەك لە شارەزایانی ئابووری 
پێكبهێنرێ و لە كێشــەی كەمیی پارە بكۆڵنەوە 
"ئەوانەشی ئامادە نین ئێستا پارە بدەنە حكومەت، 
دەبێ دواتر حكومەت چاویان پێدا بخشێنێتەوە لە 
كاتــی پــڕۆژە و تەندەرەكانیدا، مەگــەر ئەوان بە 

پارەی حكومەت گەورە نەبوون؟".

"دەتوانین ساڵێك مووچە بدەین"

رۆژ لــە دوای رۆژ كێشــەكانی نێــوان هەرێمی 
كوردســتان و بەغــدا ئاڵۆزتر دەبــن، بیانووەكان 
هەرچــی بن، خەڵك و فەرمانبەران لە دوو مانگی 
رابــردوودا دەریانخســت كــە دواكەوتنــی مووچە 

دەتوانــێ بە ئاســانی ســەرجادەكان پڕبكات لە 
دەنگی ناڕەزایی. بەڵام ئەی ئەگەر كێشــەكان لە 
گرێژنە دەرچوون و شاندی دانوستانكار لە گفتوگۆ 

نائومێد بوون؟
پیشەســازی  و  بازرگانــی  ژووری  ســەرۆكی 
ســلێمانی، باســی ئامادەكارییەكان بۆ هەڵمەتی 
دووەمی پارە كۆكردنەوە بۆ مووچەی فەرمانبەران 
دەكات و دەڵێ "رۆژانە خەڵك دێت و پارە دادەنێ، 
خەڵك هەیە مووچەكەی خۆی هێناوە، هەیە 100 
ملیۆنــی هێناوە و هەیە ملیۆنێك دیناری هێناوە، 
هەشــە دەیان ملیار دینار ســوودی لە حكومەت 

وەرگرتووە و دینارێكی نەهێناوە".
ســیروان محەممــەد مەحمــوود دەڵــێ ئــەوە 
بابەتێكــی نیشــتمانی و نەتەوایەتییــە و بابەتی 
سیاســی نییە "بەڵام بازرگان و وەبەرهێنەرەكانی 
ئێمە وەڵامی بەغدا دەدەنەوە و نامەیەكی رۆشــن 
بۆ مالیكی دەنێرن، بانگەوازمان كردووە بەردەوام 
بیــن و تاوەكــو یەك ســاڵ دەتوانیــن مووچەی 
فەرمانبەرانــی حكومــەت دابیــن بكەیــن، ئەگەر 

لەلایەن بەغداوە مووچە نەدرێ".
بەڵام فارووقی مەلا مستەفا، لەو بارەیەوە دەڵێ 
"قەت باوەڕت بەو قســەیە نەبێ و راســت نییە، 
چونكە كەرتی تایبەت توانایەكی ئەوەندە بەهێزی 
نییە، ئەسڵەن بەشــێك لە وەبەرهێنەران قەرزی 
حكومەتیــان لایەو دەبێ بیدەنــەوە، خۆی دەبێ 
حكومەتی هەرێمی كوردســتان چاو خشــاندنەوە 
بــكات بــە حیســاباتی هەندێــك وەبەرهێندا كە 
نایانەوێ قەرز بە حكومەت بدەن. ئەوە بەخشش 
نییە كە بیدەن بە حكومەت و باسی بكرێ، بەڵكو 

پارەی حكومەت خۆیەتی دەیدەنەوە".

سلێمانی 200 سەرمایەداری 
نایابی هەیە

گوتەبێژی یەكێتی وەبەرهێنەرانی كوردستان، 
پێیوایە دەبێ ئیدی ئەوان بە پێناسی ئەندامێتی 
ژووری بازرگانیــدا بچنەوە "چونكە 200 كەس بە 
پلەی نایاب پێناسیان پێدراوە، نایاب ئەو كەسەیە 
كە سەرمایەكەی لە 50 ملیۆن دۆلار زیاترە، كەواتە 
كوان ئەو هەموو سەرمایەدارە، سەرمایەكەیان لە 

كوێ شاردووەتەوە".
لــە هەڵمەتی یەكەمدا، ئەحمەد ئیســماعیل و 
فارووقی مەلا مستەفا، ریكۆردی هاوكارییەكانیان 
شكاند. ئەحمەد ئیســماعیل كە وەبەرهێنەرێكی 
هەولێرییــە، بڕی 20 ملیار دیناری دایە حكومەت 
بــۆ مووچەی فەرمانبەرانی ســلێمانی و فارووقی 

مەلا مستەفاش بڕی 15 ملیار دینار. 
عەزیز ســەعید، جێگری ســەرۆكی دەســتەی 
وەبەرهێنان لە سلێمانی دەڵێ، ئەو وەبەرهێنەرانەی 
پڕۆژەیــان هەیــە و كاری تێدا دەكــەن "هیچ كام 
لەو وەبەرهێنانە پڕۆژەیان نەوەســتاندووە تاوەكو 
پارەكانیــان بهێنــن و بیدەنــە حكومــەت، بەڵام 
وەبەرهێنەرە گەورەكان دەڵێن ئامادەین هاوكاری 

بكەین، ئەگەر قەیران روو لە حكومەت بكات". 
ئــەو دەڵێت مــەرج نییە ئــەوەی پێیبگوترێ 
وەبەرهێــن بتوانــێ هــاوكاری حكومــەت بــكات 
"هەندێكیان پارەی دانراویان نییە و ئەوەی هەیانە 

لە نێو پرۆژەدایە".

فازڵ نەجیب
رووداو - هەولێر

ســاڵ لە دوای ســاڵ پــارەی زۆرتــر دێتە 
هەرێمی كوردستان، كەچی بودجەی حكومەت 
بەشــێوەیەكی  دانیشــتوانەكەی  گیرفانــی  و 

بەردەوام كورتدێنن.
بەپێی راپۆرتەكانی دەزگای ناوەندی ئاماری 
عێراق، داهاتی ساڵانەی تاكەكەس لە هەرێمی 
كوردســتان 354 دۆلارە و لــە پارێزگاكانــی 
دیكــەی عێراقــدا 207.8 دۆلارە، واتە داهاتی 
هــەر هاووڵاتییەكــی كوردســتان ئەوەنــدە و 
نیوێكی تاكە كەسە لە عێراق، بەڵام لەوكاتەی 
حكومەتــی عێراق چەند رۆژێك ناردنی مووچە 
دوادەخــات، هاوارێكــی گــەورەو هەژارییەكی 

بەربڵاو میدیای كوردی دادەپۆشێت.
هاوســەرگیری  ئەڵقــەی  پێشــمەرگەیەك، 
خــۆی دەفرۆشــێت، هــەزاران كەس قیســتی 
كەرەســتەی مــاڵ و ئۆتۆمبیلیــان پێنادرێت، 
مامۆســتاكان هەڕەشەی چۆڵكردنی هۆڵەكانی 
خوێنــدن دەكــەن، فەرمانبەرانــی وەزارەتــی 
كارەبــا ماندەگــرن، ســەدان كــەس لەســەر 
شاشــەی تەلەفزیۆنەكان باســی ئەوە دەكەن 
كە ناتوانن نان بكڕن بۆ منداڵەكانیان و كرێی 

خانووەكانیان بدەن.
ســاڵی 2004 بودجەی هەرێمی كوردستان 
نەدەگەیشــتە 3 ملیــار دۆلار، بەڵام لەســاڵی 
دۆلار،  ملیــار   13 لــە  بــوو  زیاتــر   2013
ئاوەدانــی و  ئــەو جیاوازییــە گەورەیــەش، 
دروســتكردووە  زۆری  خۆشــگوزەرانییەكی 

بەراورد بە شارەكانی دیكەی عێراق.
خۆشگوزەرانی و ئاسان دەسكەوتنی پارە، 
هەزاران خەڵــك و كۆمپانیای هێنایە هەرێمی 

كوردســتان. هەرێمــی كوردســتان لەنێــوان 
پێشــكەوتنێكی   2013  -  1992 ســاڵانی  
ئەوەندە گەورەی بەخــۆوە بینیوە، ئەگەر لە 
دەرەوەی ئــەو وێنەیە ســەیری جیاوازییەكان 

بكەیت، بڕوا ناكەیت. 
بەپێی راپۆرتێكی نەتــەوە یەكگرتووەكان 
ســاڵی 1992 رێــژەی هــەژاری لــە هەرێمی 
كوردستان نزیكەی 50% بوو، بەڵام تا ساڵی 

2013 ئــەو رێژەیــە كەمكرایەوە بــۆ %3.8، 
ئــەو جیاوازییەش لــە ئاوەدانــی گوندەكان، 
دروســتكردنی تاوەری بەرز، كارگەی گەورە، 
تەندروستی باش، پێشكەوتنی خوێندەواری، 
دەرفەتــی كار، تەمەندێژی و پۆشــتەیی ماڵ 
و جلوبــەرگ، داهاتی بەرز، ئۆتۆمبێلی جوان 
تەكنۆلۆجیــای پێشــكەوتوودا دەبینرێــت  و 
و ئەگــەر خەڵــك و حكومــەت سیاســەتی 

بــاش خەرجكردنــی داهاتەكانیــان پەیــڕەو 
بكردایە، ئێســتا كوردســتان زۆر ئاوەدانتر و 

خۆشگوزەرانتر دەبوو.
كورتهێنانــی بودجەی حكومەت و گیرفانی 
خەڵــك، بەشــێكە لە كەلتــووری لێنەزانی لە 
خەرجییەكان، بەپێی دوایین ئاماری ناوەندی 
ئاماری عێراق، خەرجی تاكەكەس لە هەرێمی 
كوردســتاندا زیاتــرە لە هەمــوو پارێزگاكانی 

عێــراق و جگە لەوەش خەرجییــەكان زیاترە 
لە داهاتەكان.

لــە  تاكەكــەس  خەرجــی   2013 ســاڵی 
بــووە،  دۆلار   434.6 كوردســتان  هەرێمــی 
ئــەوە لەكاتێكدایە داهــات 354 دۆلارە، واتە 
هەر كەســێك لە بودجەی ساڵانەیدا 80 دۆلار 
كورتی هێناوە، ئــەوەی چەند رۆژێك مووچە 
دوادەكەوێت و سەدان كەس پارەی نانخواردن 
و كرێــی خانوویان پێ نامێنێت، بەڵگەی ئەو 

زیادە خەرجییەیە.
داهاتی تاكەكەس لە عێراقدا 200.3 دۆلارە 
و خەرجیەكانیــش 207.8، واتــە كورتهێنان 
لــە بودجــەی تاكەكەس لە عێراقــدا تەنیا 7 
دۆلارە لــە ســاڵێكدا، بــەوەش دەردەكەوێت 
كــە ئەو بەدخەرجییەی هەرێمی كوردســتانی 
گرتووەتەوە، لە عێراق لە نزمترین ئاستدایە.

لەو كاتەی بانكەكانی هەرێمی كوردســتان 
خاڵی دەبنەوە "وەك دەگوترێت"، پاشەكەوتی 
حكومەتی عێراق 87.5 ملیار دۆلارە، ئەوەش 
نیشــانەی جیاوازی دنیابینی عەرەب و كوردە 
لە عێراقدا بــۆ دەوڵەتــداری. وادەردەكەوێت 
عێــراق چاوی لە دواڕۆژێكی دوورە و هەرێمی 
كوردستانیش ئەم مانگ دەداتە دەم ئەو مانگ 
و لەســەر ئاســتی تاكەكەســیش هاووڵاتیان 

هەڵگری هەمان دنیابینین.
زیادەڕۆیــی لە خەرجیی تەرفیهی، یەكێكە 
لە كێشــە هاوبەشــەكانی حكومەتی هەرێمی 
كوردســتان و خەڵكەكەی. بەپێی ئامارەكان 
هاووڵاتیانــی كوردســتان 12.2%ی داهاتــی 
ساڵانەیان بۆ خەرجییە تەرفیهیەكان تەرخان 
دەكــەن و لەو خەرجییەشــدا دهۆك لە پلەی 
داهاتــی  13.5%ی  رێــژەی  بــە  یەكەمدایــە 

ساڵانەی تاكەكەس.
ئەگەرچــی ئامارێكــی ورد و باوەڕپێكراوی 
حكومەتــی  تەرفیهیەكانــی  خەرجییــە 
لەبەردەســت نییە، بەڵام دیارە حكومەت زۆر 
لە هاووڵاتیان زیاتر بەدخەرجییە لەو بوارەدا، 
هۆكاری ئەوەش نەبوونی كەلتوور و ئەزموونی 
حكومەتداری و سیاســەتی پاشەكەوتكردن و 

پشتبەستنە بە بەغدا.
بەپێــی بنەماكانــی بانكــی نێودەوڵەتــی، 
هاووڵاتیانــی هــەر وڵاتێــك ئەگــەر كەمتر لە 
33%ی داهاتــی ســاڵانەیان بــۆ دابینكردنــی 
خــۆراك تەرخــان بكــەن، ئــەوە خەڵكانێكی 
خۆشــگوزەرانن. بەپێی ئامارەكانیش هەرێمی 
كوردستان ناوچەیەكی خۆشگوزەرانە، چونكە 
دابینكردنــی  بــۆ  داهاتەكانیــان  29.6%ی 
خــواردن "بەهەموو جۆرەكانییــەوە" تەرخان 
دەكــەن، بــەڵام لــەو وڵاتانــەی كە هــەژاری 
رووبەڕوویــان بووەتــەوە 60-80%ی داهاتــی 
ســاڵانە بۆ دەســتەبەركردنی خۆراك تەرخان 

دەكرێت. 
هەرێمی كوردســتان لەساڵی 1997-1992 
زیاتــر لە 75%ی داهاتی تەنیا بۆ دابینكردنی 
خۆراك بووە، ئەو خۆشــگوزەرانییەی ئێســتا 
لەو چەند ســاڵە كەمــەدا حكومەت و خەڵكی 
مەســت كــردووە، مەســت لە ئاســتی واقعی 
سیاســی و ئابــووری و پێگەو مــاف و رۆڵی 

كورد لە عێراقدا.
دواخســتنی و مووچــەو كێشــەی بودجە، 
خــەوی  لــە  خەڵــك  و  حكومــەت  دەبێــت 
زیادەڕۆیــی لە رەفاهیــەت و زیادەی خەرجی 
لــە داهات بەخەبەر بێنێتەوە، چونكە واقیعی 

عێراق هی ئەو خەوە خۆشە نییە.

قەرزارەكان بە قەرز پارە دەدەنە حكومەت 

"مووچەی یەك ساڵ لە هەرێمی كورستان 
12 ملیار دۆلارە"

 گیرفانی هاووڵاتیانی كوردستان ساڵانە 80 دۆلار كورتهێنانی هەیە
حكومەت و خەڵكیش نازانن پارە خەرج بكەن

سەرمایەدارێكی هەولێری 20 ملیار دینار 
دەنێرێت بۆ فەرمانبەرانی سلێمانی

)فۆتۆ: فەرزین حەسەن(

				                    )فۆتۆ: فەرزین حەسەن(   لە خەرجییە تەرفیهییەكاندا دهۆك لە پلەی یەكەمدایە

سەرمایەدارانی سلێمانی:
 دەتوانین مووچەی یەك ساڵی فەرمانبەرانی 

كوردستان بدەین

هەڤپەیڤین

رووداو: ئایــا هێزی پێشــمەرگە بووەتە 
سوپایەكی نیشتمانی یان هەر وەك هێزێكی 

سەر بە دوو پارتی كوردستان ماوەتەوە؟
جەبار یاوەر: لە ساڵی 2010وە خەریكی 
هەنگاونانیــن بــەرەو ئەو ئامانجە، ئێســتا 
بــەرەو بــوون بــە ســوپایەكی نیشــتمانی 
هەنــگاو دەنێین. وەزارەتی پێشــمەرگە 13 
لیوای هەیە كە نزیكەی 42 هەزار ســەرباز 
لەخۆدەگــرن. ئەگەر وەزارەتی پێشــمەرگە 
بكرێت بە سێ بەشەوە تا ئێستا توانیومانە 
بەشــێكی بكەینە هێزی نیشــتمانی. بەڵام 
دوو بەشــەكەی دیكە هێشــتا لە دەرەوەی 
ئــەو چوارچێوەیەن و لە هەوڵداین ئەوانیش 
بناســرێن.  نیشــتمانی  ســوپایەكی  وەك 
بەرلەوەی سوپای ئەمریكا عێراق جێبهێڵێ 
یارمەتــی و هــاوكاری زۆریــان لــە مەشــق 

و پێداویســتی بــۆ دابیــن كردیــن. بــەڵام 
لەوكاتەوەی ســوپای ئەمریــكا ناوچەكەیان 
جێهێشــتووە هێزی پێشــمەرگە هیچ جۆرە 
یارمەتی و راهێنانێكی نە لەلایەن ســوپای 
ئەمریــكاوە نــە لەلایەن ســوپای عێراقەوە 

پێنەگەیشتووە. 
رووداو: كەواتە وەزارەتی پێشمەرگە روو 
لەكوێ دەكات بۆ مەشــق و راهێنان ئەگەر 
سوپای ئەمریكا و عێراق هیچ یارمەتییەكی 

پێشكەش ناكەن؟
جەبار یاوەر: ئێســتا خۆمان مەشــق بە 
خۆمان دەكەین. ئەو مەشقە بەراورد ناكرێ 
بــە مەشــقەكانی رابــردوو، بــەڵام ناتوانین 
پاڵبدەینەوەو چــاوەڕێ بكەین تا خەڵكانی 
دیكە دێن بۆ لامان. مەشــقكردن پێویستی 
بــە ســەرچاوەی دارایی هەیە و پێویســتە 
ئــەو یارمەتییــە داراییــە لــە شــوێنێكەوە 
پەیــدا بكەین. ئــەو پشــتگیرییە داراییەی 
بەدەســتمان گەیشــتووە كەمترە لەو بڕەی 
پێویســتە وەزارەتی پێشــمەرگە لە سوپای 
عێراقــەوە بەدەســتی بــگات. حكومەتــی 
بودجــەی  2007ەوە  ســاڵی  لــە  عێــراق 
بۆیــە  نــەداوە،  پێشــمەرگەی  وەزارەتــی 
ئێســتا ئەو ســەرچاوە داراییەمان نییە كە 
وابكەیــن هەموو هێزی پێشــمەرگە بكەینە 
سوپایەكی نیشتمانی. نەبوونی سەرچاوەی 

دارایی گەورەترین بەربەســتە لەبەردەم ئەم 
هەنگاوە. 

رووداو: ئایــا ئەمریكا هــۆكاری هاوكاری 
نەكردنــی لــە مەشــقی ســەربازی بەهێزی 

پێشمەرگەی كوردستان باسكردووە؟ 
جەبــار یــاوەر: ســتافێكی زۆر كەمــی 
ئەمریكی لە عێراق ماوە. بەرلەوەی ناوچەكە 
جێبهێڵــن ژمارەیەكی زۆریان لــە ناوچەكە 
بوون. بەڵام ئێســتا ژمارەیەكی زۆر كەمیان 
لێــرەن، زۆربەیان ســتافی كونســوڵگەریی 
ئەمریــكان. هۆكارەكــەی ئەوەیــە كە لێرە 

نەماون.
رووداو: حكومەتــی هەرێمی كوردســتان 
رێگەنادات بە هێزەكانی سوپای عێراق بێتە 
ناوچەكانییــەوە. ئایــا ئەمە مانــای ئەوەیە 
كــە هێــزی پێشــمەرگە رۆڵــی پارێــزەری 

سنوورەكان دەبینێ؟
جەبار یــاوەر: بەڵێ. ئەگەر كێشــەیەك 
هەبێــت و لایەنێــك بیــەوێ شــەڕ لە دژی 
كوردســتان رابگەیەنــێ و ئێمــە نەتوانیــن 
پارێزگاری لەخۆمــان بكەین ئەوكاتە داوای 
یارمەتــی لــە حكومەتــی عێــراق دەكەین. 
بــەڵام یەكەمجــار پێویســتیان بــە مۆڵەتە 
بەرلــەوەی بێنــە نــاو كوردســتانەوە. بــە 
هەمانشــێوە بۆ ناوچەكانی ژێر دەســەڵاتی 
حكومەتــی عێراقیــش ئەگــەر كێشــەیەك 
هەبوو ئــەوا دەڕۆین و یارمەتییان دەدەین، 
بەڵام یەكەمجار دەبێــت مۆڵەتمان پێبدەن 

بەرلەوەی بچینەوە ناوچەكانیانەوە. 
رووداو: ئەگەر هێزی پێشمەرگە پارێزەری 
سنوورەكانە ئیدی بۆچی بەغدا بودجەكەی 

رەتدەكاتەوە وەك لە دەستووردا هاتووە؟
جەبار یــاوەر: چەندین كێشــە لە نێوان 
حكومەتــی عێــراق و حكومەتــی هەرێمــی 
كوردســتاندا هــەن، بودجــەی پێشــمەرگە 
یەكێكە لەو كێشــانە. بــە كورتی هەردوولا 
خوێندنــەوەی جیاوازیــان هەیــە بۆ بڕگەی 
121ی دەســتوور. حكومەتــی عێــراق لەو 
بڕوایەدایــە بەپێی ئەم بڕگە دەســتوورییە 
نابێــت هیچ پارەیەك بۆ هێزی پێشــمەرگە 
بنێــرن، بــەڵام بەتێڕوانینــی ئێمــە دەبێت 
حكومەتی عێراق بودجەی هێزی پێشمەرگە 
دابیــن بــكات، چونكە بەشــێكە لــە هێزی 
بەرگریی عێراق. ناكۆكییەكان لەســەر ئەم 
مەســەلەیە بەردەوامە و هێشــتا چارەسەر 

نەكراوە. 
رووداو: هێــزی پێشــمەرگە و ســوپای 

عێــراق دەیــان ســاڵ جەنــگاون لــە دژی 
یەكدی. لــەو بڕوایــەدای هەردوولا ئێســتا 
متمانەیــان بەیەكدی هەبێت یان ئایا جۆرە 
بــێ متمانەییەك یــان گومانێك لــە نێوان 

هەردوولا هەبێت؟
جەبار یاوەر: پێش ساڵی 2003 شەڕمان 
لــە دژی رژێمی عێــراق دەكرد كە رژێمێكی 
جیــاواز بــوو، بــەڵام دوای ئەوە شــتەكان 
گۆڕاون. ئێمە بەشێكین لە حكومەتی عێراق 
و تــا ئەمڕۆش چەندین ســەربازی كورد لە 
ریزەكانــی ســوپای عێراقــدا هــەن. لەگەڵ 
گۆڕانی رژێم ئــەو بێ متمانەیی و گومانەی 
لە نێوان هەردوولا هەبوو بەخێرایی نەما. 

هێــزی  هەرگیــز  ئێــوە  ئایــا  رووداو: 
پێشــمەرگە دەنێرن بۆ بەشــەكانی دیكەی 

عێراق بۆ جەنگان لە دژی تیرۆرستان؟
جەبار یاوەر: پێشــتر حكومەتی عێراقی 
داوایەكمانی قبوڵكرد بــۆ یارمەتیدانیان لە 
دژی تیرۆریستان. هێزی پێشمەرگە نێردران 
بــۆ بەغدا بۆ ئەو مەبەســتە. هێشــتا ئێمە 
ئامادەیــن بۆ ناردنی هێزی پێشــمەرگە بۆ 
جەنــگان لــە دژی تیرۆریســتان. ئەگەر لە 
داهاتوودا عێــراق یارمەتیمــان قبوڵ بكات 
ئامادەین دووبارە هێزی پێشــمەرگە بنێرین 
بــۆ ئــەو ناوچانە. بەڵام ئێمە ناڕۆین شــەڕ 

بكەین لە دژی هاووڵاتیانی مەدەنی. 
رووداو: پێشمەرگە لایەنگیری هێزەكانی 
ئەمریكای كرد لە رووخانی رژێمی سەددام. 
ئایا ئەمریكییەكان ئەم هەڵوێســتەیان بەرز 

نرخاند؟
جەبار یــاوەر: ناتوانی بڵێــی هێزەكانی 

پێشمەرگە یارمەتی ئەمریكیەكانیاندا تەنیا 
لەبەرئەوەی شانبەشانی یەكدی جەنگاوین. 
ئەوان یارمەتی ئێمەیاندا و ئێمەش یارمەتی 
ئەوانمانــدا. بــۆ نموونە چەندین ســەربازی 
تیرۆریســتاندا  دژی  لەشــەڕی  ئەمریكــی 
كــوژران. هاوكارییــەكان بریتــی بــوون لە 
بەخشین و وەرگرتن. وەك یەك تیم پێكەوە 

كارمان دەكرد. 
رووداو: پێشمەرگە چۆن توانیویەتی خۆی 
بەدوور بگرێ لەو هەموو شەڕو توندوتیژییەی 

لە عێراق و خۆرهەڵاتی ناوەڕاست هەیە؟ 
جەبــار یــاوەر: لەبــەر چەنــد هۆكارێك. 
یەكــەم ســاڵی 1991 و 1992 ئەزموونمان 
وەرگــرت لەوەی چۆن خۆمان رێكبخەینەوەو 
چــۆن پارێــزگاری لە خەڵكەكەمــان بكەین. 

لەوكاتــەوە هێــزی پێشــمەرگە و پۆلیــس 
ئەزموونــی زۆریــان پەیداكــردووە. هەروەها 
پەیوەندییەكی باش هەیە لە نێوان هێزەكان 
ئەوانیــش  كــە  مەدەنــی  هاووڵاتیانــی  و 
رۆڵێكی بەرچاویــان هەیە لە بەرقەراركردنی 
ئاســایش. باوەڕمان بە شــەڕ نییە لە پێناو 
گەیشــتن بە ئامانجەكانمان. هەوڵدەدەین بە 
گفتوگۆ كێشــەكان چارەســەر بكەین، بۆیە 
تێوەنەگلاوین لە هیچ رووبەڕووبوونەوەیەكی 
گەورە. تەنیا دەمانەوێ لەسەر مێزی گفتوگۆ 

كێشەكانمان چارەسەر بكەین. 
رووداو: هێزی پێشمەرگە بەوە ناسرابوون 
كــە جەنگاوەری ئــازان وەك لە ناوەكەیەوە 
هاتــووە "ئامــادە بۆ مردن" بــەڵام هەرێمی 
كوردســتان لە 20 ســاڵی رابردوودا ئاشتی 
و ئارامی بەخۆوە بینیوە. ناترســێن لەوەی 

شــەڕكردنی  توانــای  پێشــمەرگە  هێــزی 
لەدەستدابێت؟

جەبار یــاوەر: بە بەردەوامــی جەنگاوین 
و ئێســتاش لە شــەڕداین. رۆژانــە قوربانی 
لەســەرەكان،  ناكۆكــی  ناوچــە  دەدەیــن. 
مەترســیدارترین ناوچەكانی عێراقن، هەموو 
رۆژێك شــەڕوپێكدادان هەیە لەنێوان هێزی 
پێشمەرگە و تیرۆریستان. لە ئەنجامی ئەوەوە 
هێزی پێشــمەرگە زیاتــر و رۆژ لەدوای رۆژ 
بەهێزتــر بووە. وای نابینین كە چیدی ئێمە 
لــە جەنگدا نەماوین هەرچەندە خۆزگە ئەوە 
راست بووایە. شــەڕێكی گەورە نییە، بەڵام 
بەردەوام دەجەنگین. بۆ دڵنیایی لەوەی كە 
هێزی پێشمەگە توانای شەڕكردنی لەدەست 
نەداوە تەماشای هەرێمی كوردستان بكە بە 

بەراورد بە ناوچەكانی دیكەی عێراق دەزانی 
كوردستان ئارامترین ناوچەیە لە عێراقدا. 

ئێــزدی  و  مەســیحی  و  كــورد  رووداو: 
لــە ناوچــە ناكۆكــی لەســەرەكان دەكرێنە 
ئامانجــی هێرشــە تیرۆرســتییەكان، ئایــا 
هێزی پێشــمەرگە لەو ناوچانە پارێزگارییان 

لێدەكەن؟
جەبار یــاوەر: بەڵێ، هێزی پێشــمەرگە 
هەیــە لــەو ناوچانــە. ئــەو شــوێنانە بــە 
هاوكاری هێزی پێشــمەرگە و سوپای عێراق 
دەپارێزرێن. هەرچەندە ئێســتا كێشە هەیە 
لەنێــوان هــەردوو حكومەتــدا، بــەڵام هیچ 
كێشــەیەك لە نێــوان هێزی پێشــمەرگە و 

سوپای عێراقدا نییە. 
رووداو: ئایا پەیوەندی نێوان پێشــمەرگە 

و وەزارەتی بەرگری عێراق چۆنە؟

پەیوەنــدی  هەنــدێ  یــاوەر:  جەبــار 
لــە نێوانمانــدا هەیــە، بــەڵام دەكــرا ئــەو 
پەیوەندیانــە باشــتر بوونایــە. دەبوو كاری 
دروســتكردنی  بــۆ  بكردایــە  زۆرترمــان 
پەیوەندی و هاوكارییەكی باشــتر. دەتوانی 
بڵێی كە متمانە لــە نێوانماندا نییە. ئەگەر 
پەیوەندیەكــی بەهێــز هەبووایــە لــە نێوان 
وەزارەتی پێشــمەرگە و وەزارەتی بەرگریی 
عێــراق ئەوكات دەمانتوانی ئۆپەراســیۆن و 
زانیــاری هەواڵگــری هاوبــەش لەنێوانماندا 

هەبێت. 
رووداو: ئێــوە لەلایــەن خۆتانــەوە هیچ 
هەوڵێكتان داوە بۆئــەوەی ئەو پەیوەندییە 
لەگــەڵ وەزارەتــی بەرگــری عێراق باشــتر 

بكەن؟
جەبار یاوەر: ئێمە هەمیشــە ئارەزوومان 
نیشانداوە بۆ پێكەوە كاركردن، بەڵام زیاتر 

ئەوانن نایانەوێت لەگەڵمان كاربكەن. 
پەیوەندییەكانــی  خراپبوونــی  رووداو: 
نێــوان بەغــدا و هەرێمــی كوردســتان چ 
كاریگەرییەكــی دەبێــت لەســەر داهاتووی 

كاری هێزی پێشمەرگە؟
جەبار یاوەر: تەنیا كێشــەی پێشــمەرگە 
نییــە كــە بووبێتــە هــۆی خراپتربوونــی 
پەیوەندییەكانــی كوردســتان و حكومەتــی 
ناوەندی، بەڵكو چەندین كێشەی دیكە هەن 
وەك نەوت. هەتا ئەم كێشــانە هەبن لەسەر 
مێــزی گفتوگــۆ، هێــزی پێشــمەرگە كاری 
زیاتــر دەبێــت، بەڵام كێشــەكان هەموویان 
پەیوەندییــان بەیەكــەوە هەیــە و ناتوانرێ 
چارەســەر بكرێن تا ئەو هۆكارانەی بوونەتە 
هۆی دروستبوونی كێشــەكان چارەسەریان 
بــۆ نەدۆزرێتــەوە. هەتا كێشــەكان زیاتربن 
هێــزی  و  دەبــن  زیاتــر  ئاڵۆزییەكانیــش 

پێشمەرگە زیاتر كاریگەر دەبێت. 

جەبار یاوەر، گوتەبێژی وەزارەتی پێشمەرگە:

جەبار یاوەر، گوتەبێژی وەزارەتی پێشمەرگە دەڵێت سەقامگیریی دۆخی ئەمنی لە كوردستان مانای ئەوە نییە كاری پێشمەرگە كۆتایی 
هاتبێت. ئەو دەڵێت "رۆژانە قوربانی دەدەین".  لە هەڤپەیڤینێكدا لەگەڵ )تۆڕی میدیایی رووداو(، یاوەر گوتی "لە ناوچە ناكۆكی لەسەرەكان كە 
مەترسیدارترین ناوچەكانی عێراقن رۆژانە هێزی پێشمەرگە رووبەڕووی تیرۆریستان دەبێتەوە". یاوەر ئاماژەشی بەوە كرد كە پێشمەرگە لەبری 

هێزێكی پارچە بوو لە نێوان دوو پارتی سەرەكی كوردستان بەرەو "سوپایەكی نیشتمانی" هەنگاو دەنێ.
هەڤپەیڤین: كیرا واڵكەر

تەنیا سێیەكی هێزی 
پێشمەرگە نیشتیمانییە

پەیوەندیمان لەگەڵ سوپای 
ئەمریكا لەسەر بنەمای بەخشین و 

وەرگرتن بوو

سەرچاوەی داراییمان نییە پێشمەرگە 
بكەینە سوپایەكی نیشتیمانی

متمانە لە نێوان ئێمە 
و وەزارەتی بەرگری 

عێراقدا نییە

هەتا كێشەی نێوان 
هەولێر و بەغدا ئاڵۆزتر 
بێت هێزی پێشمەرگە 

كاریگەرتر دەبێت

ئامادەین هێزی 
پێشمەرگە بنێرینە 
شارەكانی عێراق بۆ 
رووبەڕووبوونەوەی 

تیرۆرستان

سوپای عێراق 
بەبێ مۆڵەتی 

ئێمە ناتوانێت بێتە 
كوردستان

)فۆتۆ: فەرزین حەسەن(

10 كۆنسێرتی كوردی لە خوراسان ئازاد دەكرێت
ئومێد بەرین - خوراسان

بۆ یەكەمجار حكومەتی ئێران رێگە بە كوردی شــاری خوراســانی باكووری ئێران دەدات، كە كۆنســێرتی كوردی ساز بكەن. ئەو 
كۆنسێرتە بڕیارە رۆژی 28 و 29ی ئەو مانگە لە هۆڵی گوڵشەنی بیرجەند بە بەشداری هونەرمەندی كوردی خوراسانی، موحسێن میرزا 
زادە بەرێوەبچێت. كوردی خوراسان بە جۆش و خرۆشەوە پێشوازیان لەو كۆنسێرتە كردووە. كوردی خوراسان لە پارێزگای خوراسانی 

باكوور و چەند شارێكی پارێزگای خوراسان نیشتەجێن و ژمارەیان نزیكەی ملیۆن و نیوێك دەبێت.

هونەری

ژمارە )299(           دووشەممە          2014/2/24

بە هاوكاری ئەوروپیەكان كار دەكەم 
نەك كورد

دایكی سینەمای 
كوردی هێشتا 

دووگیانە

رووداو: دەتانەوێ بەهۆی فیلمی "هەنگەوان" چ 
پەیامێك بدەنە بینەران؟

مانۆ خەلیل: بەڕاســتی كاری من ناردنی پەیام 
نییــە، من چیــرۆك دەگێڕمەوە. لەســاڵی 1992 
فیلمێكم دروســتكرد لەسەر مەسەلەی كورد لەژێر 
دەســتی رژێمی بەعسی سووریادا. من ماوەی 20 
ســاڵە لە دەرەوەی وڵاتم، چیرۆكی گەلی كورد لە 
ئەوروپا پێشــاندەدەم. هەڵبــەت بەهاوكاری وڵاتە 
ئەوروپییــەكان نــەك بە هاوكاری كــورد. تاوەكو 
ئێســتا هیــچ هاوكارییەكــم لە حكومەتــی كورد، 
تەلەڤزیۆنــە كوردییەكان، پەیمانگــەی كوردی و 

پارتە كوردییەكان وەرنەگرتووە.
رووداو: نزیكەی 20 ســاڵە لە سویسرا دەژین، 
كاتێك فیلمێك دروســت دەكــەن، وەك ئەڵمانی 

بیردەكەنەوە یان وەك كورد؟
مانــۆ خەلیل: من ســەت لە ســەت بە كوردی 
بیردەكەمەوە. من كــوردم. من منداڵ نەبووم ئەو 
كاتەی هاتمە ئەوروپا. یاسام لە زانكۆی دیمەشق 
خوێند و دواتر چوومە چیكۆسلۆڤاكیا كە ئەوكاتە 

تەمەنم 25 ساڵ بوو.
رووداو: پێتانوایــە ئێمە ئەمڕۆ دەتوانین بڵێین 

"سینەمای كوردی"مان هەیە؟
مانۆ خەلیل: تاوەكو ئەمڕۆ ســینەمای كوردی 
نییە. ســینەمای كوردی ئەوكاتە دروست دەبێت 
كــە كوردســتان ئازادبوو. ئەوكاتەی ســینەما بۆ 
پێشــاندانی فیلمی كوردی دروســتبكرێن، كاتێك 
فیلمەكانم نەك تەنیا لە میونشن، بەرلین، نەمسا 

و سویســرا، بەڵكو لە سینەماكانی كوردستانیش 
نمایشــكران، ئەوكاتە دەتوانین بڵێین ســینەمای 
كوردی هەیە. كە فیلمێكمان دروستكرد و بەشداری 
فێستیڤاڵێكی نێودەوڵەتی بوو، ئەوە مانای ئەوەیە 
ســینەمای كوردیمان هەیە؟ من دەڵێم سینەمای 
كوردی هێشــتا لەدایك نەبــووە. لەوانەیە دایكی 
ســینەمای كــوردی دووگیان بێت، واتــە لەوانەیە 
ئەو منداڵە كە ســینەمای كوردییە لەدایك ببێت. 

هەنگەوان:
چیرۆكی هەنگەوان، بەسەرهاتی كوردێكی 
ناوچەی مەرەشــە بە ناوی ئیبراهیم گەرەز. 
ئەو پیاوی تەمەنی 4 ساڵان بووە، كە باوكی 
كۆچــی دوایی كــردووە و باپیــری بەخێوی 
كــردووە. ئیبراهیم دەڵێ "باپیــرم زۆر منی 
خۆشدەویســت. لــە كاتی ســونەتكردنمان 
كیلۆیــەك هەنگوینی بەدیــاری دایە من. لە 
تەمەنــی منداڵیمدا زۆر باســی هەنگوینمان 
دەكرد، لە توانای زۆر كەسدا نەبوو هەنگوین 
بكــڕن. چونكــە زۆر كەمبــوو. زۆر داوام لە 
باپیرم كرد كە هەنگێكم بۆ بكرێ. باپیریشم 

مەڕێكی بە دوو شانە هەنگوین گۆڕییەوە".
مام ئیبراهیم تاوەكو ساڵی 1990 یەكێك 
بوو لــە بەناوبانگترین هەنگەوانانی باكووری 
كوردســتان، تاوەكــو ئــەو رۆژەی دەوڵەتی 
تــورك ماڵ و موڵــك و هەنگەكانی خاپوور 
دەكا، بۆیە روودەكاتە سویسرا، بەڵام لەوێش 

دەستبەرداری هەنگەوانی نابێت.

ئەیمی گەتمان
رووداو - لەندەن

یەكێك لە گەورەترین خەڵاتەكانی فۆتۆگرافی 
ئامــادەی بەخشــینە و لەوانەیــە بدرێــت بــە 
فۆتۆگرافــەری ئایرلەنــدی ئیڤــۆر پریكەت، بۆ 

وێنەیەكی كوردستان.
ئــەو فۆتۆگرافەرە فۆتۆكەی لــە نێوان 140 
هەزار فۆتۆدا گەیشــتووەتە قۆناغی كۆتایی بۆ 
خەڵاتی فۆتۆگرافی ســۆنی وۆرڵد كە بڕیارە لە 

30ی نیسان بدرێتە جوانترین وێنە.
نــاوی  كۆمەڵــە وێنەكــەی پریكــەت كــە 
"كوردستان گەشە دەكات" ی لێناوە، لە ساڵی 
2012دا گیراون كاتێك بۆ یەكەمجار ســەردانی 

باشووری كوردستانی كردووە.
ئەو دەڵێت "ســەرەتا بەســەردانێكی كورتی 
دوو هەفتەیــی چوومە كوردســتان. ئەوێ هەم 
سەرنجڕاكێش بوو، هەمیش خەمهێن، بە چەند 
وێنەیەكــەوە گەڕامــەوە. بــەڵام دوای كەمتــر 
لــە مانگێــك جارێكی دیكە گەڕامــەوە و ئینجا 
كارەكانــم دەســتپێكرد. لەوكاتــەوە ســێ جار 
ســەردانی كوردســتانم كردووە، ئێســتا ئیدی 
ئاڵوودەی كوردستان بووم، خەڵكی كوردستانم 

خۆشدەوێت".
بــە بــڕوای ئــەو فۆتۆگرافــەرە كەلتــووری 
كوردســتان كراوە و هاوڕێخوازە، ئەم كەلتوورە 

كوردستانی كردووەتە شوێنێكی ئاسان بۆ كاری 
فۆتۆگرافــی. كارەكەی پریكەت پێشــكەوتن و 
ئەزموونی خۆبەڕێوەبردنی كورد پیشان دەدات 

دوای 10 ساڵ لە داگیركردنی عێراق. 
"هەموو كارەكانی من كار لەسەر ئەم بابەتە 
دەكەن، هەر لەبەر ئەمەشە كوردستان سەرنجی 
منی راكێشــاوە. كارەكانی مــن جیاوازی نێوان 
گەشەی كوردستان و ناسەقامگیریی وڵاتەكانی 

دراوسێی، بۆ نموونە سووریا پێشان دەدات".
لە ساڵیادی هێرشــی هاوپەیماناندا بۆ سەر 
عێــراق، پریكــەت لەســەر وێبســایتەكەی لــە 
رێگەی وێنە و نووسینەوە هەولێر وەكو هێمای 
گەشەكردنی ئابووری نیشان دەدات و جیاوازیی 
نێــوان گەشــەی كوردســتان و ناســەقامگیری 
دراوســێكانی و كاریگەرییان لەسەر كوردستان 

نیشان دەدات. 
پریكــەت هەر لــە تەمەنــی هەرزەكارییەوە 
دەســتی بــە وێنەگرتــن كــردووە و لە ســاڵی 
2006 دوای تەواوكردنــی زانكــۆ، یەكەم كاری 
پرۆفیشــناڵی بە ئەنجام گەیاندووە. كارێكی بە 
ناوبانگی لەســەر كروات و ســربەكان بوو. ئەو 
وێنەی ئەو ئاوارانەی دەگرت كە لە دوای جەنگەوە 
دەگەڕانەوە ماڵەكانی خۆیان. وێنەكانی چەندین 
خەڵاتیان بردەوە و زەمالەیەكی خوێندنیشــیان 

بۆ مسۆگەر كرد.

بەڵام ئەو وێنەیەی كە پریكەتی پێ ناسراوە، 
وێنەی پەیامنێرێكی سەندەی تایمزە. پریكەت 
كاتی شۆڕشی میســر وێنەیەكی ماری كۆڵڤنی 

گــرت. وێنەكــە دوا وێنەی ماری بوو، ســاڵێك 
دوای وێنەكە كوژرا.

"كارم بۆ سەندەی تایمز دەكرد و داوام لێكرا 

وێنەیەكی ماری بگرم بۆ یەكێك لە نووسینەكانی 
لەســەر شۆڕشــی میســر. بۆ ماوەیەكی كورت 
یەكدیمان لــە گۆڕەپانی تەحریر بینی. هەر كە 

بینیم بە كەســێكی بە هێز و بەخشــندە هاتە 
پێش چاوم". پریكەت بەو شێوەیە باسی ماری 

دەكات.
چەنــد رۆژێك دوای كوژرانــی ماری كۆڵڤن، 
وێنەكــەی پریكەت لــە هەموو جیهانــدا بینرا. 
بینینی وێنەكەی پریكەت لەبەر گرنگی وێنەكە 
نەبــوو، بەڵكــو لەبــەر كوژرانی مــاری بوو لە 
بۆردومانی ســوپای ســووریادا بۆ ســەر شاری 
حومس لە 22ی شوباتی 2012. پریكەت دەڵێت 
گرنگیی وێنەكــە لەوەدایە كــە بیرەوەرییەكان 

زیندوو دەكاتەوە. 
"خۆشحاڵم كە ئەم وێنەیە بۆ وەبیرهێنانەوەی 
ئەو رۆژنامەنووســە كارامەیــە بەكاردەهێنرێت. 
یەكێك لە گرنگترین مەبەســتەكانی فۆتۆگرافی 

وەبیرهێنانەوەیە". پریكەت وا دەڵێت.
كارەكانــی پریكــەت لــە كوردســتان تەواو 
نەبــووە. ئەو هیوادارە سپۆنســەر بۆ كارەكانی 
پەیدا بكات و بەمزووانە بگەڕێتەوە كوردستان.

دوای ئەوەی كە براوەی خەڵاتی سۆنی ۆورڵد 
دەستنیشــان دەكرێت لە 30ی مانگی نیسان. 
ئــەو چەند وێنەیەی كە گەیشــتوونەتە قۆناغی 
كۆتایی بۆ وەرگرتنی خەڵاتەكە، لە مانگی ئایار 

لە لەندەن لە پێشەنگایەكدا نیشان دەدرێن.
دەتوانن سەردانی وێبسایتەكەی پریكەت 
www.ivorprickett.co.uk بكەن

 لە نێوان 140 هەزار فۆتۆدا هەڵبژێردراوە

وێنەیەكی كوردستان دەگاتە قۆناغی كۆتایی خەڵاتێكی بەناوبانگ

بەڵام ئایا ئەو منداڵە پەككەوتە 
دەبێ، جوان دەبــێ، ژیر دەبێ، 
شێت دەبێت، كەس ئەوە نازانێت، 
ئومێدەوارم رۆژێك لە رۆژان لەدایك 
ببێت. ئەگەر دەوڵەتی كوردســتان 
دروســت بــوو، ئەوكاتە ســینەمای 

كوردی دروست دەبێت.
ئەوتــۆ  پەیوەندییەكــی  رووداو: 
لەنێــوان دەرهێنــەر و هونەرمەنــدە 

كوردەكاندا هەیە؟
مانۆ خەلیل: ئێمە یەكدی دەناسین. 
ماوەیــەك لەمەوبــەر لــە فێســتیڤاڵی 
ســینەمای دهــۆك بــووم. لــەوێ زۆر 
دەرهێنــەری كوردم بینیــن. هەندێكیانم 
تازە ناســین. دیارە بەهۆی پشــتیوانیكردنی 
حكومەتی هەرێمی كوردستان لە سینەماكارانی 
كوردی هەموو بەشەكانی كوردستان، ئیدی بە 
ســەدان فیلم دروســتبووە. دەرگا كراوەتەوە 
و هەر كەســێك فیلم دروســت دەكات. تەنیا 
لەسەر سایتی وەزارەتی رۆشنبیری كوردستان 
ناوی 640 دەرهێنەری سینەمایی كورد هەیە.
رووداو: بەڵام كوالیتی فیلمەكانیان چۆنە؟

مانۆ خەلیل: دیارە فیلمی جۆراوجۆر هەیە، 
ئەگەر سینەمای كوردی دروست بوو، ئەوكاتە 
كوالیتیش دیاردەبێت. پێموایە ئێستا كوالیتی 

نییە.
رووداو: دەرهێنەرانــی كــوردی باكــووری 
كوردســتان زۆربــەی فیلمەكانیان بــە زمانی 
توركی دروســت دەكەن. ئایا دەتوانین بڵێین 

ئەمە "سینەمای كوردی"یە؟
مانــۆ خەلیل: زمانی فیلمەكە گرنگ نییە، 
رۆحی فیلمەكە گرنگە. ئەگەر چیرۆكی رۆحی 
فیلمەكە بــە كوردی بێت، ئــەوە فیلمەكەش 
كوردییــە. بابەتــی فیلمەكە چــی بێت، ئەوە 
فیلمی خۆت و وڵاتی خۆتە. ئەگەر وابەستەی 

رۆح و ئازادی وڵاتەكە بێت، ئەوە كوردییە. 
رووداو: كــورد زۆر كــەم دەخوێنێت و زۆر 
كەمیــش دەچێتــە ســینەما، ئەمە تــا چەند 
بەربەستە لەبەردەم گەشەكردنی رۆشنبیری و 

سینەمای كوردی؟
مانۆ خەلیل: بۆچی كورد ناچێتە سینەما؟ 
لەبەرئەوەی كەلتووری ســینەما لە كوردستان 
نییە. مێشــكی سینەمایی لە كوردستان نییە 
و رەخنەش نییە. لەبەرئەوەی كورد بەچاوێكی 
ناشــیرین ســەیری ســینەما دەكات. پێشتر 

كاتێك باسی كەسێكی خراپیان دەكرد، دەیانگوت 
"مەیخۆر، قومارچی، فیلم و سینەماچی". هەڵبەت 
ئەم بیركردنەوەیە دەگۆڕدرێت، ئەگەر گەلی كورد 
خــۆی لەژێر دەســتی داگیركەرانــی رزگار كرد و 

سەربەخۆیی وەرگرت.
رووداو: دروستكردنی فیلم بۆ ئێوە چییە؟

مانۆ خەلیل: من خەونەكانم بەدی دێنم. خەونی 
مــن گەلێكی ئازادە و من بەهۆی ســینەماوە ئەو 

خەونەم بەدی دێنم.
رۆژئــاوای  هونەرمەندێكــی  وەك  رووداو: 

كوردستان چۆن سەیری رەوشی وڵات دەكەیت؟
مانۆ خەلیل: ئێمە بێ ئومێدین و دەبینین كورد 
یەكناگرێت. هەر بنەماڵەیەك چیرۆكێك دەگێڕێتەوە 
و گۆرانییەك بۆ خۆی دەڵێت. گەلی كورد پارچە 
پارچە بووە. هەندێكی دەڵێ كوردســتانمان ئازاد 
كــردووە. لەلایەكــی دیكەشــەوە دەبینیــن 300 
هــەزار كــورد هەڵاتوون و لە كەمپەكانــدا دەژین. 

بنەماڵەكەشم دابەشبووە، زۆربەیان روویانكردووەتە 
وڵاتــە ئەوروپییــەكان. براكەم لەگــەڵ 5 منداڵی 
رایكردبــووە كەمپێكــی پەنابەران لــە هەولێر. لە 
هەمانكاتدا هەندێكیان دەڵێن كوردســتانمان ئازاد 

كردووە. كوا كوردستانیان ئازاد كردووە؟!
رووداو: دەتوانی بچیتە رۆژئاوای كوردســتان و 

فیلم دروستبكەی؟
مانۆ خەلیل: ئەگەر ئازادبوو دەچم. دیكتاتۆری 
سووریا كە لاوانی كورد لە زیندانەكاندا دەكوژێت، 
هێشتا پەیكەرە 4 مەترییەكەی لە قامشلۆیە. ئایا 
ئەگەر ئێســتا پەیكەری سەدام لە هەولێر بووایە، 

دەمانگوت هەولێر ئازادە؟!
رووداو: ئێســتا فیلمێكی نوێ دروســتدەكەن، 

ناوەڕۆكی فیلمەكە لەسەر چییە؟
مانۆ خەلیل: لەســەر خیانەتــە. دیارە تاوەكو 
ئەمــڕۆش بــە هــەزاران كــورد خیانەت لــە گەلی 
خۆیان دەكەن، خراپتر لە دوژمنان. مرۆڤ كاتێك 
ســەیری مێژووی كوردستان دەكات، دەبینێت كە 
هەموو شۆڕشەكانی كوردستان لەبەر خیانەتكردن 
تووشــی شكســت هاتوون. هەمیشە خائین لەنێو 

گەلی كــورددا هەبوون، بۆ نموونــە لە باكووری 
كوردســتان بە هەزاران جاشــی كــورد هەن كە 
كورد دەكوژن. لە باشــووری كوردستانیش 250 
هــەزار جاش هەبــوون، هەروەها لــە رۆژهەڵاتی 
كوردســتانیش جاش هەن كە دژی ئازادیی كورد 
و كوردســتان كاردەكەن. دیارە لە هەموو دونیا 
كەســانی وا هەن. ئێمە دەمانەوێ بەمشــێوەیە 
بەهــۆی كچێــك كــە لە كوردســتان لــە باوكی 

دەگەڕێت، ئەم مەسەلەیە پێشان بدەین.

Braveheart internation�( ی دەرهێنەری كورد، مانۆ خەلیل كە لەلایەن كۆمپانیای)Der Imker )فیلمی هەنگەوان) 
al( بەرهەم هاتووە، ئێستا لەسەر شاشەی سینەماكانی ئەڵمانیا نمایش دەكرێت. ساڵی رابردوو ئەو كۆمپانیایە و 

فێستیڤاڵی فیلمی دۆكیومێنتاری میونشن كە ساڵانە لە مانگی گوڵاندا سازدەكرێت، فیلمی "هەنگەوان"یان وەكو 
باشترین هەڵبژاردبوو.

دەرهێنەری كورد مانۆ خەلیل ساڵی 1964 لە شاری قامشلۆ لەدایكبووە. نزیكەی 20 ساڵە لە سویسرا دەژی 
و خوێندنی سینەمای لە چیكۆسلۆڤاكیا تەواوكردووە. نزیكەی 16 فیلمی دروستكردووە و زۆر خەڵاتی ناوخۆیی و 

نێودەوڵەتی وەرگرتووە.
مانۆ خەلیل، وەكو بینەرێك بەدیار فیلمەكەیەوە دانیشتبوو لە سینەمای )Arri-Cinema(ی شاری میونشن. دوای 

تەواوبوونی نمایشی فیلمەكە )رووداو( ئەو هەڤپەیڤینەی لەگەڵ ساز كرد.

هەڤپەیڤین: رەشاد ئۆزكان
رووداو - میونشن

تاوەكو دەوڵەتی كوردی دروست نەبێت 
سینەمای كوردیش دروست نابێت

فیلمی داهاتووم لەسەر جاشەكانە
سینەماكاری كورد مانۆ خەلیل بۆ )رووداو(:

یەكێك لە وێنەكانی فۆتۆگرافەری ئایرلەندی ئیڤۆر پریكەت كە لە ماڵپەڕەكەی خۆی دایناوە

11 تاراوگە
رووداو - سوێد

رۆژنامەیەكی ســوێدی خەڵاتێكی ســاڵانەی خۆی دەبەخشــێتە كوردێكی نیشتەجێی ئەو وڵاتە. كۆمیدیكاری بەرەگەز كورد ئۆز نوژەن خەڵاتی 
تەنزی )مراوی( ئەمساڵی رۆژنامەی ئێكس پرێسێنیی پێبەخشرا. ئۆز نوژەن لە رۆژنامەی ئێكس پرێسێندا وەك تێكەڵەیەك لە "را دروستكەر و 
كۆمێدیكاریێكی بەهێز" ناوی هاتووە. هەروەها لە هەمان رۆژنامەدا شانۆنامەی )دۆلیگ ستێمنیگ( بەیەكێك سەركەوتووترین شانۆنامە لەو بوارەدا 

دەدەنرێت كە ئۆز نوژەن بە تەنیا نمایشی كردووە. شانۆنامەكە سەرەڕای بواری كۆمیدیا لە رووی سیاسیشەوە رەخنەی تێدابوو.

كوردێك خەڵاتی تەنزی مراوی پێبەخشرا 10

زنار ئالا
رووداو - ئەسینا

سەبریە، ئەو ژنە پەنابەرە كوردەی كە بەو نیازە 
زێدی خۆی بەجێهێشــت بە ئەندامانی بنەماڵەكەی 
شــاد بێتەوە لــە ئەڵمانیا، قــەدەری وابــوو كە لە 
یۆنان بگیرسێتەوە. سەبریە ئێستا بووەتە چیرۆكی 
رۆژنامەكان و شاشەی تیڤییەكان، تاوەكو ئێستاش 
شــەش زمــان چیرۆكــی ئــەو پەنابــەرە كوردەیان 

گێڕاوەتەوە.
ســەبریە بەپێی ناسنامەكەی، ســاڵی 1907 لە 
شاری تربەسپی لە رۆژئاوای كوردستان لەدایكبووە. 
لەوانەیە تەمەنی ئەو پیرەژنە چەند ساڵ كەمتر یان 
زیاتر بێت، چونكە تۆمارەكانی ئەو سەردەمە تەواو 
ورد نین، بەڵام بە سەروسیمایەوە دیارە كە هەر هیچ 

نەبێت 100 ساڵ ژیاوە. 
ســەبریە خەلەف ئێســتا لە شــاری ئەســینای 
پایتەختــی یۆنــان گیرســاوەتەوە، ناتوانــێ بگاتە 
منداڵەكانی لە ئەڵمانیا. رەوشی ئەو پیرەژنە بووەتە 
جێی سەرنجی كۆمیســیۆنی باڵای پەنابەرانی سەر 
بە نەتەوەیەكگرتووەكان. بەڵام تاوەكو ئێســتا هیچ 
چارەیەكــی بــۆ نەدۆزراوەتەوە بــۆ كۆتاییهێنان بە 
ئازارەكانی. چیرۆكی ئاوارەبوونی ســەبرییە تاوەكو 
ئێســتا بە شــەش زمان بڵاوكراوەتــەوە )عەرەبی، 
ئیسپانی، ئینگلیزی، فەرەنسی، یۆنانی و كوردی(.

كۆمیســیۆنی بــاڵای نەتەوەیەكگرتــووەكان بــۆ 
كاروباری پەنابەران )UNHCR( لە یۆنان، لەســەر 

ماڵپەری یوتیوب ) )UNHCRGreece ڤیدیۆیەكی 
دەربارەی ژیانی سەبریە بڵاوكردووەتەوە. لەو گرتە 
ڤیدیۆیەدا ســەبریە لە ماوەی یەك خولەك و نیودا 
داوادەكات بیگەیەننە ئەندامانی دیكەی خێزانەكەی 

لە ئەڵمانیا.
ســەبریە دەڵێ هەرگیز ئەڵمانیا لەبیریدا نەبووە، 
بــەڵام بــۆ مەبەســتی بینینــی منداڵەكانــی رووی 
كردووەتە ئەو وڵاتە "گوتم با پێش مردن منداڵەكانم 
ببینمەوە. بەخوا ئەڵمانیا بە كەڵكم نایەت و كەسانی 
وەكو من نایەنە ئەڵمانیا. بەڵام ئەوە ئاگری جگەرە 

رامدەكێشێت."
ســەبریە لــەوە دەترســێت كــە بە حەســرەتی 
بینینی ئەوانەوە لەم دونیایە باربكات، پێش ئەوەی 
بیانبینێ "بەخوا باوەڕناكــەم بیانبینمەوە، هەرگیز 
باوەڕ ناكەم. نەخۆشــم و دەمرم" ســەبرییە بەدەم 

گریان و فرمێسك باراندنەوە ئەو قسانە دەكات.
پێنــج مانگ لەمەوبەر، ســەبریە لەگەڵ كەنعانی 
كوڕی و هاوســەری كەنعان تربەسپی بەجێدێڵن، بە 
ئومێــدی ئەوەی كە بــە زووترین كات پەیوەندی بە 
ئەندامانــی بنەماڵەكەیان بكەن لە ئەڵمانیا. كەنعان 
لە كەلاوە خانوویەكی شــاری ئەســینای پایتەختی 
یۆنــان باســی ژیانــی خۆی بــۆ رۆژنامەنووســێكی 
ئیســپانی دەكات و دەڵێــت "تربەســپی لە هەموو 
ناوچەكانی دیكە سەقامگیرتر بوو. بەڵام ئیسلامییە 
توندڕەوەكان دەستیانكرد بە چالاكیی تیرۆریستی."
لە كۆی 9 منداڵی ســەبریە، ئێســتا چواریان لە 
ژیانــدا ماون و 29 نەوەشــی هەیە كــە زۆربەیان لە 

ئەڵمانیا دەژیــن. دوا داواكاری 
ســەبرییە ئەوەیــە كــە بەر لە 
مــردن بتوانــێ نەوەكانــی لــە 

باوەش بگرێت.
بەهزاد یاگماین، پرۆفیسۆری 
ئابووری سیاســی لــە زانكۆی 
راماپــۆی نیوجێرســی ئەمریكا 
كە لــە مانگی كانوونی دووەمدا 
ســەبریەی لە ئەسینا بینیبوو و 
لە نزیكەوە ئاگاداری بەسەرهاتی 
ئــەو ژنە بوو، وتارێكی نووســی 
لەســەر ئــەو پیرەژنــە تەمــەن 
"شــەڕی  بەنــاوی  سەدســاڵە 
ناوخــۆی ســووریا و بەتەمەنترین 
پەنابــەری جیهــان" وتارەكەی لە 
ســایتی گڵۆبالیســتدا بڵاوكرایەوە. 
هەمان وتار بە زمانی فەرەنســیش 
 )Okea News( لەســەر ســایتی

بڵاوكرایەوە.
بەهزاد یاگماین لە پەیجی تایبەتی 
خۆی لە تۆڕی كۆمەڵایەتی فەیسبووك 
نزیكــدا  ماوەیەكــی  لــە  رایگەیانــد 
كەمپەینێك دەســتپێدەكات بە ئامانجی 
رەوانەكردنی ســەبریە بۆ ئەڵمانیا "وەرن 

بــا لەگەڵ چیرۆكی ســەبریە بژیــن. وەرن 
هاوكاری ســەبریە بكەین بۆ ئەوەی بتوانێت 

بە خێزانەكەی شادبێتەوە لە ئەڵمانیا".

3 گەنجی كورد لە پەرلەمانی دانیماركدا باسی 
لەسێدارەدان دەكەن

دەنیز سەرینجی
رووداو - كۆپنهاگن

ســێ لاوی خەڵكی رۆژهەڵاتی كوردســتان 
دەچنــە پەرلەمانــی دانیمارك و لەوێ باســی 
ســزای لەســێدارەدان دەكــەن لــە ئێــران كە 
رژێمی دەســەڵاتداری ئەو وڵاتە لــە گۆڕەپانە 
گشــتییەكاندا و لەبەرچــاوی خەڵــك لەســەر 
نەیارانــی سیاســی و چالاكوانانــی مەدەنــی 

جێبەجێی دەكات.
سورەت جەمشید، زاگرۆس فەلاحی و شاهۆ 
پیرانی كە دانیشتووی دانیماركن، خێزانەكانیان 
لەبەر هۆكاری سیاســی هاتوونەتە ئەو وڵاتەی 

سكەندەناڤیا.
ئەو ســێ لاوە لەنێو پەرلەمانی ئەو وڵاتەدا 
باسی رەوشی كوردی رۆژهەڵاتی كوردستانیان 
بــۆ پەرلەمانتارانــی دانیمارك كــرد. هەروەها 
هەندێك وێنەشــیان پێشاندان كە ئاماژە بوون 
بۆ رەوشی خراپی كورد لە ئێران. ئامادەبووان 
دەرەوەی  كاروبــاری  كۆمیتــەی  ئەندامــی 
پەرلەمانــی دانیمــارك بــوون و یەكێكیان پێر 
ســتیگ مۆلەر، وەزیری دەرەوەی پێشــوو بوو 

كە گوتی "وێنەكان زۆر مەترسیدارن."
زاگــرۆس فەلاحــی، خەڵكی شــاری بانەی 
زۆر  "ئێمــە  گوتــی  كوردســتان  رۆژهەڵاتــی 
خۆشحاڵین كە پەرلەمانی دانیمارك دەرفەتمان 
پێدەدات باســی رووداوەكانی ئێــران بكەین". 
ئــەو گەنجانە هیوادارن حكومەتی دانیمارك لە 

سیاسەتی دەسەڵاتدارانی ئێران بەدەنگ بێت.
فەلاحی دەڵێ "دانیمارك هەمیشە مافەكانی 
مــرۆڤ و ئازادی رادەبڕین دەپارێزێت. راســتە 
وڵاتێكــی بچووكــە، بــەڵام ئەندامــی یەكێتی 
ئەوروپایە، بۆیە دەتوانێ شــتێك بكات". ئەو 
پێیوایە رەخنــەی وڵاتانی رۆژئــاوا كاریگەری 

لەسەر رژێمی تاران دەبێت. 
تازە مەنسوور ئەروەند سزای لە سێدارەدانی 
بۆ دەرچووبوو بە تۆمەتی دژایەتیكردنی خودا، 
بەڵام دوای ئەوەی بنەماڵەكەی و ئیســماعیلی 
برای كە لە دانیمارك دەژی باسی برای خۆیان 
بۆ میدیاكانی دانیمارك كرد، ســزاكەی سووك 
كرا، ئیدی مەنســوور لەسێدارە نادرێت. بەڵام 
هەموو ژیانی خۆی لە زینداندا بەسەر دەبات. 
بەبــڕوای فەلاحــی ئــەم گۆڕانــەش بەهــۆی 

رەخنەكانی رۆژئاوایە.
لەنێــوان  پەرلەمــان  نێــو  كۆبوونــەوەی 
سیاســەتمەدارانی  و  كــورد  لاوی  هەرســێ 
دانیماركــی لەلایــەن فیدراســیۆنی كۆمەڵــە 
كوردییەكانی دانیمارك )FKKD( رێكخرابوو. 
عەدنــان ئاغاجان، ســەرۆكی )FKKD( گوتی 
"ئامانجمان رێگەگرتنە لە سزای لەسێدارەدان. 
دەمانەوێ جیهان لەرەوشی زیندانیانی كورد لە 

ئێران ئاگادار بكەینەوە."
هــەر لــەو ماوەیــەدا كــوردی رۆژهەڵاتــی 
ژمارەیــان  كــە  دانیمــارك  لــە  كوردســتان 
نزیكەی 2500 كەســە، لەبــەردەم پەرلەمانی 
دانیمــارك و باڵیۆزخانەی ئێران لە كۆپنهاگن 

نێكی  ندا خۆپێشا
بــۆ  ژمارەیەكیــان  و  رێكخســت  ناڕەزاییــان 
مــاوەی ســێ رۆژ مانیان لە خــواردن گرت بۆ 
شەرمەزاركردنی سزای لە سێدارەدان لە ئێران.
بەشێكی پەرلەمانتارانی دانیماركیش سزای 
لەســێدارەدانیان مەحكوم كرد. یەكێك لەوانە 
نیكۆلا ڤیلومســێن لە لیســتی یەكێتی بوو كە 
پارتێكــی چەپــە و دەڵێت ئەو لــە بێدەنگیی 
نێودەوڵەتی تێناگات "بەكارهێنانی ئەشكەنجە 
و لەسێدارەدان لە ئێران قابیلی قەبوڵ نییە و 
دژی مافــی مرۆڤە، پێویســتە وڵاتانی جیهان 

رەخنە لەم كارە بگرن".
 ڤیلومسێن هیواخوازە رۆژئاوا و دانیماركیش 

پشتیوانی ئۆپۆزیسیۆنی كوردی و دیموكراتی 
بكــەن لە ئێران "لەبەر ئــەوە دەمەوێ وەزیری 
دەرەوەی دانیمــارك ئــەو لە ســێدارەدانانەی 

ئێران پرۆتستۆ بكات".
هۆلگــەر ك. نیلســێن، وەزیری پێشــووی 
ڤیلومســێنی  وەڵامــی  بەمشــێوەیە  دەرەوە 
دایــەوە و گوتی "رەوشــی مافەكانی مرۆڤ و 
لە سێدارەدانەكانی ئێران نیگەرانمان دەكات".

نیلســێن بــۆ ڤیلومســێنی نووســیوە كــە 
"دانیمــارك هەمیشــە ناڕەزایەتــی دەربڕیــوە 
بەرامبــەر رەوشــی مافەكانی مــرۆڤ لە ئێران 
دانیمــارك  لەســێدارەدان.  زۆری  ژمــارەی  و 
وڵاتێكــی زۆر چالاكــی یەكێتــی ئەوروپــا و 
نەتەوە یەكگرتووەكانــە لە بواری رەخنەگرتن 

لە ئێران".
ناوەڕاستی ئەو مانگە حكومەتی دانیمارك و 

وەزیری دەرەوەش گۆڕدران و مارتێن لیدەگارد 
بــووە وەزیــری دەرەوە. لیــدەگارد تاوەكــو 
ئێســتا هیچ شتێكی لەســەر ئێران نەگوتووە. 
بەڵام كوردی دانیمارك بــەردەوام هەوڵدەدەن 

سەرنجی رابكێشن بۆ سەر رەوشی خۆیان. 
عەدنان ئاغاجان، سەرۆكی )FKKD( دەڵێ 
"ئەمە شــەڕێكی درێژە، بــەڵام ئێمە بەردەوام 

ئەم كێشەیە دەخەینە بەرچاو".

دادوەرێكی كورد لەنێو 
سیستەمی دادوەری ئەڵمانیا دایە

6 زمان چیرۆكی پەنابەرێكی 
كورد دەگێڕنەوە

UNHCR كورتە ڤیدیۆیەكی لەسەر بڵاودەكاتەوە

یادۆ جوان
رووداو - بەرلین

لەنێــو كوردی تاراوگــەدا كەم كەس هەن 
پلە و پایەی باڵایان بەدەســتهێنابێ. لوقمان 
ئــۆردەك یەكێكــە لەو كەســە‌‌ دەگمەنانە كە 
بەهۆی رەنج و شارەزایی خۆی لەنێو سیستەمی 
دادوەریــی ئەڵمانیدا شــوێنێكی دیــاری داگیر 
كردووە. ئەگەر تەماشای ‌سەرەتاكانی چیرۆكی 
ژیانی لوقمان بكەین، هیچ جیاوازییەك لەنێوان 
ئەو و كوردێكی دیكەدا نابینین، بەڵام ئەو دواتر 

دەبێتە كەسێكی سەركەوتوو.
لوقمان ‌ساڵی 1978 لە )گرێ سرتێ(ی سەر 
بە ناوچەی وێرانشــاری روهــا لە خانەوادەیەكی 
ئێــزدی لەدایكبووە. تاوەكو تەمەنی 10 ســاڵی 
لە گوند ژیاوە. ســاڵی 1987 لەگەڵ خێزانەكەی 
كــە 10 خوشــك و بــران لــە ‌ئەڵمانیــا دەبنە 
پەنابــەر و بــۆ ماوەیــەك لە ‌دوو- ســێ كەمپی 
پەنابەریدا ژیان بەســەردەبەن‌. لوقمان ‌سەرەتا 
لە ‌فرانكفــۆرت جێگیر دەبێــت، دواتر رەوانەی 
لەوێشــەوە  دەكرێــت.   )Braunschweig(
دەچێتە شارێك بەناوی )Bramsch( لە‌ نزیك‌ 
‌ئۆســنبۆرگ. لەوێش جارێكی دیكە دەچێت بۆ 
قوتابخانە،‌ چونكە تەواوی نەكردبوو و لە ‌پۆلی 

سێیەمەوە دەستپێدەكاتەوە. 
بــەڵام چونكە تەمەنی لە قوتابیەكانی دیكە 
گەورەتــر بــووە دەینێــرن بۆ پۆلــی پێنجەم. 
هەرچەندە ســەر‌ەتای هاتنی بوو بۆ ئەڵمانیا و 
زمانیشی بەباشی نەدەزانی، بەڵام لەماوەیەكی 
زۆر كورتدا ئەم ئاســتەنگە ناهێڵێت و لەسەر 
پێشنیازی مامۆستاكانی دەست بە خوێندنی 

ناوەندی دەكات.
لــە ‌پۆلــی هەشــتەم دەبێتــە  لوقمــان 
زیرەكتریــن قۆتابــی پۆلەكــەی و دەبێتــە 
یەكەمی سەر ئاستی قوتابخانەكەی. دواتر لە 
 )Carolinum( لە كولێژی )Osnabrück(
دەخوێنێــت و بە ئەنجامی زۆرباش ئەویش 
تــەواو دەكات. لوقمــان بەمشــێوەیە ئەو 
رۆژانــە بەبیر دێنێتەوە "لــە ‌كۆلێژدا دوو 
تا ســێ كەس هەبوون راپۆرتەكانیان لە 
من باشــتر بوون، بەڵام بــۆ قوتابییەك 
كــە لەنێو ئەو بارودۆخەدا گەورە ببێت 
و دواتر بێتە ئەڵمانیا، سەركەوتنێكی 
بــاش بوو بۆ من. لەماوەی خوێندندا 
نەكێشــا.  ئــازارم  ئەوەنــدە  مــن 
ســەركەوتنی من لە ‌قوتابخانەدا، 
سەرباری حەســوودی هەندێك 
برادەر، بەڵام بەشــێوەیەكی 

گشتی بەچاوێكی باش سەیردەكرا".
دیارە لەنێو خێزانەكەیاندا ‌كەسی خوێندەوار 
نەبووە كە یارمەتــی بدات لە خوێندندا، بەڵام 
بەپێی توانای خۆیان ئەوانیش پشتگیری دەكەن 
كە بخوێنێت. لوقمان باسی سەركەوتنی خۆی 
دەكات و دەڵــێ بەهــەر حاڵ ئەمە بەســتراوە 
بە كەسایەتی و سروشتی مرۆڤەوە. ئەو خۆی 
ئەوەنــدە ژیــر و زانا نابینێت و باســی حەز و 
ئیرادە دەكات "ئەو حەز و ئارەزووەم هەبوو كە 

من لە دەوروبەر و كۆمەڵگا تێبگەم."
پێــش دەســتپێكردنی خوێندنــی زانكــۆ، 
دەبووایــە بڕیــار بــدات كــە دەیــەوێ لــە چ 
بوارێكــدا بخوێنێــت. ســەرەتا هەرگیــز بیری 
لــەوە نەدەكردەوە ببێتــە دادوەر. خێزانەكەی 
چاوەڕێ بوون ببێتە پزیشــك. بەڵام بۆ خۆی 
دوودڵ دەبێت، لە كۆتاییدا دەیەوێ لە كۆلێژی 
پزیشــكی بخوێنێت، لەبەر ئــەوەی نمرەكانی 
بەرزبــوون لــەوێ قبــووڵ دەكرێت. بــەڵام لە 
دواچركەدا بڕیاری دەگۆڕێت "لە كاتی خوێندنی 
ئامادەییــدا، مــن بــۆ ماوەی چەنــد هەفتە لە 
نەخۆشــخانەیەك پراكتیكــم هەبــوو. راســتی 
بڵێم، حەزم لەو ئیشــە نەبوو. بینینی دیمەنی 
نەخۆشەكان لێرە و لەوێ، بەتایبەتی ئەوانەی 
نەخۆشــیی درێژخایەن و قورســیان هەبوو بۆ 
مــن زۆر ناخۆش بوو.. گوتم پێموانییە بتوانم 
ئــەو كارە بكەم و بیریشــم لێكردەوە كە ئەوە 
بڕیارێكــی راســت نییە. ئەوەبوو لــە كۆتاییدا 

بڕیارمدا لە بواری یاسادا بخوێنم."
لە ساڵی 1998 لوقمان لە زانكۆی گۆتێنگن 
دەســتدەكات بە خوێندنی یاسا، بەڵام لەگەڵ 
ئەوەشــدا هێشتا بڕیاری نەداوە ببێتە دادوەر، 
داواكاری گشــتی، پارێــزەر یانیــش دەبێتــە 

راوێژكاری یاسایی لەگەڵ دەزگایەك. 
لوقمان بەمشێوەیە بەردەوامی بە قسەكانی 
دەدات "ئامانجی سەرەكیم ئەوەبوو خوێندنی 
دوای  تەواوبكــەم.  ســەركەوتووانە  خــۆم 
خوێندنی زاكۆ بۆ ماوەی 2 ساڵ بە پراكتیكی 
دادوەریــم كرد. دیارە لەو دوو ســاڵەدا مرۆڤ 
ناچار دەبێت بەدوای زۆر وێستگەدا بگەڕێت، 
داواكارە  و  دادوەرەكان  پارێــزەران،  لــەلای 

گشتییەكانیش.."
ئــەو دادوەرە بیــر لەوەدەكاتەوە كە كاری 
پارێــزەری و داواكاری گشــتی لەگەڵ توانا و 
كەسایەتی ناگونجێت. ئەگەر كاری پارێزەری 
هەڵبژێرێــت، ئەوە پێویســتە زیاتر مەیلی بۆ 
تۆمەتبــاران هەبێــت و لەوانەیــە هەندێكجار 
بەرگری لە هەندێك كەیس بكات كە بۆ خۆی 
قەناعەتــی پێــی نەبــێ. هەروەهــا بازاڕێكی 
فراوانی پارێزەران هەیە و چاودێری پێویستە. 
لەلایەكی دیكەوە ئەگەر بیەوێ ببێتە داواكاری 
گشــتی ئەوكاتەش رۆژانە رووبەڕووی كێشــە 
و كەیســی ناخــۆش دەبێتەوە و ســەرقاڵیان 
دەبێــت. بەڵام كاری دادوەری وا نییە. دادوەر 
دەبێ سەیری هەردوولا بكات و بەشێوەیەكی 
جیاواز ســەیری مەسەلەكان بكات. ئەوەی لە 
كاری دادوەریدا بەلایەوە خۆشــە، مەســەلەی 
ئازادیــی دادوەرانە. لەبــەر ئەوەی بێلایەنی و 
ئازادیــی كاری دادوەران لەلایەن دەســتووری 
ناتوانــێ  كــەس  پارێــزراوە.  بنچینەییــەوە 
پێیان بڵێت بۆچی ئەم كەیســە بەمشــێوەیە 
بەڕێوەدەبەیت. لوقمــان دەڵێت "هەرچۆنێك 
بێــت دوای ئــەو قونــاغ و ئەزموونانە، من لە 
ساڵی 2007 بوومە دادوەر." دوای وەرگرتنی 
بڕوانامــەی دادوەر، لوقمان لە دەزگای كاری 
شــاری هانۆڤــەر وەكــو راوێژكاری یاســایی 
دادگای  لــە  دواتــر  دەبێــت.  دەســتبەكار 
كاردەكات.  بەرلیــن  شــاری  كۆمەڵایەتــی 
چاودێری كەیسی خانەنشینی، پەككەوتووان، 
بێكاری و ... هتد دەكات. ساڵانە لێكۆڵینەوە 
لە نزیكــەی 400 تاوەكو 500 كەیس دەكات 
و بڕیاریــان لەســەر دەدات. لوقمان ئۆردەك 
باسی دیموكراسیەتی ئەڵمانیا دەكات و دەڵێ 
"هەندێكجار بیردەكەمەوە و دەڵێم ئایا ئەگەر 
مــن لە وڵاتــی خۆم یان لە توركیــا بوومایە، 
چیــم دەكــرد؟ لە وەڵامی خۆمــدا دەڵێم، من 
وەكــو كوردێكی ئێزدی هەرگیــز نەمدەتوانی 
وەكــو دادوەر كاربكــەم! بەڕاســتی چەنــدە 
گلەییمــان هەبێت لە وڵاتانــی ئەوروپا، بەڵام 
دەبێ دیموكراتی و یەكسانیی ئێرە لەبەرچاو 

بگرین".

سورەت جەمشید، زاگرۆس فەلاحی و شاهۆ پیرانی لەنێو باڵەخانەی پەرلەمانی دانیمارك 

رووداو -هەولێر

رۆژی 2014/2/23 لەناو هۆتێلێك هەولێر، كچێك بەناوی )س.س. ح( 26 ساڵ، هەوڵی خۆكوشتن دەدات. ئەو كچە دانیشتووی بەغدایە و عەرەبە. رائید 
ژیلەمۆ عەبدولقادر بەڕێوەبەری بەرەنگاربوونەوەی توندوتیژی دژ بە ئافرەتان لە هەولێر، بە )رووداو(ی گوت "ئەو كچە لە باوكی توڕە بووە و هاتووەتە هەولێر 
لە هۆتێل ماوەتەوە، خۆی یاریدەدەری پزیشكە، لەناو ژوورەكەی خۆی هەوڵی خۆكوشتنی داوە، بۆ ئەوە جەستەی خۆی بڕیوە، خوێنی زۆر لەبەر رۆیشتووە، 

بەڵام كارمەندانی هۆتێلەكە زوو فریای كەوتوون و گەیاندوویانەتە نەخۆشخانە". گوتیشی "ئێستا تەندروستی كچە باشە و مەترسی لەسەر نەماوە".

كچێك لە هوتێلێكی هەولێر هەوڵی خۆكوشتن دەداتژنان

شادیە رەسوڵ
رووداو - سلێمانی

"بەردەوام گومانم لە مێردەكەم هەبوو، چونكە 
زوو زوو ســەردانی كەركووكی دەكــرد، دوای 7 
مانــگ زانیم كە ژنێكــی عەرەبی لەوێ هێناوە". 
نەزیــرە عەبدولواحید، بەتــەواوی بێ هیوا بووە 
لەوەی بتوانێ پیاوەكەی بكاتەوە ئەو هاوسەرەی 
چەند ســاڵێك لەمەوبەر كە هەمــوو ئێوارەیەك 

دەگەڕایەوە ماڵی خۆی لە سلێمانی.
ئەو كاتانەی مێردەكەی نەزیرە لە ســلێمانی 
نامێنــێ و بەنــاوی كار و بازرگانییەوە دەچێتە 
كەركــووك، ئەویش ناچــارە بڕواتە ماڵی باوكی 
تاوەكو دەگەڕێتەوە. وەك ئەوەی بیەوێ راستی 
قسەكانی بسەلمێنێ، چەند جارێك تەلەفۆنی بۆ 
هاوسەرەكەی كرد "لە شەوەوە ئەوە پەنجا جار 
تەلەفۆنی بۆ بكەم وەڵام ناداتەوە، دەزانم ئێستا 

لە كەركووكە و لە ماڵی ژنە عەرەبەكەیەتی".
هاوڕێیەكــی  رێــی  لــە  دەڵــێ  نەزیــرە 
هاوســەرەكەیەوە تێگەیشــتووە كــە كار لە كار 
ترازاوە "ئەو هاوڕێیەی مێردەكەم دەڵێ ئەو ژنەی 
كــە هێناویەتی ژنێكی زۆر جوانە و مامۆســتای 
زانكۆیــە، مــن نازانم لە پێناوی چــی ئەو ژنەی 
هێناوە". ئینجا گلەیی لە بێوەفایی هاوسەرەكەی 
كــرد " 2 منداڵمان هەیە و بە خۆشەویســتیش 

هاوســەرگیریمان كردووە، ئێســتا هەموو شــت 
كۆتایی هاتووە، بەڵام دەمەوێت مێردەكەم خۆی 

بە ئاشكرا پێم بڵێت، من دڵم نایەت منداڵەكانم 
بەجێبهێڵم، بەڵام بەخوا شكایەت لە مێردەكەم 

دەكەم و دەبێت بۆم روون بكاتەوە كە كێشــەی 
من چییە".

تەنیــا نەزیــرە نییە كــە لەبەر كێشــەیەكی 
رۆژئــاوای  نووســینگەی  لەوجــۆرە ســەردانی 
بەڕێوەبەرایەتــی بەدواداچوونی توندوتیژی دژی 
ژنــان دەكات لە ســلێمانی. هەندێك ژنی دیكە 
باســی ئەوەیان دەكرد كە ئێستا لەنێو پیاوانی 
ســلێمانیدا خەریكــە ئــەوە دەبێتــە دیــاردە. 
بەتایبەتی ئەوانەی بۆ كاری بازرگانی هاتوچۆی 
كەركــووك و ناوچەكانــی دیكەی ناوەڕاســت و 

باشووری عێراق دەكەن.
یەكێكی دیكە لە ژنەكان كە چەند ســاڵێكە 
هەمان چیرۆكی هەیــە و بەڵام ماوەیەكی كەمە 
تەقیوەتەوە، زۆر جەختی لەوە دەكردەوە كە نابێ 
ناوی بڵاوبكرێتــەوە. ئەو ژنە كە هاتبووە ئەوێ 
بــەو هیوایەی چارەنووســی یەكلایی بكرێتەوە، 
دەڵێــت "مــاوەی 12 ســاڵە ژن و مێردین، بۆم 
دەركەوتــووە بەدزی منەوە لە مووســڵ ژنێكی 
دیكــەی هێناوە، دوای ســاڵێك بەتــەواوی بۆم 
ئاشكرا بوو"، ئەو ژنە دەڵێ تازە چ سوودی هەیە 
ئەو جۆرە چیرۆكانە بگێڕێتەوە "لەبەر منداڵەكانم 
ئــەوەم قبوڵكرد، بــەڵام ئامادەنیم رێگەی بدەم 

بیهێنێتەوە بۆ سلێمانی". 
هەرچەندە ئەو كارە هەڵبژاردەی هاوسەرەكی 
خۆیەتــی، بەڵام ئەو بێ دوودڵی گوتی "ئەوەش 
خەتای حكومەتە، من لەگەڵ فرە ژنی نیم، بەڵام 

ئــەوەش حاڵی پیاوەكانمانە دەچنە شــارەكانی 
دیكە تاوەكو ژنی دووەم بهێنن".

بەپێــی ئامارێكــی نووســینگەی رۆژئــاوای 
بەڕێوەبەرایەتــی بەرەنگاربوونەوەی توندوتیژی 
دژی ژنــان لە ســلێمانی، لەمــاوەی دوو مانگی 
ســەرەتای 2014 دا 4 ژن ســكاڵایان لەســەر 
هاوسەرەكانیان تۆمار كردووە بەهۆی ئەوەی كە 
لە دەرەوەی ســلێمانی و بە دزیی ئەوانەوە ژنی 

دیكەیان هێناوە.
نەقیب هیوا كەریم، بەڕێوەبەری نووسینگەكە 
گوتی "ئەو دۆســییانەی ئێســتا بەردەوام دێتە 
لامان كێشەی خێزانین، بەڵام ئەوەی كێشەی بۆ 
ئێمە دروستكردووە نەبوونی دادگایەكی تایبەتە 
بەم پرســانەی ژنان". ئەو دەڵێت هێشتا دادوەر 
بۆ كێشــەی خێزانی دانەنراوە و كار بە یاســای 

خێزانی ناكرێت.
نەقیب هیوا كەریم دڵخۆشە بەوەی خەڵكی بە 
شێوەیەكی بەرفراوان پەیوەندییان پێوەدەكەن لە 
ناوەوە و دەرەوەی شار و دەڵێ ئێمە دەمانەوێت 
كێشەكان چارەسەر بكەین نەك ئاڵۆزیان بكەین 
"چونكە دەزگایەكی حكومییە و خەڵكی متمانەی 
هەیە كە كێشەكانیان چارەسەر دەكرێت، زۆربەی 
ئــەو كێشانەشــی روومــان تێدەكــەن، لێدان و 
جنێودان و حاڵەتی جیابوونەوەی ژن و مێردن".

ژنی دووەمی هەندێك لە پیاوانی سلێمانی
لە مووسڵ و كەركووكە

نەوزاد مەحموود
رووداو - سلێمانی

فەریــدە عەلــی، نزیكەی 10 ســاڵ لەمەوبەر 
لەگەڵ ژمارەیەك ژنی دیكە چووە بۆ كۆكردنەوەی 
گیــا بەهارییــەكان. لەنــاكاو تــرس و لەرزێكی 
زۆر دایگرتووە كاتێك هەســتی كــردووە لە نێو 
كێڵگەیەكــی میندایــە، بەڵام ئــەو رۆژە چانس 
یاوەری بوو، چونكە وەك خۆی دەڵێ، هەر بە 
شوێن پێیەكانی خۆیدا گەڕاوەتەوە دەرەوەی 

كێڵگە مینڕێژكراوەكە.
زۆر كــچ و ژنــی دیكــە كاتێــك چوونەتە 
ئەو دەشــت قەدپاڵانەی ســەتان مینیان تێدا 
شــاردراوەتەوە، وەك فەریدە چانســیان نەبووە 
و ئەوەندەش هۆشــیار نەبــوون كە چۆن مامەڵە 
بكەن، بۆیە بە سەلامەتی نەگەڕاونەتەوە و ژیانی 

بەشێكیشیان هەر لەوێدا كۆتایی هاتووە.
لە پەلی دەستكردی سلێمانی، ئامینە دەیەوێ 
بچێتە ئەو ژوورەی چەندجار پێشــتر ســەردانی 
كــردووە "دەبێ قاچەكەم پێشــانی دكتۆر بدەم، 
چونكە ئازاری هەیە لەناو ئەم قاچە دەستكردەدا".
چیرۆكــی لەدەســتدانی قاچەكــەی ئامینــە 
محەممــەد بۆ 14 ســاڵ لەمەوبــەر دەگەڕێتەوە، 
ئەوكاتــەی چووە ئاژەڵەكانــی بباتە قەدپاڵێكی 
سەوز و لەوێ لەوەڕێكی باشتریان دەستبكەوێ، 
بەڵام لەوێ مینێكی پێــدا تەقیوەتەوە و كاتێك 
بــە هۆش خۆی هاتووەتەوە، لەســەر یەكێك لە 

قەرەوێڵەكانی نەخۆشخانە بووە. 

لەو ســاڵانەی دواییدا، چەندین جار تیمەكانی 
هۆشیاركردنەوە لە مین كە سەردانی گوندەكانیان 
كردووە و لەبارەی خۆپاراســتن لە مین و ناوچە 
مینڕێژەكان خەڵكیان هۆشیار كردووەتەوە، ئامینە 
گوێی لێگرتوون، بەڵام وەك خۆی دەڵێ "تازە بە 
چی دەچێ، ئەگەر پێشتر ئەوانەم بزانیایە رەنگە 

وام لێنەهاتایە".
رۆژی 2014/2/18 بەڕێوەبەرایەتی كاروباری 
مین لە ســلێمانی كۆنفرانســێكی لەبارەی مین و 
ناوچە مینڕێژەكانەوە ســازدا. ســەباح حەسەن، 
بەڕێوەبەری گشــتی كاروباری مین لە ســلێمانی 
رایگەیانــد كە بەڕێوەبەرایەتییەكەیان لە ســاڵی 
2005 ەوە توانیویەتــی 70 ملیــۆن مەتر دووجا 
زەوی لــە مین و تەقەمەنی پاك بكاتەوە "ئەگەر 
كاركردن بەو شــێوازە بەردەوام بێت 17 ساڵمان 
پێویستە بۆ ئەوەی ناوچەكانی پارێزگای سلێمانی 

لە مین و تەقەمەنی پاك بكەینەوە". 
بەقسەی بەڕێوەبەری گشتی كاروباری مین، لە 
دوای راپەڕینەوە توانراوە 100 ملیۆن مەتر دووجا 
زەوی لە پارێزگای ســلێمانی پاكبكرێتەوە، واتە 
بە رێژەی 23%ی ناوچە مینڕێژەكان مەترسییان 
تێدا نەماوە. لەپێنــاوی ئەنجامدانی ئەو كارەش 
74 كارمەندی تیمەكانی مینهەڵگرتنەوە بوونەتە 

قوربانی.
بەپێی ئەو ئامارەی لە بەڕێوەبەرایەتی گشتی 
كاروبــاری میــن لە ســلێمانی دراوەتــە )تۆڕی 
میدیایــی رووداو(، ژنــان بــەراورد بە پیــاوان و 

منــداڵان، كەمترین رێــژەی قوربانیان پێكدێنن. 
لەســاڵی 1991 ەوە تاوەكو 2013، لە سنووری 
پارێــزگای ســلێمانی، 83 ژن بە میــن گیانیان 
لەدەستداوە و 56یش بە تەقەمەنییەكانی دیكە، 
هەروەها 123 ژن بە مین بریندار بوون و 51 یش 

بەتەقەمەنی. 
لــە بەرامبــەردا 1620 پیاو بەهــۆی مینەوە 
گیانیان لەدەســتداوە و 2365 كەسیش بریندار 
بوون. هەروەها 1081 پیاو بە تەقەمەنی گیانیان 

لەدەستداوە و 1038 بریندار بوون.
ژنان و كچان بە درێژایی ساڵان بەشێك بوون 
لــە قوربانیانی میــن و تەقەمەنییــەكان، بەڵام 
لەنێو تیمەكانی هەڵگرتنەوە و پاكســازیی میندا 
بەشــداری ناكەن. میروان ئەحمەد، بەڕێوەبەری 
كارگێڕیــی لە بەڕێوەبەرایەتــی كاروباری مین لە 
ســلێمانی دەڵێت لە زۆربەی وڵاتانــی دەوروبەر 
ژنان بەشــداریی لەو تیمانــەدا دەكەن "بەڵام لە 
كوردســتان نایەن بڵێن دەبینــە ئەندامی تیمی 

مین هەڵگرتنەوە، ئێمەش بانگەوازمان بۆ ئەوان 
نەكردووە".

بەڵام ئەحمەد فەتاح، بەڕێوەبەری راگەیاندنی 
تیمەكانــی  لەنێــو  دەڵــێ  میــن،  كاروبــاری 
هوشــیاركردنەوەدا ژمارەیــەك ئافــرەت هەن و 
پێشــیوایە "ژنان باشــتر لــە پیــاوان و منداڵان 
گوێڕایەڵی هۆشــیاركردنەوە دەبن، لەم ساڵانەی 
دواییشدا ژمارەی قوربانیان لەناو ژنان بە تەواوی 

كەم بووەتەوە".

تەرزە عەبدوڵڵا
رووداو - سلێمانی

هــەر كەســە و بەجۆرێــك رووداوی مردنی 
پزیشكە كچەكە دەگێڕنەوە، تەنانەت دایكیشی 
بە تەواوی نازانێ چۆن ئاوا بە ئاسانی كچەكەی 

لەدەستچووە. 
لەســوچی كۆڵانێكی شــەهیدانی زەرگەتە، 
لافیتەیەكــی رەش هەڵواســراوە و ئەوانــەی 
بەلایــدا تێدەپــەڕن هەڵوەســتەیەك دەكــەن، 
چونكــە پێشــتر ئــەو ناوەیان لەســەر بۆردی 
نۆڕینگەی پزیشكی بینیوە "دڵگرانین بە كۆچی 

دوایی دكتۆرە شیرین عومەر قادر". 
خەمێكــی قــووڵ بــەڕووی ئامادەبووانــی 
پرســەكەیەوە دیــارە كــە لەژێــر خێوەتێكدا 

كۆبوونەتەوە.
فاتمەی دایكی شیرین بە چاوی پڕ لەگریانەوە 
باسی زیرەكیی كچەكەی بۆ دەكردن كە هەموو 

ساڵێك یەكەمی قوتابخانەكەی دەبوو.
فاتمە محەممەد، 65 ســاڵ، باسی ئێوارەی 
پێــش رۆژی مردنــی كچەكــەی دەكات "كچە 
گەورەكــەم هاتبوو، منیش خواردنم دروســت 
كردبــوو، هەموومان بەیەكــەوە نانمان خوارد، 

شیرین زۆر دڵی خۆشبوو.. هەر پێدەكەنی".
بە دەم گریانەوە، گێڕانــەوەی دیمەنەكانی 
ئەو ئێوارەیــە چەند جارێك دووبارە دەكاتەوە 
"پێشــتر لەگــەڵ خوشــكەكەی و براژنەكــەی 
لە بــازاڕ بــوون، دوای نانخــواردن میوانەكان 
رۆیشــتن، شــیرین چونكــە دوو ســێ دەوامی 

دەكــرد، زۆر مانــدوو دەبوو، بۆیە وەك هەموو 
شەوەكانی دیكە چووە ژوورەكەی خۆی". 

ئــەوە دواهەمین دیــداری نێوان شــیرین و 
دایكــی بــوو، گریان نەیدەهێشــت بــەردەوام 
بێــت، زوو زوو دەوەســتا "دوای ئەوەی چووە 
ژوورەكــەی خــۆی ئاگام لێــی نەمــا، بەیانی 

لــە دەرگای ژوورەكەیــم دا بــۆ ئــەوەی بچێت 
بۆ چوارتــا، چونكە رۆژانی دووشــەممە لەوێ 
دەوامــی دەكرد، بــەڵام دەرگای لێنەكردمەوە، 
كــە چوومــە ژوورەوە لەســەر جێگاكەی بوو، 
گوتــم شــیرین هەســتە درەنگە، بــەڵام هیچ 
وەڵامــی نەبــوو، قیژاندم ئاگام لــە دنیا نەما، 

قاچم عەرزی نەدەگرت".
ئینجا بەهێواشــی دەڵــێ "نازانم ئەم كۆچە 

ناوەختە چی بوو شیرین" .
شــیرین عومەر قــادر، دەرچــووی كۆلێژی 
پزیشــكی زانكۆی ســلێمانی لە ســاڵی2005، 
پزیشكی پسپۆڕی تیشك و سۆناربوو، یەكێك 

بووە لە 10 یەكەمەكانی كۆلیژەكەی.
هاوڕێكانی شیرین لە پرسەكەدا دانیشتبوون، 
دكتۆرە لەنجە هاوڕێی نزیك و منداڵیی شیرین، 
دەڵێ شیرین رۆژێك لە رۆژان كێشەی نەبووە، 
ئەگەر شــتێك هەبووایە بۆ ئێمەی باســدەكرد 
"زیرەك بوو، هەموو ساڵێك یەكەم بوو، رۆژێك 
پێشــتر پێكەوە بووین هیچ كێشەیەكی نەبوو، 

زۆر ئاسایی بوو".
رۆژی 17 ی شــوبات، لە زەرگەتەی شاری 
سلێمانی تەرمی شیرین بە مردوویی لە ژووری 
نووستنەكەیدا دۆزرایەوە، دواتر لە میدیاكانەوە 
هەواڵی بە مردنەكەی بە "خنكان" بڵاوبووەوە، 
بــەڵام نە خێزانەكــەی و نە پۆلیــس هۆكاری 

مردنەكەیان بە خنكان پشتڕاست نەكردەوە.
"ژنەكە پزیشكە، تەمەنی 34 ساڵە، هۆكاری 
رووداوەكــە هێشــتا نەزانــراوە و تەرمەكــەی 

رەوانەی پەیمانگای پزیشكی دادوەری سلێمانی 
كــراوە بەمەبەســتی لێكۆڵینــەوە تــا بزانرێت 
خۆی خنكاندووە یــان خنكاوە". ئەوە گوتەی 
نەقیب سەركەوت ئەحمەد، گوتەبێژی پۆلیسی 

سلێمانی بوو بۆ )رووداو(.
نەقیب ســەركەوت گوتیشــی "كەســوكاری 
ژنە خنكاوەكــە گوتوویانە پێشــتر خەڵووزی 
بردووەتــە ژوورەكەی خۆی، بــەڵام نازانین بە 

غازی خەڵووزەكە خنكاوە، یان نا".
بنار محەممەد، براژنی شیرینە و لە ماڵێكدا 
پێكــەوە ژیــاون، گوتی ئــەو رۆژە پێكەوە لە 
ســۆپەرماركێت بووین، شــیرین 10 شــامپۆی 
پێكــەوە كڕی و گوتی "كاتــم نابێت بێمەوە". 
گوتیشــی "ئەو بــە نیازبوو پێــاو و جانتاش 
كات،  درەنگبوونــی  لەبــەر  بــەڵام  بكرێــت، 

دوامانخست بۆ رۆژێكی دیكە".
بنار ئەو كارانەی باسدەكرد كە دەبوو لەگەڵ 
شیرین پێكەوە بیكەن "سوراوی پەمەیی كڕی، 
چونكە بە نیازی ســەیران بووین، شــەو چوار 
قات جلــی منی تاقیكردەوە، هــەر پێدەكەنی 
و قســەی خۆشــی دەكرد و زوو زوو دەیگوت 
شەوێكی زۆر خۆشە هەرگیز لەیادم ناچێتەوە".

كەس سەر لە مردنی كچە پزیشكەكەی سلێمانی دەرناكات
خێزانەكەی گومان دەكەن بە غازی خەڵووز خنكابێ

)فۆتۆ: فەرزین حەسەن(

139 ئافرەت بە مین و تەقەمەنی گیانیان لەدەستداوە

)فۆتۆ: سەرتیپ عوسمان(

شەوی 2014/2/20 لە ناحیەی دارەتووی سەر بە شارۆچكەی بەردەڕەش، پیاوێكی خەڵكی رۆژئاوای كوردستان بە 
ناوی )ه.ف.ح( 29 ســاڵ كوژرا. عەقید زێدان زەكەریا، بەڕێوەبەری پۆلیســی بەردەڕەش رایگەیاند "توانیمان لە ماوەی 
24 كاژێر بكوژان دەستگیر بكەین، یەكێك لە بكوژەكان هاوسەری خۆی بوو، ناوی )ش.أ.خ( دایكی سێ منداڵە، لەگەڵ 

گەنجێكی دیكە بەناوی )ب.م( كە خۆشەویستی ژنەكە بووە، پێكەوە ئەو كارەیان كردووە".

پیاوێك بە دەستی ژنەكەی دەكوژرێت كۆمەڵایەتی

tamanshakir@yahoo.de

تامان شاكر 

"لە خۆڕایی 
عێراقیت"

دەڵێن كابرایەكی میســری لە یەكێك لە 
قاوەخانەكانی قاهیــرە كابرایەكی ئەمریكی 

دەبینێ.
میســرییەكە دەیەوێ شوێنی خواردنەوە 
و رابــواردن بە كابرای ئەمریكی نیشــانبدات 
و لەپای ئەوەش پارەیەكی دەستبكەوێ. بە 
كابرای ئەمریكی دەڵێ مەشروب دەخۆیتەوە؟ 
ئەمریكییەكە دەڵێ نەخێر. دەڵێ پەیوەندیت 
لەگەڵ رابواردن چۆنە؟ ژنی جوانمان هەیە. 
ئەمریكییەكــە دەڵــێ ئــەوە لــە بەرنامەی 
منــدا نییــە. كابــرای میســری پێی ســەیر 
دەبێت، دەڵێ باشــە دەتەوێ بچیتە كڵێسا 
ئەمریكییەكــە؟ دەڵێ نەخێر من دەمێكە لە 
كەنیســە دەرچووم. كابرای میسری تووشی 
سەرســوڕمان دەبێــت، كابرایەكی ئەمریكی 
نــە مەشــروب دەخواتەوەو نــە لەگەڵ ژنان 
رادەبوێرێ و نە سەردانی كڵێساش دەكات، 
كەچی ئەو وەك زۆربەی خەڵكی  رۆژهەڵاتی 
ناوەڕاســت بە كافری دەزانێ. میســرییەكە 
كەمێــك دادەمێنــی و بە كابــرای ئەمریكی 
دەڵێت: دەزانی چی )انت كافر علی فاضی(

واتە تۆ لە خۆڕایی كافری.
مەســەلەی عێراقیبوونــی ئێمــەش وەك 
مەســەلەی كابرای ئەمریكییە، لەوەتەی ئەو 
زەواجە كاسۆلیكییە لە بەینی كورد و عەرەب 
بە شــاهێدیی ئینگلتەرا و فەرەنســا كراوە، 
خێری یەك ســەلكە تــووری قوڕاویمان لەم 
عێراقە نەبینیوە، كوشــتن و لە ســێدارەدان 
و سڕینەوەی ناسنامەی نەتەوەیی و ئەنفال 
و كیمیاباران و تێكدان و ســووتاندنی خاكی 
كوردســتان بەرهەمی ئەو زەواجە زۆرەملێیە 
بــووە. زۆربەمــان پێمانوابوو شــیعە لەبەر 
ئەوەی چەوســاوە بوون بە درێژایی مێژووی 
عێراق، رەنگە كەمێك باشتر بن بەرامبەر بە 
كورد لەچاو ئەو سوننیانەی كە لە رابردوودا 
حوكمی عێراقیان كردووە، بەڵام ئەوە تەنیا 
لەكاتــی لاوازیی ئەوان و لە خەیاڵی هەژاری 
ئێمەدا وا بوو. مالیكی تا شوێنی خۆی قایم 
كرد و چەندین پۆستی هەستیاری داگیركرد 
شــتێكی تر بوو. ئێستا كار بۆ فراوانكردنی 
هیلالــی شــیعی دەكات كــە لــە ئێرانــەوە 
دەستپێدەكات و عێراق و باشووری لوبنان و 
بەحرێن و سووریا دەگرێتەوە. ئەو مالیكییەی 
بە پشــتیوانیی كورد بۆ جــاری دووەم بووە 
ســەرۆك وەزیرانی عێراق، ئێستا هەڕەشەی 
نانبڕیــن لــە خەڵكــی كوردســتان دەكات. 
كەواتە كورد لەم عێراقەی دوای ســەدامیش 
هــەر هاووڵاتی پلــە دووە، چارەنووســی لە 
ژێــر رەحمەتــی مالیكیدایە. ئــەو كە جاران 
تەنیــا خاوەنی دشداشــە و تەزبیحێك بوو، 
ئێســتا خاوەنی عێراقە. حكومەتی هەرێمی 
كوردستان دوایین هەوڵی خۆی دا بۆئەوەی 
لە چوارچێوەی عێراقی نافیدراڵی بمێنێتەوە، 
بــەڵام عەرەب ئەوەی قبــووڵ نییە، عەرەب 
شــیمالی عێراقــی دەوێ نــەك حكومەتــی 
هەرێمی كوردستان. یەكەم زەنگی مەترسی 
عێــراق بۆ كــورد دروســتكردنی فەرماندەی 
ئۆپەراسیۆنی دیجلە بوو، هەوڵی ئێستاشی 
رووخاندنــی حكومەتی هەرێمە بە دەســتی 
خەڵكی كوردســتان، تا برســی بن و دژ بە 
حكومەت راپەڕن وەك ئەوەی هەندێك لایەن 
لە 17ی شــوبات كردیان، ئەنجامەكەشی بە 
شــەهیدبوونی چەند كوڕێكــی كورد كۆتایی 
هات، ئێســتا كاتی ئەوە هاتووە حكومەتی 
كوردســتان بیر لە جیابوونــەوە بكاتەوە لە 
عێراقی ســەدام و مالیكی بە پشتبەستن بە 
خەڵكی كوردستان، ئەو سوپا عەرەبەی كە 
زۆربەیان كۆنە بەعســین و لە ترســی شیعە 
رایانكردووەتــە كوردســتان و لــە ئێســتا و 
داهاتــوودا هەڕەشــەن بۆ ســەر ئاسایشــی 
نەتەوەیی و كۆمەڵایەتی خەڵكی كوردستان 
و رۆژانــە تاوانی جۆراوجــۆر ئەنجامدەدەن، 
جەبهــەی دواوەن بۆ عەرەبی عێراق لەكاتی 
روودانی هەر كێشەیەك، باشترە هەر ئێستا 
بیاننێرینەوە بۆ ماڵی خۆیان، راســتە ئەمە 
بڕیارێكــی ســەختە، بــەڵام ئەگــەر گەلــی 
كوردســتان خوازیاری جیابوونــەوە بێت لە 
عێراقی عەرەبی، ئەوا بەرگەی سەختیەكانیش 
دەگرێ، پێموایە چیدی خەڵكی كوردســتان 

نایەوێ لە خۆڕایی عێراقی بێت. 

سۆران بەهائەددین
رووداو - هەولێر

گرتووخانــەی  لەنــاو  زیندانییــەی  ئــەو 
محەتــەی هەولێر خنكا، هێشــتا دیــار نییە 
خــۆی خنكانــدووە یان خنكێنــراوە، چونكە 
پۆلیســی هەولێــر دەڵێت "لەكاتــی خنكانی 

خوێنێكی زۆری لەبەر رۆیشتووە".
هەولێــر،  محەتــەی  زیندانــی  نێــو  لــە 
زیندانییــەك بەناوی ســەمیر بیلال شــێخۆ، 
32 ســاڵ، لەنــاو قاوشــی راگیراوانــدا لــە 
شــەوی 2014/2/21 گیانی لەدەستدا. ئەو 

زیندانییە پێشتر پۆلیســی نەهێشتنی تاوان 
كارەكەیــەوە  جێهێشــتنی  بەهــۆی  بــووەو 
دەســتگیركرابوو، لەگــەڵ ئەوەشــدا گومان 
لــە مردنەكــەی دەكرێت كە كەســانی دیكە 
دەســتیان تێدا بووبێت، بەڵام لەسەر مردنی 
ئــەو زیندانییــە هێشــتا كــەس دەســتگیر 

نەكراوە.
سەمیر پێشتر دەوامی لە بەڕێوەبەرایەتی 
پۆلیســی نەهێشــتنی تاوان/ رۆژهەڵات بوو 
لــە هەولێــر. رائیــد كاروان عەبدولكەریــم، 
گوتەبێژی پۆلیســی هەولێر بــە )رووداو(ی 

راگەیاند، لە یاســای پۆلیســدا هەر كەسێك 
دەوامەكــەی جێبێڵێت یــان وازبهێنێت، ئەوا 
"لێژنەی لەســەر پێكدەهێنرێت و لەو لێژنەیە 
راپۆرتێك ئامادە دەكرێت و رەوانەی دادگای 
ســەربازی دەكرێــت، لەو دادگایە ســزاكەی 

دیاری دەكرێت".
"ســەمیر  دەڵێــت  كاروان  رائیــد  وەك 
پۆلیــس بوو، بــەڵام ماوەیەك بــوو دەوامی 
جێهێشــتبوو، بۆیە لێژنەی لەســەر پێكهات 
و دەســتگیركرا، ماوەیــەك ســزا درا، ئــەو 
لەنــاو یەكێك لە قاوشــەكان لەفافی لە ملی 

سۆران بەهائەددین
رووداو - هەولێر

رێكخراوەكانــی پاراســتنی منداڵان لەســەر 
خۆخنكاندنــی منداڵێكــی تەمــەن 14 ســاڵ 
بەدواداچــوون دەكــەن، بەرپرســی رێكخــراوی 
ئەســتێرەی منــداڵان دەڵێــت "قوتابخانە ماڵی 
دووەمــی قوتابییەكانــە، دەركردنــی قوتابــی 
كاردانەوەی لەوجۆرەی دەبێت، ئەو خۆخنكاندنە 

زەنگێك بوو بۆ وەزارەتی پەروەردە".
كاژێــر 2:30 خولەكــی رۆژی 2014/2/18 
قوتابییەكی قۆناغــی بنەڕەتی بەناوی قارەمان 
ئیبراهیم كەریم، لە ناحیەی دارەتووی ســەر بە 
شاری هەولێر خۆی خنكاند. وتەبێژی پۆلیسی 
هەولێــر دەڵێت، هێشــتا كەس ســكاڵای تۆمار 
نەكردووە و كەســیش لەسەر خۆخنكاندنەكەی 

دەستگیر نەكراوە.

عەرەبستان لە جیاتی كوردستان

قارەمــان لــە پۆلــی 8ی بنەڕەتــی بــوو لە 
قوتابخانەی ئامێــزی بنەڕەتی لە دارەتوو، هیچ 
ساڵێك نەكەوتووە، عەلی عەودی حەمەدەمین، 
بەڕێوەبــەری پــەروەردەی دەشــتی هەولێر، بە 
)تۆڕی میدیایــی رووداو(ی گوت "ئەو قوتابییە 

چەندینجــار هەڵســوكەوتی ناشــرینی كردووە، 
پێشــتریش لــە قوتابخانــە دوورخراوەتــەوە، 
باوكیشــی ئــاگاداری رەوشــی كوڕەكەیەتــی، 
بەڕێوەبــەری قوتابخانــەی ئامێز كێشــەی ئەو 
قوتابییــەی بــۆ گێڕامەوە، كاتێك مامۆســتای 
وەرزش چووەتــە نــاو پۆلەكەیــان، لــە كاتــی 
هەستانی قوتابییەكان قارەمان گوتوویەتی بژی 

عەرەبستان".
بەڕێوەبــەری پــەروەردەی دەشــتی هەولێر 
بــەردەوام دەبێــت لــە قســەكانی و دەڵێــت 
"مامۆستاكەش گوتوویەتی ئێوە قوتابی هەرێمی 
كوردستانن نەك وڵاتێكی دیكە، پێویست ناكات 
باســی وڵاتێكی دیكە بكەن، باشترە گرنگی بە 
خوێندن بــدەن و گرنگی بەو بابەتانە بدەن كە 
پەیوەندی بە ئێوەوە هەیە، پاشان بەڕێوەبەری 
قوتابخانەكە بانگی باوكی كــردووەو بە بڕیاری 
ســەرجەم مامۆســتاكان 3 رۆژ لــە قوتابخانــە 
دوورخراوەتــەوە، تــا لە ماڵــەوە دایك و باوكی 

ئامۆژگاری بكەن".

"لە داخی مامۆستاكانی 
خۆی خنكاندووە"

قارەمان لە نهۆمی دووەمی ماڵی خۆیاندا خۆی 

دەخنكێنێت، باوكی قوتابییەكە لە لێكۆڵینەوە 
ســەرەتاییەكانی پۆلیس لە ئیفادەكەیدا دەڵێت 
"كوڕەكــەم لــە داخــی مامۆســتاكانی خــۆی 
خنكاندووە، كوڕەكەم چووەتە قوتابخانە دەوامی 
دوای نیوەڕۆ بووە، لە قوتابخانە مامۆســتاكان 
تووڕەیان كردووە، ئەویش هاتووەتەوە ماڵەوە و 

خۆی خنكاندووە".

"لەبەر كۆترەكانی خۆی خنكاند"

بەڕێوەبــەری پــەروەردەی دەشــتی هەولێر 
رەتیكــردەوە قارەمــان لەبــەر دەركــردن لــە 
قوتابخانە خۆی خنكاندبێت و گوتی "بەڕێوەبەری 
قوتابخانەكــەی گوتی ئــەو قوتابییە لە ماڵەوە 
كۆتــری هەبــووە، كاتێــك باوكــی پێیگوتووە 
كۆترەكانت دەفرۆشــم خۆی خنكاندووە، مەرج 
نییە خۆخنكاندنــی ئەو قوتابییە پەیوەندی بە 
دوورخســتنەوەكەی هەبێــت، دەكرێــت بەهۆی 

كێشەی خێزانییەوە بووبێت".
رائید كاروان عەبدولكەریم، گوتەبێژی پۆلیسی 
هەولێر بە )رووداو(ی راگەیاند "كەسوكاری ئەو 
قوتابییە ســەرقاڵی پرسەكەن، سكاڵایان تۆمار 
نەكردووە، بۆیە كەســیش نەگیراوە، روون نییە 
لەبەر دەركردنی لە قوتابخانە خۆی خنكاندووە، 
یان لەسەر ئەوەی دەڵێن نەیخوێندووە و باوكی 
فشاری لەسەر كردووە و ویستوویەتی كۆترەكانی 

بفرۆشێت".
خۆخنكاندنی قارەمان لەو تەمەنەدا یەكەمین 
حاڵەت نییە، بەڵكو پێشتریش قوتابی دیكە لەو 
تەمەنە بچووكتریش خۆیان خنكاندووە. ئێستا 
رێكخراوەكانی تایبەت بە پاراســتنی مافەكانی 
منــداڵان دەیانــەوێ بەدواداچوون بۆ كەیســی 

قارەمان بكەن.

"بە دەركردنی عەرەبستانی 
لەلا خۆشەویستتر دەبێت"

فەرهاد عوســمان، بەرپرســی لقی هەولێری 

رێكخراوی منداڵپارێزی كوردســتان، بە )تۆڕی 
تەواوبوونــی  دوای  گــوت  رووداو(ی  میدیایــی 
پرســەكەی بەدواداچوون بۆ دۆســیەی قارەمان 
دەكەن. فەرهاد عوسمان گوتی "هەرچەندە روون 
نییە لەســەر كۆتر یان دەركــردن لە قوتابخانە 
خۆی خنكاندووە، بەڵام بە دەركردنی ســێ رۆژ 
لــە قوتابخانە عەرەبســتانی لا خۆشەویســتتر 
دەبێــت، ئەو قســەیە بیانوو نییە بۆ ســزادان، 
ئەوان كە دەینێرنەوە ماڵەوە، ئەو مامۆستایانە 
بــەو زانســتەی خۆیانــەوە نەیانتوانیــوە ئــەو 
وشــەیە لە مێشكی دەربكەن، باوك و دایكێكی 
نەخوێنــدەوار چۆن دەتوانن؟ ئەوە چ پەروەردە 

و فێركردنێكە؟".
بە بڕوای فەرهاد عوســمان "دیارە قارەمان 
لە ماڵەوە و لە قوتابخانە خۆشەویست نەبووە، 
بۆیە ئەو كاردانەوەیەی هەبووە، دیارە فشــارە 
زۆری لەســەر بووە". بەپێی قسەكانی فەرهاد 
عوســمان، خۆخنكانــدن لەنــاو منــداڵان لــە 
هەرێمی كوردســتان وەكو حاڵەتە و نەبووەتە 
دیــاردە "هۆكاری خۆخنكاندنــی ئەو منداڵانە، 
بیركردنــەوەی تەســكە، خەونــی دووربینیان 
نییــە، بۆیە بە كەمترین شــت لای ئەوان ژیان 

هیچ واتای نامێنێت".
رێكخــراوی  بەرپرســی  ســەیران ســەڵاح، 
ئەستێرەی منداڵان، دەڵێت بەو هەواڵە تاساون 
و بەدواداچوونــی بۆ دەكــەن "قوتابخانە ماڵی 
دووەمــی قوتابییــە، ناكرێت ســزای دەركردن 
هەبێت، ئەوێ شــوێنی پەروەردەكردنە، بەڵام 
بەشێك لە مامۆســتایان تەنیا وانە دەڵێنەوەو 
خەمی پــەروەردەی منداڵەكانیان نییە، منداڵ 
موڵكــی كۆمەڵگەیە، دەبێت هەمــووان منداڵ 
ئامــۆژگاری بكــەن، نــەك رەوانــەی ماڵەوەی 

بكەن".
سەیران ســەڵاح، خۆخنكاندنی قارەمان بە 
"زەنگێكی مەترسیدار بۆ پەروەردە و مامۆستا 
و قوتابیــان"، دەزانێــت و دەڵێت "دەبێت ئەو 
رووداوانــە ببنە پەند بۆ هەموو مامۆســتایان، 
لــە رووی  ناڕەوایــە و  دەركــردن ســزایەكی 

دەروونییەوە منداڵەكە تێكدەشكێت".

لە ماوەی 45 رۆژدا 11 پیاو خۆیان كوشتووە

زیندانییەكەی محەتەی هەولێر
خۆی خنكاند یان خنكێنرا

رێكخراوەكانی منداڵان لەسەر 
خۆخنكاندنی منداڵێك بەدەنگ دێن

باوكی قارەمان: كوڕەكەم لە داخی 
مامۆستاكانی خۆی خنكاند

بەڕێوەبەری پەروەردەی دەشتی هەولێر: 
قارەمان لەبەر كۆترەكانی خۆی خنكاندووە

ئاڵاندووە و خۆی خنكاندووە، بەڵام خوێنێكی 
زۆری لەبــەر رۆیشــتووە، پۆلیــس گەیشــتە 
شــوێنی رووداوەكە و تەرمەكەیــان رەوانەی 

پزیشكی دادوەری هەولێر كرد".
ئــەو زیندانییە لە نــاو حەمامی زیندانەكە 
خــۆی خنكانــدووە. بەپێــی زانیارییەكانــی 
)رووداو( تەنیــا دوو رۆژی مابوو حوكمەكەی 
تــەواو بــكات، گوتەبێــژی پۆلیســی هەولێر 
دەڵێت پۆلیس لێكۆڵینەوەی دەستپێكردووە 
"لەسەر ئەوەی ئایا كوشتنەكەی بە ئەنقەست 
بــووە یــان خــۆی خنكانــدووە، چاوەڕوانی 
تەواوبوونی لێكۆڵینەوە و بەڵگەكان دەكەین، 
هێشــتا كەســوكاری نەهاتوون ئیفادە بدەن 

بەهۆی پرسەكەیانەوە".
بورهان عەلی، ســكرتێری یەكێتی پیاوان 
رۆژی   45 لــە  راگەیانــد،  )رووداو(ی  بــە 
ســەرەتای 2014دا لــە هەرێمی كوردســتان 
11 پیاو خۆیان كوشــتووە "ئــەوە جگە لەو 
پیــاوەی خۆی لــە زیندان خنكانــد، چونكە 
هێشــتا ئامارەكانمان بۆ دوای 2014/2/15 

ئامادە نەكردووە".
بــاڵای  كۆمیســیۆنی  راپۆرتــی  بەپێــی 
مافەكانی مرۆڤ لە عێراق، رێژەی خۆكوشتن 
لەنــاو گەنجــان 60% زیــادی كــردووە بــە 
بەراورد بەســاڵانی پێشــتر، بەپێــی ئاماری 
ئــەو رێكخــراوە، لەســاڵی 2013دا لە عێراق 
439 كــەس خۆیان خنكاندووە كە هەژاری و 

كێشەی كۆمەڵایەتی هۆكاری سەرەكین.
خۆكوشــتن لەنــاو زیندانەكانــی هەرێمی 
كوردستان لە حاڵەتەوە بەرەو دیاردە دەچێت، 
هەرچەندە پێشتر ئەو كەسانە لە زیندانەكان 
خۆیان دەكوشت كە حوكمی قورس درابوون 
و ئومێدیــان بە ئازادبوونیــان نەمابوو، بەڵام 
بــەر لــە خۆخنكاندنی ســەمیریش، لــە ناو 

زیندانــی گرتن و گواســتنەوە لە چەمچەماڵ 
راگیراوێك خۆی خنكاند.

پێشتریش چەند كەسێك لە زیندان خۆیان 
 2005/6/7 رۆژی  لەوانــەش  خنكانــدووە، 
زیندانییــەك بــە نــاوی مامۆســتا نەبــەز لە 
گرتووخانەی محەتەی هەولێر خۆی خنكاند. 
هیوا نادر لە 2009/7/6 لە زیندانی پۆلیسی 
گرتن و گواســتنەوەی كۆیە خۆی ســووتاند. 
عومەر جەمیل، 25 ساڵ، لە 2009/12/4 لە 
گرتووخانــەی محەتە خۆی خنكاند. رەشــید 
خورشید حەمەد لە 2010/8/15 لە زیندانی 
پۆلیســی گرتن و گواستنەوەی سۆران خۆی 

كوشت. 
هەروەها مەروان سلێمان لە 2010/11/3 
لــە هەولێر خــۆی خنكاند. ناســر پاشــا لە 
2013/6/16 لــە ســلێمانی خــۆی خنكاند. 
)س.س( لە 2013/10/6 لە سلێمانی خۆی 

سووتاند.
خۆكوشــتن لەنێو زینداندا لە كوردســتان 
بــەردەوام جێــی مشــتومڕ بــووە، دیارترین 
حاڵەتــی لەوجۆرە لەنــاو زیندانەكان، مردنی 
زانا حەمەساڵح، قایمقامی پێشووی پارێزگای 
ســلێمانی بوو كە هێشــتا قســە لەسەر ئەوە 
دەكرێــت ئایا خــۆی خنكاند یــان خنكێنرا. 
وەكــو چۆن ئێســتا دیار نییە ســەمیر خۆی 

خنكاند یان خنكێنرا.
شــوان ســابیر، جێگری ســەرۆكی تۆڕی 
دادپــەروەری بــۆ بەندییــەكان لــە عێراق بە 
زیندانــی  "خۆكوشــتنی  گــوت  )رووداو(ی 
لــە هەرێمی كوردســتان و عێــراق زۆر بووە، 
ئەوەش یەك واتای هەیە، ئەویش ئەوەیە كە 
زیندانەكان وەكو پێویســت نین، چاكســازی 
ناكرێــت، بەندیخانەكان لــە عێراق و هەرێمی 

كوردستان تەنیا دەزگایەكی سزادانن".

)فۆتۆ: سێڤان محەممەد سەلیم(

هیچ بیانوویەك نییە بۆ ئەوەی سیستمی 
تەندروستی لە كوردستان وەك ئەوروپا نەبێ

كاروباری خەڵك

كــوردی هەنــدەران ســەرمایەیەكی گەورەی 
لێوەربگیــرێ.  كەڵكیــان  دەبــێ  و  مرۆییــن 
و  جیــاوازن  گرووپێكــی  كــورد  كۆچبەرانــی 
هەمەجــۆر )هیتەرۆجین(ن، بــەڵام یەك خاڵی 
هاوبەشــیان هەیــە: چ بە زۆرەملــێ بێ یان بە 
ئــارەزووی خۆیــان، هەتــا رادەیــەك توانایان 
هەیــە لــە كەڵچەرێكــی زۆر جیــاواز و دوور لە 
كەڵچــەری كورد‌ بژیــن. ئەمە دەكــر‌ێ كەڵكی 
لێوەربگیــرێ. فاكتەكان هەر گرووپ و تەنانەت 
هــەر تاكێــك‌، هۆی تایبەتی خــۆی هەبووە بۆ 
بەجێهێشــتنی نیشتمان. لە ســاڵانی حەفتای 
ســەدەی پێشوو‌ هەتا ئەمڕۆ، كاتی جێهێشتنی 
وڵات جیــاواز بوو. ئەوەی ئاشــكرایە، زۆرینەی 
ئــەم كۆچبەرانە ئامــادەن بچنەوە نیشــتمانی 
خۆیان. لە مێژووی كۆچبەری )ئیمیگرێشن(دا، 
هەموو ئەو نەتەوانەی بە ‌زۆرەملێ وڵاتی خۆیان 
جێهێشــتووە، هەمیشــە چاویان لە نیشتمانی 
خۆیانــە و گەڕانــەوە خەونی شــەو و رۆژیانە، 
ئەوە‌ش روونە بۆ مێژووناسەكان، دوور یان نزیك 
ئــەم كۆچبەرانە دێنەوە نیشــتمانی خۆیان. بۆ 
ئەوەی ئەم گەڕانەوەیە بۆ خزمەتی نیشتمانمان 
بێ و بە ‌یەكگەیشتنەوەی ماڵباتە‌ لێكدابڕاوەكان 

بــۆ لای یەكــدی ئاســان بكات، پێویســتی بە 
سیستیماتیك هەیە، بۆ ئەوەی‌ پێش زۆربوونی 
لێشاوی گەڕاوەكان كار و ئامادەكاری بۆ بكرێ. 
پێش ئێمــە، ئەڵمــان و جــووەكان و چەندین 
نەتەوەی دیكە ئەمەیان بەسەر هاتووە و ماوەی 
زۆریان ویست هەتا سیستیماتیكیان بۆ گەڕانەوە 
دۆزییەوە، بەڵام پێشوەخت زانییان، نەوەكانیان 
لە هەندەران یارمەتیدەریانن. ئەم سیستیماتیكە 
و كاركردن لەسەری، لەناو رێكخراوێكی حكومی 
بە شــێوازی وەزارەتی )كۆچبەران و پەناهەندە 
و گونجاندن( كە یەكڕاســت ســەر بــە دەزگای 
ســەرۆكوەزیران بێ، وەك لە ئەڵمانیا وەزارەتی 
)كۆچبــەران، پەناهەندەیــی و گونجانــدن( لە 
 Ministerium دەزگای سەرۆك وەزیران دانراوە
كاری  دەتوانــرێ   ،im Bundeskanzleramt
خۆی بكا. ئەمە كاریگەری خۆی دەبێ لەســەر 
پەرەپێدانــی كۆمەڵی مەدەنیی كــوردی، دوور 
لــە تونــدڕەوی ئاینــی و رەگەزپەرســتی! لەم 
ســەردەمەدا، جیاواز لە سەردەمەكانی پێشوو،‌ 
ژمارەیەكی زۆری كورد لە هەندەران، لە گشــت 
كەرتەكانــی ئابــووری، كارگێــڕی، پۆلەتیــك، 
زانستی، وەبەرهێنان، ئای تی و هتد، لە وڵاتانی 

رۆژئــاوا و ئەمریــكا گیرســاونەتەوە. هەرێمــی 
كوردستانیش ئێســتا بووەتە جێی بەدیهێنانی 
خەونی هەموو )كەســێك( كوردێكی بەپەرۆش 
بــۆ پێشــكەوتنی نیشــتمان و ئامادەكاریی بۆ 
بوونی كیانێكی ســەربەخۆ. بۆ ئەم مەبەستە، 
كەڵــك وەرگرتن لە ئەزموونی كوردی دەرەوەی 
وڵات و ئاســانكاری بۆ گەڕانەوەیــان، هەروەها 
بۆ لە ئامێزگرتنیان لەلایەن حكومەتی هەرێمی 
كوردســتانەوە، یــان رێكخســتنیان لــە لۆبی 
دەرەوەدا بایەخی تەواوی هەیە، چونكە ئەمانە 
لــە سیســتمی ئەوروپی دیموكراســیدا ژیاون و 
پارچەیەكی لێنەكــراوەن لە نەتەوەی كورد. لە 
كارامەیی و تواناكانیشیان بۆ خزمەتكردن كەڵك 
وەربگیرێ. نابێ لە یاد بكرێن. زۆر لەم كوردانە 
و هەتــا ئەمــڕۆ خزمەتێكی زۆریــان بە كورد و 
كوردســتان گەیاندووە، لە ناســاندنی كورد‌ بە 
جیهانــی دەرەوە، بزووتنــەوەی خودموختاری، 
هەتا دروستبوونی كۆمەڵی‌ مەدەنی لە شارەكانی 
كوردســتاندا. بۆیــە ئــەو تایبەتمەندییانــە ‌و 
سەركەوتنی تاقیكراوەی وەزارەتی كۆچبەران لە 
وڵاتانی پێشكەوتوو، رێخۆشكەری ئەو پێشنیازە 
دەبــن كــە هەرێمــی كوردســتانیش وەزارەتی 

كۆچبــەران بكاتــە یەكێــك لــە وەزارەتەكانی 
كابینەی نوێ.

مەبەست لە دامەزراندنی وەزارەتی كۆچبەرانی 
كوردستان: 

 - لەخۆ گرتنەوەی رۆڵەكانی ئەم نیشتمانە 
كە ئاوارەی هەندەران بوون و زۆر لە منداڵەكانیان 
كوردبوونێكــی  هانــدەری  منداڵانــە  )ئــەم 
پێشكەوتنخوازانە دەبن چونكە لە سیستمێكی 
دیموكراتدا پەروەدە كراون( بۆ ئەوەی لە نامۆیی 
و بێ ناســنامەیی "ئایدەنتیتی" رزگاریان بێ و 

بتوانن بە شانازییەوە وڵاتی خۆیان پێشبخەن.
 - گەڕانــەوەی كوردی هەنــدەران بۆ ئەوەی 
پــڕۆژەی ئابووری بكرێتەوە. پێویســتە كەڵك 
لــە ئەزموونی گەلان لەو بــوارەدا‌ وەربگرین، بۆ 
نموونە ئابووریی داڕماوی توركیا بەوە گەشەی 
كــرد. توركەكانی هەنــدەران توانییان لە وڵاتی 
خۆیاندا پڕۆژەی ئابووری هاوشــێوەی ئەوانەی 
ئەوروپا بكەنەوە، هەروەها كەلتووری كاركردنی 
جــددی لــە ئەوروپییــەكان و بەتایبــەت لــە 
ئەڵمانەكان وەرگــرن و هاوردەی وڵاتی خۆیانی 

بكەن. بەوەش رێژەی بێكارییان كەمتر بووە.
 - ســوودوەرگرتن لــە كەســێتی كــوردی 
هەندەران بــۆ ئەوەی بتوانیــن بەرەنگارییەكی 
زانســتی و بەهێــز بخولقێنین، كــە رووبەڕووی 
فشاری كۆمەڵایەتی و سیاسی توندڕەوی ئاینی 

بێتەوە لە كوردستان. 
 - ســوود وەرگرتــن لــە ئەزموونــی كوردی 
هەنــدەران بۆ ئەوەی لێرەدا بە یارمەتیی ئەوان 
كومەڵگەیەكــی مەدەنــی و شارســتانێتییەكی 
سەردەم و دوور لە شۆك و پێكدادان پێكبهێنرێ، 
بۆ بەهێزكردنــی كەڵچەری تێكەڵاوی نێر و مێ 
]1[. - راكێشــانی نەوەی نــوێ كە خاوەن دوو 
كەڵچــەرن. ئەمە دەبێتە هــۆی بەرفراوانبوونی 
مــەودای تێگەیشــتن و تۆلەرانــس بەرامبــەر 
كەڵچــەرە جیــاوازەكان، بە مەرجــی رێزگرتنی 
كەڵچەری خۆماڵی كوردی. ئەمانە دەبنە كادری 
بەهێزی كۆمەڵی كوردی. دەبنە پردێكی مرۆڤانە 

بەرەو جیهانی دەرەوە لە هەموو بوارەكان.

 - كەڵــك وەرگرتــن لــە توانــای زانســتی، 
تەكنۆلــۆژی، دارایــی و بەڕێوەبەرایەتــی ئــەو 
كەســانە كە پێیــان ناكرێ بگەڕێنــەوە، بەڵام 
لەگەڵ ئەوەشدا دەیانەوێ خزمەتی وڵاتی خۆیان 

بكەن. 
هەوڵــدان بۆ دروســتكردنی لۆبی كوردی بە 
هەماهەنگی حكومەتی كوردستان لە هەندەران، 

بێگومان لە بەرژەوەندیی كوردستان دەبێ. 
- بوونــی بنكەی تایبەت بــۆ راوێژكاری ئەو 
كوردانــەی لــە هەنــدەران ســەرگەردان بــوون 
و بوونەتــە بارێكی كۆمەڵایەتــی و ئابووریی و 

دەروونی بەسەر كۆمەڵگە‌ و ماڵباتەكانیانەوە.
- نەهاتنــەوەی هەنــدێ پســپۆڕی كورد بۆ 
هەرێمــی كوردســتان، هــۆكاری هەمەجــۆری 
هەیە. ئاشكرایە هاندانی گەڕانەوەیان پێویستی 
بــە پلانڕێژی هەیــە و دەكــرێ چەندین جۆری 
خزمەتگوزارییان پێشــكەش بكرێ، بۆ نموونە: 
دڵنیایی تەندروستی )بۆ هەموو كوردستانییەك( 
گەرەنتی خوێندنی منداڵەكانیان بەشــێوازێكی 
گونجــاو دەبێتــە هــۆی ئاســانكاریی زیاتر بۆ 
گەڕانەوەیان. راســتە لە شــارەكانی كوردستان 
مۆڵ و رێســتورانتی چەند ئەستێرەیی لێیە بە 
رووكەش، گوایە ژیانێكی وەك ئەوەی ئەوروپای 
لێ ببرێتە سەر، بەڵام ئەو جۆرە شوێنانە بێجگە 
لــەوەی وەك ئەوروپــا نین‌، تەنیــا بۆ ئەوانەیە 
كــە پــارەدارن. تەنانەت بۆ خــاوەن بڕوانامەی 
بەرزی وەك دكتۆرا كە لە هەندەرانەوە دێنەوە، 
هەڵناسووڕێ منداڵ و خێزانیان رۆژانە ببەنە ئەم 

شوێنانە.
- زۆر لە ژنانی كورد، بەهۆی ئەوە ناگەڕێنەوە 
كــە ئەو ماف و رێزەی لە هەندەران هەیانە، لە 
كوردستان لە ‌دەســتی دەدەن. بۆ چارەسەری 
ئــەم كێشــەیە، دەكــرێ چەندیــن كامپینــی 
رۆشــنبیریی لە ناوخۆ و دەرەوە بكرێ. كامپین 
نابێ تەنیا بكرێ كە ژن دەكوژرێ، بەڵكو پێش 

كوشتنی ژن بە جۆرەها میتۆد. 
- هەوڵــدان بــۆ دامەزراندنــی كەڵچەرێكــی 
سیاســی ئاشــتیخوازی دیموكراســیانە لەڕێی‌ 

جۆرەهــا كامپیــن و پــڕۆژەوە، بە بەشــداریی 
كوردی هەندەران، بۆ داڕشــتن و چەســپاندنی 
هەســتی هاووڵاتیبوون. گۆڕینەوەی پسپۆڕان. 
دیموكراتیزەكردنــی كوردســتان سیاســەتێكی 
ستراتیژییە بۆ گەشەسەندنی زیاتری كوردستان، 
چونكە وەك دەزانین دەوڵەتە دیموكراسییەكان 

بۆ لەناونەچوونیان یارمەتی یەكدی دەدەن. 
كــوردی  ژمــارەی  دەستنیشــانكردنی   -
هەندەران خاڵێكی جەوهەرییە، چونكە ئەمانە لە 
ئامارەكانی وڵاتانی دەرەوەی كوردســتان، وەك 
كورد ناویان تۆمار نەكراوە، بەڵكو وەك عێراقی، 
تورك، ئێرانی و سووری، ئەرمەنی و هتد تۆمار 
كراون. پێویســتە كاری جددی بكرێ بۆ ئەوەی 
بــە لایەنی كەم لەڕێــی وەزارەتــی كۆچبەرانی 
كوردســتان و بە پڕوپاگەندەیەكی بەرفراوان و 
بــە كەڵك وەرگرتن لە تــۆڕە كۆمەڵایەتییەكان 
و ماڵپەڕی تایبەتــی وەزارەت، ژمارەی كوردی 
دەرەوە و ژمــارەی پســپۆڕانی كــورد و جۆری 

پسپۆڕێتیان دەستنیشان بكرێ.
وەزارەتــی  مەبەســتە:  ئــەم  پاشــكۆی   
كۆچبەران لە هەرێمی كوردستان دیسانەوە وەك 
پێویستییەكی ژیاری خۆی دەسەلمێنێ، چونكە 
وەزارەتــی كۆچبەرانی عێراق گوایە مەبەســتی 
خزمەتكردنــی هەمــوو عێراقییەكــە، بەهیــچ 
جۆرێك ئاماژە بۆ كورد ناكات و كوردیش وەك 
تاكێكــی عێراقی رەچاو نــاكات. كەواتە لێرەدا 
كۆچبەری كورد بێبەشە لەو خزمەتگوزارییانەی 
ئەم وەزارەتە پێشكەشــی كۆچبەرانی عەرەبی 
عێراقی دەكات و كەلێنێكی گەورە بۆ كۆچبەری 
كــورد بەجێد‌ەهێڵــێ. ئەركێكــی نەتەوەیــی و 
سیاســی‌ حكومەتی كوردســتانە، ئەو كەڵێنە 
پڕ بكاتەوە و چاوەڕێی بەغدا نەبێ لەم بوارەدا 
خزمەتــی كورد بــكات. ئەم هەنــگاوە، یەكەم 
هەنگاوی‌ نزیكبوونەوە لە یەكدی و گونجاندنیان 
"ئینتیگرێشــن" لــە خاكی خۆی و نیشــتمانی 
خــۆی و لــە دەرەوەی كوردســتان. بێگومــان 
ئەم نزیكبوونەوەیە پرۆســەیەكی بەردەڵانییە و 
ماوەیەك دەخایەنێ، هەتا بەرهەمی دەچنینەوە.

ئەڤین سەڵاح
رووداو - هەولێر

بەباشــی  زۆر  ئۆتۆمبێلەكــەی 
لێدەخوڕێ، هەتا لەگەڵی ســەرنەكەویت 
و ســەیری قاچەكانــی نەكەیــت، نازانی 
شوفێرێكی كەمئەندامە. محەممەد عەلی، 
55 ساڵ، كە شۆفێری تاكسییە، هەر لە 
زگماكییەوە هەردوو قاچی لەدەستداوە و 
ئێستا بەهۆی دارێكەوە كاری قاچەكانی 

دەكات. 
محەممــەد خاوەنــی 8 كچ و 2 كوڕە، 
دەڵێــت "من كە لە توانامدایە شــۆفێری 
بكــەم، بۆچــی بچم دەســت لــە خەڵك 
پــان بكەمەوەو ســواڵ بكــەم، ئامادەم 
لــە بەیانییەوە تاوەكو ئێوارە شــۆفێری 
بكەم، بەس ســواڵ نەكەم". تەنیا ژیانی 
محەممەد بەو شــێوەیە نییە، بەڵكو زۆر 
كەســی خاوەن پێداویستی تایبەت هەن 
كاردەكەن، بەڵام كێشــەیان بۆ دروســت 
دەبێــت لەلایــەن خەڵكــەوە یــان ئــەو 

شوێنەی كاری تێدا دەكەن.
محەممــەد گوتی "پۆلیســی هاتوچۆ 
رێگە نادەن كاســبییەك بكەین، مۆڵەتی 
گشــتیمان نادەنــێ تاوەكــو كاریــك بۆ 

خۆمان بكەین".
محەممەد لە رێگەی تۆڕی پاراســتنی 
خێزانەوە مووچەیەكی مانگانەی هەیە كە 
150 هەزار دینارە، بەڵام بەشــی خێزانە 
12 كەســییەكەی نــاكات، بۆیــە ناچارە 

لــە دەرەوەی رێنماییەكانــی هاتوچۆ بە 
مۆڵەتی تایبەتی تاكســی لێبخوڕێت، لە 
كاتێكدا تاكســی لێخوڕین پێویســتی بە 

مۆڵەتی گشتییە.
كــە  كەمئەندامــان  یاســای  بەپێــی 
دەرچــووە،  كوردســتان  لەپەرلەمانــی 
مووچــەی كەمئەندامــان لــە 150 هەزار 
تاوەكــو  دەســتپێدەكات  دینــارەوە 
250 هــەزار دینــار بە گوێــرەی رێژەی 

كەمئەندامییان.
گوتەبێــژی  ئەكــرەم،  عەبــاس 
كاروبــاری  وەزارەتــی  راگەیاندنــی 
كۆمەڵایەتــی لە هەولێر بــە )رووداو(ی 
گوت "پشــكنینمان بۆ هەمــوو ئەندامان 
كردووە ئینجا مووچەمان پێداون، پاشان 
زیــادە مووچــەی كەمئەندامانیش هەیە، 
بــەڵام تا ئێســتا وەزارەتــی دارایی ئەو 
زیادە مووچەیەی خەرج نەكردووە، جگە 
لەوەش پڕۆژەیەكی تازەمان پێشــكەش 
كــردووە كــە ئێســتا لــە ئەنجوومەنــی 
مووچــەی  دەكەیــن  داوا  و  وەزیرانــە 

كەمئەندامی زیاد بكرێت".
بایز ئەحمەد، كە كەمئەندامە، بژێوی 
ژیانی خۆی بە تاكسییەك پەیدا دەكات. 
لەگــەڵ بــرا و براژنەكــەی دەژیــت و تا 
ئێســتا ژنــی نییە، ئــەو گوتــی "ئەگەر 
حكومەت هاوكاریمان بكات، ئێمە پێمان 
خۆشــە خۆمــان بژێــوی ژیانــی خۆمان 
پەیدا بكەین، با لەگەڵیشــم ســەربكەون 

دەچمــە قەرەباڵغترین شــوێن، 
ئەگەر رایان لە شــۆفێرییەكەم 
نەبــوو هەقی خۆیانــە مۆڵەتی 
گشــتیم نەدەنێ". بایــز دەڵێت 
كەمئەندامییەكــەی،  ســەرەڕای 
بــەڵام تاوەكــو ئێســتا تووشــی 
و  نەبــووە  هاتوچــۆ  رووداوی 
دەتوانێت بە تاكسییەكەی بچێتە 
هەموو شــوێنێك. دەشــڵێت ئەو 
مووچەیــەی حكومــەت دەیانداتێ 
بەشــیان نــاكات "نازانــم كە ئێمە 
بتوانیــن كارێــك بكەیــن، بۆچــی 

حكومەت ناهێڵێت". 
فازڵ حاجی حوســێن گوتەبێژی 
هەولێــر  هاتوچــۆی  راگەیاندنــی 
خــاوەن  مۆڵەتــی  بــە  ســەبارەت 
پێداویســتی تایبەت بــە )رووداو(ی 
گوت "لە یاسای هاتوچۆدا نەگوتراوە 
مۆڵەتی گشتی بە خاوەن پیداویستی 
ئــەوان  چونكــە  بدرێــت،  تایبــەت 
ناتوانــن هەمــوو جــۆرە ئۆتۆمبێلێك 
لێبخوڕن، ئەگەر مۆڵەتی گشتیشــیان 
پێبدەین نازانین ئایا بە تەنیا تاكســی 
لێدەخــوڕن یــان ئۆتۆمبێلــی گەورە و 
بارهەڵگریش، لەلایەكی دیكەشەوە ئەو 
شۆفێرە ئەگەر شتێكی لێبێت ناتوانێت 
بەرپرســیارێتی ئەو كەسانە هەڵبگرێت 
كــە بەهۆی ئــەوەوە تووشــی زەرەر و 

زیان دەبن".

رووداو – هەولێر
دەریخســتووە  نێودەوڵەتــی  توێژینەوەیەكــی 
كــە زۆر لــە حكومەتەكانی جیهان شكســت دێنن 
لە دابینكردنی سیســتمێكی تەندروســتی باش بۆ 
هاووڵاتیانیــان. توێژینەوەكــە دەڵــێ، بەهۆی بە 
جیهانیبوونەوە كاریگەرییەكانی خراپیی سیستمی 
تەندروستی لە چەند بەشێكی جیهاندا بە ئاسانی 

هەستی پێدەكرێت. 
لەپــاش بڵاوبوونــەوەی راپۆرتەكــە، جینێت 
ماگنــەس، ســەرۆكی پەیمانگای تەندروســتی و 
كۆمەڵگە لە زانكۆی ئۆسلۆ گوتی "حكومەتەكان 
بەرپرســیارن لــە رێزگرتــن و پارێزگاریكــردن 
بــۆ  تەندروســتی  مافــی  جێبەجێكردنــی  و 
هاووڵاتیانیــان، دەبێــت هەوڵــە ناوخۆیــی و 
نێودەوڵەتییــەكان سەرتاســەری بێت لەســەر 
ئاستی سێكتەرەكان و كاریگەرییەكانی لەسەر 

تەندروستی گشتی لەبەرچاو بگیرێ".
توێژینەوەكە كە لەلایەن زانكۆی ئۆســلۆ و 
لانسێت مێدیكەڵ جۆرنەڵەوە ئەنجامدراوە لەژێر 
ناونیشــانی "بنەما سیاسییەكانی ناعەدالەتی 
تەندروســتی.. ئەگەرەكانــی گۆڕانــكاری لە 
داهاتوودا" دەڵێ سەركردەی دەوڵەتان زیاتر 
گرنگی بــە كێشــە كورتخایەنــەكان دەدەن 
وەك لــە كێشــە درێژخایەنــە نێوخۆیــی و 

نێودەوڵەتییەكانی وەك تەندروستی.
د.دلاوەر عەلائەددین، وەزیری پێشــووی 
خوێندنی باڵا لە هەرێمی كوردستان كە خۆی 
پزیشكی كلینیكی مایكرۆبایۆلۆژییە دەڵێ، 
هێشتا لە كوردستان سیستمی تەندروستی 
بــۆ  ئامانجێكــی كورتخایــەن كاری  وەك 
دەكرێ، لەكاتی دەركەوتنی نەخۆشــییەك 
هەوڵی بنبڕكردنی ئەو نەخۆشییە نادرێ.

"سیســتمی رێكخســتنی تەندروســتی 
دەبێت لەســەر بنەمــای چۆنیەتــی ئاگر 
كوژاندنەوەو ســنوورداركردنی زەرەرەكان 
بێت لەبــری بــرەودان و پارێزگاریكردنی 
سیســتمەكە". د.دلاوەر كــە تــا ســاڵی 
2012 وەزیر بووەو ئێســتا پرۆفیسۆری 
كۆلێژی پزیشكییە لە زانكۆی نۆتینگهامی 
بەریتانیــا، بــە باشــی لــە پلانەكانــی 
حكومەتی هەرێمی كوردستان شارەزایە. 
د.دلاوەر بە )رووداو(ی گوت "لە دەیان 
ســاڵی رابردوودا، رێگەدراوە سیستمی 
تەندروســتی لــە عێــراق سروشــتیانە 
گۆڕانكاری بەســەردا بێــت. هەر بۆیە 
وەك داینەسوری لێهاتووە كە ریفۆرم و 
رێكخستن ئاسان نییە تێیدا". گوتیشی 
"ئێســتا داو و دەرمان و چارەسەر لە 
نەخۆشخانە گشــتیەكاندا بێ پارەیە، 
بــەڵام كواڵیتییەكــەی خراپــە. لــە 
ســێكتەرە تایبەتەكاندا بــە پارەیە، 
بەڵام هێشتا كواڵیتییەكەی خراپە."

عەلائەدیــن كە تەنها بیر لە كێشــەكان ناكاتەوە 
بەڵكــو چارەســەریش، گوتــی كــە تەندروســتی 
بەرەوپێشــچوونی  قۆناغێكــی  لــە  كوردســتان 
سەرەتاییدایە، ئەگەر ستراتیژێكی درێژخایەنی باش 
هەبێت دەكرێت بەباشی بنیات بنرێ "هیچ بیانوویەك 
نییە بۆ ئەوەی كوردســتان وەك ئەوروپای لێنەیەت 
لــەڕووی دانانی سیســتمێكی تەندروســتی باش و 
بێ پارە". گوتیشــی "ئێســتا كاتێكی زۆرباشــە بۆ 
حكومەتی هەرێمی كوردستان كە بە بیرێكی تازەوە 
ســتراتیژی درێژخایەن دیزاین بكات و بەگرنگییەوە 

جێبەجێیان بكات."
پرۆفیسۆر ئۆلێ ئۆتەرسن، سەرۆكی ئەو لیژنەیەی 
توێژینەوەكــەی ئەنجامداوە لــە راپۆرتەكەیدا دەڵێ 
سیســتمی جیهانی زیاتر گرنگی بــە كەڵەكەكردنی 

سەرمایە دەدات وەك لە تەندروستی مرۆڤ".
"تەندروســتی مرۆڤ و دروســتكردنی ســەرمایە 
دەكرێت دوو شــتی هاوتەریب بن. پێویســت ناكات 
ئــەو دوو شــتە جیابكرێنەوە لەیــەك"، ئەمە بڕوای 
دلاوەر عەلائەدینــە "ئــەم دوو شــتە گرنگــن لــە 
بنیاتنانی نەتەوەیەكدا. لەو بڕوایەدام كە حكومەتی 
هەرێمــی كوردســتان هەوڵی پەرەپێدانــی ئەم دوو 
شــتەی داوە، بــەڵام زیاتــر ســەركەوتوو بــووە لە 
گەشــەكردنی ئابووری و زیادكردنی ســەرمایە وەك 

لە تەندروستی."
ســاڵانە وەزارەتــی تەندروســتی ئامــاری جیــا 
جیــا لەبارەی رەوشــی تەندروســتی بڵاودەكاتەوە، 
بــەڵام د.دلاوەر دەڵێــت "هەندێــك لــەو ئامارانەی 
لــە ئاســتێكی بــەرزدا ئەنجامدراون لە كوردســتان 

داتاكانیان كەموكورتییــان تێدایە لە قوڵبوونەوە و 
كواڵێتــی. زۆرجار تەنیــا وەك ژمارە دەمێننەوە بۆ 
نیشــاندانی گەورەیی كێشــەكان، بەڵام بە دەگمەن 
و  سیاســەت  جێبەجێكردنــی  لــە  بەكارهێنــراون 
پلاندانان و ناســینەوەی كێشە سەرەكییەكاندا. لە 
كوردستان لەســەر پێوانكردنی كار و ئەنجامەكانی 

رانەهاتوون."
بەپێی قسەی بەرپرســانی باڵای كورد، خراپیی 
سیســتمی تەندروســتی كوردســتان بەهۆی كەمی 
بودجــەوە نییــە، بەڵكــو پەیوەنــدی بــە لاوازی 

پلاندانانەوە هەیە.
دكتۆر رێكەوت حەمەرەشید، وەزیری تەندروستی 
حكومەتی هەرێمی كوردســتان ساڵی رابردوو گوتی 
كــە لــە بودجــەی هەرێمــی كوردســتان 4.8% 
بــۆ تەندروســتی تەرخانكــراوە. گوتیشــی كاتێك 
پێویستیان بە پارەی زیاتر بێت وەزارەتی دارایی و 
ســەرۆك وەزیران یارمەتییان دەدەن لە دابینكردنی 

بودجەی زیاتر.
د.رێككــەوت هەروەهــا دەڵێــت "بەر لە ســاڵی 
1991، ژێرخانی تەندروستی كوردستان بە تەواوی 

لەناوچوو بوو. 
تاوەكــو 2003 بودجــەی پێویســتمان نەبوو بۆ 
بنیاتنانــی نەخۆشــخانە و بنكــەی تەندروســتی: 
بودجەكــە تەنیــا بەشــی مووچــەی كارمەندانــی 
تەندروســتی دەكــرد. لــە پــاش ســاڵی 2003وە 
وەزارەتــی  لەلایــەن  نێــردراوە  بــۆ  بودجەمــان 
تەندروســتی لە بەغــدا، بەڵام ئــەو بودجەیە تەنیا 

40%ی پێداویستییەكانمانی دابین كردووە".

د.دلاوەر عەلائەددین، پرۆفیسۆر لە كۆلێژی پزیشكی زانكۆی نۆتینگهام:

rebwar.karim@rudaw.net

وەزارەتی كۆچبەرانی كوردستان 
پێشنیازێك بۆ پێكهێنەرانی كابینەی نوێ

ئاراس نوری ئەحمەد تەها 

كەمئەندامان داوای 
مۆڵەتی گشتی دەكەن

		  )فۆتۆ: سیروان عەزیز(  		 كەمئەندامان بە مۆڵەتی تایبەت تەكسی لێدەخورن

 )فۆتۆ: سێڤان محەممەد سەلیم(



ژمارە )299(           دووشەممە          2014/2/24

17 شانەدەر 18 فۆتۆگرافەر كۆدەكاتەوە هەمەجۆر
هیوا سەڵاح  - هەولێر

بە سەرپەرشتی سەنتەری رۆشنبیری ئەكادیمۆس پێشانگایەكی فۆتۆگرافی هاوبەش بۆ 18 فۆتۆگرافەری كورد لە گەلەری پاركی شانەدەری 
هەولێر كرایەوە.

ئەم پێشانگایە پڕۆژەیەكی هاوبەشی چەند فۆتۆگرافەرێكە و لە زۆربەی شار و شارۆچكەكانی كوردستان وێنەكانیان نمایش دەكەن.
فۆتۆگرافەرەكان هەریەكەیان لە شارێكی كوردستان دەژین، بەڵام فۆتۆیەكانیان یەك خەمیان لە كۆڵناوە و ژیانی رۆژانەی خەڵك دەكەنە 

وێنە و هەرجارەی لە شارێك پێشانگا دەكەنەوە.

ayarfalak@hotmail.comayarfalak@hotmail.com ئامادەكردنی: ئایار فەلەكی

 بەگشتی: 

 لەمــاوەی مانگی داهاتــوودا هەوڵەكانت چڕبكەوە، بەرەو 
بەدیهێنانی ئاواتەكانت هەنگاو دەنێی.  هێز و توانایەكی زیاتر 
بۆ ئەنجامدانی كارەكان بەكاربهێنن. گرنگی بە تەندروستیتان 

بدەن. گرفت لەگەڵ چواردەورەكەت دروست مەكە.

بۆ ئــەوەی قەرەبووی ماندووبوونی رابردووت بكەیتەوە، بیر 
لەگەشــت و ســەفەر دەكەیتەوە. ئەگەر دەتەوێت ســەركەوتوو 
بیت، بڕوات بەخۆت بێت و پشتت سارد نەبێتەوە. پەیوەندییە 

زۆرەكانت بەردەوام دەبن.

مەترسە ئەگەر دەتەوێت كارێكی قورس بكەیت یان بڕیارێكی 
گــەورە بدەیت. كارەكانی ئەم هەفتەیە زۆرن، بەڵام قورس نین، 
بە بەرنامەیەكی باش هەموویان بگەیەنەرە كۆتایی. كەسایەتیتان 

دەچێتە ئاستێكی بەرز.

پەیوەندییەكانــت بــاش دەبێتەوە، ئەگــەر گرفتێكت هەیە 
ئێســتا چارەســەری بكــە. بەرنامەی نوێ بــۆ كارێكی نهێنی 
یــان تایبەت دیاری دەكەیت. رێگەی گەیشــتن بەئامانجەكەت 

دەگۆڕیت و گەشبین دەبیت.

 دەسكەوت و دارایی دەست بەزیادبوون دەكەنەوە، كارەكانت 
دوا مەخــە و گــوێ لــە پێشــنیازە نوێیەكان بگــرە. خەڵكان 
بەچاوێكی گەورەتر لەخۆتان تەماشاتان دەكەن، بەدڵێكی گەورە 

و بەخشندەوە مامەڵەی چواردەورەكەت بكە.

تیشــكی هەتاو لەبورجەكەتە، تواناكانت بۆ دەگەڕێتەوە و 
دەتوانی كارە تەواو نەكراوەكانت بگەیەنیتە ئەنجامی كۆتایی. 
تۆ بەختەوەرترین كەسی ئەم ماوەیە دەبیت. پەیوەندییەكانت 

لەگەڵ شوێنە دوورەكان باشتر دەبێت.

لەم كاتەدا زیاتر دڵت ناسك دەبێتەوە و هەست دەكەیت كە 
شــتەكان ئاسوودەت ناكەن، بەڵام ئومێدت بەهێزە كە دەتوانی 
لەداهاتــوودا زۆربــەی هەنــگاوەكان بەرەو ئاراســتەیەكی باش 

ببەیت، خۆشییە گەورەكەش هەر دێتەدی.

بەهۆی بوونی تیشكی هەتاو لە بەرامبەر بورجەكەت كەمێك 
هەســت بەڕەشــبینی دەكەیت، بەڵام مەهێڵە رەشبینییەكانت 
بەرامبەرەكــەت بێزار بكات. خۆت ئامــادە بكە بۆ ئەنجامدانی 

پرۆژە نوێیەكەت، بەخت هاوكاریت دەكات. 

لــەم مانگــەدا دەتوانــی ســەرنجی خەڵكان رابكێشــیت، 
قســەكانت كاریگــەری خۆیان هەیە، لە كاتــە تایبەتەكاندا بە 
وریاییەوە بدوێ. پشــتت سارد نەبێتەوە كاتێك نائومێدییەك 

تێكەڵ بە هەستی گەشبینیت دەبێت.

لەم هەفتەیەوە كات دەگۆڕێت، خۆرێكی نوێ لە ئاسمانی 
بەختەوەریتــدا هەڵدێت، هێدی هێدی لایەنە خراپەكانی ژیان 
دەڕەونەوە، خۆشی و ئاسوودەیی دێتە شوێنیان. بە روویەكی 

خۆشتر مامەڵە لەگەڵ خەڵك بكە.

دەرگایەكــی نوێ بۆ ســەركەوتنی كارەكانت دەكرێتەوە، 
دەتوانــن كارێكــی زیاتــر لەكارەكــەی خۆتــان بكــەن یان 
بیرۆكەیەك جێبەجێ بكەن. هەست بەئارامی زیاتر دەكەیت، 

پارە و دارایی بەرەو ئاستێكی بەرزتر دەڕوات.

 بەهــۆی زۆر دواكەوتنــی كارەكان هەســت بــە رەشــبینی 
دەكەیــت، بەڵام هەســتێكی كاتــی دەبێت، ماوەیەكی باشــت 
لەبەردەســتە بۆ ئــەوەی كارەكانت رێكبخەیتەوە. ئەم هەفتەیە 
خێراتــر هەنگاوەكانــت دەگەیەنیتــە ئەنجــام و ماندووییــت 

دەحەوێتەوە. 

لەئێستاوە 
هەموو دۆخە 

ئاڵۆزەكان 
دەگەڕێنەوە بۆ حاڵەتی 
ئاسایی خۆیان، رەنگە 

هەندێكیان باشتر ببن لەوەی 
چاوەڕێی دەكەین، گەشبینی 
و ئومێدمان بۆ دەگەڕێتەوە، 
خەیاڵە ناخۆشەكان بێزارمان 

ناكەن. تیشكی هەتاو لەبورجی 
نەهەنگە، پلەكانی سۆز و 

خۆشەویستیمان وەك تیشكی 
هەتاو بەتین دەبێت، بەبێ 

هۆكارێكی دیاریكراو كەسێكمان 
خۆش دەوێت. خەیاڵەكانمان قووڵ 
دەبن، ئەگەر پرۆژەیەكمان هەبێت 

ئەوەندە بیری لێدەكەینەوە تا كاتی 
بەسەردەچێت. هەستەكانمان بەهێز 

دەبێت و دەتوانین بە نیگایەك 
دەروونی بەرامبەرەكەمان بخوێنینەوە، 
هەندێكمان بڕیار لەسەر كاری گرنگ 
دەدەین بەبێ ئەوەی پێشتر بیرمان 
لێكردبێتەوە یان بەرنامەیەكمان بۆ 
دانابێت. لەهەموو شتێك گرنگتر 

ئەوەیە كە بە هەڵەشەییماندا 
دەچینەوە و دەستنیشانی كارە 

باش و خراپەكانی خۆمان دەكەین 
و رەخنە لە كەموكوڕییەكانمان 

دەگرین.

رووداو - هەولێر
ئەكتەری دێرینی كورد مەكی عەبدوڵڵا سەرقاڵی درامایەكە كە لە رەمەزانی ئەمساڵدا پەخش 

دەكرێت.
حاجــی مەكــی دەربارەی ئەو درامایە بە )رووداو(ی گوت "دراماكە ناوی ســۆمایە و كۆمیدیە، 
لە 30 ئەڵقە پێكدێت و شەوانی رەمەزان پێشاندەدرێ". گوتیشی كە دراماكە لە نووسینی عەلی 

سەبرییە و ئامادەكردنی كاوە ئەحمەد میرزا و لە دەرهێنانی فوئاد جەلالە.
 حاجی مەكی ئاشكراشی كرد كە جگە لەو درامایە، كارێكی دیكەشی لەبەردەستە لە 7 ئەڵقە 
پێكدێت و هەر بە ناوی )حاجی مەكی(یە. گوتیشی "لوقمان غەریب بە تایبەتی بۆ منی نووسیوە و 
بەنیازین بەمزووانە كاری لەسەر بكەین". حاجی مەكی ساڵی 1939 لە شاری سلێمانی لەدایكبووە. 

ساڵی 1954 یەكەم تیپی هونەری دامەزراندووە.

مەكی عەبدوڵڵا بە دوو 
دراما دەردەكەوێتەوە

ئەڤین سەڵاح
رووداو - هەولێر

كچە گۆرانیبێژی رۆژئاوای كوردستان زۆیا ئێستا سەرقاڵی ئامادەكردنی گۆرانییەكە كە 
بڕیارە لە نەورۆزی ئەمساڵدا بڵاوی بكاتەوە.

زۆیا لەوبارەیەوە بە )رووداو(ی گوت "دەمێكە خەریكی گۆرانییەكم، بەڵام گۆرانیەكە تۆمار 
ناكەم تاوەكو نەورۆز، بەنیازم بەشێوەی راستەوخۆ لەگەڵ ئەو گرووپەی كاریان لەگەڵ دەكەم 

لەسەر ستەیچ بەرامبەر خەڵكی بیڵێم".
زۆیا ئاماژەشی بەوە كرد كە گۆرانییەكە ناوی" نەورۆزە "و لە ئاوازی لەزگینی هاوسەرێتی.

نەورۆزی زۆیا 

راستەوخۆیە

هیوا سەڵاح
رووداو - هەولێر

دەرهێنــەری عێراقــی یوســف خەلیفــە‌، 
خەڵاتی ئەكادیمیای بەریتانی بۆ سینەما و 

هونەری تەلەفزیۆنی )بافتا( وەرگرت. 
فیلمی ئەنیمەیشــنی "نووستن لەگەڵ 
ماسی" كە لە دەرهێنانی یوسف خەلیفەیە، 
توانی ئەم خەڵاتە بەدەستبێنی. یوسف 

لە كاتی وەرگرتنی خەڵاتەكە خۆشحاڵی خۆی 
دەربــڕی و گوتی "ئــەم خەڵاتە بۆ من جێگای 
شــانازییە و هەســت دەكەم ئەمڕۆ خۆشــترین 

رۆژی ژیانمە". 
یوسف خەلیفە دەمێكە لە بەریتانیا دەژیت 
و بەكاری سینەمایی و ئەنیمەیشنەوە سەرقاڵە، 
تاوەكو ئێستا بەشداری لە چەندین فێستیڤاڵی 

نێودەوڵەتی كردووە.

دەرهێنەرێكی عێراقی 
خەڵاتی بافتا وەردەگرێت

رووداو - ئاژانسەكان
كچە گۆرانیبێژی عێراقی شەزا 

حەسوون بە گۆرانییەكانی خەڵكی 
كوێتی خۆشحاڵ كرد، خەڵكیش 

پێشوازێكی گەرمیان لێكرد.
لە فێستیڤاڵی ئەمساڵی 
هەلا فێبرایر كە لە كوێت 

بەڕێوەدەچێت چەندین گۆرانیبێژی 
عێراقی بەشدار بوون. لەكاتێكدا 

تا ساڵانێك لەمەوبەر رێ بە 
هونەرمەندانی عێراقی نەدەدرا 

بەشداری ئەو فێستیڤاڵە 
بكەن، بەڵام لەم ساڵانەی 

دواییدا كوێتییەكان دەرگای 
فێستیڤاڵەكانیان بۆ عێراقییەكان 

ئاوەڵا كرد.
شەزا حەسوون لە 

فێستیڤاڵەكەدا رایگەیاند كە 
خەونی لەمێژینەی بووە لە كوێت 
گۆرانی بڵێت، بۆیە بەو بۆنەیەوە 
چەند گۆرانییەكی كوێتی گوت و 

ستایشی خەڵكی كوێتی كرد.

خەونەكەی شەزا 
هاتەدی

فەیسبووك لاپەڕەكەی 
میریام دادەخات

رووداو - ئاژانسەكان
ئیرینــا شــایك، نمایشــكار و دەزگیرانــی 
یاریزانــی پورتوگالــی كریســتیانۆ رۆناڵــدۆ بە 
ئاشــكرا دەڵێت چێژ بە كاركــردن لەگەڵ عەلی 
كافوســی بەڕێوەبەری كارەكانــی وەردەگرێت، 
ئــەوە لەكاتێكدایــە كــە میدیــاكان بــاس لــە 
پەیوەندییەكی ئەڤینداری دەكەن لەنێوان ئیرینا 

شێخولئیســامۆڤای بە رەچەڵەك رووسی عەلی 
كافوسی بە رەچەڵەك ئێرانی. 

ئیرینا شــایك دوای ئــەوەی چەندین وێنەی 
هونەرییەكانــی  كارە  بەڕێوەبــەری  لەگــەڵ 
بڵاوكردەوە، هەرایەكی زۆری نایەوە، بەتایبەتی 
پاش بڵاو بوونەوەی چەند وێنەكی كە لە باوەشی 

عەلیدایە زیاتر گومانی لای خەڵك دروستكرد.

دەزگیرانەكەی كریستیانۆ 

عاشقی ئێرانییەكە

رووداو - ئاژانسەكان
دوای بڕیاری نمایشكاری 
لوبنانی میریام كلینیك بە 
خۆڕووتكردنەوەی "لەپێناوی 
دۆزێكی مرۆڤانەی مەزن"، 
پەیجەكەی میریام لەسەر تۆڕی 
كۆمەڵایەتی فەیسبووك داخرا.
میریام لەو پەیجەوە 
رایگەیاندبوو كە لە پێناوی 
ئاوارەكانی سووریا لە لوبنان 
بڕیاری داوە خۆی بۆ گۆڤاری 
نێوداری پلەی بۆی رووتبكاتەوە. 
لەوبارەیەشەوە داوای ئامۆژگاری 
تەنیا لە پیاوان كردبوو كە ئایا 
ئەو كارە بكات یان نا، بەڵام 
سەبارەت بە ژنان گوتبووی با 
بۆچوونەكانیان بۆخۆیان هەڵگرن. 
میریام لەبارەی ئەو بڕیارەی 
بە میدیاكانی گوت "ئەم كارە لە 
پێناوی ئاوارەكانی سووریا دەكەم 
و بۆ مافی مرۆڤە".
میریام كلینیك بە كچێكی بوێر 
جێی مشتومڕ ناسراوە، چونكە 
بڕیاری زۆر گەورەو چاوەڕواننەكراو 
دەدات، وەك ئەوەی خۆی بۆ 
پەرلەمانی لوبنان كاندید كردووە 
و لەگەڵ ئەوەشدا بڕیاری داوە 
گۆرانی بڵێت.

              بەرهەمهێنانی رۆژانە 
بۆ 270 هەزار بەرمیل بەرزدەكاتەوە 

عومەر ئەحمەد
رووداو - هەولێر

كۆمپانیــای DNOی نەرویجــی كــە لــە 
هەرێمــی كوردســتان لــە كێڵگــەی تاوكێ 
سەرقاڵی پەرەپێدان و بەرهەمهێنانی نەوتی 
خــاوە، رایگەیاند كە هێڵــی دووەمی نەوت 
لە كێڵگەی تاوكێ بۆ وێستگەی پێشخابوور 
رادەكێشــێت. توانــای گواســتنەوەی ئــەو 
هێڵــەش دووبەرابــەری هێڵی ئێســتای ئەو 

كۆمپانیایەیە. 
بەپێــی راپۆرتی دارایــی و چالاكییەكانی 
كۆمپانیای DNO لە ســاڵی 2013، ســاڵی 
رابردوو ساڵێكی گرنگ و پڕ لە سەركەوتنی 
گــەورە بــووە بــۆ كۆمپانیاكە لــە هەرێمی 
كوردستان و ئاستی بەرهەمهێنانی نەوت لە 
كێڵگەی تاوكێ بەهۆی سەركەوتنەكانیان لە 
هەڵكەندنی چەند چاڵێكی نەوتی ئاســۆیی 
بەرزبووەتــەوە بۆ رۆژانە 155 هەزار بەرمیل 

نەوت.
كۆمپانیــای DNO هەروەها رایگەیاندووە 
كــە پلانێكی چڕیان هەیە بۆ بەرزكردنەوەی 
ئاستی بەرهەمهێنانی نەوتی خاو لە كێڵگەی 

تاوكێ لەساڵی 2014دا. 
بیــژەن موســەوەر رەحمانی، ســەرۆكی 
جێبەجێــكاری كۆمپانیای DNO رایگەیاند، 
بەرزكردنــەوەی  بەنیــازی  كۆمپانیاكەیــان 

ئاســتی بەرهەمهێنانــی نەوتــی خــاوە تــا 
كۆتایی ساڵی 2014 بۆ 200 هەزار بەرمیل.
 بەپێی رەحمانی، لــە ماوەیەكی كورتدا 
كۆمپانیای DNO تەنانەت دەتوانێت ئاستی 
بەرهەمهێنانــی نــەوت لــە كێڵگــەی تاوكێ 
لــە رۆژانــە 155 هــەزار بەرمیلی ئێســتاوە 

بەرزبكاتەوە بۆ رۆژانە 270 هەزار بەرمیل.
ســەرەڕای پێشــكەوتنەكانی لە هەرێمی 
كوردســتان، كۆمپانیــای DNO لە چارەگی 
چوارەمی 2013دا بەهۆی چالاكییەكانی ئەو 
كۆمپانیایــە لــە ئیمارات و عومــان زەرەری 
كردووە. DNO لە چارەگی چوارەمی 2013 

بــڕی 83 ملیۆن دۆلار زیانی تۆمار كردووە، 
ئــەوەش لــە كاتێكدایە ئــەو كۆمپانیایە لە 
ساڵی 2012 توانی 140 ملیۆن دۆلار قازانج 
تۆمار بكات. شــارەزایانی وزە پێشبینییان 
كردبــوو لــە چارەگــی چوارەمــدا ئاســتی 
قازانجەكانی كۆمپانیای DNO بەرزدەبێتەوە 

بۆ 33 ملیۆن دۆلار.
DNO رایگەیانــدووە، پلانی داڕشــتووە 
بــۆ جێبەجێكردنی پــرۆژەی هێڵی دووەمی 
نەوتــی كۆمپانیاكــە لە كێڵگــەی تاوكێ بۆ 
وێستگەی هەناردنی پێشخاپوور كە هێڵێكی 
24 ئینجییــە و لــە توانایدایــە رۆژانە 200 
هــەزار بەرمیــل نــەوت بگوازێتــەوە. هێڵی 
یەكەمــی كۆمپانیــای DNO، بۆرییەكی 12 
ئینجییە و توانای ناردنی 100 هەزار بەرمیل 

نەوتی هەیە لە رۆژێكدا.
بــە تەواوبوونــی هێڵــی نەوتــی نوێــی 
DNO تــا كۆتایــی 2014، توانای گشــتی 
هەناردەكردنــی نەوتــی خــاو لەلایــەن ئەو 
كۆمپانیایــە بەرزدەبێتــەوە بــۆ رۆژانە 300 

هەزار بەرمیل.
رەحمانــی پێیوایــە هەتــا كۆمپانیاكانی 
نــەوت زیاتر لــە هەرێمی كوردســتان نەوت 
دەربهێنن، زیاتر هاندەری حكومەتی هەرێمی 
كوردســتان و عێراق دەبن بۆ ئەوەی بگەنە 
رێككەوتنێكی گونجاو لەسەر پرسی نەوت.

ناكۆكییەكانی بەغدا و هەرێمی كوردستان 
كاریگــەری كردووەتــە ســەر چالاكییەكانی 
نەوت لە هەرێمی كوردستان. بە تەواوبوونی 
هێڵی نەوتی هەرێمی كوردســتان بۆ توركیا 
زۆربەی كۆمپانیاكانــی نەوت رایانگەیاندبوو 
بەرچــاو  بەرێژەیەكــی  دەتوانــن  كــە 

بەرهەمهێنانــی نەوتــی خــاو لــە هەرێمــی 
كوردستان زیاد بكەن.

بــەڵام رێكنەكەوتنــی بەغــدا و هەولێــر 
لەســەر پرســی نــەوت كاریگــەری نەرێنی 
لەســەر چالاكییەكانــی كۆمپانیاكانی نەوت 
لــە هەرێمی كوردســتان دانــاوەو نیگەرانی 
كردوون، هەرچــۆن رەحمانی لە وتووێژێكی 
تەلەفزیۆنیدا لە ئۆسلۆ رایگەیاند كە هەموو 
لایــەك دەبێت هــەوڵ بدات بــۆ دۆزینەوەی 
چارەســەرییەك لە نێوان بەغــدا و هەولێر، 
چونكــە ئاكامــی وەهــا رێككەوتنێــك لــە 

قازانجی هەموومانە.
كێڵگــەی تاوكــێ، كێڵگەیەكــی گرنگــی 
هەرێمــی كوردســتانە و خاوەنــی یەدەگــی 
زیاتــر لــە 700 ملیــۆن بەرمیلــە. ئەگەری 
هەیــە بــە درێژەپێدانی تاقیكردنــەوەكان و 
هەڵكەندنەكان، یەدەگی نەوتی ئەو كێڵگەیە 
بەرزبێتــەوە بــۆ یــەك ملیــار بەرمیــل. لە 
كێڵگەی تاوكێ، كۆمپانیای DNO كۆمپانیای 
سەركارە بە خاوەندارێتی %55ی پشكەكان 
و كۆمپانیــای گەنــەل ئینێرجــی بــە %25 

هاوبەشی ئەو كۆمپانیایەیە.
كۆمپانیــای DNO، یەكــەم كۆمپانیــای 
نەوتی بیانی بووە كە پاش رووخانی رژێمی 
پێشــوو لــە 2003 ، نەوتــی لــە هەرێمــی 

كوردستان دەرهێناوە.

DNO

لە بنەڕەتدا حكومەت بنەما سەرەكییەكانی 
و   )Energy Policy( وزە  سیاســەتی 
هەنگاوەكانــی گەیشــتن بــە ئامانجــی ئــەو 
سیاســەتە دادەڕێژێت، پاشــان ئەم سیاسەتە 
لەلایەن وەزارەتی پەیوەندیداری وزەو ژینگە و 
كەرتی تایبەت لە رێی سەرمایەگوزاری كەرتی 
تایبــەت و حكومەتییــەوە جێبەجێ دەكرێت. 
حكومەت ئامانجی لە سیاســەتی وزەدا ئەوەیە 
كــە گشــت هاونیشــتیمانیان بە شــێوەیەكی 
بەردەوام بە وزەی پێویســتی رۆژانەی خۆیان 
بگــەن بەمەرجێــك ژینگــەش پارێــزراو بێت. 
نرخــی وزەش كاریگــەری راســتەوخۆی هەیە 
لەســەر ژیانی رۆژانەی هاووڵاتیان بەتایبەتی و 
پیشەســازی و ئابووری بەگشتی، هەربۆیەش 
دەبێت ئامانجی سیاسەتی وزەی وڵاتەكان ئەوە 
بێت كە وزە بە بەردەوامی و بەنرخێكی گونجاو 
بگاتە دەستی هاووڵاتیانیان. بەكورتی گرنگی 
ئامانجی سیاسەتی وزە لەوەدایە كە كاریگەری 
راســتەوخۆی هەیە لەســەر كەرتی ئابووری و 

پاراستنی ژینگەی وڵات. 
لەم نووســینەدا هەوڵ دەدرێت چوارچێوەی 
تێڕوانینــی سیاســەتی وزە روونبكرێتــەوە و 
شــرۆڤەی ئــەو پرســیارانە بكەین كــە بۆچی 
سیاســەتی وزە بــۆ هــەر وڵاتێــك گرنــگ و 
پێویســتە؟ هەروەهــا كێشــە گرنگەكانی نێو 

سیاسەتی وزە چین؟
خاڵە گرنگەكان لە سیاسەتی وزەدا بریتین 
لە روئیــا )Vision(، ئەویــش بەرچاوڕوونیی 
ماوەیەكــی  لــە  دەیەوێــت  كــە  حكومەتــە 
دیاریكراودا بەهۆی ئەو سیاســەتەوە بگات بە 
چ خاڵێك و چ ئامانجێك! پاشان ستراتیجیەت 
)Strategy(، ئەویش حكومەت چۆن و بە كام 
رێگا دەیەوێت ئەو ئامانجە دیاریكراوە بپێكێت؟ 
پاشــان تاكتیكەكانــی گەیشــتن بەئامانجەكە 
چین؟ ئایا حكومەت سوود لە بواری تەكنیكی 
یاخود ئابووری یاخود كۆمەڵایەتی وەردەگرێت 
بــۆ پێكانــی ئامانجــی سیاســەتی داواكراو؟ 
هەروەها ئایا گەیشتن بەو ئامانجە چوارچێوەی 
كاری یاسادانانی پێویستە؟ یاخود گۆڕانكاری 
لــە بودجە و سیاســەتی وڵاتدا؟ بەگشــتی لە 
جیهانــی مۆدێرنی ئەمڕۆكەدا سیاســەتی وزە 
خاوەنی سێ پرەنسیپی گرنگە كە هەرسێكیان 
كارتێكەرییان لەســەر یەكدی هەیە، ئەوانیش 
بریتین لە ئاسایشی دابینكردنی وزە، پاراستنی 

ژینگە و كارایی )بڕوانە هێڵكاری 1(. 

ســەرەتا بــۆ تێگەیشــتن لــە بــواری وزە 
پێویســتە كۆمەڵــە چەمكێــك روونبكەینەوە، 
وزە توانایــی ئەنجامدانی گشــت كارێكە، وزە 
هەڵسوڕێنەری چەرخی پیشەسازی و ئابووریە 
لە گشــت وڵاتێكدا، ئەمڕۆكــە توانای ئابووری 
گشــت وڵاتــەكان و پلــەی خۆشــگوزەرانییان 
بە بــڕی ســوودلێوەرگیراوی ســاڵانەی وزەی 

بەكاربەریــان دەپێورێــت و ئــەو وڵاتانەی كە 
وزەیەكــی زۆر وەردەگێڕن، خۆشــگوزەرانترن 
لە وڵاتە ئەفریقاییەكان كە ســاڵانە پێویستیان 
بــە وزەیەكی كەمترە. جۆرەكانی وزە خۆی لە 
وزەی كیمیاوی )Chemical Energy(، وزەی 
ئەتۆمــی )Nuclear Energy(، جوڵــە وزەی 
میكانیكــی )Mechanical energy(، وزەی 
پۆتینســیاڵ )Potential Energy( و وزەی 
گەرمایــی )Heat Energy( دەبینێتــەوە. لە 
هەمانكاتیشــدا گرنگترین ســەرچاوەكانی وزە 
بریتین لە وزەی مادە فۆسیلیەكان واتە نەوتی 
‌خــاو، غــازی سروشــتی و خەڵــووزی بەردین 
 ،)Fossil fuels – coal، oil، natural gas(
 )uranium( وزەی ئەتۆمی لە مادەی یۆرانیۆم
 Renewable – solar،( و وزە نوێبــووەكان
 .)،hydro، wind، biomass، geothermal
لێرەدا سیاسەتی وزە خۆی بە پرسیارەكانی 
و  هاوردەكــردن  و  گەیشــتن  چۆنێتــی 
هەناردەكردنــی ئەم وزانە بۆ دەرەوەی وڵات و 
بڕی پێویستی ساڵانەی ئەم وزانە بۆ وەرگێڕان 
لە وڵاتدا ســەرقاڵ دەكات. سیاســەتی وزە لە 
جۆری ســەرچاوەكان دەكۆڵێتەوە كە ئایا كام 
لەم ســەرچاوانەی وزە هەتاهەتایین و كامەیان 
هــەردەم لــە نوێبوونەوەدان؟ سیاســەتی وزە 
پێماندەڵێت ئەم واتایانە چۆن لێكدەدرێنەوە؟ 
سیاســەتی وزە بیر لە ئاسایشــی دابینكردنی 
وزەی وڵات دەكاتــەوە كــە ئایا ئــەو هۆكارانە 
چین ئاسایشــی دابینكــردن و هەناردەكردنی 
وزەی وڵات دەخەنە ژێر مەترســی خۆیانەوە؟ 
ســەقامگیری رێگاكانی هەناردەكــردن یاخود 
دابینكردنــی وزەی وڵات لــە فاكتە گرنگەكانی 

نێو ئەجێندای ئاسایشی دابینكردنی وزەن. 
كاریگــەری وەرگێڕانــی ئەم جــۆرە وزانە و 
كاردانەوەیــان لەســەر ژینگــەی وڵات كۆمەڵە 
پرسیارێكی رامیاری گەلێك گرنگن بۆ داڕشتنی 
چوارچێوەی سیاســەتی وزە، بەڵام بەداخەوە 
رێساكانی ئەم پاراستی ژینگەیە لەلایەن وڵاتە 
دواكەوتوو یاخود تازە پێگەیشتووەكانەوە )لە 
نموونەی هەرێمی كوردســتان( هەردەم گرنگی 
ئەوتوی پێنادرێت و لە ئەجێندای كاری سیاسی 
رۆژانەی حكومەتەكاندا نییە، بۆیە لە داهاتوودا 
بەڵاكانــی پۆخڵی و وێرانبوونی ژینگە زۆر زوو 
ئاوقەی ئابووری و یەكڕاســتە ژیانی ئاســایی 
هاونیشتیمانیانمان دەگرێت كە چارەسەركردنی 
و پاراستنی ژینگە هەزێنەیەكی مەزنی دەوێت 
یاخــود هەر لە توانای حكومەت و هاووڵاتیاندا 

نامێنێت. 
هەڵبژاردنــی یەكێــك لەو ســێ ســەرچاوە 
سروشــتییەی نێو مادە فۆســیلیەكان )نەوتی 
‌خاو، غازی سروشــتی، خەڵــووزی بەردین( بۆ 
وەرگێڕانــی وزەی رۆژانە كە لە نێو وڵاتدا هەن 
و لە روانگەی كاریگەری بۆ سەر ژینگەی وڵات، 
كاریگەری ئابووریی وڵات، نرخی لە بازاڕەكانی 

جیهاندا، سوود لێوەرگرتنیان بۆ ژیانی رۆژانەی 
هاووڵاتیان و خستنە نێو بازاڕەكانی جیهان بۆ 
بەدراوكردنیان، لە پایە گرنگەكانی داڕشــتنی 

سیاسەتی وزەی هەر وڵاتێكن. 
وزەی  گشــت  90%ی  نزیكــەی  رۆژانــە 
وەرگێڕاوی جیهان لە سەرچاوە سروشتییەكانی 
مــادە فۆســیلیەكانەوە وەچنــگ دەخرێــن و 
لەبەر گرنگیی ئەم ســەرچاوانە لە سیاســەتی 
وزەدا، رۆژانــە لێكۆڵینــەوە و توێژینەوەیــان 
لەســەر دەكرێت و لە بڕی ســوودلێوەرگرتنی 
رۆژانە و ســاڵانەیان لە وڵاتدا بە تایبەتی و لە 
سەرتاسەری جیهانیشدا بە گشتی، بە سەدان 
ئامار دەخرێنەڕوو كە مرۆڤە سیاســییەكان لە 
روانگەی تێگەیشــتنی خۆیانەوە بۆ سیاسەتی 
وزە شرۆڤەی دەكەن. سەرچاوە و یەدەگی ئەم 
سەرچاوە سروشتییانە و رێگەی گواستنەوەی 
وشــكانی یاخــود دەریایــی ئەم ســەرچاوانە 
ســامانە  ئــەم  ســەرچاوەی  وڵاتەكانــی  لــە 
سروشــتیانەوە بــۆ ئــەو وڵاتانەی كــە رۆژانە 
ســوودیان لێوەردەگرن، ئــەو فاكتە گرنگانەن 
كــە كاریگــەری گەورەیان لەســەر بڕیارەكانی 
لــە  وزانــە  ئــەم  نرخــی  و  وزە  سیاســەتی 

بازاڕەكانــی جیهاندا هەیە، نەوتی ‌خاو پێگەی 
لەنێــو سیاســەتی وزەدا بەرچــاوە، چونكــە 
لەبەرامبەر هەرسێ‌ بەرمیلی كە رۆژانە سوودی 
لێوەردەگیرێــت، تەنها بەرمیلێك ســەرچاوەی 
سروشــتی نەوتی ‌خــاو دەدۆزرێتــەوە كە ئەم 
فاكتە لەبنهاتنی ئەم ســامانە سروشــتییەمان 
پێدەڵێت و دەبێت هەرچی زووترە لە سیاسەتی 

وزەدا بیر لە جێگرەوەی بكرێتەوە. 
بڕی ســوودوەرگرتن لــەم وزەیەش لەلایەن 
وڵاتە زلهێزەكانەوە لە سیاسەتی وزەدا گرنگیی 
ســەرەكی پێدەدرێت. بەرەوســەر هەڵگەڕانی 
وزەی ســاڵانەی پێویســتی وڵاتەكانــی چین، 
هیندســتان و بەرازیــل لەلایــەن توێژەرانــی 
بواری سیاســەتی وزە گرنگییەكی بێ هاوتای 
پێدەدرێــت و بیــری لێدەكرێتەوە كــە ئایا لە 
ئاینــدەدا بــڕی پێویســتی وزەی ئــەم وڵاتانە 
لــە كوێوە و بــە چ نرخێك دابیــن دەكرێت و 
كاریگــەری ئەم گۆڕانكاری وزەیە لەســەر بڕی 

دەرهێنان و گواستنەوەی وزە چی دەبێت؟ 
ئەگــەر لــە چۆنێتــی هەڵســان و دابەزینی 
نرخــی نەوتی ‌خــاو لە بــازاڕی وزەی جیهانی 
بكۆڵینــەوە، یەكڕاســتە گشــت گۆڕانكارییــە 

سیاســییەكانی ناوچەكەمــان دێتە پێش چاو، 
چونكە لە ئەنجامی هەر گۆڕانكارییەكی سیاسی 
و ئاژاوە و كودەتایەكدا كاریگەری بەرزبوونەوە 
و دابەزینــی نرخی نەوتی ‌خاو بەزەقی بەرچاو 
دەكەوێت. ئەم هۆكارانەش كاریگەری مەزنیان 

دەبێت لەسەر داڕشتنی سیاسەتی وزە. 
بــۆ نموونــە بەرزبوونەوەی نرخــی نەوتی 
‌خــاو لــە ســاڵی 1973 - 1974 لــە پــاش 
بــووە  ئیســرائیل  و  عەرەبــەكان  شــەڕی 
هــۆی گۆڕانكارییەكــی مەزن لە ســەرلەنوێ 
داڕشتنەوەی سیاسەتی وزە لە ئەوروپا، ئەوان 
لەو ساتەوە هەوڵیاندا بۆ پاراستنی ئاسایشی 
وزەی وڵاتەكانیان هەنــگاو هەنگاو خۆیان لە 
ســوودوەرگرتن لە نەوتی ‌خــاو دووربخەنەوە 
و وزەی وڵاتەكەیــان بــە كۆمەڵــە وزەیەكــی 
جۆراوجــۆر )Energy mix( دابیــن بكــەن. 
بەهەمان شێوەش گۆڕانكاری لە نرخی نەوتی 
‌خاو لە ســاڵی -1979 1980دا پاش شۆڕشی 
ئیســامیی ئێران كاریگەری گەورەی لەســەر 
چۆنیەتی ســەرلەنوێ داڕشــتنی سیاســەتی 
وزە هەبــووە و لێــرەدا خاڵی هاوبەشــی نێو 
سیاسەتی وزەی گشت وڵاتە پیشەسازییەكان 

ئــەوە بوو كە "هەرچی زووە خۆتان لە نەوتی 
‌خاو دووربخەنەوە". 

كاریگەری سوودوەرگرتن لە سەرچاوەكانی 
وزە لەلایەن كۆمپانیا خۆماڵی و دەرەكیەكانەوە 
بۆ بووژاندنــەوەی ئابووریی وڵات و چۆنیەتی 
گێڕانەوە و دابەشكردنی داهاتی ئەم سەرچاوە 
سروشــتییانە كاریگەی راستەوخۆیان لەسەر 
و  شــەفافیەت  وڵات،  ئابووریــی  ئاینــدەی 

گەندەڵی لە وڵاتدا هەیە. 
لەبــەر هەســتیاریی وزەی ئەتۆمــی، ئەم 
وزەیــەش زۆربــەی شــرۆڤەكارانی سیاســی 
بارودۆخــی  كــردووە،  ســەرقاڵ  بەخۆیــەوە 
تەكنۆلۆجیای ئەتۆمی لە ئایندەدا و رێگاكانی 
شاردنەوەی پاشــماوەی ئەتۆمی كە هێزێكی 
ئەهریمەنــی لــە نێویدایــە بــۆ لێتێگەیشــتن 
لــە وزەی ئەتۆمــی و تەكنۆلۆجیاكــەی زۆر 
پێویســتە. ئەو وڵاتانەی كە سوود لەم وزەیە 
وەردەگــرن كێــن؟ مەرامیــان لــە وەرگێڕانی 
وزەی ئەتۆمــی چییە؟ ئایــا پەرەپێدانی ئەم 
تەكنۆلۆجیایــە لــە وڵاتاندا مەرامی ســیڤیلی 
یاخــود مەرامێكی ســەربازی لە پشــتە؟ ئایا 
بە روونی ئاڕاستەی ئەم دوو مەرامە بەرچاوە 
و دەتوانرێــت لێك جودابكرێنەوە؟ چ كۆمەڵە 
وڵاتێــك مافــی پەرەپێدانــی تەكنۆلۆجیــای 
ئەتۆمییــان هەیــە و چ وڵاتێــك ئــەو مافەی 
نییــە؟ ئایــا ئــەو وڵاتانەی كــە خاوەنی ئەم 
تەكنۆلۆجیایەن ئیدی تاهەتایە لە ئاسایش و 

ئارامیدا دەژین؟ 
لــە كۆتاییدا سیاســەتی وزە لە وڵاتێكەوە 
بــۆ وڵاتێكــی دیكــە جیاوازییەكــی بەرچاوی 
هەیە، ئەگەر چاو بە سیاسەتی وزەی رووسیا 
و ولایەتــە یەكگرتووەكاندا بخشــێنین بۆمان 
رووندەبێتــەوە كــە ئەم دوو لایەنــە لە بواری 
دەرهێنــان و بەبازاڕكردنــی وزە تەواكــەری 
یەكتریــن، بــەڵام ئامانج و ئەجێنــدای تەواو 

جیاوازیان هەیە. 
هەرێمــی  وزەی  سیاســەتی  ئەجێنــدای 
كوردســتان چییە؟ ئایــا بەڕاســتی هەرێمی 
كوردســتان خاوەنی سیاســەتی وزەیە؟ ئایا 
سیاســەتی وزەی هەرێمی كوردستان روونە؟ 
بڵێی لە سیاسەتی وزەی هەرێمی كوردستاندا 
ئەو ئامانجانە پێكڕابێت كە بۆ دابینكردنی وزەی 
وڵات سوود لە كۆمەڵە وزەیەك وەربگیردرێت 
تا ئاسایشی وزەی هەرێمی كوردستان هەردەم 
پارێــزراو بێــت و هاووڵاتیانیش بــە نرخێكی 
هــەرزان و بــە بەردەوامی بــە وزەی رۆژانەی 
خۆیــان بگەن كە لە ئەنجامی وزەگۆڕكێشــدا 
ژینگەی هەرێمەكەمان پارێزراو بێت؟ وەڵامی 
ئەم پرسیارانە بۆ خوێنەرانی رۆژنامەی رووداو 

بەجێ دەهێڵم. 

*شارەزا لە بواری وزە

د. قەیوان سیوەیلی  *سیاسەتی وزە چییە؟

هێڵكاری 1: سێ پرەنسیپی گرنگی نێو سیاسەتی وزە

پرەنسیپە بنەڕەتییەكانی سیاسەتی وزە

ئاسایشی 
دابینكردنی وزە

پاراستنی كارایی
ژینگە

هێڵی دووەمی نەوت دەكاتەوە

تەندروستی

ورگ هەڕەشە 
دەكات

نۆڕینی ئەمجارە باس لە هۆشیاریی بەكارهێنانی دەرمان دەكات

- زۆرترین هەواڵی خوێنراوی بەشی تەندروستی لە پۆرتاڵی رووداو: 
- حەمكۆ 20 ساڵە حەب دەخوات

- 3 پەرلەمانتار جەستەی خۆیان دەبەخشن
بۆ زیاتر زانیاری سەردانی لاپەڕەی تەندروستی پۆرتاڵی رووداو بكە:

Rudaw.net

كاتەكانی پەخش كردن :18:00ی رۆژی هەینی
دووبارە: كاژێر 00:00 رۆژی شەممە، كاژێر 14:00 رۆژی یەكشەممە

بە دەستخۆم نییە، لە هەر بۆنەیەكی 
كۆمەڵایەتیدا خۆم دەبینمەوە چاوەكانم 
دەچنە ســەر ورگی ئــەو پیاوانەی كە 
قەڵــەوی بە بەشــێك لە شــەهامەت و 
پیاوەتــی خۆیان دەزانــن، مەخابن كە 
هێشتا بەلای هەندێك كەسەوە، كەمتر 
قەڵەوەكان كەمتر پیاون، لاوازەكانیش 
هــەر لــە دەرەوەی بازنــەی پیاوەتین. 
بێ ئــاگا لەو پاشــهاتە تەندروســتییە 
ترســناكانەی كە ژیانــی قەڵەوەكان بە 
تەواوی دەگۆڕێت و ژیانیان لێ دەكاتە 

دۆزەخێكی راستەقینە.
كاتێك لــە كۆمەڵگایەكــدا قەڵەوی 
بــە جوانــی دادەنرێت، دەبێــت بزانین 
كە وشــیاری تەندروستی لە قەیرانێكی 
گەورەدایە، ئێســتاش كۆســتی كۆچی 
ئــەو دوو خانمــەم لــە دڵدایــە كــە لە 
كۆتایــی نەوەتــەكان حەبی دیكســۆن 
كــە بــۆ خۆقەڵەوكــردن دەیانخــوارد 
ژیانــی  و  پەكخســتن  گورچیلەكانــی 
جوانــی لێســەندنەوە. ئــەم حەبە زۆر 
بــە خێرایــی ئــەو خانمانــەی راماڵی، 
كــە  لەوەدایــە  قەڵــەوی  جیاوازیــی 
هێواشتر و بێدەنگتر خەریكی راماڵینی 
تاكەكانــی كۆمەڵــگا و لە كارخســتنی 

توانا مرۆییەكانە.
بــە خانمێكــی رۆشــنفیكرم گــوت 
بۆچــی رێ دەدەی پیاوەكــەت هێنــدە 
قەڵــەو بێــت؟ گوتــی خــۆ پیــاو هەر 
دەبێــت تۆزێك ورگی هەبێت، ئێســتا 
جــۆرە  ئــەو  لەگــەڵ  تەكنەلۆجیــاش 
خانمانە یەكیگرتــووە و هێندەی دیكە 
لــە جوڵــە خســتووە و  هەموومانــی 

قەڵەوی بە دیاری بۆ هێناوین.
هەمیشــە خــەون بــەوەوە دەبینــم 
ئــەو پاركانــە پڕ بن لە خەڵــك و لەو 
كەشوهەوا دڵڕفێنەی بەیانیاندا وەرزش 
بكــەن، بەڵام مەخابــن خەوی خۆش و 
قووڵی بەیانیان رێگرێكی گەورەیە و بە 
بەراورد بە ژمارەی دانیشــتووان هێشتا 

وەرزشكاران رێژەیان زۆر كەمە.
فاســتفوودی نازدار هاوشان لەگەڵ 
دۆڵمــە حەیاتەكــە یەكێك لــە هۆكارە 
هــەرە دیارەكانی قەڵەوی و ئەو هەموو 
مرۆڤــی  بەرۆكــی  كــە  نەخۆشــییەیە 
بــازاڕی  بــەڵام  گرتــووە،  ســەردەمی 
فاستفوود هەر لە هەڵكشانە و دۆڵمەش 

هێشتا هەر یەكەمی بێ ركابەرە.
دەبێت ئەو راســتییە بڵێین كە ئەو 
پرخــە و بۆڵــە زۆرەی "حاجی مەكی" 
گوتەنــی گــەڕەك پــڕدەكات، دز دوور 
دەخاتــەوە، ئەمــەش تاكــە ســوودی 

قەڵەوییە.
ئاخر ئێســتا لە جیهاندا قەڵەوی بە 
نەخۆشــییەكی سەردەمی دادەندرێت و 
بودجەی خەیاڵی بۆ هۆشــیاركرنەوەی 
خەڵكــی لــە مەترســییەكانی تەرخان 
رێوشــوێنی  هــاوكات  دەكرێــت، 
هەمبــەردا  لــە  تونــدی  تەندروســتی 
گیراونەتەبەر، دەبێت لە كوردستانیشدا 

بیرێكی لێ بكرێتەوە.
من قەڵەویم هێنــدە لەكن قێزەونە، 
ئەگەر كاندیدی سەرۆكایەتی حكومەت 
بــم وەزیــری ورگــن قەبوڵ ناكــەم، با 
كابینەكەشــم درەنگتر بكەوێ، وەزیری 
ئەوقاف بم تاكە مەلایەكی قەڵەو لەسەر 
مینبەر ناهێڵم، وەزیری تەندروســتیش 

بم پزیشكی قەڵەو دانامەزرێنم.
جا ئەگــەر قەڵــەوی جوانی بێت و 
وەرزش كفر بێــت و خواردنیش چەور 
بێت و پارەش ببارێت و تەكنەلۆجیاش 
ســەرباربێت و دۆڵمــەش یەكەمــی بێ 
ركابەربێت، دەبێت بڵێین قەڵەوی گیان 

تۆ سەروەر و رابەرمانی.

دكتۆر زانیار نوری*

بــۆ ئــەوەی بزانیت كێشــت زیادە یــان نا، 
ســەرەتا بزانە تۆ كێشــت زۆرە یان قەڵەویت، 
چونكە ئــەم دووانە جیاوازن. ئەوەش تەنیا بە 
كێش نییە بەڵكو دەبێت بەرزی باڵاشت بزانیت. 
پاشان كێش و باڵات بەم هاوكێشەیە دابەش بكە 
و شتێكت بۆ دەردەچێت پێیدەگوترێ بارستایی 
لەش: بارستایی= كێش÷ )باڵا÷100( توان 2.
بۆ نموونە ئەگەر كەســێك باڵای 170 ســم 
بێت، كێشیشــی 60 كیلۆگرام بێت: یەكەمجار 
دەكەیــن   100 دابەشــی  باڵاكــەی  درێژیــی 
ئەنجامەكــەی  دواتــر   )1.7  =100÷170(
جارانی هەمــان ئەنجام دەكەیــن )1.7×1.7 
= 2.89(. ئینجــا بارســتایی لەش بەو جۆرە 

دەپێوین: 60÷2.89= 20.68
ئەگەر كێشت لە نێوان 18.5 بۆ 24.9 بوو 

سروشتییە، 25 بۆ 29.9 بوو كێشت زۆرە، 30 
و زیاتر ئەوا قەڵەوی.

لەبەرئەوەی هەر لە كێش زۆرییەوە مەترسی 
نەخۆشییەكان دەستپێدەكات و ئینجا قەڵەوی 
كێشــەی دەروونی و كۆمەڵایەتی بۆ زۆر كەس 
دروستكردووە، بۆیە تا لە كێشێكی سروشتیدا 

بمێنینەوە دوورین لەو كێشانە!
چۆن كێشمان بە سروشتی 

بمێنێتەوە )18.5 - 24.9(:
-1 زۆربەی رۆژەكان لە هەمانكاتدا ژەمەكان 

بخۆ.
-2 هــەوڵ بــدە لــە هەفتەیەكــدا خواردنە 
ســووكەكان زیاتــر بن وەكو شــۆربا و شــلە 

كوردییەكان تا برنج و گۆشت.
-3 نان مەخۆ تاوەكو برســیت دەبێت و كە 

نانت خوارد تەنیا برسێتیت بشكێنە.

-4 زۆر بجووڵــێ، قادرمــە بەكاربێنە نەك 
ئەسانســۆر، ئوتومبێلەكــەت پــارك بكــە لە 
دوور تــا بــۆی بڕۆیــت، كەم دانیشــە بە دیار 

تەلەفزیۆنەوە.
-5 لەسەرخۆ نان بخۆ، نانێك زانیت بە پەلە 
دەخورێت مەرج نییە بیخۆیت، هەڵی بگرە بۆ 

كاتی پشوودانت!
-6 ئــاگات لە فشــاری دەروونی بێت پاڵت 

پێوە نەنێت بۆ خواردن.
7 – رۆژانــە 7-8 كاژێــر بخــەوە، لەگــەڵ 

سەرخەوێكی نیوەڕۆیان گەر ماندوو بوویت.
-8 رۆنی رووەكی بەكاربێنە نەك ئاژەڵی.
چۆن كێشی زۆر دادەبەزێنین 

:)29.9 – 25(
-1 خاڵەكانی ســەرەوە هەمووی جێبەجێ 

بكە.

-2 كەمتر لە جاران بخۆ
-3 هەفتانە تەنیا دووجار گۆشــتی ســوور 

بخۆ.
-4 نانی ئاردی سپی بە كەمی بخۆ.

-5 برنجــی دەنك درێژ بخۆ، ئەویش هەموو 
رۆژێك نا.

6 - دووربكەوە لە شیرینیەكان، ئەوانەی لە 
شەكری قوتوو دروست دەكرێن.

7 - دووربكەوە لە چپس و ساردەمەنی
-8 وەرزشێكی بەردەوامی وەكو راكردن بكە

ئەگەر بارستایی لەشت لە 
30 زیاتر بوو دەبێت پزیشك 

ببینیت، بەڵام بۆ زانیاریت ئەمە 
جیاوازییەكانە:

-1 هەموو خاڵەكانی كێشــی سروشتی و 

كێشی زۆر جێبەجێ بكە.
-2 پلانــی خواردنــت دەبێــت لــە ژێــر 

چاودێری پزیشك بێت.
-3 لێــرەدا دەرمانــی كێــش دابەزانــدن 
بەكاردێــت و ئەوەش تەنیا یەك دوو دەرمان 
بەڵگەی لەســەرە و بێ مەترســییە، زۆربەی 
ئەوانەی بازاڕی ئێمە مەترسیدارن، با ئاگادار 

بین.
-4 نەشــتەرگەری كەم خــواردن دەكرێت 
بۆ ئەوانەی بارســتایی لەشــیان لە سەرووی 

40 بێت.
تێبینییەكــی گرنگ: ئەم پلانانە تەنیا بۆ 
كەســێك دەبن كە نەخۆشی وەكو شەكرە و 

پەستانی خوێن و دڵیان نییە.

* هەڵگری بڕوانامەی بۆرد )دكتۆرا( لە 
نەخۆشییەكانی هەناو

كێشی زۆر و قەڵەوی

تەوەری داهاتووی 
لاپەڕەی تەندروستی:

هۆشیاری بەكارهێنانی دەرمان 
ڤیدیۆوۆڵی رۆژی دووشەممەی 

هەواڵە تەندروستییەكان:
قەڵەوی.. هۆكار و چارەسەر

دەتوانی رۆژانە لە لاپەڕەی 
تەندروستی پۆڕتاڵی رووداو 

بینەری گەشتی هەواڵە 
تەندروستییەكان بیت

دكتۆر ئاراس برادۆستی

ABC news - رووداو
پیاوێكــی قەڵــەوی ئەمریكی دەڵێت خواردنی فاســتفوود 

قەڵــەوی كردووم و ئەو قەڵەوییــەش بووەتە هۆی ئەوەی 
تووشــی جەڵتــەی دڵ ببــم. ئەو بەم هۆیەوە ســكاڵای 
یاسایی لەســەر هەریەكە لە كۆمپانیا بەناوبانگەكانی 
ماكدۆناڵد و بێرگەر كینگ و ویندی و كەی ئێف سی 

تۆمار كردووە كە تایبەتمەندی خواردنی خێران.
ئەو پیاوە كێشــەكەی 122 كیلۆیە و دەڵێت 
مــن هەفتانــە پێنــج ژەم خواردنــە چــەور و 
ســوێرەكانی ئەوانم دەخوارد، بێ ئەوەی بۆمی 
روونبكەنەوە كە ئەمە زیانێكی زۆر لە تەندروستیم 

دەدات.  ســیزار باربەر، 56 ساڵان، دەیەوێت ئەو 
كۆمپانیایانە لەپای ئەو هەموو زیانە تەندروستییەی 

لێیانداوە، قەرەبووی ماددی بكەنەوە. لە وەڵامی ئەم سكاڵایەی 
بەڕێز باربەردا گوتەبێژی كۆمپانیاكانی فاســتفوود دەڵێت "دوو 

لەسەر سێی خەڵكی ئەمریكا لە ماڵی خۆیان نان دەخۆن، دەكرێت 
لەســەر ئەو نەخۆشــییانەی لە خواردنەوە پەیدا دەبن، خەڵكی 

سكاڵا لەسەر دایكیان تۆمار بكەن؟"

NHS - رووداو
زانایانی ئەڵمانی دەڵێن سیستمی گەرمكردنی 
ناوەنــدی كە لە ئۆفیس و ماڵەكاندا دادەنرێت، 
هۆكارێكــی دیكــەی قەڵەویــی مرۆڤــی ئــەم 
سەردەمەیە. ئەوان دەڵێن لە كەشی سەرمادا 
بــۆ  بەكاردەهێنێــت  وزە  بڕێــك  جەســتە 
گەرمبوونــەوە و ئەمەش یارمەتیدەر دەبێت 
بۆ دابەزینی كێش. بەڵام كاتێك لەم وەرزی 
سەرمایەدا لە ئۆفیس یان ماڵەوە پلەیەكی 
گەرمیی جێگیر دابین دەكرێت، جەستەمان 
ئــەو وزەیــە خەرج نــاكات و لەبــری ئەوە 
لەشــێوەی چەوریدا كــۆی دەكاتەوە، ئەمەش 

خودی پرۆسەی ئاسایی قەڵەوبوونە.
زانایان دەڵێن لەكاتی سەرمادا و ئەوكاتەی هەڵدەلەرزین 
و كار دەكەیــن، خەرجكردنــی وزەی جەســتەمان پێنج 

هێندە زیاد دەكات.

BBC - رووداو
توێژینەوەیەكــی درێژخایەنی زانایانی 
بەریتانــی دەریدەخــات ئــەو منداڵــەی 
دایكی لەكاتی ســكپڕیدا قەڵــەو بووە، 
ئەگەرێكی زیاتری هەیە بەر لە تەمەنی 
55 ســاڵی بمرێ. توێژینەوەكە لەسەر 
28540 دایك ئەنجامــدراوە كە لەنێوان 

ســاڵانی -1950 1976 منداڵیــان بــووە و 
تێیدا زانیاری تەواو تۆماركراوە لەسەر كێشی 
دایكــەكان لەكاتی ســكپڕی و رێژەی مردنی 

منداڵەكانیان.
دواتــر دەركەوت ئەوانــەی دایكیان قەڵەوتر 
بووە لەكاتی سكپڕیدا ئەگەری مردنیان بە هەر 

هۆكارێــك زیاتر بــووە بەر لە تەمەنی 55 ســاڵی، 
هەروەها ئەگەرێكی زیاتریش هەبووە تووشی جەڵتەی 

دڵ و دەماخیش ببن.

سیستمی گەرمكردنی مەركەزیی ماڵ قەڵەوێك داوای قەرەبوو لە فاستفوودەكان دەكات
قەڵەوتان دەكات

ئەو منداڵەی دایكی قەڵەوە، 
تەمەنی كورتترە

سەروەر سالار
رووداو - سلێمانی

بێــزار  ســاڵ،   43 عوســمان،  ســازان 
بــووە لــەوەی هەمــان پلانەكانــی هاوڕێ 
بــۆ  هاوتەمەنەكانــی جێبەجــێ دەكات  و 

دابەزاندنی كێشی، كەچی وەكو ئەوان 
كێشــی دانابەزێ. 
ئەو بە بێزارییەوە 

بۆچی  "نازانــم  دەڵێ 
بە ئاو خواردنەوەش قەڵەو دەبم؟".

ئەمــە بە تەنیا كێشــەی ســازان نییە و 
بەپێــی ئامــاری رێكخــراوی تەندروســتیی 
جیهانی WHO، لە ســاڵی 2008 دا لەسەر 
ئاستی جیهان ملیار و نیوێك كەس كێشیان 
زیادی كردووە و 500 ملیۆن كەسیش وەك 

قەڵەو پێناسە كراون.
قەڵــەوی  پێناســەیدا،  ســادەترین  لــە 
بریتییە لــە تێكچوونی باڵانس لەنێوان ئەو 
وزەیــەی لە خــۆراك وەریدەگریــت، لەگەڵ 
ئەوەی لە رێگەی جووڵە و وەرزشــكردنەوە 
لەدەســتی دەدەیــت. واتــە یــان وزە زۆر 
وەردەگریــت، یان كەم خەرجــی دەكەیت، 

یاخود هەردووكیان پێكەوە.
پزیشــێكێكی پســپۆڕ ئەوە پشتڕاســت 
دەكاتــەوە كــە ئەگــەر دوو كــەس هەمان 
بــڕی خۆراك بخۆن و هەمــان بڕی وەرزش 
بكــەن، رەنگــە یەكێكیان لــەوی دیكەیان 
ئاســانتر قەڵــەو ببێت، یان گرانتر كێشــی 

ێــت  ز بە ا و د جینــی  "پێكهاتــەی 
بۆماوەیی كەســەكان 

رۆڵ دەبینێت لە خێرایی قەڵەوبوون و 
گرانیی دابەزاندنی كێشیاندا. هەندێك 
كــەس لایەنــی جینییــان وەهایــە، 
دەبێــت لە كەســانی دیكــە زیاتر 

وەرزش بكــەن و 

كەمتریــش بخۆن بــۆ ئەوەی وەكــو ئەوان 
كێشــیان دابەزێت". دكتۆر هێمن محەممەد 
مستەفا، پزیشكی پسپۆڕی هەناو وایگوت.
ئــەو پزیشــكە گوتیشــی كــە ئاســتی 
قەڵەویش رۆڵی هەیە لە خێرایی دابەزاندنی 
زۆر  كەســانەی  "ئــەو  كەســێكدا  كێشــی 
كێشــیان  دەتوانــن  ســەختتر  قەڵــەون، 

دابەزێنن لەوانەی كەمتر قەڵەون".
قەڵەوی لەســەر ئاســتی جیهاندا هێندە 
گرفتێكــی گەورەیــە كــە WHO دەڵێــت 
ژمارەی ئەو كەســانەی بەهۆی قەڵەوییەوە 
دەمرن زیاترە لەوانەی بە بەدخۆراكی گیان 

لەدەستدەدەن.
هێمــن  دكتــۆر 
نابێــت  دەڵێــت، 
دەســت  خۆبەخــۆ 
بدەنــە بەكارهێنانی 
دەرمانانــەی  ئــەو 
دژە  دەگوترێــت 
"دەرمــان  قەڵەویــن 
تەنیا بۆ ئەو كەســانەیە 
كــە پزیشــك دەگاتــە ئــەو 
بڕوایەی تەنیا بە رێجیم و وەرزش دانابەزن. 
جگە لەمە دەبێــت پێكهاتەی دەرمانەكە و 
بڕەكــەی بە روونی دیاری كرابن و زانســتی 
پزیشــكیش ســەلماندبێتی كە كاریگەرن". 
چونكــە وەك ئــەو دەڵێت "ئــەو دەرمانەی 
بۆ كەســێك گونجاوە، رەنگە بۆ كەســێكی 
دیكــە گونجاو نەبێت، ئەویــش بە گوێرەی 
تەمەن و تەندروســتی گشــتیی جەســتە و 

كێشی كەسەكە".
گرنگــی  هۆكارێكــی  قەڵــەوی 
رێگاخۆشــكەرە بۆ تووشبوون بە شەكرە و 

نەخۆشییەكانی دڵ 
و بۆرییەكانی خوێن و شــێرپەنجە. ســاڵی 
ســەنتەرەكانی  و  نەخۆشــخانە  لــە  پــار 
پارێــزگای ســلێمانیدا 9856 كەس بەهۆی 
نەخۆشــییەكانی دڵــەوە لــە نەخۆشــخانە 
داخڵكراون، 2234 كەســی دیكەش بەهۆی 
جەڵتــەی مێشــكەوە داخڵی نەخۆشــخانە 
كــراون و 1944 كــەس وەك تووشــبووی 
نوێی شــێرپەنجە و 3100 كەســیش وەك 
تووشبووی نوێی شەكرە دەستنیشانكراون.
دكتۆر هێمن محەممەد مســتەفا تێبینی 
كــردووە هاووڵاتیــان ئەوەنــدەی لەلایــان 
ســەختە وەرزش بكــەن، بــۆ رێجیمكــردن 
بــەو جۆرە نین "جــارێ لەلامان روون نییە 
ئــەم تەمبەڵییــە جەســتەییەی  هــۆكاری 
خەڵكــی خۆمان هــۆكاری بۆماوەیی هەیە، 
یــان كۆمەڵایەتــی یــان نەبوونی شــوێنی 
گونجاوە. لەوانەیە كۆكراوەی هەمووشــیان 

بێت".
خەڵكــی  زیاتــری  ژمارەیەكــی  ئێســتا 
بیــر لەوە دەكەنــەوە، لەپێنــاو دابەزاندنی 

كێشــیاندا پەنــا بــۆ نەشــتەرگەری ببەن، 
بــەڵام  وەرزشــكردن.  و  رێجیــم  نــەوەك 
پزیشــكێكی پســپۆڕ ئەمە بە بیرۆكەیەكی 

نازانستی دەزانێت.
پســپۆڕی  شەمســەدین،  د.دلێــر 
نەخۆشــییەكانی هەناو بە )رووداو(ی گوت 
"ئەنجامدانی نەشتەرگەری بەبڕیاری پزیشك 
دەبێــت، نــەك تەنیا خواســتی كەســەكە. 
ئەمــەش زیاتر بــۆ ئەوانەیە كە بــە رێجیم 
و وەرزشــی پێویســت و دەرمانی پزیشكی 
نەخۆشــیی  یــان  دانەبەزیــوە،  كێشــیان 
درێژخایەنیان هەیە". پزیشــكە پسپۆڕەكە 
گوتیشــی ئەو كەســانەی بە نەشتەرگەری 
لابردنی چــەوری ورگ خۆیان لاواز دەكەن، 
ئەگەر ســتایلی ژیانیان نەگۆڕن، ئەوا پاش 
ماوەیــەك وەك خۆیان لێدێتەوە و دیســان 
قەڵــەو دەبنەوە، ئەگەر بــە دانانی ئەڵقەی 
بكــەن،  لاواز  خۆیــان  گــەدەش  دەوری 
نەخــوازراوی  نیشــانەی  كۆمەڵێــك  ئــەوا 

درێژخایەنیان تووش دەبێت.
ئەوەی لەم ساڵانەی دواییدا دیاردەیەكی 
رێكخــراوی  منداڵانــە.  قەڵــەوی  نوێیــە، 
تەندروســتیی جیهانــی دەڵێــت لە ســاڵی 
2008 دا 40 ملیــۆن منــداڵ كێشــیان زۆر 
بــووە. توێژینەوە نوێیەكانیــش دەڵێن ئەو 
كەســانەی لە منداڵیدا قەڵەون، ئەگەرێكی 
تووشــی  داهاتــوودا  لــە  هەیــە  زیاتــری 
نەخۆشــییە درێژخایەنەكانی وەك شەكرە، 
و  خوێــن  فشــاری  بەرزیــی  شــێرپەنجە، 

جەڵتەی دڵ و مێشك ببن.

بۆچی هەندێك كەس سەختتر لە كەسانی 
دیكە كێشیان دادەبەزێت؟

ئاڤا هۆما
تۆرنتۆ - كەنەدا

 ســۆزان ســامی جەمیــل، چیرۆكنووســی 
دانیشتووی كەنەدا، هەینی رابردوو خەڵاتێكی 
بە‌غــدا  لــە  عێراقــەوە  لەلایــەن حكومەتــی 
وەرگــرت. ژیانی ئــەم چیرۆكنووســە كوردە، 
كــە عەرەبییەكــەی هێنــدە باشــە لــە زۆر 
نووسەری عەرەب باشتر دەنووسێت، بۆ خۆی 

چیرۆكێكە. 
بە منداڵی، لەبەر قژی زەرد و چاوی شینی 
هەرزوو لــە نێو هاوڕێ منداڵە عەرەبەكانی بە 
"كچە كوردەكە" ناوبانگی دەركردبوو. سەرەڕای 
مامەڵەی نامرۆڤانــەی دژ بە كورد لەوكاتەدا، 
خەڵك هەر رێزیان لە سۆزان دەگرت. لە چەند 
حاڵەتێكــی دەگمەندا نەبێت، ســۆزان هێندە 

رووبەڕووی جیاكاری نەبووەتەوە. 
كاتێــك كە لــە ئامادەیی بــوو، یەكێك لە 
مامۆستاكانی بەبێ ئەوەی ئاگاداری بكاتەوە، 
یەكێــك لــە چیڕۆكەكانی بۆ پێشــبڕكێیەكی 

نووسین ناردبوو.
رۆژێك گوێی لــە ناوی خۆی بوو بانگ كرا 
بــۆ وەرگرتنی خەڵاتــی دووەمی پێشــبڕكێی 
نووسین، ئەو پێشبڕكێیەی كە خۆی ئاگاداری 

نەبوو.
لــە  یەكێــك  بــە  رووداوە  ئــەو  ســۆزان 
سەركەوتووترین رووداوەكانی ژیانی دەزانێت. 
هەر لەو ســاڵە بــە دواوە، بــە بەردەوامی بۆ 
پێشــبڕكێی نووســین چیــرۆك و هۆنــراوەی 
دەنووسی و بەمشێوەیەش چەندین خەڵاتی بۆ 

كارەكانی كۆكردەوە.
و  خەیاڵەكانــی  دەوڵەمەندیــی  بەهــۆی 
خۆشەویســتییەكەی بــۆ ئــەدەب و توانــای 
بەهێــزی لە زمانــی عەرەبــی، چەندین كاری 
خوڵقاندووە كە لە جیهانی عەرەبیدا ستایشی 

زۆر دەكرێت.
سۆزان دەڵێت "ئەوان حەزیان لەو راستیەیە 
كــە عەرەبی زمانی دووەمی منە و هێشــتا لە 

زۆر عەرەب باشتر بە عەرەبی دەنووسم".
خەڵاتــی  ســۆزان   2014/2/21 رۆژی 
سێیەمی لە پێشبڕكێی "كورتە چیرۆكی نازك 

ئەلمەلائیكــە" لە بەغــدا وەرگرت، كە لەلایەن 
وەزارەتی رۆشنبیری عێراقەوە پێی بەخشرا.

بــەرز  ســۆزان  كارەكانــی  كوردیــش 
هەڵدەسەنگێنن، بەڵام لە هەمانكاتیشدا پێیان 
باشــە كە بە كــوردی بنووســێت. هەرچەندە 
سۆزان لە ساڵی 1968 لە زاخۆ لە دایكبووە، 
بــەڵام لــە تەمەنی دوو ســاڵیدا كوردســتانی 
بەجێهێشتووە. باوكی كە پشتیوانێكی بەهێزی 

ســۆزان بوو، ناچاربوو كە وڵاتەكەی خۆی بە 
جێبهێڵێــت و روو لــە بەغــدا و موســڵ بكات 
بــۆ كاركردن. "من خۆم فێری كوردی دەكەم، 
بــەڵام ئەو توانایــەی كە لە زمانــی عەرەبیدا 
هەمــە دوای چەندین دەیــە هاتووە لەبەرئەوە 
نازانــم كەی دەتوانم لە كوردیدا وەكو عەرەبی 

بنووسم." سۆزان وا دەڵێت. 
كاتێــك كــە باوكــی ســۆزان یەكەمجار لە 

تەمەنی نۆ ســاڵیدا چیرۆكێكی سۆزانی بینی، 
بــڕوای بە چــاوی خۆی نەدەهــات. هەر دوای 
ئــەوە ئیــدی باوكی ســۆزان بــەردەوام هانی 
ســۆزانی دەدا كــە "زیاتر بنووســێت و زیاتر 

بخوێنێتەوە." 
لە ســاڵی 1991 بۆ 1998 ســۆزان وانەی 
فیزیــا، كیمیا و بیــركاری دەگوتەوە لە زاخۆ، 
ئەمــەش دوای ئــەوەی كە بەكالۆریۆســی لە 
زانكــۆی موســڵ لــە ئەندازیــاری كشــتوكاڵ 

بەدەستهێنا.
پــاش ماوەیەكــی كــورت، ســۆزان وەكــو 
پەنابــەر رووی لــە كەنەدا كــردووە و خۆی و 
سێ منداڵەكەی بە كاری وەرگێڕان ژیاندووە. 
بەمدواییانە كتێبێكی بــە زمانی ئینگلیزی 
بەنــاوی )In the Shade( كــە بە مانای )لە 

ســێبەر( دا دێــت، لەلایــەن كۆمپانیای چاپی 
Xlibris ەوە بڵاوكردەوە. كتێبەكە كۆكراوەی 
شــیعرەكانی ســۆزانە و لە هاملتــن لە كەنەدا 

بڵاوكرایەوە. 
كتێبخانەی گشــتی هاملتــن كتێبەكەی لە 
ئامێز گرت و خوانێكی رێكخست كە تێیدا زۆر 

كورد و كەنەدی ئامادەی بوون. 
ســۆزان دوو كۆكراوەی دیكەی شیعرەكانی 
بــە عەرەبــی بڵاوكردووەتــەوە. یەكەمیان لە 
ســاڵی 2011دا بەنــاوی )بازنەكانی بارانێكی 
هەنگوینی( و كتێبی دووەمیش كە ساڵی دواتر 
بڵاویكــردەوە، بــە ناوی )دوو ســروودی یەك 
مەنفا( بوو. هەروەها رۆمانێكی كوردی بەناوی 
)خەمــەكان(ەوە وەرگێڕاوەتــە ســەر زمانــی 
عەرەبی بۆ سەنتەری نەتەوەیی قاهیرە و هەر 

لەوێش بڵاوی كردووەتەوە. 
نا یەكســانی لە مامەڵەكــردن لەگەڵ ژنان 
و منداڵان بابەتی ســەرەكی كارەكانی سۆزانە 
و لەزۆربەی نووســینەكانیدا رەنگ دەدەنەوە. 
ئــەو رەخنە لــە مامەڵەی كــورد لەگەڵ ژن و 
منداڵەكانیاندا دەگرێت، تەنانەت ئەوانەش كە 

چەندین ساڵ لە رۆژئاوا دەژین. 
ئــەو پێیوایە كە كۆمەڵگەی كوردی دەبێت 
لە كێشــەكە ئاگادار بكرێنەوە و چارەســەری 
بكــەن، نەك بیشــارنەوە. كارەكانــی زۆرجار 
تووشی كاردانەوە و تووڕەیی خەڵك دەبێتەوە 
لــە ســەرەتاوە، بەڵام دواتر قبــوڵ دەكرێت و 
رەنگدانەوە دروســت دەكات. ئەو وێنایەی كە 
ســۆزان بۆ جەنگ و كاولكاری و نایەكســانی 
دەیكێشێت وەكو ئاوێنەیەك بۆ كۆمەڵگەكەی 
وایە، ئــەو كۆمەڵگەیەی كە زۆر جار راســتی 

تێدا قبوڵ ناكرێت.
یەكێكــی دیكــە لــە چیرۆكــە كورتەكانی 
بەنــاوی )زەماوەندی شــەیتان( كە دەربارەی 
منداڵانــی نێــو جەنگــە خەڵاتی ســێیەمی لە 
فیســتڤاڵی وێــژەی بەغــدا بردەوە لە ســاڵی 
2010. هەروەهــا لە ســاڵی 2011دا ســۆزان 
وەكــو باشــترین چیرۆكنــووس و هۆزانڤانــی 

عێراقی هەڵبژێردرا. 
نیشتەجێبوونی لە كەنەدا كارەكانی سۆزانی 
ســنوردار نەكردووە. لە ساڵی 2010دا سۆزان 
كۆمەڵەی نووســەرانی دیجلەی دامەزراند و لە 
مانگــی ئۆكتۆبەری هەمانســاڵدا فیســتیڤاڵی 
وێــژەی عەرەبــی رێكخســت. ئــەو هەروەهــا 
ئەندامــی "پرۆگرامی رێگەگرتــن لە تاوانی رق 

وكینە"یە لە هاملتن.
دوا هەوڵــی بــۆ ئەوەیــە كــە بتوانێــت بە 
ئینگلیــزی وەكو عەرەبی بنووســێت و ببێتە 

دەنگێك بۆ رۆژهەڵاتی ناوەڕاست. 
"وا هەســت دەكەم كە رۆژئاواییەكان جگە 
لەو وێنە خراپەی كە بۆ رۆژهەڵاتی ناوەراست 
كێشــراوە، شتێكی دیكە دەربارەی رۆژهەڵاتی 
ناوەڕاست نازانن." سۆزان دەڵێت "رۆژهەڵاتی 
ناوەڕاســت پێویســتی بە دەنگی راســتەقینە 
هەیە تا بە جیهان بڵێت كە ئێمە چۆن دەژین 

و هەستمان چۆنە".

 محەممەد ساڵح
رووداو – واشنتن

نووسەر محەممەد شــەریف لە كتێبەكەیدا 
"ئەمریكا، عێراق و كورد.. شــۆك و پاشماوە" 
توێژینەوەیەكی پڕ مانا و دوور و درێژ لەسەر 
سیاســەتی ئەمریكا لە بەرامبەر عێراق دەكات 
و هەوڵــدەدات پەیوەندییەكانــی دەوڵەتێكــی 
زلهێز لەگــەڵ حكومەتی عێراق و قەوارەیەكی 
ناسەربەخۆی وەك هەرێمی كوردستان تاوتوێ 

بكات. ئەو لەو هەوڵەیدا سەركەوتوو بووە.
ئەگەر بەشــێوەیەكی خێرا تەماشا بكەین، 
دەبینین كــە پەیوەندییەكانی ئەمریكا لەگەڵ 
كورد هاتەریب نییە، ئەمەش بەهۆی نەبوونی 
بــەڵام  دەوڵەتــی ســەربەخۆی كوردســتان، 
شەریف لە كتێبەكەیدا پێچەوانەی ئەمە تەرح 

دەكات. 
ئــەم كتێبە نایابە باس لە گۆڕانكارییەكانی 
سیاســەتی دەرەوەی ئەمریــكا لــە بەرامبــەر 
عێراق لە ئاستی جیهانی و نەتەوەیی عەرەبی 
عێراقی و نەتەوەی دووەم، كورد لەكوردستان 
دەكات. كتێبەكە دەڵێ كە سیاسەتی ئەمریكا 
لەبەرامبــەر عێراق لە دوو تەوەری ســەرەكیدا 
خــۆی دەبینێتــەوە. یەكەمیــان سیاســەتی 
و  عەرەبــی  عێراقــی  لەبەرامبــەر  ئەمریــكا 
دووەمیشــیان لە بەرامبەر هەرێمی كوردستان 
ســتراتیژی  لەڕوانگــەی  هەردووكیــان  كــە 

ئەمریكاوە لەسەر ئاستی نەتەوەییە.
ئاســتی  لەســەر  یەكــەم  شــیكردنەوەی 
نەتەوەییــە كە بــاس لە ســتراتیژی جیهانیی 
ئەمریكا و كاریگەرییەكانی لەســەر سیاسەتی 
ئەو وڵاتە لەبەرامبەر عێراق دەكات. ستراتیژی 
جیهانیــی ئەمریــكا بەســتراتیژە مەزنەكــەی 
ئاراستە دەكرێ كە ئەویش ئاسایشی نەتەوەیی 
ئەمریكایــە. لەســەر ئــەم ئاســتە بــەرزە لە 
سیاسەتی دەرەوەی ئەمریكا، كتێبەكە تیشك 
دەخاتە سەر ئەوەی كە ئایا هیچ گۆڕانكارییەك 
لە ستراتیژە مەزنەكەی ئەمریكادا روویداوە لە 
دەرئەنجامی ئەو گۆڕانكاریانەی لە ئاسایشــی 
جیهانیــدا روویانــداوە. لە كۆتاییــدا كتێبەكە 
ئــەوە دەردەخات كــە لەڕاســتیدا گۆڕانكاری 

روویداوە لە ســتراتیژە مەزنەكەی 
ئەمریكا لە "جەنگی ســاردەوە" 
بۆ "ســتراتیژی مەزنی ئازادیی 
ســتراتیژی  و  نەتــەوەكان" 

مەزنی "شەڕی دژە تیرۆر".
شــەریف كــە لــە كۆمەڵەی 

شــاهانەی ئاســیایە لە لەندەن، 
لــە كتێبەكەیــدا تیشــك دەخاتە 

ســەر سیاســەتی عێــراق و ئەمریكا 
لەســەر ئاســتی نەتەوەیی ئەوەش بە 

بەكارهێنانی گێڕانەوەی مێژوویی و زیاتر 
تەركیز خستنەسەر سیاسەتی واشنتن لە 

بەرامبەر عێراقی عەرەبی.
ســێیەم شــیكاری كتێبەكــە بریتییــە لــە 
سیاســەتی ئەمریكا و عێراق لەســەر ئاســتی 
سیاســەتی  نموونــە  بــۆ  دووەم،  نەتــەوەی 
دەوڵەتێكی زلهێز لە بەرامبەر كورد لە عێراق. 
شــەریف دەڵێ لەكاتێكدا ئەمریكا سیاســەتی 
خــۆی هەیە بۆ عێــراق، لەگەڵ ئەوەشــدا بە 

ناچاری سیاسەتی هەیە لەبەرامبەر كورد. 
بۆ ئەمەش، نووســەر تیشك دەخاتە سەر 
ســێ فەیســی جیاواز : بۆ عێراقــی عەرەبی، 
فەیسی یەكەم لە رووخانی رژێمی شای ئێرانەوە 
لە ســاڵی 1979 و جێگرتنەوەی بە رژێمێكی 
ئیســامی دوژمن بــە ئەمریكا. ســەبارەت بە 
سیاســەتی ئەمریكا لەبەرامبــەر بزووتنەوەی 
ئازادیخــوازی كــوردی كتێبەكــە لە فەیســی 
یەكەمدا بــاس لە هەوڵێكی ســەرنەكەوتووی 
كــورد بــۆ دروســتكردنی پەیوەنــدی لەگەڵ 
كاتێــك  دەكات   1961 لەســاڵی  ئەمریــكا 
شۆڕشــی كورد لە دژی رژێمی عێراق دەستی 
پێكــرد. فەیســی دووەم لــە پەیوەندییەكانی 
عێــراق و ئەمریكا لە دوای داگیركردنی كوێت 
لەلایــەن عێراقــەوە لەســاڵی 1990 دەســت 
داگیركارییــەوە،  ئــەم  لــەدوای  پێــدەكات. 
عێــراق وەك وڵاتێكــی دوژمــن و ئەكتەرێــك 
لــە ناوچەكــەدا تەماشــاكرا كــە ناخــوازێ و 
ناتوانــێ بەپێی ســتانداردە نێودەوڵەتییەكان 
هەڵســوكەوت بــكات. ئەمــەش یارییەكــەی 
بــۆ كورد گــۆڕی. داگیركردنــی كوێت وای لە 
كۆمەڵگەی نێودەوڵەتی كرد لە دژی ســەددام 

بوەستنەوە و رێی 
بۆ كورد خۆش كرد 

لــە دژی ئــەو رژێمــە 
راپــەڕن و لەئەنجامــدا حكومەتێكــی 

دابمەزرێنــن. فەیســی  ئۆتۆنۆمــی كوردیــی 
ســێیەم لــە سیاســەتی ئەمریكا راســتەوخۆ 
لەدوای هێرشەكەی 11ی سێپتەمبەری 2001 
بۆ ســەر نیویۆرك و واشــنتن دەستپێدەكات. 
توندكردنــی ئاسایشــی نێودەوڵەتــی لەلایەن 
ئەمریــكاوە لەئەنجامــی ئــەو هێرشــانە بووە 
هۆی گۆڕانكاری گەورە لە ستراتیژی ئەمریكا 

لەبەرامبەر عێراق.  
لەســەر سیاســەتی  كتێبەكــە  شــیكاری 
دەرەوەی ئەمریــكا لەبەرامبــەر كــورد جێی 
سەرنجە لەبەر دوو هۆكار: ئەوە نیشان دەدات 
كــە دەوڵەتێكــی زلهێز پێویســتی بە لایەنی 

دیكــە هەیە لە پێناو 
بەرژەوەندییەكانــی.  بەدیهێنانــی 
هەروەهــا ئەو تێڕوانینــەی گۆڕی كە هەندێك 
تەنیــا  نێودەوڵەتــی  سیســتمی  پێیانوایــە 
لەنــاو دەوڵەتەكانــدا چەقــی گرتــووە، بۆیە 
پەیوەندییە نێودەوڵەتییەكان دەبێت تەنیا لە 

نێوان دەوڵەتە سەربەخۆكاندا بێت.
لــە  رەخنــە  هەروەهــا  شــەریف 
ئــەو  بــۆ  دەگرێــت  هاوئەكادیمییەكانــی 
كەموكورتییانەی لە ئەكادیمیای ئەمڕۆدا هەیە 
لەبەرامبەر سیاسەتی قەوارە ناسەربەخۆكان، 
ئــەو لــەو باوەڕەدایە كە دەبێت ئــەم بابەتە 
گفتوگــۆی لەبارەوە بكرێ. لە رابردوودا كورد 
بە تەواوی پشــتگوێخرابوون لــە ئەكادیمیای 
بــەڵام  نێودەوڵەتییــەكان.  پەیوەندییــە 
زیادبوونــی كاریگەرییان و چالاكییەكانیان لە 

پەیوەندییــە نێودەوڵەتییەكانــی خۆرهەڵاتی 
ناوەڕاســت وای كردووە چیدی ئەمە ئاســان 

نەبێت.
وێنــای  تێروتەســەلی  بــە  زۆر  شــەریف 
سروشتی ئاڵۆزی سیاسەتی دەرەوەی ئەمریكا 
لە بەرامبەر هەرێمی كوردستان دەكات كە بە 
"سیاســەتی ئەمریكا- عێراق لەســەر ئاستی 

نەتەوەی دووەم" وەسفی دەكات. 
ئــەم كتێبــە زۆر گرنگە، چونكــە باس لە 
هەردوو تەوەرەی سیاســەتی ئەمریكا-عێراق 
دەكات. بۆ نمونە لەبەرامبەر عێراقی عەرەبی 
لــە ســاڵی 1979 و لەبەرامبەر بزووتنەوەی 
ئازادیخــوازی كوردی لە عێراق لە ســاڵی 
بــە  دواییانــە  ئــەم  هەتــا  1961وە 
ئیدارەكــەی ئۆباماشــاوە. كتێبەكە 
لەســەر  بــاش  تێڕوانینێكــی 
بەردەوامی و گۆڕانكارییەكانی 
ئەمریــكا  سیاســەتی 
و  عێــراق  لەبەرامبــەر 
بەرژەوەندییەكانی ئەمریكا 
لــە كوردســتان و عێراق و 
خۆرهەڵاتی ناوەڕاست دەكات. 
هەرچەندە رەنگە ئەمە جێگەی 
سەرســوڕمان بێت بۆ زۆران لە ناوەوە 
و دەرەوەی عێــراق، بەڵام نووســەر دەڵێ كە 
سیاســەتی ئەمریكا لەبەرامبــەر عێراق زۆرتر 

نەگۆڕ بووە.
ســەبارەت بــە پەیوەندییەكانــی ئەمریكا 
و كــورد، كتێبەكــە تەركیــز دەخاتــە ســەر 
ســاڵەكانی نێوان 1961 بۆ 2014. شــەریف 
وێنای سیاسەتی ئەمریكا لەبەرامبەر كورد بە 
تاڕادەیەك نەگۆڕ دەكات، بەڵام باس لەوەش 
دەكات لــە ماوەی ئەو ســاڵانەدا سیاســەتی 
ئەمریــكا بــە چوار فەیســی جیــاواز گۆڕانی 
بەســەردا هاتــووە. قۆناغی كۆتایــی بریتییە 
لە سیاسەتێكی ئاشكراو رەسمی لە بەرامبەر 
حكومەتــی هەرێمی كوردســتان. یەكێك لەو 
نیشانە ســەرەتاییانەی كە دۆكیومێنت كراوە 
سەبارەت بە بەرژەوەندییەكانی ئەمریكا لەناو 
كــورد لــە ئەنجامــی پڕوپاگەنــدەی یەكێتی 
سۆڤیەت بووە لەناو كورد. بۆ كەمكردنەوەی 

كاریگەری بیروڕای كۆمۆنیســتی لە نێو كورد 
باڵیۆزخانــەی ئەمریــكا لە بەغــدا گۆڤارێكی 
هەواڵی هەفتانەی بە زمانی كوردی لە ساڵانی 
پەنجاكانــدا بڵاودەكردەوە. ئەو بەرژەوەندییە 
ســەرەتاییە گۆڕا بۆ پەیوەندیكردن لە ساڵی 
1961-1971 پاشــان گــۆڕا بــۆ پەیوەنــدی 
نهێنی لە ســاڵەكانی 1972-1975 پاشان بۆ 
پەیوەندییەكی ئاشكرا لە ساڵی 2004-1991 
دواجــار بــووە پەیوەندییەكــی دامەزراوەیــی 
ئاشــكرا لە ساڵی 2005 بەدواوە، بەڵام وەك 
سیاســەتی ئەمریــكا- كــورد رانەگەیەنراوە. 
گۆڕانكاری لە پەیوەندییەكانی ئەمریكا لەگەڵ 
كــورد لە هاوكاری مرۆییەوە بۆ هاوبەشــێكی 
ســتراتیژی وەك هاوپەیمانێكــی بێدەوڵەتــی 
ســەربەخۆ ئاماژەیــە بــۆ زیادبوونــی رۆڵــی 
كــورد و زیادبوونی گرنگییــان لە پەیوەندییە 

نێودەوڵەتییەكانی خۆرهەڵاتی ناوەڕاست.
ســەرەڕای ئەوەی كە زۆر كەس پێیانوایە، 
ئامانجــی ســەرەكی ئەمریــكا لە ســەپاندنی 
هێڵــی دژە فڕیــن لە هەرێمی كوردســتان بۆ 
دامەزراندنی قەوارەیەكی كوردی نەبوو بەڵكو 
پەیامێــك بوو كــە ئەمریكییەكان ویســتیان 
بینێرن لەبارەی ئەوەی هێشتا ئەوان سەددام 
وەك هەڕەشــە بۆ ســەر بەرژەوەندییەكانیان 
لە هەرێمەكە تەماشــا دەكەن. دروســتبوونی 
قەوارەیەكی ئۆتۆنۆمی كوردی وەك شــەریف 
باســی دەكات زیاتر دەرەنجامی نەویستراوی 

ئەمریكا و هاوپەیمانەكانی بوو.
كتێبەكــە بەشــێكی بەرچــاوی تەرخــان 
كــراوە بــۆ دەركەوتنــی بــواری ئەكادیمــی 
ئەمریــكا  پەیوەندییەكانــی  لــە  بەتایبــەت 
لەگــەڵ حكومەتی هەرێمی كوردســتان وەك 
ئەكتەرێكــی بــێ دەوڵەت. كتێبەكە تیشــك 
دەخاتە سەر هەستیاریی پەیوەندییە سیاسی 
ناوەڕاســت  و جوگرافییەكانــی خۆرهەڵاتــی 
كە لــە گۆڕانكاری خێرادایە. لــەم توێژینەوە 
بەرفــراوان و كتێبــە دەگمەنــەدا، نووســەر 
ژمارەیەكــی زۆر لــە دۆكیومێنتی ئەرشــیفی 
حكومی و ژمارەیەكــی بەرچاو چاوپێكەوتنی 
لەگــەڵ بەرپرســانی بــاڵای ئەمریــكا و كورد 

بەكارهێناوە.

سۆزان جەمیل.. دەنگێكی راستەقینەی 
رۆژهەڵاتی ناوەڕاست

ئەمریكا، عێراق و كورد: شۆك و پاشماوە

تایبەت

بە لای فەیلەسووفی ئاڵمانی ماكس ڤێبەرەوە، 
مۆدێرنیتە بەگشتی وەك دیاردەیەكی ئەوروپایی 
پێناسە دەكرێ كە پەیوەندییەكی ئەوتۆی لەگەڵ 
هــزری كەرەســتەییدا هەیە و تەنانــەت یورگێن 
هابرمــاس پێداگــری لەســەر ئــەوە دەكات كــە 
مۆدێرنیتە تەنیا ئەوروپای گرتەوە و ئەم پڕۆسەیە 
بە شــێوەیەكی كەم وێنە لەو ناوچەیەدا گەشەی 
كرد و بەرەوپێش چوو. پەرەســەندنی زانســتی، 
هونــەری، سیاســی و ئابووری لــە ئەوروپادا بە 
ئاراســتەی ئەقڵانیــەت رێگــەی گرتەبــەر و ئەم 
حاڵەتە لــە هیچ جێگەیەكی دنیــادا رووی نەدا. 
هەر بۆیە لە مێژوونڤیساری )نووسینی مێژوو(ی 
كلاسیكی ئەوروپاییدا، ئەوروپا وەك ناوەند سەیر 
دەكرا و مێژووی نەتەوەكانی دیكە وەك پێشەكی 

دەهاتنە ئەژمار بۆ مێژووی گۆڕین!
بــەڵام ئەمــڕۆ هەنــدێ كۆمەڵنــاس لەســەر 
ئــەو باوەڕەن لەبــری مۆدێرنیتەیــەك كە ڤێبەر 
پێیوابــوو تەنیــا و تەنیــا تایبەتــە بــە ئەوروپا 

)تەنانەت هابرماســیش وا دەڵێ( دەبێ باس لە 
چەنــد مۆدێرنیتەیــەك كە من بــە "مۆدێرنیتەی 
چەندبنەكی" ناوی دەبەم، بكرێ. چون لەڕاستیدا 
مۆدێرنیتــە بەپێــی مێــژوو، فەرهەنــگ، زمان و 
تەنانــەت دین و.. لــە هەر ناوچەیەكــدا فۆڕم و 

هێماگەلێكی تایبەت بەخۆیەوە دەبینێ. 
ئــەم پاوانخوازییە لە چەند دەیــەی رابردوودا 
كەوتووەتە بەر رەخنەیەكی جیددی كە مێژوویەك 
بە ســڕینەوەی "ئەوی دی"، دەیەوێ "خۆی" وێنا 
بكات. هەر لێرەدایە كە بیردۆزی ئێدوارد سەعید 
بــە هانامانەوە دێ كاتێك دەڵێ: رۆژئاوا بریتییە 
لــەو "خۆ"یــە كــە رۆژهەڵاتی وەك "ئــەوی دی" 
ســاز كردووە بۆ ســەپاندنی گوتاری خۆی وەك 
گوتــاری زاڵ. دیارە كە ئەم رەخنەیەش وامداری 
مەعریفەناســی پۆســت مۆدێرنیسمە كە باس لە 
نەبوونی حەقیقەتێكی یەكە دەكا و لای وایە ئەوە 
حەقیقەتەكانن كە بوونیان هەیە نەك تەنیا یەك 

حەقیقەت! 
دكتۆر حەیدەر شــادی پێیوایــە مۆدێرنیتەی 

ئێرانیش بە شــێوەیەكی سەقەت چاوی بڕیوەتە 
ئەم مۆدێرنیتەیەی ماكس ڤێبەر باسی لێوە دەكرد 
و لەســەر ئەم بنەمایــە، رووناكبیری فارس وەك 
مۆدێلێك مۆدێرنیتەی ئەوروپایی بۆ مامەڵە لەگەڵ 
نەتەوەكانی دیكە بەكاردەبات. لەڕاستیدا پڕۆسەی 
مۆدێرنیتەی ئێرانی كە خۆی وەك چەق و ناوەند 
ســەیر دەكات، هــەر لــە ســەرەتای دامەزرانــی 
و  دەســتیپێكردووە  پەهلەوییــەوە  حكومەتــی 
هەنووكــەش درێــژەی هەیە و بــە توندی بەگژی 

پلۆرالیزمی مۆدێرنیتەییدا دێتەوە.

دەكرێ چەند مەبەســتێكی تایبــەت ئاوێتەی 
مافــی خوێندن بە زمانی زگماگی بكەین و چەند 
پرســیارێك ئاراســتەی ئــەو كەســانە بكرێ كە 
پێیانوایە فارســی زمانێكی بەهێزتــرە لە زمانی 

كوردی:
- لە ڕوانگەی زمانناسییەوە: ئایا ناكرێ قایل 
بەو بنەما سەرەكییە بین كە زمانی كوردی وەك 
هەموو زمانێكی ســەر ئەم گــۆی زەوییە دەكرێ 
زیاتر پەرەی پێبدرێ ئەگەر دەرفەتی خزمەت بەم 

زمانە بدرێ؟
- لە روانگەی مێژووی ئەدەبییەوە: بەڕاســتی 
لــە بەراوردێكــی ســەرپێیی ئەدەبــی زارەكی و 
فۆلكلــۆری كــوردی لەگەڵ هی زمانی فارســی، 
بۆمان دەرناكەوێ كە زمانی كوردی ئەگەر نەڵێم 
دەوڵەمەندترە لانیكەم بە سانایی خۆی لە قەرەی 

زمانی فارسی دەدا.
- لــە روانگەی ئەخلاقییــەوە: گریمان زمانی 
كوردی بە هۆی گوشاری دەسەڵاتی خوونكارەوە 
نەیتوانیــوە گەشــە بــكات و لەبــاری ئەدەبــی 
نڤیســارییەوە لاوازە، ئایا لەبــاری ئەخلاقییەوە 
ئەمە پاساوێكی گونجاوە بۆ ئەوەی مافی خوێندن 
و نووســین بە زمانی كوردی لە ملیۆنان ئینسان 

زەوت بكرێ؟
- لــە ڕوانگەی سیاســییەوە: گەلۆ خوێندن و 
نووســین بە زمانی كوردی چ گرفتێك بۆ ســەر 
ئاسایشــی نەتەوەیــی ئێــران ســاز دەكات؟ بە 
ســەدان وڵات كــە دواتــر ئاماژەیــان پێدەكەین 

خاوەنی چەندین زمانی فەرمی جیاوازن كەچی نە 
وڵاتەكەیان رووخاوە و نە بووەتە هۆی هەڕەشــە 

بۆ سەر ئاسایشی نەتەوەییان!
- لە روانگەی رەوانناســی و كۆمەڵناسییەوە: 
بۆچــی رووناكبیری فارس ئەم شــێوە روانینەی 
هەیە بۆ زمــان و فەرهەنگی نەتەوەكانی دیكەی 
ئێــران؟ رووناكبیرێك كــە لەهەمبەر فەرهەنگ و 
زمانی نەتەوەكانی رۆژئاوایی باوەڕی بە پلۆرالیزمی 
فەرهەنگــی هەیە، بەڵام كــە دەگاتە نەتەوەكانی 

دیكەی ئێران حاشا لەم پلۆرالیزمە دەكا. 
- لە روانگەی یاساییەوە: لە پاش سەركەوتنی 
شۆڕشــی گەلانی ئێران، لە یاسای بنەڕەتی ئەو 
وڵاتــەدا بە راشــكاوی بە تێكــڕای دەنگ )بەبێ 
یــەك دەنگی دژبەر( ئەســڵی 15ی ئەم یاســایە 
پەســەند دەكرێ كە لەودا ئاماژە كــراوە بەوەی 
دەبــێ خوێندن و نووســین بە زمانی زگماكی بۆ 
نەتەوەكانی دیكەش ئازاد بێ، كەچی پاشــی 35 

ساڵ ئەم ئەسڵە هەر بڤەیە!
  

3

بێگومان بۆ هەر نەتەوەیەك زمان سەرەكیترین 
پێناســەیە و سەرەتاییترین مافێكە كە بۆ مرۆڤ 
دیــاری كــراوە و لــە زۆر جاڕنامە و مەنشــووری 
نێونەتەوەییدا ســەلمێنراوە و تەواوی پسپۆڕانی 
بــواری زمانناســی كۆكــن لەســەر ئەمــە كــە 
فێرنەبوونــی زمان تــا چ رادەیەك شــوێنكەوتی 
نێگەتیڤ لەسەر مرۆڤ دادەنێ بەتایبەتی لە سەر 
منداڵان. بێگومان دەســتەواژەی "جینۆســایدی 
ســپی" رێــك ئاماژەیەكە بــۆ ئەم شــوێنكەوتە 
نەرێنییانە. ئەگەر پاراستن و پەرەپێدانی زمانی 
و فەرهەنگــی بەهــۆی فێركردنــی دووزمانی یان 
چەندزمانی دروشــمی ســەرەكی یۆنســكۆیە بۆ 
رۆژی جیهانیــی زمانــی زگماكــی وەك مافێكی 
سەرەتایی، لە زەمانی دەسەڵاتی پەهلەوییەوە تا 
ئێســتا دژایەتی لەگەڵ ئەم دروشمە بەردەوامە. 
روانینی نەتــەوەی فارس لە تەواوی ســەردەمی 
دەســەڵاتداری خۆیدا وەك نەتەوەی باڵادەســت، 
بۆ سەر سەرجەم نەتەوەكانی دیكەی نیشتەجێی 
ئێــران بەتایبەتــی نەتەوەی كورد بــە تەعبیری 

ئێدوارد سەعید روانینێكی رۆژهەڵاتناسانە بووە و 
بەردەوام حەولی ئەوەی داوە شوناس و ناسنامەی 
نەتەوایەتی لێ بستێنێتەوە و هەر ئەمەش بووەتە 
فاكتەرێكی ســەرەكی بۆ ســازبوونی ئەم كێشە 
مێژووییە لەبڕاننەهاتووانەی بەرۆكی ئەم وڵاتەی 
گرتووە. زیاتر لە 55%ی نەتەوەكانی ئێران فارس 
نیــن، بــەڵام بە تێكڕا لە خوێندن و نووســین بە 

زمانی خۆیان بێبەشن.

ساڵی 1952، حكومەتی پاكستان زمانی ئۆردوو 
كــە كەمتر لــە 5%ی خەڵكی قســەیان پێدەكرد 
وەك زمانــی فەرمیی ئەو وڵاتــە رادەگەیەنێ. لە 
رۆژئاوای پاكســتان كە خەڵك بە زمانی بەنگاڵی 
قسەیان دەكرد لەدژی ئەم بڕیارە هەستان و رژانە 
شەقامەكان و لەو رۆژەدا، واتە 21ی فێبریوەری، 
پۆلیــس بــە شــێوەیەكی بێبەزەییانــە تەقە لە 
خۆپێشاندەران دەكات و هەندێ كەس دەكوژرێن. 
ئەم سەركوتە فەرهەنگییە لەسەر بنەمای ئینكار و 
ئاسیمیلاسیۆن تا ساڵی 1971 درێژەی هەبوو تا 
وای لێهات بەنگلادیش لە پاكستان جودا بووەوە. 
بەم بۆنەیەوە 21ی فێبریوەری واتە 2ی رەشەمە 
لەلایــەن یۆنســكۆوە وەك رۆژی جیهانــی زمانی 
زگماكی دیاری دەكرێ بۆ پاراستن و پەرەپێدانی 
تەواوی زمانەكانی جیهان بەبێ جیاوازی. ئێستا 
نزیكەی 200 دەوڵەت لە دنیادا هەن، بەڵام 6000 
زمانمان هەن، ئەوە سەلمێنەری ئەم راستیەیە كە 
هیــچ وڵاتێك لە دنیــادا نییە تەنیا بە یەك زمان 
قســان بكات. چاوخشــاندنێكی بەپەلە بۆ سەر 
وڵاتانی دنیا داكۆكی لەم وتەیەمان دەكات: كەنەدا 
2، بەلژیك 3، سویسرا 4، ئەفغانستان 2، ئیتالیا 
6، هیندســتان 3 زمانی فەرمییان هەیە، لەگەڵ 
ئەمانەشــدا هەر كام لــەم وڵاتانە چەندین زمانی 
ناوچەیی فەرمییان هەیە. بۆ وێنە هیندستان 22، 
ســوێد 4، ئۆتریش 3، نەرویج 2 زمانی ناوچەیی 
فەرمییــان هەیە. كەچی ئاسایشــی نەتەوەییش 
نەشــێواوە و ئەم رێزگرتنە لە فەرهەنگ و زمانی 
نەتەوەكانی دیكــە بووەتە هۆی پێكەوەلكانێكی 

زیاتر نەك هۆكارێك بۆ لێكدابڕان!

بڕیــاری ئەم دواییەی فەرهەنگســتانی زمانی 
ئێران واتە دژایەتی لەگەڵ خوێندن و نووســینی 
زمانــی نەتەوەكانــی دیكــە بەڕای من شــتێكی 
چاوەڕواننەكــراو نەبــوو. ئــەم بڕیــارە هەروەك 
لــە ســەرەتادا ئاماژەم پێكرد ریشــەكەی لە زڕە 
مۆدێرنیتەی ئێرانیدایە، بۆ ئەوەی باســەكە زیاتر 
بكەینــەوە با زۆر بــە كورتی ئامــاژە بە هەندێ 
گرفت بكەین كە لە دنیای ئەمڕۆدا وەك مافێكی 
سەرەتایی بۆ هەموو مرۆڤێك سەلمێندراوە كەچی 
بۆ هاووڵاتیانی كوردســتان لە ئێران یاساغە، بۆ 
وێنــە: كورد لە ئێران ناتوانــێ زۆر ناوی كوردی 
لەسەر منداڵەكانی دابنێ، بە حەشیمەتێكی زیاتر 
لــە 10 ملیــۆن كەس تاقولــۆق بڵاڤۆكی كوردی 
هەیە، مرۆڤ هەیە چەندین ساڵە چاوەڕوانی ئیزنی 
وەرگرتنــی بڵاڤۆكێــك دەكا، زۆر كتێبی كوردی 
بــۆ چاپ لــە رۆژهەڵاتی كوردســتانەوە ئاودیوی 
باشووری كوردستان دەبێ، لێكدابڕانی رەشبەڵەك 
لەســەر بنەمای لەناوبردنی نەریتەكان و... بیری 
زاڵ بەسەر پێكهاتەی فەرهەنگستانی زمانی ئێران 
بیرێكی شۆڤێنیستییە كە جگە لە زمانی فارسی 
قایل بە بوونی هیچ زمانێكی دیكە نییە و پێیوایە 
ئەم داواكارییە یاســاییە لە بیرێكی جوداخوازیی 
سیاســییەوە ســەرچاوە دەگــرێ. بــا ئەمــەش 
لەبیرنەكەین كە ئەم ویســتە راســتە سیاسییە، 
بــەڵام بە درێژایی مێژووی نەتــەوەی كورد ئەمە 
دژكردەوەیــەك بووە لەهەمبەر ئاســیمیلەكردنی 
گەلی كورد. سەرەڕای تەواوی ئەو گوشارانەی بۆ 
تواندنەوەی ئەم نەتەوەیە، بۆ لەناوبردنی زمان و 
فەرهەنگی كراوە، بەڵام قەڵایەك بەناوی ئەدەبی 
زارەكــی لــە قاڵبی لایەلایــەی دایــكان و رۆڕۆی 
خوشــكان و چرپاندنی وتەی ئەویندارانەی كچە 
حەیــران و كوڕە حەیران و بێژەری بەیتوباوەكان 
و گۆرانیبێژە رەســەنەكان شوورەیەكی قایمی بە 
دەوری زمانــی كوردیدا كێشــاوە كە هەتاهەتایە 
پارێزگاری لێدەكات. ئایزا بێرلین گوتەنی هۆكاری 
سەرەكی گەشەسەندنی نەتەوەخوازی ئاكامی ئەم 
بە كەمگرتن و جیاوازییەیە كە نەتەوەی باڵادەست 

بەسەر نەتەوە بندەستەكاندا دەیسەپێنێ!

ناسر باباخانی
rebwar.karim@rudaw.net

لە رۆژهەڵات، 

كوردی هەر بڤەیە!

فیكری كەهەنوتی سەلەفیە "میرنشینەكان"
تاعونی عەقڵ‌ و ئافەتی سەردەم

)بەشی سێیەم و كۆتایی(

گومانی تێدا نییە پێغەمبەرمان لەســەردەمی 
جاهیلیەتیش رەوشــتێكی بەرزی هەبوو هەتا بە 
)صادق الامین( لەناو قورەیشــیەكاندا ناسرابوو. 
ئایەتــی ))ورفعنا لك ذكرك(( لەگــەڵ ))وانك 
لعلى خلق عظيم(( ریفعەتی مەقامی )رسول الله(
ی بەیــان كــردووە. بەڵێ خــودا ناوبانگی ئەوی 
بەرز راگرتووەو لەسەر نەهج و دین و پەیڕەوێكی 
عەزیمیــش داینــاوە. چەمكــی )خولــوق( لەم 
ئایەتەدا بەمانای رەوشت نایەت، بەڵكو بەمانای 
)دینــی ئیســام( دێت. حەزرەتیــش بە مەزنی 
دینــی خوداوە شــكۆدار كراوە و رێــزی گیراوە‌.‌ 
ئەگینا ئایەتی )ووجدك ضالا فهدى(شمان هەیە.

)خلــق( مەبەســتی لــە رێگــە و )دیــن( و‌ 
موعتەقەدە. سەرنجی ئایەتی 137ی شوعەرا بدە 
لەوێــدا مەفهومی )خلق( بەڕوونــی دیارە كە بە 

مانای )دین( دێت‌‌‌.‌ 
وەك گوتم محەممەد، سەلامی خودای لەسەر 
بێت بە راســتگۆ و دەستپاك و ئەمین ناوبانگی 
دەركردبوو لە مەككەدا بەرلەوەی ببێتە پێغەمبەر. 
كەواتە ئەو پێویستی بەوە نەبووە سەناو مەدحی 
خــۆی یان ســەردەمەكەی بكات. لێــرەدا بۆمان 
دەردەكەوێــت ریوایەتــی پراگماتی )خیر القرون 
قرنی( دژبــەر و‌ پێچەوانەی فەحوای ئایەتەكانی 

قورئانە گەر ورد بینەوە‌. 
رەنگە بڵێن ریوایەتــی: )أنا سيد ولد ادم يوم 
القيامة، وأوّل من ينشق عنة القبر، وأوّل شافع وأوّل 
مشفع( بەڵگــە بێــت بۆ مەدح و ســەنای، بەڵام 
یەكێك لە ســیفات و سروشتی پێغەمبەر )كان 
یكرە المداحین(! كەیفی بەمرۆڤی ماســتاوچی و 
ستایشــكار نەدەهات. كەواتە‌ )انا سید ولد ادم( 
ئیفتیرایە با هەزارجاریش لە "سەحیحی موسلیم"دا 
هاتبێت. ریوایاتی دیكە هەن‌ پێچەوانەن لەچەشنی 
)أنا ابن امرأة من قريش كانت تأكل القديد( كــە 
تەعبیر لە تەوازوع و ملكەچ بوونی )رسول الله( 
دەكات كاتــێ یەكێك دێتــە خزمەتی و دەلەرزێ 
و ترس و بیمی لێدەنیشێ، ئەویش بەم چەشنە 
ترســی دەڕەوێنێتەوە كە كوڕی ئافرەتێك بووە 
لە قورەیش گۆشــتی وشــكەوەبووی خواردووە! 
بەڵگــەو  وەك  "ریوایــات"  چەندیــن  لــەولاش 
دەلیل لەســەر ئیســپاتی عەزەمەت و گەورەیی 

دەهێنرێتەوە! ئەمە ئیزدیواجیەت و تەناقوزاتە.

مــن كە باوەڕم بەهیچ كامێــك لەو ریوایاتانە 
نییــە، چونكــە بۆ چەنــدان مەرامــی تایبەت و 
مەغزای جۆراوجۆر دروستكراون و بەرهەمهاتوون. 
هۆكارو فاكتەری ســەرەكی لەپشت ئەم ریوایات 
و فەرموودانە تەعەســوبی قەومی و مەزهەبی و 

سیاسی و فیكری، تائیفی و رەگەزی بووە. 
)ابن القیم( لە كتێبی )المنار المنيف في الصحيح 
والضعيف(‌ بە لێكۆڵینەوەی )عبدالرحمن بن يحي 
للنشر  العاصمة  دار   /1996 يةكةم  ضاثي  المعلمي- 
والتوزيع( ئەم مەسەلە و بابەتانەی چاك شرۆڤە 
و تاوتوێ كردووە‌. بەپێویستی دەزانم بۆ ئەوانەی 
گرینگــی بــە ریوایات و بابەتی فەرموودەناســی 
دەدەن هەڵوەستە لەسەر ئەم )توحفە‌(یە بكەن 
و عەقــڵ و تەفكیریــان بەگەڕخــەن و چیتر لە 
)مەعبەدی عەنعەنات( كڕنۆشی تەقدیس نەبەن.‌

بێمەوە سەر ریوایەتی )انا سید ولد ادم( كە 
پێچەوانەی چەندان دەقی قورئان و تەهەجوم و 
رەجمە لەسەر غەیب‌.‌ بەچەندین ئایاتی قورئانی 
سەلمێنراوە كە پێغەمبەر هیچی لە غەیب )شتی 
پەنهان و نادیار( نەزانیوە‌. بەراوردێك بكە لەنێوان 
ریوایەتی )انا سید ولد ادم( لەگەڵ ئایەتی )ولو 
مسني  وما  الخير  من  لاستكثرت  الغيب  أعلم  كنت 
السوء( بزانــە ســەنگی مەحەكی رەســەنی ئەم 
باسە لەكوێدایە! باشە پێغەمبەر چۆن زانیویەتی 
یەكەم كەســە كە قەبری بۆ شــەق دەبێت‌؟ ئایا 
ئەمە وەحیەكی تەوجیهییــە لەدەرەوەی قورئان 
لەكاتێكدا )عالم الغيب فلا يظهر على غيبه أحدا إلا 
من ارتضى من رسول( حەسمی بابەتەكە‌ی كردووە 
كە پێغەمبەر غەیب نازانێت چجای غەیبی دواڕۆژ؟ 
چەمكی "رســول" لە ئایەتەكــەدا پەیوەندی 
ســیاقی  لــە  بەڵكــو  نییــە  بەپێغەمبــەرەوە 
پێــش و پاشــی ئایەتەكــە‌ روون دیــارە‌ لەگەڵ 
مەلائیكەتەكانیەتی. وردبەوە لە هەردوو چەمكی 
)يسلك/ رصدا( لــە ئایەتــی "فإنة يسلك من بين 
يدية ومن خلفة رصدا" چــۆن و بۆچــی و بــە چ 

مەبەستێك بەكارهاتووە‌‌. 
ـــ  یــان خورافەی "شــەفاعەت" لــە قیامەت ـ
وەك‌ لە ریوایەتەكەدا هاتووە‌ ـــ كە پاســاوە بۆ 
لاســاری و هاندانە بۆ خواری و شــەرعیەت دانە 
بــە ئەنجامدانــی تاوان و ســەرپێچیكردن‌. ئەمە 
بەزەقی لە ‌هاجیسی حەدیسەكە دەخوێندرێتەوە 
ســەرەڕای زامنكردنی قیامەت و مسۆگەركردنی 
بەهەشــت‌ بۆ )عاســیەكان( ئەوانــەی هێندەی 

میســقالە زەڕرەیەك ئیمــان لەناخیانایە. كەچی 
قورئــان نەفــی شــەفاعەت دەكات و تەئكیــد 
دەكاتەوە‌ كە كەس بۆی نییە شەفاعەت بكات "يا 
أيها الذين آمنوا أنَفقوا مما رزقناكم من قبل أنَ يأتي 

يوم لا بيع فيه ولا خلة ولا شفاعة".
سەلەفییە میرنشینەكان، باشتر بڵێین ئافەتی 
ســەردەم، چەندیــن نــاو و بیر و دیــد و رێچكە 
و رێبــازی جیا جیایان هەیە لەوانــە: )الالبانية, 
الفوزانية‌،  البازية,  الحوينية،  الهلالية،  الحلبية, 
اللحيدانية، الجبرينية, البراّكية, الخميسية, العريفية, 
المأربية",  الوادعية،  "المدخلية،  الجامية:  الفالحية, 
الرسلانية, القوصية، المغراوية، الفركوسية( هەندێك 
لەمانە ناكۆكی و دووبەرەكی و ململانێی توندیان 
لەگەڵ یەكدا هەیە، سەرەڕای تەكفیر و تەبدیع و 
تەفسیق و تەشهیركردن بە یەكتر‌ خراپتر لە تاقم 
و هۆز و فیرقە و زاناكانی شــیعە كە دژبەیەكی 
دەكەن‌، نموونەی )اللە یاری( و )یاسر الحبیب( 
و )كمال الحیدری( و )الكورانی( و )القزوینی(.

ئــەو تێكپژان و تێكڕژان و جەدەلە عەقیمەی 
نێوان ســەلەفییەكان لەگەڵ ئەو مشــتومڕە‌ بێ 
ناوەڕۆكانە جگە لە ئیســتینزاف ‌و بەهەدەردانی 
وزەكان و بەخشــینەوەی رق و قیــن و نانەوەی 
دووبەرەكی لەنێوان موسڵمانان و شوێنكەووتوانی 
بیری ســەلەفیەت )بێباك‌ لە نەهجــی قورئان(‌ 
پێــم ناڵێــن چی دیكەیــان پێشكەشــكردووە و 
هەڵسوكەوتەكانیان كوێی ئیسلامەتییە؟ سەرنجی 
ئەم ســێ لینكە بدەن‌‌ بزانن خیلافات و شیقاقی 
شــیەعی وەهابیــەت و ســەلەفییەكان بەرامبەر 
بەیەكتر بە چ ئاقارێكدا رۆیشــتووە. بزانن رووی 
تەعەسوب و سیمای تەشەنوجات و گرژییەكان بە 

چ ئاراستەیەكدا وەرچەرخاوە‌:‌
http://ahlaalsalawat.montadarabi. 
com/t8506-topic

/http://www.alathary.org/rabee

http://www.elsalafia.com/index.
php/answers-shobohat/12-questions-
answers
رەمــەزان  ســەعید  محەممــەد  هەرچەنــدە 
بوتــی، لــە كتێبــی‌‌ "السلفية مرحلة زمنية مباركة 
كــە  دەكات  بــەوە  ئامــاژە  إسلامي"  لا مذهب 
ســەلەفیەت قۆناغێكی زەمەنــی مێژوویی پیرۆز 

بووە نەك مەزهەبێكی ئیسلامی دیاریكراو. بەڵام 
دەســەڵاتدارانی سعودیە هەمیشــە ئەوە دووپات 
دەكەنــەوە كــە دەســتبەرداری فیكــر و ‌نەهجی 
ســەلەفیەت نابن، بەڵكو ئەوان دەڵێن )السلفية 

منهج شرعي ومطلب شعبي(. 
بۆیە بێجگە لە فیكری ســەلەفی و سەپاندنی 
بۆچوونیان لە ئوموری دین، بیدعە‌ و گومڕابوونە. 
عوســەیمین و ئەلبانــی، ئیخوانیــان ‌‌بــە ئەهلی 
بیدعە و كۆمەڵێكی سەرلێشێواو و گومڕا پێناسە 
كــردووە. ئــەوان، باوەڕیــان بە كاری سیاســی 
نییە بەڵكو دژی‌ راپەڕینەكانیشــن! هەڵوێســتی 
شــەرعییان بەرامبــەر )حوككامــەكان( روون و 
ئاشــكرایە‌. لەســەر كەناڵــی )رووداو( یەكێ لە 
گەنجە كوردە ســەلەفییە میرنشــینەكان كە لە 
كوردســتان خزمەت بــە ئەجێنداكانی بیری زانا 
و ئایدیای خەلیج دەكات، باســی لە ‌مەســەلەی 
یاساغبوونی خۆپیشاندان وەك ‌لاساییكردنەوەی 
غەربــی كــرد بــەوەی كــە حەرامــە و تەقلید و 
تەشبیهە!! ئەمەیە فیكری كەهەنووت، ئافەت و 

تاعوونی سەردەم.
دژی  و  شۆڕشــن  دژە  ســەلەفییانە  ئــەو 
راپەڕینەكان فەتوایان داوە. پێیانوایە دەرچوون 
لــەدژی "وەلــی ئەمــری موســڵمانان" حەرامــە 
و شــەرعی نییــە و بەهیچ شــێوەیەك بە رەوای 
نابینن. شۆڕش دژی )وەلی ئەمری موسڵمانان( 
تەنانەت گەر ستەمیش بكات جائیز نییە و نابیت 
رەخنە بگریت و لەدژی راپەڕی، بەڵكو مەراتیب 

و وەعز و تەمێ و ئیرشادات‌ هەیە. 
تەحالوفاتــی نێــوان زاناكانــی وەهابیــەت/ 
ســەلەفیە میرنشــینەكان لەگەڵ ئال ســعود بۆ 
مودەتێكــی زەمەنــی بــە هەناردەكردنی فیكر‌ی 
تونــدڕەوی وەهابیەت و تەكفیریەت بۆ دەرەوەی 
وڵات‌ و سیاسەتی خۆگونجاندن و سەناو مەدحی 
)ئال ســعود(، هەروەها تەســلیمبوونی شەقام 
بە رای زانا و تەقدیســكردنیان و پەروەردەبوون 
لەسەر پەندی )كڵاوی خۆت بگرە با نەیـبات( و 
بەیعەت و سەمع و تاعەتی وەلی ئەمر لە خۆشی 
و ناخۆشیدا هێدی هێدی بوو بە عورفێكی باو. 

بەم شــێوەیە لەدوای بزاڤی ناســر سەعید و 
)صرخە(ی جوهەیمــان، دەنگی ئۆپۆزســیۆن بە 
‌یەكجاری خەفەبوو لەم وڵاتەدا تا شەڕی دووەمی 
كەنداو و تێكچوونی پەیوەندی ئیخوان و سعودیە 

)هۆكاری كەراهیەتەكە(‌‌‌‌. 
ئەمــە بەرهەمی تەعبیئەی فیكری ‌زانكۆكانی 
ســعودیە‌ و ورووژاندنــی بابەتــە هەســتیارەكان 
و تەنزیركردنــی بەردەوامی ئیخــوان بوو ‌‌لەدوای 

ئاوارەبوون و دەربەدەرییان. 
بۆ زیاتر ئاشنا بوون لەسەر رەوشی ئەوسای 
ئیخوان و سعودیە و تێكچوونی پەیوەندی نێوانیان 
بۆ چەنــد جارێــك، هەروەها هۆی ئیســتقتابی 
سعودیەو باوەش گرتنەوەیان‌ بۆ ئیخوانەكان پێم 

باشە ئەم )2( لینكە تەماشا بكەن:
http://www.almesbar.net/index.
php/studies/item/217-

http://alnoor.se/article.
asp?id=191784
هەروەهــا بینین و خوێندنەوەی ئەم لینكەش 

بە پێویست دەزانم‌:
http://www.almassae.press.ma/
node/67838

عاید مەنناعی كوەیتی شــرۆڤەكاری سیاسی 
دەڵێت: )وڵاتانی كەنــداو گرفتیان هەیە‌ لەگەڵ 
تەنزیماتی ئیسلامی بەتایبەت ئیخوان موسلمین، 

بۆیــە لێــدان و لاوازكــردن و فەشــەل پێهێنانی‌ 
لەمیسر لە بەرژەوەندی وڵاتانی كەنداو‌دایە وەك 
پێشــگرتن لــە گواســتنەوەی نموونەكەیــان بۆ 

ناوچەكە(. 
ئەمــە بەئاگاهاتنــەوەی میرنشــینەكان بوو 
لەهەســتكردن بــە ختورەتــی ئیخوان لەســەر 
دەسەڵاتیان پاش وتووێژ و ورووژاندنی مەسەلەی 
حوكم و راپەڕین و چارەسەركردنی كێشەكان بە 

ئاشتی كە هەندێ جار تاڵـە بەرهـەمی‌.
دەمەوێــت ئــەو هەقیقەتــە بەیــان بكەم كە 
زۆربــەی مەزهــەب و راویــەكان بــە قۆناغێكــی 
عەسیب و مودەتێكی زەمەنی پڕ لە شەڕ و شۆڕو 
فیتنە و ئاشــووب تا حەددی كوشــتنی یەكتر و 
ململانێــی توندی نێوان ئەمەوی‌ و عەبباســی و 

خەلیفەكان تێپەڕیون و گوزەریان كردووە. ‌
هەر لە ‌ســۆنگەی ئــەم ناكۆكیانەوە‌ )عیلمی 
عەنعەنــات( نووســراوەتەوە ‌و تەدویــن كــراوە. 
هەرگیز لە سەردەمی پێغەمبەردا نەنووسراوەتەوە 
لەسەر رای ســەحیحی زانایان. ئەو )زانستەی( 
كــە بووەتــە خەفەت و بــارو ئەركێكــی قورس 

بەسەرشانی موسڵمانان لەم سەردەمەدا.
واعیزەكان،‌ سیاسییە ئینتیهازییەكان بابەتی 
قەدەریان بۆ پاراســتنی دەســەڵاتی خەلیفەكان 
ورووژاند. ملی چەندین دەقی ئاینییان كەچكرد، 
پەنایان بۆ تەئویل و نەسخ و سناعەتی بەڕاداندانی 
)فەمــوودەی درۆییــن( برد بۆ قودســیەتدان بە 
بابای وەلی ئەمر و شەرعیەتدان بە ستەمكردن و 
درێژەدان بە سیستەمی سەركوتكاری و كپكردنی 

راپەڕینەكان. 
ئامانج لە برەودان و بازاڕگەرمی ئەو مەفهومانە 
تەبریئەكــردن و دەربازكردنــی زاڵمەكان بوو‌ لە 
زوڵمكردن و تاوان و رەوشــی خــواری نالەبار و 
كرێتی كردەوەكان، دەبێ كێ لەو ستەم و تاوان 

و فەسادە بەرپرسیار بێت؟ 
ئایــا لە ئەســتۆی )قەدەرە(‌ كە نووســراوەو 
بڕیــاری لەســەر دراوە یان ئەوە كاربەدەســت و 
خەلیفە و واعیزەكانیانن "سەلەفیە میرنشینەكان" 
كــە ملــی خەڵكیــان پەڕانــدووە و دەیپەڕێنــن 
بەناوی شــەرع و قەدەرەوە؟ ئەو فكرە‌ سەقەتە‌‌ 
پێچەوانــەی قورئانە و واقیعیــش زۆر بە توندی 

رەتیدەكاتەوە.‌ 
كەلتووری ســەلەفیەتی میرنشینی سەردەم، 
ئــاڵای  تەماشــای  دەشــتەكیە.  كەلتوورێكــی 
)مەملەكەی ســعود(‌ بكەن چۆن نەخشــێنراوە، 
وێنەی شمشــێر تەعبیر لەچی دەكات كە لەژێر 

دروشمی دیندا راكشاوە؟! 
گوێم لێبووە چۆن‌ بە شانوباڵی شای سعودیەدا 
هەڵــدەدەن، بــە )فخــر الاســام والمســلمین( 
ســەناخوانی دەكەن. ئاخر ئەمە كوێی شانازییە 

بۆ ئیسلام و موسڵمانان؟ 
بەبۆچوونــی من شۆڕشــێكی فیكریی گەورە 
نەبێت داد نادات دژی سیســتەم و فیكر و بیرو 
ئایدیای سەلەفیەتی میرنشینی. یان راپەڕینێكی 
سەرتاسەری دژ بە دەسەڵاتی سعودیە‌ كە تیماری 
دەرد و ساڕێژی برینە قووڵە سەختەكان دەكات. 
ســەری فیتنــە و ئاژاوەگێــڕی‌ و ئیرهاب كە 
رەگی قووڵ داكوتابێت لە رۆژهەڵاتی ناوەڕاستدا، 

دەسەڵاتی دووجار ستەمكاری ئالی سعودە‌!
هەر كاتێك ئەم دەســەڵاتە نەما، بەبۆچوونی 
من چارەســەری زۆربەی كێشە بنەڕەتییەكان و‌ 
گرفــت و برینە قووڵە‌كانی‌ وەك ئیرهابی فیكری 
و مەسەلەی )شەڕی دژە ئیرهاب( و تەقینەوەی 
خۆكــوژی و كوشــتن و بڕیــن و توندوتیژی كە‌ 
هەمــووی لەژێر ناوی دینــەوە جێبەجێ دەكرێن 

چارەسەر دەبن. 
ئیمڕۆكــە ســعودیە "ئاڵاكــەی" بووەتە بەڵا 
لەگەردنی موســڵمانان ئاڵاوە. دەبێ موسڵمانان 
هەوڵدەن خۆیان و نەوەی داهاتووش رزگار بكەن 

لەم‌ ڤایرۆسە خەتەرناكە. 
ئــەم ئاڵایــە گــەر دووبارە‌ نەقــش بكرێتەوە 
بەدڵنیاییــەوە وێنــەی دۆشــكە و دەبابەیەكــی 
لەســەر دەكێشــرێت لەجیاتــی شمشــێر، ئەو 
شمشــێرەی كە تەعبیر لە ســەقافەی توندڕەوە 
ئەعرابیــەكان و چەتەگەرایــی و بەتــاڵان بردنی 
ســامان و بەهــەدەردان و حەڵاڵكردنــی خوێنی 

یەكتر دەكات.
تراژیدیا و مەرگەسات ئەوەیە كە ئەم شمشێرە 
لەژێر دروشــمی بەرزی ئیسلامەتی دانراوە! واتە 
ئیســام بە زەبری شمشــێر گەشەی سەندووەو 
بەجیهانــدا بڵاوبووەتەوە كە ئەمە راســت نییە 
و ناشیرینكردنی نێوبانگی خودی دروشمەكەیە 
و لەكەداركردنــی مەنهەجــی ئینســانیەتە كــە 
ئیســامە.‌ راستتر ئەوەبوو شیعاری سەر ئاڵا‌كە 
لاببردرایە و تەنیا شمشــێرەكە بمابا‌یە ئەوســا 
تەعبیری لەناواخنی گەنیوی دەسەڵاتی ئەعرابی 

سعودیە دەكرد و پڕ بەپێستی بوو. 
لێــرەدا بە پێویســتی دەزانم بــاس لەوەش 
بكەم كە هەقە‌ ئیخوان ئەو دوو شمشێرەی ‌سەر 
ئاڕمەكەیان‌ نەهێڵن و بیگۆڕن بە شــتێكی دیكە 
كــە تەعبیر لە قووڵكردنەوەی پێكــەوە ژیان و 
كەرامەتی ئینســان بكات، چونكە توندوتیژی و 
تونــدڕەوی لە مەبدەئی ئیخوان ـــ وەك باســم 
ــ نییە. باشتر بڵێم فیكری شۆڕشگێڕی  كردووە ـ
وەك مەنهــەج و ئوســوڵ لە ئەجێندای ئیخواندا 
نییــە، كەواتە بوونی دوو شمشــێرەكە لەســەر 
)ئاڕمــی( ئیخوان‌ چ مانایەك دەبەخشــێت و چ 
واتایەكــی هەیــە؟! ئەی‌ ئەمــە‌ ئیزدیواجیەت و 
درێــژەدان نییــە بە فیكری )بەنــی ئومەییە( و 
هەروەها بەشــێك نییە لە نیفاقی مورەككەب؟ 
باشــە‌ ئاڕمی ئیخــوان و ئاڵاكەی ســعودیە‌‌ هاو‌ 
شمشێر و هاوپۆل و پەروەردەی‌ یەك قوتابخانە‌ 
نین كــە بەهەمــان كەلتووری دەشــتەكیەكانی 
وەهابیەتــی )نەجد( تەلقین كــراون، یاخود بە 

پێچەوانەوە لەیەك دوور و جیاوازن. 
ئەمە رێكەوتە یان سیاسەتە یان متوربەبوونە 
و  بەرژەوەندییــەكان  یــان  یەكتــر  بەفیكــری 
تەقەلـــلوباتی مەنــاخ و تەلاقوحــی حــەزاری و 
كرانەوەی ئیخوانە بەســەر دونیای هاوچەرخ كە 
ئەو قوتابخانەیەی كرد بە دوو لەت و شــوعبەی 

جیاوازی دژ بەیەك. 
ئیخــوان حیزبی دایكە‌ و ئەو خەیمە گەورەیە 
كە )خرجت من جعبتها جميع التيارات والجماعات 

الاسلامية‌‌( لەوەتای دروستبووە. 
نوێـــبوونەوەو ســەرلەنوێ لەدایكبوونــەوەی 
ئیخوان بە فۆرم و نەهج و پەیامێكی تازەوە كە 
متوربەكراو بێت بەبیری بیریاران و‌ دەنگە بوێر و 
ئازادیخوازەكانی ئاواتی زۆربەی شوێنكەوتووانی 
ئەم مەدرەســەیە ‌كە جارێكی دیكە بەڕوانینێكی 
مەدەنیانە بڕوانن و بێنەوە ســەر ساحە و كۆڕی 
فیكــر و سیاســەت دوور لــە جمــودی ‌مەكتەب 

ئیرشاد و سەقفی وەسایا كۆنكرێتەكان.
لە كۆتاییدا دەڵێــم: كۆڵبیرە كەهەنوتیەكان 
)سەلەفیە میرنشینەكانی سعودیە و كوردستان( 
وەك پەتــا وان‌‌ بۆ ســەر فیكری ئینســانیەت و 
بیركردنەوەی موسڵمانان. بەهەقەت‌ كۆیلەبوونی 
مرۆڤ لــە فیكــرەوە دەســتپێدەكات، دەبێ بە 
فكریــش رزگاری بێــت لــە ئافەتــی كۆیلەیی و 

تاعوونی زەمان.    

ئەدیب ئەلمەكلومی
rebwar.karim@rudaw.net

سعودیە بۆچی رقی لە ئیخوانە؟



22
ژمارە )299(           دووشەممە          2014/2/24

شرۆڤە و بۆچوون

مەرجی چاكسازی 
بۆ یەكگرتنەوە

 كورد لە نێوان گویلەن 
و ئەردۆغاندا

بــە  ســەبارەت  لێــدوان  و  بــاس 
و  دیموكــرات  لاباڵــی  "یەكگرتنــەوە"ی 
كۆمەڵەكان لە رۆژهەڵاتی كوردستان، خۆی 
خزاندووەتە نــاو راگەیاندنەكانەوە. گەرچی 
تەمەنێكــی زۆر بەســەر جیابوونەوەكانــدا 
دەرباز نەبووە و تا ئێســتاش بەشێكی زۆر 
لــە هۆكارەكانی ئــەو رووداوانە هەروا جێی 
مشــتومڕن، بــەڵام پرســی "یەكگرتنــەوە" 
لەناو دیموكراتەكان و كۆمەڵەكاندا سەریان 
هەڵداوە و لەســەر لاپەڕەی رۆژنامەكانیشدا 

بەرچاوە.
كــۆی باســەكان كــە لــە دەوروبــەری 
"یەكگرتنــەوە"دا دەخولێنــەوە، تەنیا باس 
لەسەر "نزیكیی سیاسی و هەڵوێست"ی ئەو 
لاباڵانەیە، كە گوایە "هۆكار"ێكی باشــن بۆ 
"یەكگرتنەوە"، بەڵام ئەوەی كە لە باسی ئەو 
چوار لاباڵەدا ونە، یان باســی لێوەناكرێت، 
پێكەوەهەڵكــردن و بوونی بیروڕای جیاوازە 
لەنــاو ئەو هێزانەدا، كە ئاخۆ چ شــوێنێكی 

دەبێت لە ئەگەری "یەكگرتنەوە"یاندا؟
پێكهاتەی هەرە ســەرەكی لەناو زۆربەی 
حیزبە سیاســییەكانی كوردستان بە گشتی 
و رۆژهەڵاتــی كوردســتانیش بــە تایبەتی، 
لەسەر بنەمای حیزبی لێنینی )ستوونی یان 
سانترالیست( رۆنراون. لەبەر ئەوە، یەكێك 
لــە هــۆكارە ســەرەكییەكانی جیابوونەوە، 
كێشــەی ئەم چەشــنە حیزبایەتیەیە. بۆیە 
بۆ یەكگرتنەوە، دەبێ چاكســازی لە شێواز 
و كاری حیزبیــدا بكرێــت. بەتەنیا باس لە 
"نزیكیی سیاسی"، لە رەوتی یەكگرتنەوەدا، 

تەنیا كەڵەكەكردنی كێشەكانە. 
"نزیكیی سیاســی" سەبارەت بە رووداوە 
سیاسییەكانی كوردستان، ئێران و ناوچەكە 
تەنیا مەرجی بنەڕەتی نین بۆ یەكگرتنەوە. 
خۆ لەو بــوارەدا، ژمارەیەكی زۆر لە حیزبە 
سیاســییەكانی رۆژهەڵاتی كوردستان خاڵی 
هاوبەشیان هەیە. پێچەوانەكەیشی دروستە 
كە لە ناو حیزبێكی سیاسیشدا بۆ ماوەیەك 
"فكری هاوبەشــی سیاســی" ســەبارەت بە 
رووداوێــك نەبێــت، بــەڵام ئــەوەش مەرج 
نییــە ببێتــە بنەمــای جیابوونــەوە. ئەگەر 
حیزبێكی سیاســی پەیوەندیی زیندووی بە 
كۆمەڵگەكەیــەوە هەبێــت، دەبێ ئەوە باش 
بزانێت كە ئاڵوگۆڕی سیاسی و كۆمەڵایەتی 
كار لەســەر فكــر و هــزری بەشــێك لــە 
ئەندامانــی دەكات. لەبەر ئــەوە، ئاڵوگۆڕی 
سیاســی، ئابــووری و كۆمەڵایەتــی لە ناو 
حیزبەكاندا شــوێندانەر دەبــن. ئەگەر ئەوە 
نەبێــت، بێشــك حیزبێكی سیاســی بەرەو 
داخــراوی و چەقبەســتوویی هەنگاو دەنێت 

و پێكەوەهەڵكردن و بیروڕای جیاواز مانای 
نامێنێت.

خاڵێكی هەرە ســەرەكی كە تا ئێستا بە 
ئاشــكرا یان بە وردی لە دانوســتاندنەكانی 
"یەكگرتنەوە"دا گرینگیی پێ نادەن، كێشەی 
بەڕێوەبەری و سەركردایەتیكردنی حیزبێكی 
سیاســییە. بەڕێوەبەری، پێكەوەهەڵكردن، 
حیزبــی"،  "دیموكراســیی  رەچاوكردنــی 
قبووڵكردنــی فكــر و هزری جیــاواز لە ناو 

حیزبدا، دەوری سەرەكی دەگێڕن.
جیابوونــەوە  كــە  لێرەدایــە  رێــك 
دەســتپێدەكات. ســەردەمانێك گرووپێــك 
كوردســتانی  دیموكراتــی  )حیزبــی  لــە 
ئێــران( جیابوونــەوە و )حیزبی دیموكراتی 
رێبەرایەتیــی   – ئێــران  كوردســتانی 
شۆڕشــگێڕ(یان دامەزراند. دوای چەند ساڵ 
چالاكی و، سەرەڕای ئاڵوگۆڕ لە هەندێك لە 
دروشمەكانیان، تێكەڵ بە )حدكا( بوونەوە. 
جارێكی دیكە هەر ئەوان، لە ساڵی 2006دا 
هێزی ســەرەكی بوون بۆ جیابوونەوەیەكی 
دیكــە و )حیزبــی دیموكراتی كوردســتان(
یــان راگەیاند!. ئەزموونــی "یەكگرتنەوە"ی 
ئــەو دوو لاباڵــە كــە شكســتی خــوارد، 
"نزیكیــی  بەتەنیــا  ســەلماند،  ئەوەشــی 
سیاســییان لــە هەڵوێســت"دا، بنەمایەكی 
لەرزۆكــە. پێویســتە ئامــاژە بــەو خاڵــە 
گرینگەش بدرێت، بەشــێك لە هۆكارەكانی 
جیابوونــەوە لــە دەڤەری ئێمەدا، كێشــەی 
شەخسی و "كەسایەتی"یەكانن كە پرۆسەی 

جیابوونەوەكان خێراتر دەكەن.
تەنیا ئاماژە و جەختكردنەوە بە "نزیكیی 
سیاســی" لــە پرۆســەی "یەكگرتنــەوە"دا، 
چێكردنــی قەرەچێوەیەكە بۆ نەخشــاندنی 
رواڵەتــی بینــای كــۆن كــە كاتــی خــۆی 
هۆكاری سەرەكی بووە بۆ جیابوونەوە. هەر 
یەكگرتنەوەیەك دەبێ رووی لە داهاتوویەكی 
تا رادەیەك بێ كێشــە بێــت، دەنا جارێكی 
ســەرهەڵدەدەنەوە.  كێشــەكان  دیكــە 
دۆزینەوەی كێشــەكان و چارەســەركردنیان 
لە بنەما سەرەكییەكانی یەكگرتنەوەن، واتە 
ئەو هۆكارانەی بوونە پاڵنەری جیابوونەوە.

بۆ ئــەوەی یەكگرتنەوە لە هەر حیزبێكی 
سیاســیدا ســەربگرێت، دەبــێ پێكهاتــەی 
ســەرەكی ئەو حیزبە بگۆڕدرێت و شــێوازی 
بەڕێوەبەرایەتی لە ریشــەوە چاكسازی تێدا 
بكرێت. چاكسازی لە بینای حیزبدا، مەرجی 
یەكگرتنەوەیەكــی  بــۆ  ســەرەكییە  هــەرە 
عەقڵانی. بۆ ئەمەش دەبێ هەر لە سەرەتادا، 
عەقڵی حیزبایەتی و كاری سیاسی، بكەونە 

بەر شەپۆلی چاكسازییەوە.

ئەوەی بتوانین هەندێ گشتاندن بكەین سەبارەت 
بە تێڕوانین و شێوازی بیركردنەوەی مامۆستایانی 
ئەوســا و بێیــن بەراوردیان بكەین بە شــێوازی 
بیركردنەوە و دنیادیتنی مامۆستایانی ئێستا. خۆ 
ئەگەر ئەم گریمانەیە راست بێت، ئەوا بەرەوڕووی 
پرسیارێكی تا بڵێی كێشەدار دەبینەوە، ئەویش 
ئەوەیــە بۆچــی نەوەیــەك كە لەبن دەســەڵاتی 
خۆماڵیدا گەورە بووە و پێگەیشــتووە دڵسۆزی 
و پابەندی نیشتمانی لاوازترە لە نەوەیەك كە لە 
هەلومەرجێكــی زۆر جیاوازدا پەروەردە بووە؟ چ 
هەلومەرجێك ئەو گۆڕانە نەرێنییە مەترسیدارەی 

دروستكردووە؟ 
رەنگە گریمانــەی دووەم ئەوەبێ كە خەڵك، 
بەشــێوەیەكی گشــتی، دوای ئــەوەی هەنــدێ 
باشبوونی رێژەیی، وەك پێشتر ئاماژەم پێدا، لە 
رەوشی ژیانیدا بەدیهاتووە، جارێكیتر ئامادە نەبن 
ئەوە قەبوڵ بكەن كــە بارودۆخی ژیانیان بەرەو 

خراپ بگەڕێتەوە. 
جێیمس دێڤیــس )1962()1( لە لێكدانەوەی 
بزووتنەوەكانی شۆڕشگێڕی و ناڕەزاییدا، پێیوایە 
خەڵك هەمیشە لەبەر ئەوە ناڕازی نەبوونە كە لە 
ئازادی بێبەش بووبن یان لەبەرئەوەی گوزەرانی 
ئابوورییــان ناهەموار بووبێت. بــە پێچەوانەوە، 
بە باوەڕی ئەو، خەڵك ناڕازی بووە و شۆڕشــی 
كــردووە چونكــە باشــبوونی رەوشــی ژیانیان 
لــە ئاســتێكی دیاریكــرداودا وەســتاوەو چیتر 
بەرەوپێشچوونی زیاتر بەدینەهاتووە )2(. لێرەدا 
مەســەلەی چاوەڕوانییــەكان دێتەپێش. خەڵك 
باشتری دەوێت و ئەگەر تۆ نەتوانی باشتری بۆ 
دابین بكەیت ئەوا خەڵك ناڕازی دەبێت. ئەگەری 
ئــەوە هەیە كە نائارامی لەبەرامبــەر دواكەوتنی 
مووچــە یان ناڕازیبــوون لەهــەر كەموكوڕییەك 
ســەبارەت بــە خزمەتگوزارییــەكان بنەماكــەی 
چاوەڕوانــی بەدینەهاتــووی خەڵــك بێــت بــۆ 
باشبوونی زیاتری ژیانی. هەربۆیە، هەرتوێژێك كە 

مووچەی پێنادرێت یان مووچەكەی دوادەكەوێت، 
ژیانــی نەك بەرەوباشــتربوون ناڕوات، بەڵكو بە 
پێچەوانەوە دەســتبەجێ كۆی ژیانی ئەو كەسە 
و خێزانەكانیان دەكەوێتە رەوشێكی نالەبارەوە.

دەگونجــێ گریمانــەی ســێیەم ئەوەبێت كە 
لەژێر كاریگەری ئۆپۆزسیۆنی سیاسی و هەندێك 
كارایــی رێكخراوەكانی كۆمەڵــی مەدەنی خەڵك 
زیاتر لەجاران بتوانن گوزارشت لە ناڕەزاییەكانیان 
بكــەن. رەنگــە ئــەوەی هەنــدێ هێزبداتــە ئەو 
گریمانەیە ئەو راســتییە بێت كە لە چەند ساڵی 
رابــردوودا لەگەڵ ســەرهەڵدان و گەشــەكردنی 
ئۆپۆزیسیۆنی سیاســی و بەهێزبوونی رێكخراوە 
مەدەنییــەكان، فۆرمەكانی دەربڕینــی ناڕەزایی 
لــە مانگرتــن و خۆپێشــاندان و هەڵمەتەكانــی 
ئیمزاكۆكردنەوە زیادی كردووە. بە تێگەیشــتنی 
من ئەم گریمانەیە راســتیی تێدایە بە تایبەتیش 
بە لەبەرچاوگرتنی ئەو فاكتەی كە ئۆپۆزیسیۆنی 
سیاســی لە هەرێمی كوردستان خاوەنی میدیای 
بەهێزی خۆیەتی و ئەو میدیایە دەتوانێ لەلایەك 
نیشــاندەری ناڕەزایەتییــەكان بێــت و لەلایەكی 

دیكەش هەر خۆی ببێتە سازدەریان. 
زیــاد لــەو گریمانــە و لێكدانەوانــە دەكــرێ 
تێگەیشــتنی دیكەش بۆ نائارامی مامۆســتایان 
و كارمەندانــی دیكەی كەرتی حكومی لەئاســت 
دواكەوتنــی مووچــەی مانگانەیــان بخرێتەڕوو. 
بــەڵام ئەوەی بەلای منەوە بابەتێكی میحوەرییە 
بۆ تێگەیشــتن لەو دوو پرســیارە ســەرەكییەی 
سەرەوە ئەوەیە خەڵك ئامادە نییە ئارام بگرێ، 
چونكە وەك پێویست متمانەی پێت نییە. پێشتر 
خەڵــك ئامادەبوو بــۆ ماوەیەكی زۆر بێ مووچە 
كاربكات، چونكە لەوە دڵنیابوو كە حكومەتەكەی 
ســەرچاوەی پێویســتی لەبەردەســت نییــە بۆ 
دابینكردنی مووچە. ئێســتا خەڵك، راســت یان 
هەڵە، ئەو متمانەیەی نییە و پێیانوایە حكومەت 
دەتوانــێ ئەوە بكات بــەڵام لەبەر هەر هۆكارێك 

بێت نایكات. هەموو ئاماژەكان ئەوە نیشاندەدەن 
كە متمانەی سیاسی )متمانەی هاونیشتمانیان بە 
سەركردەو دامودەزگا سیاسییەكان و پرۆگرام و 
كاراییان( لە هەرێمی كوردستان بە سەردەمێكی 

دژواردا تێدەپەڕێت.
نەبوونــی  لەبــەر  كوردســتان  هەرێمــی 
ســەربەخۆیی سیاســی و پشتبەســتنی ئابوری 
بە حكومەتی عێراق و دراوســێكانی، هەمیشــە 
بە هەرێمێكــی موعەرەز )Vulnerable( هەژمار 
دەكرێ. ئەم هەرێمە بەردەوام لەبەردەم ئەگەری 
رووبەڕووبوونەوەیــە لەگــەڵ فۆڕمە جیاوازەكانی 
قەیرانــی سیاســی و ئابووری. هــەم حكومەتی 
عێــراق و هەمیش وڵاتانی دراوســێ بە ئاســانی 
دەتوانــن رووبەڕووی كێشــەی قووڵت بكەنەوە. 
دەتوانن یاری بە بەشــە بودجەت و چۆنیەتی و 
كاتی ناردنی بكەن. دراوسێكانت هێزی ئەوەیان 
هەیە، تەنانەت ئەگەر هەندێكیش زەرەرمەند بن، 
سنوورت بەسەردا دابخەن و كێشەی جیاوازت بۆ 
دروستبكەن. من نامەوێ بڵێم هەرێمی كوردستان 
هەرێمێكی لاوازە و بە هەناســەیەك دەڕووخێت. 
بــە پێچەوانــەوە ئەم هەرێمە خاڵی بەهێزیشــی 
هەیە لەڕووی دانیشتووان و جوگرافیای سیاسی 
و ئابووریــش. بــەڵام هەرگیــز ناتوانــی نكۆڵی 
لەوە بكەیت كە نەبوونی ســەربەخۆیی سیاسی 
و ئابــووری، تەنانــەت ئەگــەر رێژەییــش بێت، 
وادەكات ئەم هەرێمە وەك قەوارەیەكی موعەرەز 

سەیربكرێت.
بۆ هەرێمێكی لەم چەشنە متمانەی سیاسی تا 
رادەیەكی زۆر دەتوانێ قەرەبووی ئەوە بكاتەوە كە 
هەمیشە لەبەر مەترسیدایە. توێژینەوەكان ئەوە 
نیشــاندەدەن كە متمانەی سیاسی یارمەتیدەری 
حكومەتە جیاوازەكان بووە لەو سەردەمانەی كە 
تووشــی تەنگژە دەبن )3(.  خەڵك ئارام دەگرێ 
لەو ساتانەدا كە حكومەت لەبەر هۆكارێك ناتوانێ 
بە ئەركەكانی خۆی هەستێ بە مەرجێك متمانەی 

بە حكومەتەكە هەبێت. ئەگەر حكومەت متمانەی 
هاونیشــتمانیانی لەدەســتدا، ئەگەر بەڕاستیش 
نەتوانــێ ئەركەكانــی راپەڕێنــێ، ئــەوا باوەڕی 

پێناكرێت.
بــۆ ئایندەی ئــەم هەرێمە پرســی متمانەی 
سیاسی و دووبارە بنیاتنانەوەی لە هیچ بابەتێكی 
دیكە بێ بایەختر نابێت. سەركردایەتی سیاسی 
ئەم هەرێمە بۆ هەر هەنگاوێكی گرنگ پێویستی بە 
پشتگیری جەماوەری هەیە و ئەو پشتگیرییەش 
مومكین نییە بەبێ بوونی متمانەیەكی سیاســی 
بەهێز. پێموانییە هەرێمی كوردستان ئایندەیەكی 
ئەوتــۆی هەبێت بەبێ ئاوڕدانەوەیەكی ئازایانە و 
ئازادانە لە پرســی متمانەی سیاســی. هەوڵدان 
بــۆ بەرقەراركردنی دادپــەروەری كۆمەڵایەتی و 
بەگژداچوونــەوەی فۆرمە جیاوازەكانی گەندەڵی 
و رەخســاندنی دیمۆكراســی زیاتر و كاراكردنی 
حكومەت كلیلی بنیاتنانی متمانەی سیاسین لەم 

هەرێمە. 
* دكتۆرا لە كۆمەڵناسی، مامۆستا لە بەشی 
كاری كۆمەڵایەتی-زانكۆی سەڵاحەددین/ هەولێر.

و چاوەڕوانیەكانیان بۆ ئایندە.
 Eric M. Uslaner.2002. The 3 ـ بۆ وێنە بڕوانە

و  گویلــەن  فەتحوڵــا  ســاڵ   11 دوای 
دارودەستەكەی كە بە جەماعەت ناودەبرێن لەگەڵ 
ئەردۆغان و پارتی داد و گەشــەپێدان شــاخیان 
لــە شــاخی یــەك گیركــرد و كەوتنــە دژایەتی 
یەكتر. ئەگەرچی هــەردووك لایان لەیەك كانیاو 
ئاودەخۆنەوە كە ئیسلامی سیاسییە، هەرچەندە 
گویلەنییەكان بەئاشكرا باسی هاتنەسەر دەسەڵات 
ناكــەن، بەڵام لەژێرەوە بۆ بەرژەوەندی سیاســی 
خۆیــان هەوڵدەدەن، نەك تەنیا لە توركیا بەڵكو 
لەزۆر وڵاتی ئیســامی و بەتایبەتی لە ئاســیای 
ناویــن و رۆژهەڵاتی ناوەڕاســتدا گــەرای خۆیان 
خســتووە و بەشێوەیەكی سیســتەماتیك لەژێر 
نــاوی پــەروەردەدا توركچێتــی بڵاودەكەنــەوە، 

مەدرەســەكانیان بۆ ئەو مەرامــە بەكاردەهێنن. 
هەوڵــدان بۆ داخســتی قوتابخانەكانی ســەر بە 
رەوتــی گویلەن لە توركیا ئارامیی لەبەرهەڵگرتن 
و بە ئۆپەراســیۆنی 17ی كانوونی یەكەم وەڵامی 
حكومەتەكــەی ئەردۆغانیــان دایــەوە، ئەوەیش 
سەرەتایەك بوو كە بە ئاشكرا دەمامكی سیاسی 
خۆیــان دەربخــەن و نیشــانیاندا كــە دەتوانــن 
لەبەرامبەر هەڕەشەكانی ئەردۆغاندا بوەستنەوە. 
دوور نییە ئەگەر كێشــەی نێوان ئەو دوو بەرەیە 
بــەردەوام بێــت، گویلەنیــەكان پارتی سیاســی 
دامەزرێنــن، چونكــە هەوادارانیان ســەرگەردان 
بوون و ئێســتا نازانن دەنگ بەكێ بدەن، چونكە 
هەرچۆنێك بێت لەم ساتەدا هیچ ئەڵتەرناتیڤێكیان 

لەبەرامبــەر پارتــی داو و گەشــەپێداندا نییە تا 
دەنگی خۆیانی پێبدەن. 

كوردەكانــی باكــوور بەتایبەتیــش عەبدوڵڵا 
دیموكراتــی  و  ئاشــتی  پارتــی  و  ئۆجــەلان 
هەڵوێســتێكی زۆر ژیرانەیــان نواند كە نەچوونە 
هیــچ كام لــەو دوو بەرەیەوە، بەڵكو بێلایەنییان 
هەڵبــژارد و تەنانەت گوتیان "ئــەوان نایانەوێت 
بەنزین بكەن بەو ئاگرەدا". فەتوحوڵڵا گویلەن لە 
دیدارەكانی ئەم دواییەدا شەرمنانەش بێت دەڵێت 
دژی دانوستاندن نین، بەڵام كاتێك دەڵێت گفتوگۆ 
لەگــەڵ ئۆجــەلان "زیان بــە شــەرەفی دەوڵەت 
دەگەیەنێت". ئیدی نیەتی خۆی نیشــان دەدات. 
دەبێت شــەرەفی دەوڵەت لای گویلەن چی بێت؟ 
ئایا دداننان بە مافەكانی كورد "شەرەفی دەوڵەت 
لەكــەدار دەكات"؟ ئەگــەر وابێت كــورد دەمێكە 
داوای مافەكانی خۆی دەكات. ئەگەر ئەوە خستنە 
ژێرپێی شــەرەفی هەركەســێك بێــت، بێگومان 
20 ملیــۆن كــەس نكۆڵی لێناكــەن، هەرچەندە 
تا ئێســتا كورد ســەرەڕای چەوساندنەوەشــیان 
دەســتەواژەیەكی وایــان بەكارنەهێناوە. گویلەن 
هەمان بۆچوونی كەمالیستەكان دووبارە دەكاتەوە 
و پێیوایــە لــە رێگای پــەروەردە و باشــكردنی 
باری ئابووری لە باكووری كوردســتان كۆتایی بە 
كێشــەكە دێنێت و خەمی ئــەو نەچوونی لاوانی 
كوردە بۆ ناو ریزەكانی گەریلا، كورت و كورمانجی 
ئەوەی ئەو باسی دەكات، درێژەدانە بە سیاسەتی 
تواندنــەوەی كــورد، چونكە هەتا پــەروەردە بە 
زمانــی توركی بێــت و خوێندن بە زمانی كوردی 

قەدەغە بێت كە سەرەتاییترین مافی مرۆڤە، ئەدی 
كێشــەكە چۆن چارەســەر دەكرێت؟ هەزار ساڵ 
زیاترە بەشــێكی گەورەی كورد ئاینی ئیســامی 
پەژرانــدووە و هیچ كێشــەیەكی ئاینــی نەبووە، 
بەڵكو كێشــەیەكی نەتەوەیی هەیە، بۆیە خواجە 
فەتحوڵــا تازە ناتوانێت بــە برایەتی درۆزنانەی 

ئاینی كورد بخاپێنێ. 
كــورد،  بــۆ  ئەمانــە گرنگتــر  لــە هەمــوو 
كــە  داهاتــووە  مانگــی  دوو  هەڵبژاردنەكانــی 
دەتوانێت پرۆســەی ئاشــتی یەكلایــی بكاتەوە. 
ئێســتا بارودۆخێكی ئارام باڵی بەسەر باكووری 
كوردســتاندا كێشــاوە و دەتوانرێت بە چاكترین 
شــێوە كەڵكی لێوەربگیرێــت. دەبێت كەڵك لە 
ناكۆكیەكانی نێوان گویلەن و دەوڵەت وەربگیرێت 
بەبێ ئەوەی خۆیان بخەنە بەر شمشێری لە كالان 
دەرهاتووی شەڕكەران. هاوكات لە هەموو كاتێك 
زیاتــر كوردی باكوور پێویســتیان بە یەكدەنگی 
هەیە و نابێت ئایدۆلۆژیا و بەرژەوەندی پارتایەتی 
رێگربــن لە یەكێتی نێوان كوردان. ئەگەر كارێك 
بكرێت دەنگەكان بــۆ كورد بن، جا ئەو دەنگانە 
ئیســامی دەبن یان چەپ، عەشیرەت دەبن یان 
مۆدێرن، ئەوا ســەنگی كورد لە دانوستاندنەكاندا 
گەورەتــر دەبێت، تەنانــەت دەكرێت هەڵبژاردنی 
شــارەوانییەكان وەكــو ریفراندۆمێــك چاویــان 
لێبكرێت و دەتوانێــت تێڕوانینی نێونەتەوەییش 
لەمەڕ پرســی كورد بگۆڕێت، ئەوكات نە دەوڵەت 
و نە گویلەنییــەكان ناتوانن خۆیان لە رێگای بە 

ئاشتی چارەسەركردنی پرسی كورد بدزنەوە.

لــە دوای 2005ەوە و نزیكــەی نۆ ســاڵە 
پارتی دیموكراتی كوردستان، خۆی لێ بووە 
بە حاكمی كوردســتان. ئەو هەستەش دوای 
ئــەوە هات كە لە ئابــی 1996دا توانی دوای 
20 ســاڵ ململانــێ ركابــەرە ئەزەلییەكــەی 
واتــا یەكێتــی نیشــتمانیی كوردســتان بــە 
چۆكــدا بێنێت. رەوشــی نالەباری یەكێتی و 
بــەرەو فەناچوونی رابەرە ئەفســانەییەكەی، 
بەڕێــز )جەلال تاڵەبانــی(، وای لە پارتی و 
سەركردایەتیی ئەو حیزبە كرد كە بكەونەوە 
خەیاڵی ئەو ســەردەمەی شادڕەوان جەوهەر 
نامیق )سكرتێری پێشووی پارتی دیموكراتی 
كوردستان( دەیگوت "پارتی ئیمپراتۆرییەتێك 

بوو خۆری لێ ئاوا نەدەبوو".
هــەر لەو روانگەشــەوە و كاتێك رۆڵەكان 
لــە عێراقــی نوێــدا دابەشــكران، بارزانــی، 
تاڵەبانیــی بــەڕێ كــردە بەغــدا و خــۆی و 
حیزبەكەی جڵەوی كاروباری كوردســتانیان 

بە تەواوەتی گرتە دەســت. بەڕێز مەســعود 
بارزانی وەك ســەرۆكی هەرێمی كوردستان، 
برازاكەی )نێچیرڤان بارزانی( وەك سەرۆكی 
حكومەتــی هەرێمی كوردســتان و كوڕەكەی 
)مەســروور بارزانی( وەك كەســی یەكەم لە 
ئاســایش و باری ئەمنیی كوردستان پێگەی 
خۆیــان لە دەســەڵاتی كوردســتاندا جێگیر 
كرد. پارتی و بارزانی كە دوو شتی دانەبڕاوی 
یەكترین و بێ یەكتری تەعریف ناكرێن، جیا 
لــەوەی گۆڕەپانی سیاســیی كوردســتانیان 
كۆنترۆڵ كرد، هەوڵی ئەوەشــیان دا پەل بۆ 

پارچەكانی دیكەی كوردستانیش بهاون.
بــەڵام دوای نزیكەی یــەك دەیە و لە دوا 
هەڵبژاردنــە پەرلەمانییەكەی كوردســتاندا، 
دەركــەوت هێــزی پارتــی ســەرباری هەموو 
ئــەو هەژموونەشــی كــە هەیەتــی، نزیكەی 
كوردســتانە  هەرێمــی  دەنگەكانــی  40%ی 
ناوچــە  و  كەركــووك  كــوردی  ئەگــەر  و 

ســەر  بێتــەوە  دیكەشــی  دابڕاوەكانــی 
ئەوپــەڕی دەگاتــە 42% یــەك. ئــەوەش 
لــە كاتێكدایە كــە ركابەرەكانیشــی رێژەی 
دەنگیــان بەرزتر دەبێتــەوە. كەواتا پارتی 
نــە قەبارەی دەنگەكانی و نە پشــتیوانییە 
جەماوەرییەكەی هی ئەو بەردە گەورانە نین 

كە ئەمڕۆ هەڵیگرتوون.
پارتــی لە یەك كاتدا لە چەند بەرەیەكی 
جیاواز و بەڵام پێكەوە لكاو شــەڕ دەكات و 

ریسك دەكات.
ئەگەر بە وردی سەرنج لە دوا بەیاننامەی 
دیموكراتــی  پارتــی  مەكتەبــی سیاســیی 
كوردستان بدرێت، ئەوە بە ئاشكرا هەستی 
پێدەكرێت كە پارتی ئیتر ئەوە ناشارێتەوە 
لەگــەڵ PKK )ئەگــەر بــە باڵێكــی نــاو 
پەكەكەش وەســفی بكات( كێشــەی هەیە. 
كێشــەی پارتــی لەگــەڵ PKK ســەرباری 
ئــەوەی كــە مێژووییــە، ئیتــر رەهەنــدی 
 PKK ناوچەییشــی وەرگرتــووە. چونكــە
جێگــەی چۆڵی پارتــی و یەكێتیی جارانی 
بۆ هێــزە ئیقلیمییەكان پــڕ كردووەتەوە و 
ئەوەش وایكردووە لە گۆڕەپانەكەدا قســەی 

باش بڕوات.
ســێ  لــە  ئاراســتەیەدا  بــەو  بارزانــی 
گۆڕەپانــدا لەگــەڵ PKK ململانێ دەكات. 
 PKK لە باكــوور، رۆژهــەڵات و رۆژئاوا كە
لــە هەرســێكیاندا ئامــادە نییــە جێگە بۆ 
 PKK پارتــی چــۆڵ بــكات. وەك چــۆن
هێــز و دەســتەی جیــاوازی بــۆ ئەو ســێ 
گۆڕەپانە هەیە، پارتیش لە رێگەی دەســتە 
و گرووپەكانــی )كە لەچــاو هی PKK زۆر 

لاوازن( خەریكی سیاسەت و ململانێیە.
دیســان  عێــراق،  ئاســتی  لەســەر 
شكاندنەوەی پارتی بەلای توركیا و عەرەبی 
ســوننەدا وای كردووە كە هەم ئێران و هەم 
شــیعە لێی پەســت بن و تەنانــەت هەوڵی 
شــكاندنی هەیبەتەكەی بــدەن لەناو ماڵی 
خۆیــدا. ئەوەش بەرەیەكــی زۆر بەرفراوانە 
كــە بەرئەنجامەكــەی ئەوەیــە كوردســتان 
بووەتــە مۆڵگــەی دەیــان هەزار ئــاوارەی 
كورد، عەرەب و مەسیحی. ئینجا حكومەتی 
عێراقیش جگە لە چەكی گەرم هەرچییەكی 
لە دەستی بێت لەو شەڕەدا بەكاری دێنێت 
و پارتــی و سیاســەتەكانی بارزانیــی پــێ 

قەبوڵ نییە.
پارتی ئیتر باوەڕی بە ئەمریكاش نەماوە، 
چونكــە پێیوایە ئەمریكا هەژموونی ئێران و 
شیعەكانیان لە عێراق لە زیانی ئەوانی دیكە 

جێگیر كردووە.
كە ســەیری مەیدانەكانی سەرەوە )ئەوە 
جگــە لــە گۆڕەپانــی سیاســیی ناوخــۆی 
هەرێمــی كوردســتان( دەكــەی، دەبینــی 
ئــەو هەمــوو بەرەیــە بــۆ حیزبێــك كە لە 
پەرلەمانەكــەی خۆیدا 38 كورســی هەیە، 
گەلێك زۆرە. ئــەو ئەنجامەی ئەمڕۆ پارتی 
لە كوردســتان بەدەســتیهێناوە، ئەگەر لە 
وڵاتێكی جێگیری وەكو تەنانەت توركیاشدا 
بووایــە، ركابەرەكانــی نــەك رێگەیــان پێ 
نــەدەدا حكومەتــی لەدەســت بێــت، بگرە 
دەیانكــردە ئۆپۆزیســیۆنیش. بۆیە بنكەی 
جەماوەریی پارتی لەئاســتی سیاسەتەكانی 

و مەیدانخوازییەكانیدا نییە.

ئەگەرەكانی قەیران و 
پرسی متمانەی سیاسی

لــە نیــوەی یەكەمــی نەوەدەكانی ســەدەی 
رابردوودا مامۆستایانی كوردستان هاوشان لەگەڵ 
زۆرینەی )ئەگەر هەمووشــی نەبێ( كارمەندانی 
كەرتی حكومی لە هەرێمی كوردستان بۆ ماوەیەكی 
زۆر بەبێ ئەوەی مووچە وەربگرن بەردەوام بوون 
لــە كارەكانیان. دوای نزیكەی 20 ســاڵ، رەنگە 
هەمان ئەو مامۆســتایانە و لەگەڵیشیاندا نەوەی 
نوێی مامۆستایان لەبەر دواكەوتنی مووچەكانیان 
مــان دەگرن. ئایا پرســیارێكی رەوا نابێ ئەگەر 
بپرسین بۆچی ئەو گۆڕانكارییە گەورەیە روویدا؟ 
بۆچی نەوەیەك ســەرەڕای ئەوەی بەدەست دوو 
ئابڵوقەی ئابووری نێودەوڵەتی و نیشتمانییەوە 
دەیناڵانــد، ئامادەبوو بــێ بەرامبــەر كاربكات، 
بەڵام هەمان ئەو كەســانە و هاوتا نوێیەكانیان، 
سەرەڕای هەندێ باشبوونی رێژەیی هەلومەرجی 
ژیانیان، ئامادەیی ئارامگرتنیان نییە لە ئاســت 

دواكەوتنی مووچەكانیان؟
با هەندێ لــە گریمانەكان بــۆ وەڵامدانەوەی 
ئەو پرســیارانە تاوتوێ بكەیــن. رەنگە هەندێك 

زۆر بەســادەیی پێیانوابێ كە نەوەی پێشــووی 
دڵســۆزتربووبن  كوردســتان  مامۆســتایانی 
بــۆ نیشــتمان و پرۆســەی فێركــردن. لــەوەوە 
ئارامگرتووتــر بوونە لە ئاســت زەحمەتییەكانی 
ژیــان و نەبوونی مووچە. بــەم لۆجیكە، نەوەی 
نوێی مامۆســتایان هەمان دڵســۆزی و پابەندی 
نیشــتمانییان نییــە، بۆیــە ئەگەر چەنــد رۆژ و 
هەفتەیەك مووچەكانیان دوابكەوێت، دەستبەجێ 
بۆیكۆتی هۆڵەكانی خوێندن دەكەن و رەنگە لە 
هەندێ باردا رێگەی سەرەكی نێوان شارەكانیش 
دابخەن. لەڕاســتیدا، بەڵگەیەكی زانستی ئەوتۆ 
شك نابەم بۆ پشتڕاستكردنەوەی ئەم گریمانەیە. 
ئێمــە بــە وردی نازانین پێش 20 یان 30 ســاڵ 
لەئێســتا مامۆستایان چۆن ســەیری نیشتمان، 
و پابەندیــی نیشــتمانی و فێركــردن، قوتابی و 
بابەتەكانی دیكەیان كــردووە. رەنگە، جاروبار، 
بــە گێڕانەوەی شەخســی لە رێگــەی ئەم و ئەو 
ببیســتین كــە ئەوكات چــۆن بیر لە شــتەكان 
كراوەتەوە. بەڵام ئەو گێڕانەوانە ناگەنە ئاســتی 

ســاڵێك لەمەوبــەر، زۆربــەی چاودێرانی 
رەوشــی سووریا بە خۆشــمەوە، پێمانوابوو 
لــە هەر دەقەیەكدا بێت رژێمەكەی ئەســەد 
دەڕووخــێ، بەڵام ئێســتا كــە دەردەكەوێت 
رژێمەكەی ســووریا درێژە بە مانەوەی خۆی 
دەدات، لەوانەیــە كاتی ئەوە هاتبێت كە لە 
خۆمان بپرســین، ئەگەر ئەو رژێمە لەســەر 
دەســەڵات مایــەوە، ســووریا دوای چەنــد 

ساڵێكی دیكە چۆن دەبێت؟
لــە حاڵەتێكی لــەو جــۆرەدا، راپەڕینی 
دژی ئەســەد لەوانەیە تا ساڵێك یان دووی 
دیكە بتوانێت درێژە بكێشــێت و وردە وردە 
مانــدوو بێت و كۆتایی بێت، یــان لەوانەیە 
هــەر لە نــاكاو كۆتایی بێت. بــەڵام لە هەر 
حاڵێكیانــدا بێــت، حكومەتــی ســووریا بۆ 
ماوەیەك رووبەڕووی هێرشــی نــاوە ناوە و 
ئۆتۆمبێلی بۆمبڕێژكراو دەبێتەوە. هێرشــی 
نــاوە ناوە حكومەتی ســووریا بــۆ چەندین 
ســاڵی دوای كۆتایی هاتنــی راپەڕینەكە بە 

لاوازی دەهێڵێتەوە. 
ســووریای دوای راپەڕیــن لەبــەر چەنــد 
هۆكارێكــی دیكەش بۆ ماوەیەكــی درێژ بە 
لاوازی دەمێنێتەوە. وڵاتێكی وێران و كاولە. 
حەلەب كە پایتەختی بازرگانی بوو ئێستا تا 
رادەیەكــی زۆر جگە لــە وێرانە هیچی دیكە 
نییــە. رژێمەكەی ئەســەد جگە لــە ئێران، 
حیزبوڵڵا، عێراقی شــیعی، رووســیا و چین 
لەلایەن كۆمەڵگای نێودەوڵەتیشەوە پەراوێز 
خــراوە. زۆر لــە ئاوارەكانیــش ناگەڕێنەوە 
ســووریایەك كــە هێشــتا لە ژێر دەســتی 
خێزانی ئەســەددا بێت و جیهانی سوننیش 
تاوەكو ماوەیەكی درێژ هیچ پەیوەندییەكیان 

لەگەڵ رژێمەكەی ئەسەد نابێت. 
لە حاڵەتێكــی ئاوهادا، دەبێت ســووریا 
چی بكات؟ بۆ وەڵامی پرسیارێكی لەوجۆرە 
پێویســتە بڕوانینــە شــێوازی حوكمڕانیــی 
ســووریا پێــش راپەڕیــن و دواتر تەماشــا 
چ  راپەڕینەكــەوە  ئەنجامــی  لــە  بكەیــن 
گۆڕانكارییەك دێتە ئاراوە. سووریا هەروەكو 
عێراقی ســەدام دەوڵەتێكی پۆلیسییە، یان 
وەكو عەرەبەكان خۆیــان دەڵێن، دەوڵەتی 

موخابەراتە. پۆلیسی نهێنی و ئیستیخباراتی 
رژێــم لــە هەموو كــون و كونجێكــی وڵاتدا 
هــەن. چاودێریــی هەموو كــەس دەكەن و 
راپۆرت لەســەر هەمووان، بە یەكتریشەوە، 
دەنووسن. ئەمە ئەستەمە گۆڕانكاری بەسەدا 
بێت ئەگەر ئەســەد و كەمینەی عەلەوی لە 

دەسەڵاتدا بمێننەوە. 
هیــچ دەوڵەتێك ناتوانێت تەنیا لەرێگەی 
تــرس و تۆقاندنــەوە حوكمــی وڵات بكات، 
ســووریاش لــەم رووەوە جیاواز نییە. پێش 
راپەڕین نزیكەی نیوەی هاووڵاتیانی سووریا 
مووچەخــۆری حكومــەت بــوون هەروەكــو 
خزمەتگوزارییەكانــی  ســەدام،  عێراقــی 
تەندروســتی  و  خوێنــدن  وەكــو  دیكــەی 
ســنووری كەمینەی عەلــەوی تێپەڕاندبوو، 
ســوننی و مەســیحی و درووز و تەنانــەت 
هەندێــك لە كوردەكانیشــی گرتبووەوە. لە 
ســاڵی 1963 كاتێــك كە حكومــەت مافی 
هاووڵاتیبوونــی لە نزیكەی 100 هەزار كورد 
وەرگرتەوە، كارەكانیــان و زەویوزارەكانیان 
و خزمەتگوزاریــی تەندروســتیانی دا بــەو 

عەرەبانەی كە لایەنگری رژێم بوون. 
بەهێزترین سەرچاوەی هێزی ناوخۆیی بۆ 
دەوڵەت شــەرعیبوونە. كاتێك كە كۆمەڵگە 
حوكمڕانەكان بە حوكمڕانی شەرعی دەزانێت 
ئامادەیــە گوێڕایەڵــی بێــت و لــە هەنــدێ 
حاڵەتــدا تەنانەت ئامادەن قوربانیشــی بۆ 
بدەن. ســووریای ئەســەد شەرعیەتی خۆی 
لەسەر بنەمای ناسیۆنالیزمی عەرەبی بنیات 
نابوو. ئەمەش پێویســتی ئەوەی هێنابووە 
ئارا كە سووریا هەڵوێستی توند لەبەرامبەر 
زایۆنیزم، ئیمپریالیزم و كۆلۆنیالیزم پێشان 
بــدات. ئەمە بــەو مانایە دێت كە ســووریا 
پێویســت بــوو دژی ئیســرائیل و رۆژئاوا و 
جیهانی كەپیتالیزمی ئەمریكی بوەستێتەوە. 
ناســیۆنالیزمی عەرەبی سێكولار بژارەیەكی 
بــاش بــوو بۆ ئەســەد، چونكــە ئەمە وای 
دەكــرد ئــەو پێگەیــەی كــە بــە كەمینەی 

عەلەوی درابوو چاوپۆشی لێبكرێت. 
ئەگەر رژێمەكەی ئەسەد دەوام بكێشێت 
ئــەوا ئەم سیاســەتە ئەگــەری زۆری هەیە 

گۆڕانكاری بەسەردا بێت. ئەستەمە ئەسەد 
جارێكی دیكــە بتوانێت شــەرعیەتی خۆی 
لــە جیهانــی عەرەبیدا بەدەســتبهێنێتەوە، 
جیهانێك كە زۆرینەی ســوننەیە و بەچاوی 
خۆیــان دەیانبینــی ســوپاكەی ئەســەد و 
دەرعــا،  بــە  كارێكیــان  میلیشــیاكانی چ 
حومس، حەما، حەلەب و چەند ناوچەیەكی 
دیمەشق و هەندێ شوێنی دیكە كرد. ئەسەد 
ناتوانێت جارێكی دیكە عەرەبە سوننەكان، 
تەنانــەت ئەوانەی ســووریاش رازی بكات، 
لەبەرئــەوە بۆ ئەســەد مانــای نابێت خۆی 
وا نیشــان بدات كە گوایە هیچ رووینەداوە. 
كەواتە لە ســیناریۆیەكی ئاوهادا، زۆرینەی 
عەرەبی ســوننی رووبــەڕووی داهاتوویەكی 
دژایەتیكردنــی  دەبنــەوە.  ســەركوتكراو 
ئیسرائیلیش بەردەوام دەبێت، )بە تایبەتی 
لەبەر خاتری ئێران و حیزبوڵڵا، نەك لەبەر 
ناسیۆنالیزمی عەرەبی(. بەڵام ئەم دژایەتییە 
پێناچێت ئەو رۆڵە گرنگەی رابردوو بگێڕێت. 
ئەســەد لەوانەیــە تەركیزی دەســەڵاتە 
ســنووردارەكەی بخاتە سەر مسۆگەركردنی 
پشــتگیریی چەنــد بنەماڵەیەكــی عەرەبی 
ســوننی و كەمینەكانــی دیكەی ســووریا، 
وەكو كورد، درووز، مەســیحی و توركمان. 
لەهەمان كاتــدا لەوانەیە ئــەو كەمینانەش 
هەوڵێكــی لەو جــۆرە بدەن، بــە تایبەتی 
كــورد. قبووڵكردنــی هەرێمێكی ئۆتۆنۆمی 
كــوردی و چەنــد كانتۆنێكــی تێكــەڵاو لە 
باكووری سووریا، رژێمەكەی ئەسەد لە زۆر 
كێشە دەپارێزێت و ئەو هێز و داهاتەی كە 
بۆ دامەزراندنی دەسەڵاتی سەر ئەو ناوچانە 
پێویستە، دەكرێت ئەسەد لە جێگەی دیكە 
بەكاریان بهێنێت. لەم حاڵەتەدا رژێمەكەی 
ئەســەد لەوانەیــە هەوڵبــدات دەســەڵاتی 
بەڕێوەبردنــی ناوچــەكان بداتــە دەســتی 
حكومەتــە ناوخۆییــەكان، بــەو مەرجــەی 
وەكو بەشێك لە ســووریا بمێننەوە. كورد 
لە ســووریا پێشــتر ئەوەیان پێشانداوە كە 
دەتوانن زۆر بەســەركەوتوویی ناوچەكانیان 
بەڕێوەبــەرن. كــورد خۆیــان زۆر كاریگەر 
پێشــانداوە لەو ناوچانە، بــە تایبەتی دژی 

توندڕەوە ئیسلامییەكان. 
قبووڵكردنــی جۆرێك لــە ئۆتۆنۆمی بۆ 
هەرێمەكانــی باكــووری ســووریا ســوودی 
دابینكردنــی  لەوانــە  دەبێــت،  دیكەشــی 
ناوچەیەكی رێگر لەبەردەم توركیادا. ئەگەر 
ئەو پارتە سەرەكیانەی كە لە سووریا هەن 
پەیوەندی راستەقینەیان بە پارتی كرێكارانی 
كوردســتانەوە هەبێت، ئەوە لەوانەیە وا لە 
ســووریا بكات كە ئەو هەنگاوەی ســەرەوە 
دژی توركیــا هەڵبنێت بۆ تۆڵەســەندنەوە 
لــە توركیــا و پشــتگیریی ئەنقــەرە لــە 
گرووپە ئۆپۆزیسیۆنە عەرەبەكانی سووریا. 
هەرچەندە هەنگاوێكی لەو جۆرە پێویستی 
بــە لێكدانــەوەی ورد دەبێــت بۆ ئەســەد، 
چونكە لەوانەیە رێگــەدان بە پان-كوردیزم 
دواتر بە زەرەری رژێمی سووریا بشكێتەوە، 
بــەڵام تەنهــا هەڕەشــەكردنی ســووریا بۆ 
ئــەوەی كــە ئەم گرووپانــە بەهێز بكات لە 

كــە چووینە نێو رێســتورانتەكە یەكســەر 
بۆیەكــە بە دەســتی ئاماژەی بۆ شــوێنێكی 
بەتــاڵ كرد و گوتی: بەشــی خێــزان. منیش 
زەردەخەنەیەكــم بــۆ كــرد و ئامــاژەم بــۆ 
هاوڕێكانــم كــرد كە بــە دوامدا بێــن. بەلای 
بۆیە‌كەدا تێپەڕین و پێمگوت ئێمە خێزان نین 

و چووینە بەشی پیاوان دانیشتین.
رێســتورانتە كوردییــەكان تــا ئێســتاش 
ژنــان دەنێرنە بەشــێكی تایبــەت و دوور لە 
تێكەڵــی پیــاوان. هەر كــە گرووپێك دەچنە 
یەكێــك لە رێســتورانتەكان ئەگەر ژنێك یان 
زیاتریــان لەگەڵدا بێــت، داوایــان لێدەكرێت 
بچنە بەشــێكی داخراوەوە كە رێستورانتەكان 
ناوێكی خۆشــیان بۆ دانــاوە، پێیدەڵێن باڵی 
خێــزان، یــان شــوێنی تایبــەت بــە خێزان، 
بــە عەرەبیــش لێی دەنووســن "جنــاح خاص 

للعوائل".
هــەر لەیەكــەم رۆژمەوە لە كوردســتان تا 
ئێســتا بایكۆتی باڵــی خێزانم كــردووە. من 
نامەوێــت بخرێمــە دووری خەڵكــەوە. مــن 
دەمەوێــت خەڵك ببینم. نامەوێت چواردەورم 
بــە منداڵــی گرینــۆك بگیرێــت. دەمەوێــت 
بۆخــۆم ئەو شــوێنە هەڵبژێرم كــە دەمەوێت 

لێــی دانیشــم.  هەمــوو جارێــك دەبێــت بۆ 
هاوڕێكانــم ئــەم مەتەڵــە شــی بكەمــەوە. 
پێیاندەڵێم، ســەیركە ژنی كــورد حەز ناكەن 
پیاوان چــاو ببڕنە چاویان، وەكو دەزانن ئەو 
چاوتێبڕینــە بووەتە عادەت لێــرە. ئینجا بۆ 
ئــەوەی پارێــزگاری لە ژنان بكــەن، خاوەنی 
رێســتورانتەكان دوو بەشــی جیاوازیــان لــە 
ئەمــە  كــردووە.  دروســت  خواردنگەكانــدا 
شیكردنەوەیەكی ســادەیە، بەڵام راستییەكە 

زۆر لەوە ئاڵۆزترە. 
دەســتپێدەكات  لــەوەوە  چیرۆكەكــە 
كۆمەڵگەیەكــی  كــوردی  كۆمەڵگــەی  كــە 
جیاوازیكــەرە. هەرچەنــدە ئــەم كۆمەڵگەیــە 
هەوڵی جیدی دەدات كە خۆی تێكەڵی جیهانی 
مۆدێرن بكات، بەڵام هێشتا ژن و پیاو لە دوو 
جیهانی جیاوازدا دەژین، تەنیا لە نێو بنەماڵە 
و خوێندنگــە و زانكــۆكان و لە شــوێنی كاردا 

یەكدی دەبینن.
بــەڵام تێكەڵیــی كچ و كــوڕ، پیاو و ژن بە 
گومانــەوە ســەیر دەكرێت. یــان دەتوانم بڵێم 

چاوەڕوانیی خراپی لێدەكرێت. 
لە جیهانــە رۆژئاواییەكەی مندا، كوڕ و كچ 
لــە هەموو شــوێنێك یەكــدی دەبینن، هەر لە 

لەم رۆژانەدا دانیشتووانی باشووری 
كوردســتان بەجۆرێك هەڵســوكەوت 
دەكــەن، وەك بڵێی قــەت هەژارییان 
ئابڵووقــەی  هەرگیــز  و  نەدیتبــێ 
نەكردبێتــەوە.  تاقــی  ئابوورییــان 
خەڵــك خووگرتوو بووە بــە “پارەی 
ئاســان”. بۆیە حكومەتی كوردستان 
كارێكــی بــاش دەكات كە ســكەكان 
هەڵدەگوشــێت، بــەڵام نابــێ هەموو 

سكێك هەڵگوشێ. 
لــە كوردســتان كەموكوڕیــی زۆر 
هەن. كەرتی تەندروســتی بەدەســت 
كێشەی گەورەوە دەناڵێنێت. شێوەی 
شــایانی  دادگاكان  بەڕێوەچوونــی 
بــەڵام  بەزەییــە. فێركــردن هەیــە، 
پــەروەردە پێناچێــت لە 24 ســاڵی 
رابردوودا هەر بیریشــی لێكرابێتەوە. 
بەكارهێنانــی  سیســتمی  خراپیــی 
هێزی مرۆییــش لەولاوە بوەســتێت. 
ئــەو قەیرانــەی بەهــۆی بەتاڵبوونی 
دروســتبوو،  بانكەكانیشــەوە 
پێشانیدەدات زۆربەی خەڵك ئامادەیە 
قسەی گەورە بكات، بەڵام هەڵوێستی 
گرنگترینیــان  پێشــاننادات.  مــەزن 
ئەوەیــە كە كەس بە دڵخوازی خۆی، 
تەنانــەت بۆ دامەزراندنی دەوڵەتیش، 

سكی خۆی هەڵناگوشێت.
چــاك  هــەن  شــت  كۆمەڵێــك   
دەیانزانیــن: رۆژێك هــەر دێت بەغدا 
بودجەكە ببڕێــت، ئەو رۆژەش نزیكە 
كــە چیــدی هەولێــر پێویســتی بەو 

بودجەیە نابێت كە چارەكێكی داهاتی 
نەوتــی خۆیەتــی و بەغدا بــە منەت 
بــۆی دەنێرێتەوە. ئــەوەش دەزانین 
كە دەبێ ســنوورێك بۆ ئەو تەخشان 
دابنرێــت  پــارە  پەخشــانكردنەی  و 
كە ئێســتا لــە هەرێمی كوردســتاندا 

روودەدات. 
هەفتــەی  چەنــد  لەمــاوەی 
زۆر  ئاســەوارێكی  رابــردوودا 
كاریگەری سكهەڵگوشــینی حكومەت 
پێنەكــرا.  هەســتی  لەسەرشــەقام 
ئــەو پڕۆژانــەی پارەكانیــان بەهۆی 
راگیــرا  سكهەڵگوشــینەوە  ئــەو 
كاریگەرییەكــی وایــان لەســەر ژیانی 
دروســتنەكردبوو  خەڵــك  ئاســایی 
بــن. هەروەهــا  تاوەكــو كێشەســاز 
كەســانی  مووچــەی  نیوەكردنــی 
مووچەبەرز شەقامی خەمبار نەكرد و 
لەســەری وەدەنگ نەهاتن. حكومەت 
سكهەڵگوشــین  بــە  رۆژانــەدا  لــەم 
سنووری بۆ دەســتبڵاوییەكانی دانا. 

بۆیە چاكە هەروا بەردەوام بێت. 
سكهەڵگوشــین  نابــێ  ئــەوەی 
بیگرێتەوە ئەو كارمەندانەن كە ئەگەر 
مووچەیــان نەبێــت كرێــی خانوویان 
منداڵەكانیــان  و  دوادەكەوێــت 
خواردنیان لەســەر ســفرە نامێنێت. 
باشــتروایە بۆ ماوەی درێژ حكومەت 
سكە گەورەكان هەڵبگوشێت، چونكە 
ســكە  باشــە.  تەندروســتییان  بــۆ 

بچووكەكانیش بە تێری بهێڵێتەوە.

بەپێــی ئــەو توێژینەوانــەی لەبارەی 
هۆكارەكانی گواستنەوە لەناو شارەكاندا 
كراون، لەوانەش ویلایەتە یەكگرتووەكانی 
ئەمەریكا، دەركەوتووە رێژەی پیسبوونی 
هەوا لەڕێگەی هۆكارەكانی گواستنەوەوە 
دەگاتــە نزیكــەی )47%(ی كــۆی ئــەو 
پیســبوونەی كە گشــت ســەرچاوەكان 

دروستی دەكەن. 
شــارەكانی ئێمــەش بەهــۆی خراپیی 
كــەم  و  شــەقامەكان  لــە  زۆرێــك 
خــراپ  و  شــۆفێرەكان  ئەزموونیــی 
رێكخستنی ئاراستەكانی هاتن و چوونی 
هــۆكاری  چەندیــن  و  ئۆتۆمبێلــەكان 
دیكــەوە، بوونەتە هۆكارێكی كاریگەر بۆ 

زیانگەیاندن بەتەندروستیی مرۆڤ. 
لــە ناوەندی شــارەكانی كوردســتان 
و عێراقــدا كــە لــە كۆنــەوە زۆرتریــن 
لەوێــدا  خەڵكــی  پێداویســتییەكانی 
ئۆتۆمبێلەكانیــش  دەســتدەكەوتن، 
تەكســییەوە  و  تایبــەت  بەجۆرەكانــی 
و  شــوێنانە  ئــەو  هەمــوو  دەگەنــە 
و  خەڵــك  تێكەڵبوونــی  لەئەنجامــی 
مــاددە  گواستنەوەشــدا،  هۆكارەكانــی 
پیســكارەكانی وەك یەكــەم ئۆكســیدی 
نایترۆجیــن  ئۆكســیدەكانی  و  كاربــۆن 
و چوارەم ئەســیلی قورقوشــم و ماددە 
گــەورە  زیانــی  هایدرۆكاربۆنییــەكان، 
بەهاتوچۆكارانی ئەو ناوەندە دەگەیەنن، 

بۆ نموونە:
یەكــەم ئۆكســیدی كاربــۆن لەگــەڵ 
هیمۆگڵۆبینــی خوێنــدا یــەك دەگرن و 

رێگــە لەتەواوكردنــی خولی ئۆكســجین 
دەگرن و مرۆڤ تووشی خنكان دەكات. 
بــە  نایترۆجیــن  ئۆكســیدەكانی 
یەكگرتنیــان لەگەڵ هەڵم و ئاوی باراندا 
ترشــەكانی نتریــك دروســتدەكەن كــە 

ماددەیەكی ژەهراوییە. 
قورقوشــمی نێو بەنزیــن رۆڵی هەیە 
و  كۆرپەلــەكان  )3%(ی  لەشــێواندنی 
قورســكردن و زەحمەتكردنی پڕۆســەی 
منداڵبــوون لای )15%(ی ئافرەتــان و 
)60%(ی  لەباربردنــی  بــۆ  هۆكاریشــە 
كۆرپەلەش پێش تەواو بوونی پڕۆســەی 

پێگەیشتن و كامڵبوونی لەمنداڵداندا. 
 )60( نزیكــەی  راســتییانەش  ئــەم 
توێــژەر لە )29( دەوڵەتــدا كۆك بوون 
رێكخــراوی  كۆنگــرەی  لــە  لەســەریان 
تەندروستیی جیهانی )WHO( كە ساڵی 
1991 لە كۆپنهاگن بەســترا و دواتریش 
درایــە كۆنگرەی ژینگە و گەشــەپێدانی 
نەتــەوە یەكگرتــووەكان لــە بەرازیل لە 

ساڵی 1992دا. 
بــە  گواســتنەوە  هۆكارەكانــی 
بەكارهێنانی هۆڕینــی ورووژێنەریش كە 
زۆرجار دەگاتە )80( دێسیبڵ، زیانی زۆر 
بە كۆئەندامی دەماری مرۆڤ دەگەیەنن، 
ئەمــە وێڕای زیانی دیكــەی وەك لێدانی 
ئاســتی  زیاتــری دڵ و كەمبوونــەوەی 
موولوولەكانــی  گرژبوونــی  و  وردبینــی 
خوێن و كاركردن لەســەر ناوەوەی گوێ 
و زۆر زیانی دیكە كە بەمرۆڤ دەگەن. 

لەبەر هەموو ئەمانەی پێشەوە و هۆی 

دیكــەش، ئێســتا وڵاتانی پێشــكەوتوو، 
شــەقامە قەرەباڵغ و ناوەنــدە چڕەكانی 
نێــو شــاریان تەرخانكــردووە تەنیــا بۆ 
پیــادە و ئۆتۆمبێل بۆی نییە بچێتە ئەو 
شــوێنانەوە، چونكە بەپێی هاوكێشــەی 
پەیوەندیــی نێوان ژمــارەی مرۆڤەكان و 
ژمارەی ئۆتۆمبێلەكان لە یەك شــوێنداو 
لە حاڵەتی زۆرتربوونی ژمارەی خەڵكدا، 
پێویســتە ئەو شــەقام و ناوەندانە تەنیا 

بۆ پیادە بن. 
ســەرۆكی  وەك   1992 ســاڵی  مــن 
بــۆ  ســەوز  كوردســتانێكی  كۆمەڵــەی 
پاراســتنی ژینگە لــە هەولێر، لە رێگەی 
راگەیاندنەكانی ئەوكاتەوە، هەڵمەتێكمان 
رێكخســت بۆئــەوەی ناوەنــدی شــاری 
هەولێــر تەنیــا بــۆ پیــادە بێــت، پاش 
ئەوەی بینیمان خاتوو ســیگۆلین رۆیال، 
وەزیــری ئەوســای ژینگەی فەرەنســا ، 
چەند شەقامێكی تەنیا بۆ پیادە تەرخان 
كــرد لە ناوەندی هەندێك لە شــارەكانی 

فەڕەنسادا. 
لــەم  خۆیەتــی  جێگــەی  ئێســتاش 
بارودۆخــەو لەبەر بەرژەوەندی گشــتی، 
شارەوانی شارەكانی هەرێمی كوردستان 
بەپێــی پلانێــك و بەهاوكاریــی دەزگا 
و  شــەقام  چەنــد  پەیوەندیــدارەكان 
ناوەندێك لەشــارە گەورەكانــی هەرێمدا 

تەنیا بۆ پیادە تەرخان بكەن. 

*نووسەرو رۆژنامەنووس و یەكەم وەزیری 
ژینگەی عێراق لەدوای رووخانی رژێم

هێمن عەبدوڵڵا

عەبدولڕەحمان سدیق*

یاریگاوە تاوەكو دیســكۆ و باڕەكان. شــتێكی 
زۆر نۆرماڵە. بەڵام لە كوردســتانی عێراق كوڕ 
و كچ ناتوانن لەگــەڵ یەكدی كۆببنەوە، تەنیا 
لــە كاتێكدا نەبێت كە هاوســەری یەك بن. لە 
رۆژئــاوا هاوڕێیەتی نێوان ژن و پیاو شــتێكی 
بەربڵاوە. لە كوردســتان هاوڕێیەتی نێوان ئەو 
دوو رەگەزە نەك هەر باو نییە، بەڵكو جێگەی 

چاو سووركردنەوەیە. 
لێرە هەموو پەیوەندییەكی نێوان ژن و پیاو 
مانایەكــی سێكســی پێوە لكێنــراوە. پێكەوە 
بــوون وەكو هــاوڕێ، یان هەر بــۆ گفتوگۆ بە 

مەحاڵ دەزانرێ. 
لەبــەر ئــەو دیوارەی كە لە نێــوان كچان و 
كوڕاندا هەڵچنراوە، چاو تێبڕینی زۆر هاتووەتە 
ئــاراوە. پیاو چاودەبڕنە ژنان هەروەكو ئەوەی 
كــە تەماشــای )هەناری شــیرین( بكەن، هەر 
واشــیان لێهاتووە، بوون بە هەناری شــیرین. 
وەهــا لــە ژنان كــراوە كە لە پیاوان بترســن، 
دایكان وا لە كچەكانیان دەكەن كە پیاو وەكو 
ئاژەڵ سەیر بكەن، ئەو تێڕوانینەش بۆ پیاوان 
تــا ڕادەیەك دروســتە. هەموومــان دەربارەی 
دەستلێدانی )ئافرەت( لە شوێنە گشتییەكاندا 
دەزانین. پیاوانی برسی، پڕ حەز و لاو دەستی 

خۆیان دەوەشێنن.
لە كۆمەڵگەیەكی وەكو كۆمەڵگەی كوردیدا 
كــە تێیــدا تێكەڵی نێوان هــەردوو رەگەزەكە 
سنووردار كراوە، برسێتی و حەز لە ئاستێكی 
بەرزدایــە. ئەمەش ئەوە دەردەخات كە بۆچی 
سێ لەسەر چواری ئینتەرنێت بۆ سەیركردنی 
ســایتە رووتــەكان بەكاردەهێنرێــت و بۆچی 
فیلمــە سێكســییەكان و ژوورەكانی چاتكردن 

هێندە بازاڕیان گەرمە.
ئەمــە رووی كۆمەڵگەی جیــاكارە. زۆرجار 
ئێرانــم بەبیــر دێتــەوە. ئــەو شــوێنەی كــە 
هەمــوو شــتە قەدەغەكــراوەكان لــە پشــتی 
مــەلاكان  روودەدەن.  داخراوەكانــەوە  دەرگا 
دەربــارەی دەنگی مۆســیقای بەرز و دانســی 
كچــان قســە دەكــەن، بــەڵام زۆر كەســیش 
دەزانێــت كــە خۆشــیان بە نهێنی تەماشــای 
ئەو شــتانە دەكەن.  گەشەكردنی كوردستان 
و دەوڵەمەندبوونــی خەڵــك و توانای خەڵك 

بــۆ گەشــتكردن و بینینی جیهــان لە رێگەی 
ســەتەلایتەكانیانەوە و لــە هەمانكاتدا بوونی 
ئــەو دیــوارە بــەرزەی نێوان كچــان و كوڕان 
وای كردووە كە لێرەش ژیانی نهێنی دروســت 

ببێت.
ئــەو راســتیەش كــە تــا ئێســتاش زۆر 
هاوســەرگیری لەلایــەن دایــك و باوكانــەوە 
رێكدەخرێــن و زۆر لە هاوســەرەكان پێشــتر 
هاوســەرەكانیان ناناســن، ئەمەش كاریگەری 
هەیە. كوڕان و كچان ناتوانن پێكەوە دانیشن 
و گفتوگــۆ بكــەن بەبــێ ئــەوەی كەســێك 
چاودێرییــان بكات. نابێت بەهیچ شــێوەیەك 

خۆشەویستی یەكتر بن. 
پیاوانی كورد، وەكــو زۆربەی نەتەوەكانی 
دیكــەی رۆژهەڵاتــی ناوەڕاســت، ئافرەتیــان 
لای خۆیــان بۆ دوو بەش دابەشــكردووە. ئەو 
ئافرەتانــەی كــە دەكرێــت بیانخــوازی و ئەو 

ئافرەتانەی كە دەكرێت ببن بە فرێند.
لای پیــاوان بەشــی دووەم ئــەو ئافرەتانە 
كات  لەرێگــەی  دەكرێــت  كــە  دەگرێتــەوە 
بەســەربردنی ســەر ئینتەرنێتــەوە زانیارییان 
دەربــارە كۆبكەیتەوە. بەشــی یەكەمیش ئەو 
ئافرەتانــەن كە لەســەر ئینتەرنێت نین. لای 
زۆربەی پیــاوان، ئەو ژنانەی كــە حەزیان لە 
ســەرجێگاییكردنە، ئەوانــەن كــە دەكەونــە 
گرووپی دووەمەوە. ئەمەش ئافرەتان تووشی 

قەلەقی و تووڕەیی دەكات.
تێكەڵییەكی هەموو ئەو شــتانەی سەرەوە 
وای كــردووە كــە لە كوردســتان ژیانی نهێنی 
نێوان پیاوان و ژنان لەدەرەوەی هاوسەرگیری 
تەشــەنە بكات.‌ زۆر كــەس پێمدەڵێن كە ئەم 

حاڵەتە لە گەشەسەندنی خێرادایە. 
ئێســتا پرســیارەكە ئەوەیــە: ئایــا ئــەو 
دیوارەی نێوان ژنان و پیاوان تەنیا بۆ ئەوەیە 
كە كۆمەڵگە هەڵخەڵەتێنن؟ یان بۆ ئەوەیە كە 
ئەم جۆرە ژیانە نهێنییە گەشە پێبدەن؟ ئەگەر 
ئەمە بەو شــێوەیە روودەدات، ئایا كاتی ئەوە 

نەهاتووە كە ئەم دیوارانە تێكبشكێندرێن؟ 
ئەگــەر كۆمەڵگە ئامادەی شــتی لەو جۆرە 
نییە، كەواتە با هیچ نەبێت باڵی ســایبیریا لە 

خواردنگەكاندا بكەنەوە. 

دژی توركیــا، ســوودی خــۆی بۆ ســووریا 
دەبێت. 

*مامۆستای سیاســەتەكانی رۆژهەڵاتی 
ناوەڕاســت لە زانكــۆی ویلایەتی مزۆری لە 
ئەمریكا و نووســەری كتێبی )بزووتنەوەی 
 2006 لــە  كــە  كــوردی(  ناســیۆنالیزمی 

چاپكراوە.

